
АСЛА ҪЁНТЕРӲ ҪУ ЛЁП Е

Совет халӑхӗ Тӑван ҫӗршывӑн аслӑ вӑрҫинче фашистла 
Германие тӗппипех аркатса тӑкнӑранпа 40 ҫул ытла ирт- 
рӗ. Кашни ҫул эпир Аслӑ ҫӗнтерӳ кунне — майӑн 9-мӗш- 
не~—п5 тӗм халӑхӑн  чаплӑ уявё пек палӑртса ирттеретпӗр. 
В ӑрҫӑра ирсӗр тӑш мана хирӗҫ хӑюллӑ та паттӑр ҫапӑҫ- 
нӑ, Тӑван ҫӗршыв ирӗклӗхӗпе телейӗшӗн юн тӑкнӑ е хӑй- 
сен пурнӑҫне те панӑ, тылра хастарлӑ ӗҫленӗ ҫынсене эпир 
яланах чи ӑш ӑ туйӑмпа, чун-чӗререн тав туса асӑнатпӑр. 
Вёсен паттӑр ӗҫӗсем ӗмӗр-ӗмӗрех халӑх  асӗнче пурӑнӗҫ.

Ҫӑмӑл пулмарӗ тискер те вӑйлӑ тӑш мана ҫӗнтерме. 
Фашистла захватчиксем пирӗн ҫӗршыври 1710 хулана ар- 
катса-ишӗлтерсе хӑварчӗҫ, 70 пин ытла яла ҫунтарса ячӗҫ. 
Вӑрҫӑ 20 миллион совет ҫыннин пурнӑҫне татрӗ. Анчах совет 
халӑхӗ нимӗнле йывӑрлӑхран та хӑраса тӑмарё, Комму- 
нистсен партийӗ ертсе пынипе вӑл фаш истла ҫӗлен-калта- 
на хӑватлӑн  ҫапса аркатрӗ, ӗмӗр сӳнми, нихҫан манӑҫми 
чаплӑ паттӑрлӑх  кӑтартрӗ, пӗтӗм тӗнче халӑхне хӑрушӑ 
тӑш манран хӑтарса хӑварчӗ. Хӗрӗх ҫул ӗнтӗ эпир мирлё 
тӳпе айӗнче пурӑнатпӑр!

Тӑван ҫӗршывӑн аслӑ вӑрҫи ҫулӗсенче пӗтӗм совет ли- 
тсратурипе пӗрле чӑваш литератури те хӑйӗн тивӗҫлӗ вы- 
рӑнне тупрӗ. Писательсем хаяр кӗрешӳсенче те, хӗрӳллӗ 
ӗҫре те яланах  халӑхпа пӗрле пулчӗҫ, фронтра та, тылра 
та Коммунистсен партийӗ халӑх умне лартнӑ задачӑсене 
хастарлӑн пурнӑҫласа пычӗҫ. Хаяр ҫапӑҫусенче писатель- 
фронтовиксем М. Данилов-Чалдун, В. Бараев, И. Думи- 
лин, Е. Еллиев, К. Кольцов, М. Ястран, А. Петтоки, Ф. Ҫит- 
та т. ыт. те тӑш м анпа ҫапӑҫса пуҫӗсене хучӗҫ.

Ч ӑваш  писателӗсенчен чылайӑш ӗ вӑрҫӑ вӑхӑтӗнче мал- 
тан ахаль салтак  халлӗн ҫапӑҫнӑ, унтан командир е по
литработник пулнӑ, дивизи хаҫачӗсенче, политпайсенче ӗҫ- 
ленӗ. Тӑван ҫӗршывӑн ирӗклӗхӗпе чысӗшӗн ҫапӑҫнӑ ҫулсенче 
вёсен хӗрӳллӗ сӑмахӗ чӑваш халӑхне, унӑн ывӑлӗ-хӗрне



ирсӗр тӑш м ана хирӗҫ пурнӑҫа шеллемесӗр кӗрешме хав- 
халантарса  пычӗ, Коммунистсен партийӗпе Совет пра- 
вительстви тавра татах  та  ҫирӗп пӗтӗҫме пулӑшрӗ.

f «Тупӑсем кӗрленӗ чух музӑсем шарламаҫҫӗ»,-—тенӗ 
авал. Анчах Тӑван ҫӗршывпа тӑван  халӑх  умне тухса тӑ- 
нӑ йывӑр кунсенче чӑваш писателӗсен хӑватлӑ  сасси са- 
мантлӑха та ш ӑпланмарӗ. Вӗсем алла хӗҫпӑшал тытса тӑш- 
манпа ҫапӑҫнӑ хуш ӑрах хӗрӳллӗ статьясемпе очерксем 
ҫырчӗҫ, сӑвӑсемпе юрӑсем, поэмӑсем хыврӗҫ, калавсемпе 
повеҫсем пичетле-пичетле кӑларчӗҫ. Вӑрҫӑ кунӗсене аса 
илсе, Ч ӑваш  халӑх  поэчӗ Петӗр Хусанкай ҫапла ҫырнӑччӗ: 
«...кашниех вӑй-халпа пултарулӑхӑм ӑр ҫитнӗ таран  пӗтӗм 
халӑх  ӗҫне кӳлӗнме тӑрӑш рӑм ӑр . Ч ӑваш  поэзийӗн пӗтӗм 
хӗҫпӑшалӗ, пӗтӗм жанрсем  — поэма, лирикӑллӑ монолог, 
халӑх  ячӗпе унӑн ывӑлӗ-хӗрӗ патне янӑ ҫырусем, салтак- 
сен тупа туса ҫырнӑ явапӗсем, хӑш  чух васкасарах  хай- 
ланӑ  сӑвӑ-ю рӑсем пулин те  — пурте ҫӗнтерӳшӗн ӗҫлерӗҫ».

Нимӗҫ фашисчӗсене хирӗҫ ҫапӑҫма калам а  ҫук йывӑр 
килчӗ. Пирӗн писательсем ҫапах совет халӑхӗн пурнӑҫӗпе 
тан утрӗҫ, вӑрҫӑри, тылри ӗҫ-пуҫ аталанӑвне курмасӑр- 
асӑрхам асӑр , чун-чӗрепе туймасӑр ирттермерӗҫ.

Писательсен фронтри ӗҫӗ-хӗлӗ ҫинчен Чӑваш  халӑх  пи- 
сателӗ Л еонид Агаков вӑрҫӑ хыҫҫӑн акӑ мӗн каланӑччӗ: 
«К ӑш т кӑна л ӑп кӑр ах  самантсем пулсанах, вӗсем блиндаж- 
сенче, траншейӑсенче ларнӑ ҫӗртех, пуҫ тӑрринче пӗр вӗ- 
ҫӗм «юнкерссемпе» «мессершмитсем» кӗрленине, бомбӑсем- 
пе снарядсем ҫурӑлнине пӑхмасӑр, чӗре тӗпӗнчен тухакан 
сӑвӑсемпе калавсем тӗрленӗ. Пӗр-пӗр лутӑрканнӑ кӑвак  хут 
ҫине татӑк-кӗсӗк кӑранташпа...  К ал ам а  та ҫук васкавлӑ, 
оперативлӑ ӗҫлеме тивнӗ вёсен!»/

Ф аш изм па ҫапӑҫнӑ ҫулсенче халӑхӑн  патриотла ҫӗкле- 
нӗвӗ ҫинчен пирӗн поэтсен— Николай Шелепин, Ҫемен 
Элкерӗн, Петӗр Хусанкайӑн, Ухсай Яккӑвӗн, Александр 
Алган, Уйӑп Мишшин, Аркадий Эсхелӗн, Стихван Шавлин, 
А лександр К ӑлканӑн  сассисем хӑватлӑн  янӑрарӗҫ. Вёсен 
сӑввисемпе поэмисенче хам ӑр ҫӗршыва, партипе халӑха, 
аслӑ Ленина чун-чӗререн юратни, ҫав вӑхӑтрах  ҫӗр ҫин- 
че хӗн-хурпа вилӗм кӑна акакан  ирсӗр фаш изм а курайман- 
ни ҫав тери вӑйлӑн п алӑрса  тӑрать. Поэтсем сӑвӑл ла  пам- 
флетсем, эпиграммӑсем, такмаксем  те сахал мар ҫырчӗҫ, вӗ- 
сенче нимӗҫ фашисчӗсене ҫивӗччӗн питлерӗҫ, сатирӑн вӗри 
вучӗпе ҫунтарчӗҫ.

Хусанкайӑн фронтри чӑваш ла та, вырӑсла та  ҫырнӑ 
агитациллӗ-чӗнӳллё сӑввисем уйрӑмах вӑйлӑ палӑрчӗҫ. Вӗ- 
сенче героикӑлла хавхалану хӑватлӑн  кёрлесе тӑрать



(«Хӑюллӑн малалла!», «Тӑван ҫӗршывшӑн, ирӗклехшӗн, 
чысшӑн», «Фронтпа тыл пӗр пулсан — ҫёнтереймӗ тӑшман» 
т. ыт. т е ) .

Поэт умӗнче яланах  аслӑ ҫулпуҫ В. И. Ленин, унӑн 
вилӗмсӗр ӗҫӗ-хӗлӗ, ҫӗнтерӳллӗ ялавӗ:

Нева хаяррӑн хумханать...
Ан ур, тӑшман, ан антӑх:
П амастпӑр ирӗк хулана 
Нихҫан та! Н икама та! <

Х ӑватлӑ броневик ҫинче 
Ҫӗнтерӗве пилленӗн 
Тӑрать вӑл хӑйӗн хулинче—
Алне ҫӗкленӗ Ленин,

Тӑрать ҫӗршывӑн чунӗ пек:
Вӑл бронза мар, вӑл чӗрӗ;
Тӑрать йӑхрав пек, ӗмӗрех 
Ҫав вы рӑнта.вӑл тӑрӗ,—

тенӗ поэт Л енинград хӑруш лӑха кӗрсе ӳкнӗ вӑхӑтра , 1941 
ҫулта, «П амастпӑр  ирӗк хулана» ятлӑ сӑввинче.

Вӑрҫӑ ҫулӗсенче Ухсай Яккӑвӗн пултарулӑхӗ те ҫӗнӗ 
хӑватпа ҫӗкленсе кайрӗ. 1943 ҫулта вӑл «Вӑрҫӑ хирӗнче» 
ятлӑ сӑвӑ кӗнеки пичетлесе кӑларчӗ. Унта поэтӑн окопсен- 
че, блиндажсенче, походсенче ҫырнӑ балладисемпе лири- 
кӑллӑ ҫырӑвӗсем, кӗрешӗве чӗнекен ҫулӑмлӑ сӑввисем кӗнӗ. 
Акӑ вӑл «Мускав» сӑвӑра  Тӑван  ҫӗршывӑн столицине, ӗлӗк 
пусмӑрта хӗн-асап курса пурӑннӑ вак халӑхсен ачисене тӑ- 
ванла вӗрентсе ӳстернӗшӗн, вӗсене Менделеев, Пушкин, 
Некрасов ӗҫӗсемпе паллаш тарнӑш ӑн, нумай ҫынсене наукӑ- 
па культурӑн паллӑ деятелӗсем пулма пулӑш нӑш ӑн тав 
тӑвать. Гитлер пирӗн тёп хулана тытса илесшӗн, пӑхӑнта- 
расшӑн пулчӗ. Анчах вӑл йӑнӑшрӗ: Совет Союзӗнчи мӗн- 
пур халӑхсем Тӑван  ҫӗршва, М ускава хӳтӗлеме пӗр ҫын 
пек кар ҫӗкленчӗҫ.

Пурте, пӗтӗм ҫӗршывӗпе 
Ҫӗклентӗмӗр хастарлӑн, 

вирлӗн.
Мускав тавралӑхӗ, уй-хирӗ 
Сӑрланчӗҫ нимӗҫ юнӗпе.
Унта хӑварчӗ Гитлер мурӗ 
Салтакӗсен виллисене.
Тӗнче хитре Мускав вӑйне 
К урать те, курнӑ та, вӑл 

курӗ
Пиншер ҫултан та малашне,— 

тесе вӗҫлет поэт хӑй сӑввине.



Ухсай сӑввисенчи фронтовик тӑш мана хирӗҫ алла пӑ- 
шал тытса ҫапӑҫакан  ахаль салтак  кӑна мар. Вӑл пирӗн 
ума аслӑ ҫӗршыв хуҫи пек, Тӑван  ҫӗршывпа халӑх  шӑпи 
ҫинчен канӑҫсӑр  ш ухӑш лакан, тӑван  ҫӗр илемне пӗтӗм чун- 
чӗрипе туйса тӑракан , мирлӗ пурнӑҫшӑн кӗрешекен патри
от пек тухса тӑрать. Окопра ларать-и  салтак, атакӑна  ха- 
тӗрленет-и е ҫапӑҫу хирӗнчен ҫӗнтерсе тухать — шухӑшӗпе 
вӑл яланах  хӑйӗн ачалӑхӗ иртнӗ сар лака  уй-хирлӗ, вӑрман- 
лӑ , улӑх-ҫаранлӑ тӑван  тавралӑхне курать.

Вӑрҫӑ пуҫланичченех Совет Ҫарӗнче пулнӑ Александр 
Алга чи малтанхи кунран тытӑнсах нимёҫ фашисчӗсемпе 
ҫапӑҫнӑ. Хӑйне пӑхса ӳстернӗ Тӑван ҫӗршыва вӗҫӗ-хӗрри- 
сӗр юратни поэт сӑввисемпе поэмисенче вӑйлӑн палӑрса  тӑ- 
рать.

Поэт-фронтовик сӑввисенче ҫапӑҫу хирӗнчи совет салта- 
кӗсен сӳнми патриотизмӗ ҫулӑм пек ялкӑш ать. Унӑн лири- 
к ӑл л ӑ  геройӗ вӑрҫӑн  вӑрӑм , тертлӗ ҫулӗ ҫинче ҫирӗпленсе 
вӑй илнӗ.

Уйӑп Мишши те хӗрӳллӗ сӑвӑсем нумай ҫырчӗ. 1943 ҫул- 
та унӑн «М алалла, хӗвеланӑҫнелле!» ятлӑ сӑвӑ кӗнеки пи- 
четленсе тухрӗ. Ҫак кӗнекери сӑвӑсем чӑн-чӑн оратори пек 
хӑватлӑн  янӑраҫҫӗ. Поэт совет салтакӗсене тӑш мана сыв- 
лӑш  ҫавӑрм а  памасӑр  хӳтерсе хӑвалам а, тискер те юнлӑ 
ӗҫсемшӗн пӗр шикленмесӗр тавӑрм а йыхӑрать.

В ӑрҫӑ ҫулӗсенче чӑваш литературинче массӑллӑ тата 
лирикӑллӑ  юрӑсен пёлтерӗшӗ пысӑк пулчӗ. Ҫав вӑхӑтри 
поэт-юрӑҫӑсем хушшинче И лья Тукташ пултарулӑхё пал- 
л ӑ  вырӑн йышӑнать. Унӑн кашни сӑвви-юрринчех совет 
ҫыннин патриотла шухӑш-туйӑмӗ хӑватлӑн  тапса тӑни кӑ- 
м ӑла  хускатса илӗртет, чуна уҫса ярать.

В ӑрҫӑ вӑхӑтӗнче пирӗн пурӗ 16 поэма пичетленсе тух- 
рӗ. Вӗсем хушшинче Хусанкайӑн «Таня» ятлӑ лирикӑллӑ- 
эпослӑ поэми вара чӑваш литературинче уйрӑмах пысӑк 
вырӑн йышӑнчӗ. Поэт унта Мускаврн вӑтам  шкулта вӗрен- 
нӗ Зоя Космодемьянская комсомолкӑн тӗлӗнмелле паттӑр 
ӗҫне сӑнласа кӑтартать.

Фронтри геройсен сӑнарӗсене кӑтартакан  сӑвӑллӑ  пысӑк 
произведенисенчен Ухсайӑн «Н-ски дивизири чӑваш боецё- 
семпе командирӗсем чӑваш халӑхне янӑ ҫырӑвне» палӑртса 
х ӑварм алла .  Упта чӑваш салтакӗсем, тӑш м ан ӑн  хаяр ата- 
кисене сире-сире ярса, митинг ирттереҫҫӗ, ф аш изм а пуҫӗ- 
пе аркатса тӑкичченех Тӑван  ҫӗршывшӑн ҫапӑҫма тупа ту- 
са, тӑван  халӑхне ҫыру ҫыраҫҫӗ.

Вӑрҫӑ вӑхӑтӗнчи чӑваш поэзийӗнче Совет ҫӗршывӗ ячӗ- 
пе паттӑр ӗҫ тума хӑйӗн ывӑлӗ-хёрне вӑрҫа  ӑсатнӑ амӑшӗн



сӑнарӗ те пур. Ҫак сӑнар Уиӑп Мишши ҫырнӑ «Салтак 
амӑшӗ» поэмӑра уйрӑмах тарӑн, витӗмлӗ, нумай енлӗ, вула- 
канӑн чунӗ патне ҫитмелле пулса тухнӑ.

Вӑрҫӑ паттӑрӗсем ҫинчен Эсхель, Элкер, Ш авли поэт- 
сем те пысӑк поэмӑсем ҫырчӗҫ. Акӑ, «Амӑрткайӑк» поэмӑра
А. Эсхель фашистсемпе ҫапӑҫса чапа тухнӑ Федот Орлов 
летчик пурнӑҫне ачалӑхран  пуҫласах, утӑм хыҫҫӑн утӑм 
тенӗ пек, йӗрлесе тухать, герой паттӑрлӑхне кӑтартса па- 
рать.

Чӑваш^ ывӑлӗ И ван Смирнов пулеметчик ҫинчен Элкер 
«Вӑл вилӗмсӗр» ятлӑ поэма ҫырчӗ. Вилӗмле хӑруш ӑ ҫапӑ- 
ҫура вӑл пӗччен тӑрса юлать, юлашки патрон, юлашки гра
ната юлмиччен кӗрешет.

Ш авли поэт хӑйӗн произведенийӗсенче, тылри ӗҫ темине 
хускатрӗ. Фронта мӗн кирлине пурне те парса тӑрассишӗн 
халӑх ҫӗрне-кунне пӗлмесӗр тӑрӑшнине вӑл «Маттур Якур» 
ятлӑ сӑвӑллӑ  повеҫӗнче лайӑх  ҫырса кӑтартнӑ.

Вӑрҫӑ ҫулӗсенче пирӗн писательсем публицистикӑлла 
статьясемпе очерксем нумай ҫырчӗҫ. Вӗсенче фронтра ҫа- 
пӑҫса паттӑра тухнӑ чӑваш  халӑх ывӑлӗсем ҫинчен калакан  
произведенисем паллӑ вырӑн йышӑнаҫҫӗ.

Совет ҫӗршывне ылханлӑ вӑрҫӑ ҫулӑмӗ хыпса илсен, 
ватӑ коммунист М. Данилов-Чалдун, ҫулӗсем чылай пулин 
те, икӗ ҫул фашистсен урнӑ йыттисемпе ҫапӑҫать. Фронтра 
чухне вӑл «Кам айӑплӑ?», «Красноармеец Самсонов», 
«Фельдшер Кочетков», «Политрук», «Вӑрманта», «Л изаве
та Егоровна», «Антун ҫемйи» т. ыт. калавсемпе очерксем те 
чылай ҫырнӑ.

Вӑрҫӑ ҫулёсенче Л. Агаковӑн пултарулӑхӗ вӑйлӑн ҫӗк- 
ленсе кайрӗ. Ҫирӗме яхӑн калавпа новелла ҫырнӑ вӑл. Вӗ- 
сенче писатель совет ҫы ннисен— салтаксен, партизансен, 
хсрарӑмсемпе ачасен паттӑр ӗҫӗсене сӑнласа кӑтартать. 
Унӑн геройӗсем ахаль ҫынсемех, ан ч ах Т ӑв ан  ҫӗршыва хӳ- 
тӗлес ёҫшӗн хӑйсен пӗтӗм чун-чӗре хӑватне, вӑй-халӗпе 
пултарулӑхне параҫҫӗ.

Л. Агаковӑн «Ю лташ пурнӑҫӗ», «Й ӑваш  ҫьт» ,  «К атю 
ша» калавӗсенче пирӗн ума хӑю ллӑ совет салтакӗсемпе 
командирӗсен сӑнарӗсем тухса тӑраҫҫӗ. Пурте вӗсем пур- 
нӑҫ ҫине ҫутӑ та сар лака  чунпа пӑхаҫҫӗ, фаш истла окку- 
пантсем тӑван  ҫӗре кӳнӗ йывӑр сурана хӑйсен суранӗ вы- 
рӑнне шутлаҫҫӗ.

Л. Агаков ачасем валли те сахал  мар произведени ҫыр- 
чӗ. Вӗсенче автор пирӗн ачасен вӑрҫӑри паттӑрлӑхне, вӗ- 
сем Тӑван ҫӗршывӑн чӑн-чӑн патриочӗсем пулса ӳснине 
сӑнласа кӑтартать.



Хаяр вӑрҫӑ ҫулӗсенче ача-пӑча л п т о р я т у р и  ытти писа- 
тельсем ҫырнӑ произведенисемпе те пуянланчӗ. Вӗсенче чӑ- 
ваш ачисем ӗҫе юратни, сӑпайлӑ пулни, колхоз ӗҫне тимлӗ 
хутшӑнни, оборона фончӗ валли укҫа-тенкӗ пухни, фрон- 
товиксен ҫемйисене пулӑшни тӗп вырӑн йышӑнать Акӑ 
весенчен паллӑраххисем: М. Трубинан «Нина», «Кил-
йыш», X. Уярӑн «Куҫукпа унӑн тусӗсем», А. Эсхелӗн «Ҫӗр 
илемӗ» калавӗсем, С. Ш авлин «Киев пионерӗ», «Маттур 
Якур» поэмисем, И. М аксимов-Кошкинскин «Ачамӑрсем» 
пьеси т. ыт. те.

Публицистикӑллӑ статьясем, илемлӗ очеркссмпе калав- 
сем ҫырнӑ хуш ӑрах пирӗн прозакисем вӑрҫӑ вӑхӑтӗнчи 
пурнӑҫа анлӑн кӑтартса паракан  пысӑк калӑплӑ  произве- 
денисем те хӑйларӗҫ. С. Аслан, сӑмахран, «Аслати», Л. Ага- 
к о в — «П артизан  Мурат», «Вилёмрен те вӑйлӑрах», Илпек 
М и к у л а й ӗ — «Ирена», И. С алам бек  «Иксӗлми шанчӑк» 
ятлӑ повеҫсем ҫырчӗҫ. К. Турхан «Й ӑм раллӑ  ял» романё- 
пе ӗҫлеме тытӑнчӗ. Хв. Уяр «П ӑлхав»  ятлӑ историллӗ ро- 
манӑн пӗрремӗш пайне вӗҫлерӗ.

Ф аш истла Германи Совет ҫӗршывӗ ҫине вӑрӑ-хурахла 
тапӑннӑ хыҫҫӑнах, чи малтанхи уйӑхсенче, пирӗн дра- 
матургсем фаш изм а питлекен пӗр актлӑ пьесӑсем, дра- 
мӑллӑ фельетонсемпе пӗчӗк сценӑсем ҫырчӗҫ. 1942 ҫулта 
Н. Айзман «Лиза Короткова» ятлӑ пьесипе ӗҫлет. Унта 
вӑл колхозниксен вӑрҫӑ вӑхӑтӗнчи пурнӑҫне тӗрлӗ енчен, 
тарӑннӑн, пысӑк туйӑмпа сӑнласа парать. Пьесӑри тӗп 
сӑнар, ҫам рӑк  колхозница Л иза  Короткова, вӑрҫа тухса 
кайнӑ упӑшки вырӑнне юлса, колхоз председателӗнче ӗҫле- 
ме пуҫлать. Вӑл фронтовиксен арӑмӗсене, аппӑшӗсемпе 
йӑмӑкӗсене, ачисене хӑй тавра пуҫтарать, вӗсене ӗҫре хав- 
халан тарса  пырать. Пьесӑри геройсен характерӗсем ӗҫпе 
кӗрешӳре аталанса  пыраҫҫӗ.

«Ҫӗрпе кӑвак  тӳпе» пьесӑра А. Эсхель пирӗн респуб- 
ликӑри  колхоз ӗҫченӗсен патриотла шухӑш-туйӑмне, фронт- 
па тыл хушшинчи ҫирӗп пӗрлӗхе кӑтартса пама тӑрӑш нӑ.

Ч ӑваш  литературипе искусствисен паллӑ деятелӗсенчен 
пӗри И. Максимов-Кошкинский 1941 — 1945 ҫулсенче тӑва- 
тӑ пьеса («Савнисем», «Сенкер двойка», «Ачамӑрсем», 
«Телейлӗ ҫуркунне») ҫырчӗ. Хӑйӗн кашни произведенийӗн- 
чех драм атург  ырӑ чунлӑ, патриотла ш ухӑш-туйӑмлӑ со
вет ҫыннисене тӗп вырӑна хурса сӑнлать, унӑн характерӗн- 
чи чи лайӑх  енсем пурнӑҫри ӗҫпе кӗрешӳре, конкретлӑ ла- 
ру-тӑрура аталанса  ҫирӗпленнине кӑтарса  парать.

Ч ӑваш  драматургӗсем  халӑха  вӑрҫӑ пынӑ ҫулсенчех 
п а т т а  самани вӑхӑтӗнче ирӗклӗхшӗн кӗрешнӗ геройсене



тата Октябрьти революцйпе граж дан  вӑрҫи геройесене 
сӑнласа кӑтартакан  произведенисем те парнелерӗҫ. Вӗсен- 
чен паллӑрххи — К ӑлканӑн  «Иван Кадыков» пьеси.

Ҫапла ӗнтӗ, Тӑван ҫӗршывӑн ирӗклӗхӗпе чысӗшӗн пынӑ 
аслӑ кӗрешӳре чӑваш писателӗсен ҫулӑмлӑ сӑмахӗ, хӗрӳл- 
лӗн янӑраса, тӑван халӑха  хавхалантарса пычӗ.

Вӑрҫӑ ҫинчен ҫырнӑ произведенисем чӑваш литерату- 
ринче Аслӑ ҫӗнтерӳ хыҫҫӑнхи ҫулсенче те нумай пулчӗҫ. 
Совет халӑхӗн вӑрҫӑ вӑхӑтӗнчи паттӑрлӑхне халь  ӗнтӗ 
писательсем кунҫулӑн ҫӗнӗ тапхӑрён ҫӳллӗшӗнчен пӑхса, 
анлӑрах, м асш таблӑрах  ҫырса кӑтартни курӑнать.

Чи малтанах  П. Хусанкайӑн «Аптраман тавраш » ятлӑ 
сӑвӑлла романӗ ҫинчен пӗр-ик сӑмах калас килет. Романра 
Аптрамансен темиҫе ӑрури йӑхне сӑнласа кӑтартнӑ. Вӗсем 
пурте куҫ умне чӗррӗн тухса тӑраҫҫӗ: килӗштерсе пурӑнаҫ- 
ҫӗ, фронтра та, тылра та хастар кӗрешеҫҫӗ, ҫӗнтереҫҫӗ, савӑ- 
наҫҫӗ. Ниҫта та, нихҫан та пуҫа усса пурӑнмалла мар, 
яланах хӑю ллӑ, хастар, хаваслӑ пулм алла. Ҫак чӑн-чӑн 
патриотла ҫемье пурнӑҫӗнчен халӑхӑн  историлле паттӑр- 
лӑхӗ, тӑш мана парӑнми ҫирӗплӗхӗ, тӑнӑҫ пурнӑҫшӑн кӗреш- 
ни лайӑх  курӑнать.

Вӑрҫӑрипе тылри событисене, фронтовиксемпе ӗҫҫынни- 
сен ҫирӗп ш ухӑш -кӑмӑлне, вёсен чаплӑ ӗҫӗсене А. Алга та 
вӑрҫӑ хыҫҫӑнхи ҫулсенче ҫырнӑ поэмӑсемпе сӑвӑсенче, по- 
веҫсенче тӗплёнрех сӑнласа кӑтартать  («Ҫулӑм витӗр ҫул 
выртать», «Полк ялавӗ», «Тупӑпа сӗрме купӑс», «Вӑтӑр ҫул- 
тан» поэмӑсем, «Хӗҫпе ҫурла» роман, «Ютра», «Лира», 
«Хурама та хурӑн» повеҫсем).

«Вӑрҫӑ хыҫҫӑн пурнӑҫ мӗн тери улшӑнса лайӑхланнӑ 
пулсан та, хӑрушӑ ҫапӑҫусен йӗрӗ халӑх  асӗнчен тухас 
ҫук»,—тет поэт «Вӑтӑр ҫултан» поэмӑра. Ф аш изм ирсӗрлӗ- 
хӗ ҫинчен каласа, вӑл вулакансене м алаш лӑх  ҫинчен шу- 
хӑш лама чӗнет. «Пире вӑрҫӑ кирлӗ мар!», «Ан пултӑр вӑр- 
ҫа нихӑҫан»— акӑ Алган иртнё вӑрҫӑ ҫинчен ҫырнӑ произ- 
веденийёсен тӗп шухӑшӗ.

Сталинградран пуҫласа Волгари, Югослави таран  вӑр- 
ҫӑ хирё урлӑ утса тухнӑ Илпек М икулайӗ фашистсен тис- 
кер ёҫӗсене нумай курнӑ. Хӑйӗн «Вӑрҫӑпа ҫӗнтерӳ» кӗне- 
кинче вӑл чӑваш ачисен паттӑрлӑхӗ мӗнле ӳссе, ҫирӗплен- 
се пыни ҫинчен калать, вӗсем тӑш мана аркатсан, каллех 
мирлё пурнӑҫа мӗнле йӗркелеме тытӑнасси ҫинчен шухӑш- 
ланине кӑтартать.

А. Артемьевӑн «Ан авӑн, шӗшкӗ», «Икӗ салтак», «Юра- 
тупа курайманлӑх», «Ҫул уҫӑ» калавӗсенчи геройсем те 
ҫавӑн пекех. Вӗсем вӑрҫӑ вут-ҫулӑмӗнче темле йывӑрлӑх-



Сене чӑтса ирттерсен те, пуласлӑха шанаҫҫӗ, тӑш мана ҫӗн- 
терес ӗмӗтпе ҫеҫ пурӑнаҫҫӗ.

Вӑрҫӑ хыҫҫӑн вӑрҫӑ ҫинчен, вӑрҫа хирӗҫ кёрешекен вӑй- 
сем ҫинчен Л. Агаков калавсемпе повеҫсем чылай ҫырчӗ. 
Вӗсенче вӑл фашистсене хирӗҫ ҫам рӑк  ачасем хӑю ллӑн 
кёрешнине кӑтартса  пама тӑрӑшрӗ. Ҫав произведенисен- 
че эпир тӗрлӗ халӑх  ачисем фронтра та, ты лра та хастар 
пулнине, вӗсем туслӑ пурӑннине куратпӑр. Чӑваш  литера- 
туринче Л . Агаковӑн «Ш анчӑк» романӗ паллӑ вырӑн йы- 
шӑнать. Унта вӑл совет халӑхӗн, уйрӑмах интеллигенции, 
вӑрҫӑ ҫулӗсенчи паттӑр ӗҫӗсене сӑнл аса  кӑтартать. Роман 
геройӗсем, вӑрҫӑ вӑхӑчӗ мӗнле йывӑр пулсан та, пурнӑҫ 
ҫине, пуласлӑх ҫине ҫутӑ ӗмстпе, оптимистла пӑхаҫҫӗ.

Вӑрҫӑ хура-шурне пайтах тӳссе курнӑ В. Алендей вӑр- 
ҫӑ паттӑрӗсем ҫинчен тӑватӑ  повесть, алла  яхӑн калав, 
очерк, «С алтак  ҫулӗ» поэма, нумай сӑвӑ ҫырчӗ. Вӗсенче 
совет салтакӗсемпе офицерӗсен ҫапӑҫури паттӑрлӑхӗпе 
пултарулӑхӗ лайӑх  курӑнать, фронтпа тыл пӗрлӗхӗ вӑйлӑ 
п алӑрса  тӑрать.

В ӑрҫӑра  паттӑр пулнӑ ҫынсем мирлӗ ӗҫре те хӑйсен 
хастарлӑхне, чӑтӑмлӑхне кӑтартни ҫинчен В. Алендейӗн 
«Ушкӑн-ушкӑн пӗлӗт иртет», Л. Таллеровӑн  «Пӗчӗкҫеҫ пу- 
тене» повеҫӗсенче, Ю. Сементерӗн «Ваҫлей салтак» поэмин- 
че, Ю хма Мишшин «Уйӑх тулнӑ каҫ» пьесисенче лайӑх  
куратпӑр.

Тӑван  ҫӗршывӑн аслӑ вӑрҫи ҫинчен, фронтпа тыл ҫин- 
чен ҫырнӑ произведенисем хушшинче самаях  паллӑ вырӑн 
йыш ӑнаканнисене кӑтартса  хӑварас  килет. Вӗсем хальхи 
вӑхӑтра  ҫамрӑксен  ҫарпа патриотизмне вӑйлатма, ҫак ӗҫе 
ан лӑрах  туса пыма пулӑшаҫҫӗ. Акӑ, вӗсенчен хӑшӗ-пӗри- 
сем: М. Кипекӗн «П аттӑрсем хыпарсӑр ҫухалмаҫҫӗ»,
В. С адайӑн  «Летчиксем», «Аттесемпе пӗрлех кӑвакартӑ- 
мӑр», А. Афанасьевӑн  «Ю манлӑх ҫулҫӑ тӑкмарӗ»  романӗ- 
сем, П. А фанасьевӑн  «Вучах», Н. М аксимовӑн «Ҫил-ҫумӑр 
витӗр», В. Эльбин «П улас кинсем», И. Л исаевӑн  «Вунпил- 
лӗкре эпӗ, комбат...», М. Н иколаевӑн  «Телейлӗ-ши эсӗ, Н а 
дя?», А. Николаевӑн  «Полк ан ӑҫалла  васкать», «С алтак 
амӑш ӗ» повеҫӗсем, В. Алакерӗн «Икӗ юлташ», П. Осипо- 
вӑн «Тӑван ҫӗршывра», Г. Харлампьевӑн «Юрату вилӗм- 
сӗр», Н. Терентьевӑн «Куккук ҫаплах  арӑтать», «Ҫӗпӗр 
дивизийӗ», «Пуш ар лаши», В. Синичкинӑн «С алтак  амӑ- 
шӗ», А. Васильевӑн «Тавах, аннеҫӗм...» пьесисем, В. Р ж а-  
новӑн «Своими глазами» ятлӑ асаилӳсен кӗнеки т. ыт. те.

Чӑваш  писателӗсем Тӑван ҫӗршыва тӑшмансенчен сых- 
л ас  темӑпа чылай лайӑх  произведенисем ҫырчӗҫ. Анчах



эпир иртнӗ кунсене асӑнсан, вӑрҫӑ хыҫҫӑнхи тӗнчери ла- 
ру-тӑру йывӑрланнине те ялӑнах асра тытмалла, импери- 
ализмӑн реакциллӗ вӑйӗсем Совет Союзӗпе ытти социа- 
лизмлӑ ҫӗршывсене хирӗҫ каварлӑ  ӗҫсем тума хатӗрлен- 
нине курмалла, вӗсене хирӗҫ мӗнпур вӑя хурса кӗрешмел- 
ле, мир вӑйӗсене куллен-кун ҫирӗплетмелле.

Ю лашки вӑхӑтра Америкӑри П ӗрлешӳллӗ Штатсенчи, 
Ҫурҫӗр Атлантика блокне кӗрекен тата ытти хӑшпӗр ҫӗр- 
шывсенчи милитаристла ушкӑнсем мире хирӗҫле ӗҫе вӑй- 
латрӗҫ. Вӗсем Совет Союзне тата  ытти социализмлӑ ҫӗр- 
шывсене ҫар вӑйӗпе, уйрӑмах ядерлӑ ракетӑсемпе хӑратма 
тӑрӑшаҫҫӗ. Истори урокӗсене шута илмесӗр империализм 
идеологӗсем Тӑван ҫӗршывӑн аслӑ вӑрҫинче Совет Союзӗ 
мӗн тери пысӑк Ҫӗнтерӳ тунине пӗчӗклетсе кӑтартасш ӑн, 
ун ҫинчен ҫам рӑк  ӑр ӑва  тӗрӗс мар ӑнлантарса пам а хӑт- 
ланаҫҫӗ. Анчах эпир яланах  сыхӑ.

Пирӗнпе пӗрле пур халӑх 
Миршӗн кӗрешет хӗрсе.
Ҫут этемлӗхӗн ӑс-хайлӗ 
Jlapac  ҫук нихҫан сӳнсе,—

тет К ӑлкан  «Хумханса итлерӗм» сӑввинче.
Миршӗн пыракан кӗрешӗве чӑваш писателӗсем тимлӗ 

хутшӑнаҫҫӗ: сӑвӑ-юрӑсем, очерксем, публицистикӑллӑ
статьясем ҫыраҫҫӗ, рабочисемпе колхозниксем хушшинче 
час-часах пулаҫҫӗ, вулакансемпе литература кунӗсемпе 
эрнисене ирттереҫҫӗ. Ю лаш ки вӑхӑтра  ҫирӗп миршӗн кӗ- 
решме чӗнекен сӑвӑсемпе поэмӑсем чылай пичетленчӗҫ. 
Чи м алтанах  кунта Г. Орловӑн «Ан пултӑр вӑрҫӑ нихӑ- 
ҫан», «Пулар-и ш анчӑклӑ салтак», В. Давыдов-Анатрин 
«Мире сыхлар пурте», «Миршӗн кӗрешер», Г. Ефимовӑн 
«Берлинти Трептов-парка кӗрсен», В. Харитоновӑн «Ан ма- 
кӑр», Ю. Айдашӑн «Ҫурӑлман бомбӑсем ҫинчен»,А. Мало- 
вӑн «Л ӑпкӑ океан», А. Галкинӑн «Миршӗн ҫирӗп ут» сӑв- 
висене, В. Ахунӑн «С алтак  хирӗ», М. Андреевӑн «Рейхстаг 
умӗнче» поэмисене асӑнса хӑварм алла.

Иртнӗ ҫулсенче чӑваш  писателӗсем тӗнчери миршӗн си
не тӑрса, хастарлӑн  кӗрешме чӗнсе ҫырнӑ произведени- 
сем «Пирӗн сасӑ», «Миршӗн сасӑлатпӑр», «Слово о мире» 
кӗнекисенче ҫапӑнса тухрӗҫ. Вёсен авторӗсем ҫав произве- 
денисемшӗн тӳлемелли пӗтӗм гонорара Мир фондне пачӗҫ. 
Ҫакӑ та  ӗнтӗ пирӗн литераторсем вӑрҫа хирӗҫ, халӑхсем 
хушшинчи тӑнӑҫ пурнӑҫшӑн пӗтӗм чун хавалӗпе тӑрӑшни- 
не кӑтартса парать. Ҫ апла вара, чӑваш ҫыравҫисем мирпе 
тӑнӑҫ пурнӑҫ хуралӗнче сыхӑ та паттӑр тӑраҫҫӗ.



ШУ РӐ МПУ Ҫ ҪАЛТЛРЁ

(К. В. И вановӑн  литературӑри сӑнарӗ ҫинчен)

Ч ӑваш  литературинче Константин Васильевич Иванова 
шурӑмпуҫ ҫӑлтӑрӗ, теҫҫӗ. Унӑн цурнӑҫӗпе пултарулӑхӗ кая- 
рахри ӑрури писательсене паха произведенисем ҫырма 
хавхалантарнӑ ,  вӗсене пысӑк шухӑш-ӗмӗтсемпе пуянлатнӑ, 
вӗрентнӗ. Ҫавӑнпа унӑн поэзийӗ паян кун та пирӗншӗн ыта- 
райми чаплӑ тӗслӗх пулса тӑрать. Ансӑртран мар ӗнтӗ Чӑ- 
ваш  халӑх  поэчӗ Я. Ухсай пирӗн ку чухнехи поэзие «И ва
нов вӑрманӗ» тесе хакларӗ.

Хӑйӗн ӑсталӑхӗпе К. Иванов революцичченхи чӑвш пи- 
сателӗсем хушшинче чи малти вырӑнта тӑнӑ, вёсен пулта- 
рулӑхне тискер самана вӑхӑтӗнче те аталанма пысӑк вӑй 
хушнӑ. Я. Ухсай тӗрӗс калать:

П оэт юман пулса шавланӑ 
Асаплӑ чуллӑ ҫӗр ҫинче.
Кашни юппи пӗр юрӑ панӑ,
Ю ман ш авланӑ пӗр-пӗччен.

Ҫ апла пулнӑ вӑл патша саманинче. Халӗ, акӑ, пирӗн 
аслӑ, ирӗклӗ ҫӗршывра:

йӗкелсенчен юман вӑрманӗ 
Хӑпарчӗ пӗлӗтсем таран.
Ёрчевлӗ вӑрлӑх акаканӗ 
Кайсан та, ӗмӗчӗ кайман.
Каш ларӗ Иванов вӑрманӗ,
Хитре вӑрман, сӗм-сӗм вӑрман,
Чӑваш  поэзийӗн вӑрманӗ.

Ч ӑваш  совет поэчӗсенчен нумайӑшӗ К- И вановран ҫыр- 
ма вёреннӗ. Унӑн хӑватлӑ  поэзине юратса пахаланӑ май 
вӗсем ӑна час-часах хӑйсен сӑвви-юррисенче асӑнаҫҫӗ. 
Акӑ, поэтӑн ҫывӑх юлташӗ пулнӑ Н. Шупуҫҫынни 
«К. В. Иванова асӑнса» сӑввинче:

«Юрӑсен юррине» ҫырнкге 
Тапранчӗ сан ӗмӗрӳ,
Чӑваш ш ӑн хӗрсе пурӑннипе 
Ҫунса пӗтрӗ сан чӗрӳ,—

тесе тивӗҫлӗ хак  панӑ. Ҫавӑн пекех Чӑваш  халӑх  поэчӗ
С. Элкер те «Нарспи» авторне» сӑввинче К. Иванова тӑ- 
ван литературӑпа чӗлхене м алал ла  аталантарасш ӑн  ырми- 
канми ӗҫленӗшӗн тав туса: «Чуралӑхри чӗлхене ш анчӑк пама 
пурӑннӑ, тухас сӑвӑҫ-туссене ҫул кӑтартм а пуҫӑннӑ»,—тенӗ.

Ч ӑваш  х алӑх  поэчӗ П. Хусанкай «Нарспи» авторне ха- 
л ал л аса  статьясем те, сӑвӑсем те ҫырчё. Вӑл «Нарспи ҫӗр- 
шывӗнче» сӑвӑра  К. Иванов пултарулӑхӗн ӳсӗмӗ 1905— 1907



ҫулсенчи революципе тачӑ ҫыхӑннине лайӑх  кӑтартать. 
Унӑн пархатарлӑ витӗмӗ Аслӑ Отечественнӑй вӑрҫӑ вӑхӑ- 
тӗнче те, вӑрҫӑ хыҫҫӑн та  пысӑк пулнине курать.

«Константин Иванов» сӑвӑра П. Хусанкай ҫапла ка- 
лать:

Эс ман пӗрремӗш юрату,
Ҫӗр ҫуннӑ чух та эс манпахчӗ.
Сан халӑх чысӗ пек яту 
Тӑхлан шӑтарнӑ сумкӑрахчӗ.

Поэт-воин ҫав сӑвӑрах  «Нарспи» поэма фашистсене хи- 
рӗҫ ҫапӑҫнӑ чухне чӑваш  салтакӗсемпе пӗрле пулни ҫинчен 
те хумханса калать. П. Хусанкай хӑй те, ҫав салтаксем пе- 
кех, хаяр тӑш манпа хӑю ллӑн ҫапӑҫнӑ.

М ухтавлӑ Атӑл хулинче,
Брянск патӗнчи сӗм вӑрманта 
Салтаксене Нарспи ҫинчен 
Вула-вула эп савӑнтартӑм,—

тет поэт кӑш тах канса илнӗ вӑхӑтсенче хӑй чӑваш салта- 
кӗсене «Нарспи» поэмӑна вуласа пани ҫинчен.

Ш упаш карта, Атӑл хӗрринче, К. В. Нвановӑн палӑкӗ 
ларать. «Чӑваш  хӗрӗсем кунта чи капӑр чечексем лартса 
ӳстереҫҫӗ, хам ӑр халӑхӑн  илемлӗ юрри-сӑввисене ш ӑран- 
тараҫҫӗ»,— т е н ӗЧ ӑв аш  халӑх  поэчӗ А. Алга «Константин 
Иванов палӑкӗ умӗнче» сӑввинче. Унта вӑл чун-чӗререн ха- 
васланса ҫапла калать:

Поэт! Эс ӑслӑ сӑмахпа вӑратнӑ 
Тӑван ӗҫхалӑхӗн ырӑ кӑмӑлне,

Пӗр уншӑн уҫӑ юрӑсем ш ӑратнӑ,
Ҫунат эс хушнӑ унӑн вӑй-халне.

К. Иванов — х алӑх  поэчӗ. К ал ар ӑм ӑр  ӗнтӗ, унӑн чаплӑ 
поэзийӗ ытти чӑваш поэчӗсене те ӗҫре ҫунат хушса хавха- 
лантарнӑ. «Тӑван чӗлхен вӑйӗпе илемне чи малтан мана 
«Нарспи» туйтарчӗ»,— тесе ҫырнӑ П. Хусанкай хӑйӗн ав- 
тобиографийӗнче. Пирӗн поэтсен, вулакансен ш ухӑш -кӑмӑл- 
не С. Ш авли «Константин Ивановӑн  юлашки сӑмахӗ» сӑв- 
винче, В. Д авыдов-Анатри «Кӗҫтенттин Иванов», А. Во
робьев «Слакпуҫӗнче» тата  «Слак-шыв», Ю. Семенов 
«Нарспи» сӑввисенче аван кӑтартнӑ.

К. Иванов пурнӑҫӗпе тата  пултарулӑхӗпе ҫыхӑннӑ про- 
изведенисем чӑваш литературинче сахал мар, вӗсене пур- 
не те пӑхса тухма май та ҫук. Ҫапах та эпир пирӗн писа- 
тельсен хӑшпӗр пысӑкрах произведенийӗсем пирки кӗскен 
те пулин хам ӑр шухӑша каласа  хӑварасш ӑн.



К. И вановӑн пурнӑҫӗпе ёҫне-хӗлне И. Максимов-Кошкин- 
скии «Тӑвӑл хыҫҫӑн тӑвӑл» д р ам ӑр а  уҫӑмлӑн сӑнласа кӑ- 
тартнӑ. Д р ам ӑр и  ӗҫсем 1906— 1912 ҫулсенче пулса иртеҫҫӗ. 
Ҫав тапхӑрта  Российӑра пӗрремӗш революци ҫӗкленет, 
ҫав революцие тискеррён путарнӑ хура реакци алхасма 
пуҫлать.

Ҫӗршывра пулса иртекен событисене Чӗмпӗр шкулӗнче 
вӗренекенсем те хутшӑнаҫҫӗ. К. Иванов ун чухне халӑх 
пурнӑҫӗпе, политика ыйтӑвӗсемпе ы тларах  интересленме 
тытӑнать, юлташӗсемпе пӗрле демонстрацисене хутшӑнать. 
«Отречемся от старого мира» тата  хӑй ҫырнӑ «Вӑранӑр, 
тапранӑр , чӑваш ҫыннисем! Тапран эс вӑрҫма, выҫӑ ха
лах!» юрӑсене хавхаланса юрлать. Ҫаксем пурте ӗнтӗ поэ- 
тӑн революциллӗ шухӑшӗсем аталанса  тата  ҫирӗпленсе пы- 
нине кӑтартаҫҫӗ.

Чӗмпӗрти чӑваш шкулӗнче пурнӑҫ условийӗсем йывӑр 
пулнӑ пулин те, К. Иванов унта ырми-канми ӗҫлет: пуҫла- 
мӑш шкулсенче вӗрентмелли чӑваш ла кӗнекесем хатӗрлесе 
к ӑлар м а  тӑрӑш ать, вырӑсларан  чӑваш ла куҫарать, сӑ- 
вӑсемпе балладӑсем  ҫырать, «Нарспи» поэмине вӗҫлет, учи
тель ятне илме Чӗмпӗрти гимназире экстерн йёркипе экза- 
менсем тытать, ҫуралнӑ ҫӗршывӗиче ялтан яла ҫӳресе ха- 
л ӑх  юррисемпе халап-юмахӗсене пухать. Поэт ял пуянӗсем, 
вёсен шутӗнче хӑйӗн тӑван  ашшӗ те, хуҫаланнине,— вӗсем 
чухӑнсене пусмӑрласа пурӑннине курать, анчах ҫав пус- 
мӑртан ҫӑлӑнса тухмалли ҫул-йӗре кӑна кураймасть-ха вӑл.

И. М аксимов-Кошкинский хӑйӗн драминче И. Я. Яков
лев сӑнарне те туллин уҫса панӑ. В,ӑл — «чӑвашсене ҫур 
ӗмӗр ҫутта туртнӑ» аслӑ педагог— К. Иванова литература 
ӗҫӗнче нумай пулӑшнӑ. Д р а м ӑ р а  «Нарспи» поэма пирки акӑ 
мӗн калать  вӑл: «Ку пирӗн илемлӗ литература пуҫланнине 
пӗлтерет. Ҫырса пӗтерсенех пичетлетпӗр те ялсене ярат- 
пӑр. Хура пӳртсенче, улахсенче, хурал пӳрчӗсенче, пухусен- 
че вулӗҫ малтанхи поэмине чӑвашсем... Ш ур сухаллӑ ста- 
риксем, ш ӑлсӑр  карчӑксем, ачаллӑ арӑмсем, ҫамрӑксем 
итлесе ларӗҫ чипер Нарспи пурнӑҫӗ ҫинчен».

Д р а м а  вӗҫӗнче эпир сывалайми йывӑр чирлӗ поэта тӑ- 
ван ялӗнче куратпӑр. Революци юхӑмӗ каллех  ҫӗкленет, 
ялта пуян Убик ҫурчӗ ҫунать, анчах пушар сӳнтерме пы- 
ракансем ҫук. «Ку ҫулӑма никам та сӳнтереймӗ. Ҫӗнӗрен 
ҫӗкленет тӑвӑл!»— тет К. Иванов. Ю лашкинчен вӑл 
М. Горькин «Тӑвӑл йыхравҫи» калавӗнчи сӑмахсене аса 
илет: «М ӑнаҫлӑн  вӗҫет хӑю ллӑ тӑвӑл  йыхравҫи ҫиҫӗм хуш- 
шинче— хаяр ахӑракан  тинӗс ҫинче. Кӑш кӑрать...  Ҫӗнтерӳ 
пророкӗ кӑш кӑрать: «Тата вӑй лӑрах  кисрентӗр тӑвӑл!»



К. Иванова Тӗрӗс те туллин сӑнласа кӑтартакан  паха 
произведенисем хушшинче А. Артемьевӑн «Хунавлах хӑр- 
нисем» романё пысӑк вырӑн йышӑнать. Ҫ ак произведении 
малтанхи пайӗнче («Тӑвӑл умён», 1968) вулакан  чи мал- 
танах Российӑри пӗрремӗш революци тапхӑрӗнчи событи- 
сене курать, ун чухне революциллӗ шухӑшсем Чёмпёрти 
чӑваш шкулӗнче мӗнле сарӑлм а пуҫланине, шкулта вёре- 
некен ачасен политикӑллӑ ӑстӑнӗ, шухӑшӗсем ҫирӗпленсе 
пынипе паллаш ать. Уйрӑмах кунта пулас чаплӑ писатель- 
семпе композиторсен — К. Иванов, Ф. Павлов, Н. Василь- 
ев-Шупуҫҫынни, П. Пазухин, И. Тӑхти тата ыттисен сӑна- 
рӗсем витӗмлӗ те асра ю лм алла  пулнине палӑртса хӑвар- 
малла.

Р ом анӑн  тёп геройне — Константин Иванова эпир Чём 
пёрти чӑваш шкулёнче те, хулапа ялта та, юлташӗсемпе 
хресченсем хушшинче те куратпӑр. Вӑл ырӑ кӑм ӑллӑ ,  
сӑпайлӑ та ӗҫчен ҫын. П исатель К. Иванов мӗнле вӗренни- 
не, вырӑс пйэчӗсен произведенийӗсене куҫарнине, Чёмпёр
ти чӑваш  шкулӗ ҫумӗнчи хӗрсен училищинче чистописа- 
нипе рисовани вӗрентнине, Сызрань уесӗнче ҫӗр виҫсе ҫӳ- 
ренине, тӑван  ялӗнче темӗнле ӗҫре те пулнине кӑтартм а  
тӑрӑшать. «Да-а, ылтӑн алӑллӑ  этем!—тет Пазухин тусӗ- 
шӗн савӑнса.— Ҫав алӑпа  вӑл тырӑ вырма та, утӑ ҫулма та, 
картинӑсем ӳкерме, каскалам а та, сӗрме купӑс к алам а  та 
пултарать. Ҫав алӑпа вӑл тӗнчери халиччен никам курман 
япала — йывӑҫран каскаласа  пичетлемелли машинка ту
на. Пулать-ҫке ҫавнаш кал ӑста этем!»

П ы сӑк ӗмӗтпе пурӑннӑ пултаруллӑ поэт-гуманист. Тӑ- 
ван халӑха , унӑн историне, поэтикӑллӑ пултарулӑхне ҫав 
тери юратнӑскер, вӑл хӑйӗн юлташӗсене те  халӑх  сӑмах- 
лӑхне, сӑвви-юррисене ҫине тӑрса пухма чӗнсе хавхалан- 
тарнӑ.

П оэт И ван Яковлевича к алам а  ҫук хисепленине, ӑна 
чун-чӗререн юратнине А. Артемьев тӗрлӗрен тӗслӗхсемпе 
детальсем урлӑ ӗненмелле те уҫӑмлӑн кӑтартса парать. 
Вӑл Яковлева аслӑ ҫын, чӑваш историйӗнче ӗмӗрлӗх юл- 
малли ҫын, пирӗн культурӑн ӗмпиччи тет. П. П азухинпа 
калаҫнӑ чухне К. Иванов И. Яковлев пирки ҫапла калать: 
«Ан тив, вӑл  мана, ытти вӑтӑр  ултӑ ачапа пӗрле, шкултан 
кӑларса янӑ пултӑр. Анчах вӑлах мана каялла  чӗнсе ил- 
чӗ, шкулта ӗҫ пачӗ, турӑ кӗнекисемпе пӗрлех Лермонтова 
куҫарттарчӗ. «Нарспие» ытти поэтсен произведенийӗсемпе 
пӗрле пичетлесе кӑларчӗ. Ана пула мӗн чухлӗ тӗттӗм чӑваш 
ялӗсенче шкул уҫӑлчӗ, мӗн чухлӗ чӑваш ачи алла хут-кӑ- 
ранташ  тытрӗ!..»



К. Иванов «Нарспи» нозмана ҫырса пётерйине роман 
авторё чи савӑнӑҫлӑ хыпар вырӑнне илсе кӑтартать. Чӑнах 
та, И. Я. Яковлев хушнипе вӗренекенсене пухнӑ класра 
сӑвӑҫ ян ӑравлӑ  сасӑпа хӑйӗн поэмине вуласа пани ҫав 
произведенире асран кайми ҫутӑ йӗр хӑварать.

Ҫакӑ ҫутӑ тӗнчере 
Вӑйли ҫук та этемреи:

Шывсем ҫинче, ҫӗр ҫинче 
Хуҫа пулса вӑл тӑрать,—

Тесен вар а  сӑвӑҫа  ним чӗнмесӗр, тӗлӗннипе ш ак хытса ит- 
лесе ларнӑ шкул ачисем сиксе тӑраҫҫӗ те, хаваслӑн  кӑш- 
кӑраш са, поэт патне ыткӑнаҫҫӗ, пур енчен те ҫавӑрса ил
се «урра» ҫӗклеме пуҫлаҫҫӗ. «Ҫакна курса тӑракан  Иван 
Яковлевич тӳсеймерӗ, шурӑ тутӑр кӑларса, шывланнӑ ку- 
ҫӗсене ш ӑлм а тытӑнчӗ»,— тет писатель.

Кун пек чуна пырса тивекен, кӑм ӑл а  хускатса хумхантара- 
кан вырӑнсем романра тэтах  та пур. Ҫапах та, роман 
ҫапӑнса тухсан, Чӗмпӗр шкулӗнчен вӗренсе тухнӑ ҫынсем кун- 
ти хӑшпӗр ҫитменлӗхсене, пуринчен ытла историллӗ факт- 
сене пӑтраш тарнӑ вырӑнсене, асӑрхарӗҫ. Сӑмахран, П. Зо
лотов ҫавсем ҫинчен хӑйӗн «Ш урӑмпуҫ шанчӑкӗсем» ятлӑ 
статйинче тӗплӗн каласа  хӑварнӑччӗ («Коммунизм ялавӗ», 
1972, октябрь, 13). Ҫ авӑнпа та ку статьяра эпир асӑрхат- 
тарнӑ уйрӑм ҫитменлӗхсем ҫинчен тепӗр хут сӑмах тапра- 
тасш ӑн мар.

К. Иванов халӑхӑн  ҫутӑ шухӑш-ӗмӗчӗсемпе, пуласлӑхӗ- 
пе хавхаланса пурӑннӑ, вӗсем пурнӑҫа кӗччӗр тесе чунне 
парса тӑрӑш нӑ. Чӑваш  литература классикӗн поэзийӗ— 
хӑйён ӑшчикӗпе те, формипе те пӗтӗмпех тӑван халӑх  поэ- 
зийӗ. Ун пирки тӗрӗс каланӑ  пирӗн паллӑ критик-тӗпчевҫё 
В. Долгов: «Иванов поэзийӗ— вӑл этем ирӗкне пусмӑрлани- 
не хирӗҫ кӗрешме чӗнекен, ҫынсене ирӗке тухса савӑнӑҫне 
тупасси ҫинчен ӗмӗтлентерекен, этем ҫинчен хунӑ мухтав 
юррипе ян ӑракан  поэзи... И ванов— поэт-гражданин, худож 
ник-реалист пулнӑ»,— тенӗ вӑл «Чӑваш  халӑх  поэчӗ 
К. В. Иванов» кӗнекинче.

Ҫ апах та К. Иванов пурнӑҫӗпе пултарулӑхӗ ҫинчен ҫыр- 
нӑ произведенисенче поэтӑн кунҫулне пур енчен те ҫутатса 
панӑ теме ҫук-ха. Мӗн пуррине халлӗхе пуҫламӑш ӗ ҫеҫ те
ме пулать. Ш ансах тӑрӑпӑр : вӑхӑт  ҫитӗ, юратнӑ поэтӑмӑр 
ҫинчен чӑннипех те илсмлӗ, тарӑн  шухӑш лӑ произведени- 
сем нумай пулӗҫ.

1980



ТУСЛАХ Т Ы М А Р Ё С Е М  ПАРКА

Чӑваш  совет поэзийӗн никӗсне хывнӑ, чӑваш комсомол
ке йӗркелекенӗсенчен пӗри пулнӑ Ҫеҫпӗл Мишшин пурнӑҫ 
ҫулӗ кӗске те йӑлтӑр ҫутӑ пулнӑ. Вӑл 1899 ҫулхи ноябрӗн 
16-мӗшӗнче К анаш  районӗнчи Касаккасси (хальхи Ҫеҫпӗл) 
ялӗнче чухӑн хресчен килйышӗнче ҫуралнӑ. 1922 ҫулхи 
июнӗн 15-мӗшӗнче, ҫирӗм виҫҫе те ҫитмесӗр, Чернигов об- 
лаҫӗнчи Старогородка ялӗнче вилнӗ. 1954 ҫулхи ноябрӗн
5-мӗшӗнче поэт ӳтне Остер хулинчи тёп парка куҫарнӑ, ун
та лартнӑ пысӑк палӑк  ҫине «Чӑваш  чӗлхи» сӑввинчен ил- 
нӗ йӗркесене чӑваш, вырӑс тата  украин чӗлхисемпе ылтӑн 
саспаллисемпе ҫырса хунӑ:

Чӑваш  х алӑх  поэчӗ, К. Иванов ячӗпе хисепленекен Чӑ- 
ваш А С С Р П атш алӑх  премийёпе Чӑваш  комсомолӗн Ҫеҫ- 
пӗл Мишши ячӗпе хисепленекен премийӗн лауреачӗ Петӗр 
Хусанкай каланӑ  пекех, аслӑ поэтӑмӑра чӑваш  ҫӗрӗ ҫурат- 
нӑ, хӑйне вара  ӑна пархатарлӑн  астуса пурӑнакан, вӑл  чун 
ӑшшипе эпеклесе юратнӑ украин ҫӗрӗ ӗмӗрлӗхе хӑй ытам- 
не илнӗ.

Ҫеҫпӗлӗн ҫывӑх тусӗ, хӑй халлӗн сӑвӑ ҫырма вӗреннӗ 
украин поэчӗ, К аш кӑр  Сӑрчӗ ялӗнче чухӑнсен комитечӗн 
председателӗ пулнӑ Федор П акрышень чӑваш  поэчӗпе 
Крымри санаторире паллаш нӑ. Ҫеҫпӗлӗн чӗри тапма пӑ- 
рахсан, ун вилтӑпри ҫинчи палӑк  ҫине ӑна асӑнса тӑватӑ 
йӗркеллӗ эпитафи ҫырнӑ:

Тӑв ҫӗршывӑн аслӑ вӑрҫи вӑхӑтӗнче, фашистсем Остер 
хулине пырса кӗнӗ тӗле, палӑк  ҫинчи ҫав сӑмахсене ҫырнӑ 
плита ҫухалнӑ та совет ҫарӗсем У краинӑна ирӗке кӑлар- 
сан каллех хӑй вырӑнӗнче тупӑннӑ.

И ртнӗ вӑрҫӑн  вут-ҫулӑмлӑ ҫулӗсенче чӑваш салтакӗ- 
семпе офицерӗсем Остер хули патӗнчен асар-писеррӗн ҫа- 
пӑҫса иртнӗ чухне хӑйсен юратнӑ поэчӗн масарӗ умӗнче 
чарӑнса тӑнӑ, нимӗҫ фашисчӗсене х и ^  .падтӑр^ӑн ҫапӑҫ- 
ма, тӑш м ана хаяррӑн тавӑрм а тупа |у н ӑ .  Акӑ мӗнле аса

Тӗнчене тасатрӗ ирӗк вут-кӑварӗ,
Ҫут тӗнче ҫуталчӗ, иртрӗ авалхи.
Тӗттӗмӗ тӗп пулчӗ, мӑшкӑл иртсе кайрӗ— 
Тин ирӗке тухрӑн, тӗп чӑваш чӗлхи!

Оця едина могила 
Великого поэта сховала.
3 ним богато niceHb новых 
Буденна Земля потеряла.

2. Н. Дедушкин. "I



йлсе ҫырнӑ, сӑмахран, 1941 ҫулхи июль кунӗсенче чӑваш 
салтакӗ  П. Матвеев: «Ҫул ҫине тапранас умён татах  тепре 
Ҫеҫпӗл Мишшм масарӗ ҫине кайрӑмӑр...  Эпир ун ҫине хир 
чечекӗсен ҫыххине хутӑмӑр та колхозниксемпе сывпуллаш- 
са м алал ла  кайм а тухрӑмӑр. М аш ина пире фронт еннелле 
ы ткӑнтарса пырать. Тӑпру ҫӑмӑл  пултӑр, асран тухми тӑ- 
ван Ҫеҫпӗлӗмӗр!»

1943 ҫулхи асар-писер вӑйлӑ ҫапӑҫусем пынӑ вӑхӑтра 
кунта салтак  шинелӗ тӑхӑннӑ Петӗр Хусанкай поэт та 
пулнӑ. Акӑ мӗнле ҫырнӑ вӑл ҫавӑн чух «Поэт тӑпри ҫин- 
че» ятлӑ сӑввинче:

Каҫар мана: вучах чӗртсе 
Асӑнаймастӑп пылпала.
Пистолетран виҫ хут персе 
Сыпуллашатӑп санпала.

Мерттес Шевченко Амӑшне!
Вӑл кӑкӑр пачӗ Ҫеҫпӗле.
Тупа: ун ирӗк канӑҫне 
Эп сыхлӑп, сыхлӑп хӗҫпеле!

1959 ҫулта У краинӑра пӑлхар литературипе культури 
кунӗсем пынӑ чухне пӑлхар писателӗ Ангел Тодоровпа у к 
раин писателе Юрий Збанацкий Ч ӑваш  писателёсен Со- 
юзне ҫакӑн  пек телеграмма янӑ:

«Сирӗн тӗлӗнмелле ырӑ х алӑхӑрпа  унӑн хӳхӗм культу- 
рине тӑван ла  юратнине палӑртса, эпир паян Чӑваш  ҫӗр- 
шывӗн ҫулӑм лӑ поэчӗ Ҫеҫпӗл Мишши тӑпри ҫинче пултӑ- 
мӑр, унӑн палӑкӗ умне чечек ҫыххисем хутӑмӑр... Эпир си- 
рӗн аслӑ поэтӑра чун-чӗререн юрататпӑр, унӑн чаплӑ пур- 
нӑҫӗпе тата  ӗҫӗ-хӗлӗпе хам ӑр  халӑхсене май килнӗ таран  
тӗплӗрех паллаш тарассиш ӗн тӑрӑш атпӑр . Эпир Ҫеҫпӗл 
вырӑнӗсенче пӗрле ҫӳрени, пирӗншӗн Чӑваш , П ӑлхар , Ук
раина ҫӗршывӗсенчи тӑван ла  халӑхсем хушшинчи туслӑха 
м алал ла  ҫирӗплетес ӗҫре пысӑк пӗлтерӗшлӗ пулса тӑрать».

Ҫеҫпӗл Мишши Украинӑна, унӑн халӑхӗпе пуян литера- 
турине ы тарай м асӑр  юратнӑ. Чернигов ҫывӑхӗнчи Кире- 
ево ялне пырсан, 1922 ҫулхи мартӑн 3-мӗшӗнче вӑл кун 
кӗнекинче чун-чӗререн килнӗ сӑмахсене ҫырса хурать: 
«Украина. Мӗн пӗчӗкренпех эпӗ сан ҫинчен шухӑш ланӑ, са
на ҫав тери курасшӑн, сан ҫыннусемпе калаҫасш ӑн  пулнӑ. 
Акӑ тӗл пултӑм ӑр та халӗ...»

Хӑҫан тата  мӗнле пырса лекнӗ-ха Ҫеҫпӗл Мишши Укра- 
инӑна? Темле тӗлӗнмелле туйӑнать пек халӗ ҫав ыйтӑва 
хускатма, ҫапах та хускатмах тивет, мёншӗн тесен хӑшпӗр 
авторсем поэт пурнӑҫӗпе пултарулӑхӗ ҫинчен ҫаплах-ха



тӗрӗс мар хыпарсем пӗлтереҫҫӗ. 1979 ҫулта 9-мёш класс 
валли кӑларнӑ чӑваш литератури учебникӗнче те ав Ҫеҫ- 
пӗл Чулхулана сывалма кайнӑ та унтан ӑна  Крым а янӑ 
тесе ҫырнӑ. 1979 ҫулхи апрелӗн 29-мӗшӗнче «Советская 
Чувашия» хаҫатра  тухнӑ «Интернационала радуга живая» 
статьяра тата  А. Емельянов: «Ҫеҫпӗл У краинӑна выҫӑпа 
асапланакан  чӑваш халӑхӗ валли тырӑ пуҫтарса ярса па- 
рассине йӗркелеме кайнӑ»,—тесе ҫырнӑ.

Ҫеҫпӗл А. П. Червякова патне янӑ ҫырусенчен, юлташӗ- 
сен асаилӗвӗсенчен, поэт хӑй сӑмахӗсемпе пӗлтернинчен, 
ҫавӑн пекех архивсенчи документсенчен те вӑл Чулхулара 
ытти чирлӗ юлташӗсемпе пӗрле 1921 ҫулхи май уйӑхӗнче 
Ш упашкартан Крыма кайнӑ май кӑна санитари поездне 
кӗтме чарӑнса тӑнӑ. Облӗҫтӑвком председателӗн замести- 
телӗ пулнӑ С. А. Коричев та Чӑваш  кёнеке издательстви 
1969 ҫулта кӑларнӑ «М алтанхи утӑмсем» кӗнекинче: «Ҫав 
ҫулхи (1921 ҫ.— Н. Д .) май уйӑхӗнче парти обкомӗ мана 
тата Кузьмина Крымӑн кӑнтӑр ҫыранне сы валм а ячӗ»,— 
тесе пӗлтерет.

Ҫ апла вара  поэта йывӑр чир Крымри «Таласса» сана- 
торие илсе ҫитернӗ. Кунта вӑл украин поэчӗ Ф. Пакрышень- 
пе (1896— 1936), комсомолта ӗҫленӗ К- Турганпа паллаш са 
туслашнӑ. Вёсен чунтан килнӗ туслӑхӗ ҫинчен паллӑ укр а 
ин писателӗ Ю. Збанацкий ҫырнӑ «Ҫеҫпӗл» романпа чӑ- 
ваш писателе П. Чичканов ҫырнӑ «К ӑвар  чӗре» роман-хро
никёра нумай ӑшӑ сӑмах каланӑ. «Эпир Мишшипе пӗрле 
фонтансем патӗнчи аллейӑсем тӑрӑх  каҫсерен час-часах 
уҫӑлса ҫӳреттӗмӗр,— тенӗ Ф. Пакрышень хӑйӗн асаилӗвӗн- 
че.— Вӑл мана сӑвӑсем тӗрӗс ҫырма вӗрентрӗ».

Унтан ҫапла аса илет: «Хаҫатсенче ҫырнинчен 1921 ҫул- 
хи июнь вӗҫӗнче пӗтӗм Атӑл тӑрӑхӗнче типӗ уяр ҫанталӑка  
пула выҫлӑх ахӑраш са кайни паллӑ пулчӗ. Ҫакӑ^ М ишши- 
не шутсӑр кулянтарчӗ... Кӗҫех санаторире чирлӗ ҫынсен 
пухӑвӗ пулса иртрӗ. Унта выҫлӑх пирки йӑлтах ӑнлантар- 
чӗҫ, чирлӗ ҫынсене, выҫӑпа асапланакансене пулӑшма тпв- 
нӗ пирки, ҫӑкӑр  кунне икӗ кӗренке вырӑнне кӗренке ҫурӑ 
кӑна парасси ҫинчен каласа  хучӗҫ. Чирлисем пурте кунпа 
килӗшрӗҫ».

Ҫеҫпӗл выҫлӑха пурпӗр ҫӗнтерессе пӗлнӗ, шанса тӑнӑ. 
Унӑн чӗринче хурҫӑ шанчӑк тапса тӑнӑ, ҫакӑ ӑна йывӑр 
чире ҫӗнтерме пулӑшнӑ, унра пуласлӑха, коммунизм ҫӗн- 
терессе ӗненсе тӑрас ш ухӑш-туйӑма ҫирӗплетнӗ. Ҫакна 
вӑл К рым ра тата  Киевра ҫырнӑ «Чӑваш! Чӑваш!», «Ҫӗн Кун 
аки», «Тинӗсе», «Инҫе ҫинҫе упра уяр», «К атаран  каҫ кил- 
сен» тата ытти сӑвӑсем те яр-уҫҫӑн ҫирӗплетсе параҫҫӗ.

Ҫав сӑвӑсенче поэта ҫёнӗ самана, Октябрьте хӑват  илсе 
ҫӗкленнӗ халӑхӑн  ӗҫӗпе кӗрешӗвӗ х ӗр ӳ ҫу н ат  хушса хавха- 
лантарни  витӗр палӑрса  тӑнӑ, поэтӑн общество пурнӑҫӗн- 
чи вырӑнне кӑтартса панӑ, халӑхсен туслӑхне мухтанӑ. 
Ҫав хӗн-тертлӗ йывӑр ҫулсенче те вӑл  ҫӗнӗ самана ҫыннин 
ҫутӑ пуласлӑхне тӗп-тӗрӗс туйнӑ, чун-чӗререн хавхаланса 
ҫырнӑ:

Х ӑватлӑ, ҫӗн чӗреллӗ ҫӗн ӗмӗр чӑвашӗ,
Хулпуҫҫипе кӑвак  пӗлӗте перӗнсе 
Кунҫул уйне тухса, хӗвеллӗ тумтир тумланӗ,
Ҫӗн Кун ӑна ыталӗ савӑнса, ачашшӑн;
Умне, ҫӗн ҫул ҫине. ҫӗн чечексем чӗртсе,
Интернационал кӗперӗ анӗ.

Аслӑ поэт литература  ӗҫченӗсене яланах  халӑхпа пӗрле 
пулма, унпа тан утма, х алӑх  интересӗсемпе пурӑнма, пӗр- 
ле хавхаланса  ӗҫлеме тата  кӗрешме чӗннӗ. «Тинӗсе» сӑв- 
винче вӑл ҫӗнӗ сам ана поэчӗн витӗмлӗ те асра ю лакан  чӗ- 
рӗ сӑнарне кӑтартса  панӑ:

Тинӗс, тинӗс, эс хаяррӑн,
С ӑвӑҫӑн юнне-чунне 
Вӑйлӑ хумлӑ юрӑпа,
Кӗрешме чӗнен саспа 
Нишлӗлӗхсенчен тасат.
Вӑйлӑ паттӑрлӑх, хӑват 
Вырнаҫтар ун чӗрнне.
Чунӗ ун хӑю ллӑ пултӑр,
Тинӗс вӑйӗпеле тултӑр.
С автӑр паттӑрлӑх вӑйне;
Ҫӗн куна, ҫӗн тӗнчене 
Ю ратса ҫӗн юрӑ хутӑр,
Кӗрешӳ ӗҫне-вӑйне 
Хӑй чӗрин хӗвелӗ тутӑр,
Утӑ ҫултӑр,
Вутӑ ҫуртӑр,
Ёҫлесе ҫӗн юрӑ хутӑр,
Туй пулсан,—таш латӑр, култӑр...

К ры м ра сывалнӑ хыҫҫӑн, 1921 ҫулхи августӑн 14-мӗ- 
шӗнче, поэт кунта паллаш са  ҫывӑхланнӑ тусӗсемпе пӗрле 
Евпаторие каять. «Кун умӗн кӑш т м аларах  хам ӑр ушкӑн- 
ри пилӗк ҫын пӗрле сӑн ӳкерттертӗмӗр,— аса илсе ҫырнӑ 
Ф. П акры ш ень.— М ана панӑ сӑнӳкерчӗк хыҫне Мишши: 
«Революции хурҫӑ карапӗ ҫинче халсӑр  чунлисем ан пул- 
ччӑр. Хӑюллӑ та хастар ҫынсем ҫеҫ О ктябрь тӑвӑлӗнче 
ҫуралнӑ Ҫӗнӗ Куна тивӗҫлӗ. М. Кузьмин» тесе ҫырса хучӗ.

Акӑ ӗнтӗ Ҫеҫпӗл Х арькова пырса ҫитет, тусӗсенчен 
уйрӑлса, Киева ҫул тытать. Кунта вӑл художество учили- 
щине вӗренме кӗрет, анчах вӑрах  хушӑ вӗренме май кил- 
мест, вӑх ӑтл ӑх а  ҫар службинчен хӑтарнӑ срок тухнӑ пирки



Хӗрлё Ҫ ара  илеҫҫӗ. Анчах вӑл кунта каллех чирлесе 
каять те, ӑна ҫар службинчен пачах хӑтараҫҫӗ.

Киевра пулни, авалхи хулапа, унӑн историйӗпе, архи- 
тектурипе хӑй куҫӗпе курса паллашни поэта украин куль- 
турипе, пуринчен ытла литературипе, пушшех те ы тларах  
интереслентерме пуҫлать. Ф. П акр ы ш ен ьаса  илнӗ тӑрӑх, 
Ҫеҫпӗл Мишши Т. Шевченко поэзине питӗ юратнӑ. Ку 
чӑнах та ҫапла пулнине эпир унӑн сӑввисен ярӑмӗнче 
украин поэчӗн витӗмӗ уҫҫӑн сисӗннинчен те питӗ аван ту- 
ятлӑр. К ӑнтӑра  сывалма кайичченех вӑл, Ш евченкӑн 
«Халал» сӑввинчи поэтикӑлла сӑнарсемпе хавхаланса, 
«Эпӗ вилсен» сӑввине ҫырнӑ, унта чӑваш халӑх  культури- 
пе искусствин пуласлӑхӗ ҫинчен хумханса каланӑ ,  хӑй тӑ- 
ван халӑхӗн пултарулӑх хӑватне ҫирӗпнӗн шанса тӑнине 
кӑтартса панӑ:

...Вӑхӑт ҫитӗ—чӑваш ҫӗрӗн 
Кӑмӑллӑ чӗлхи

Чаплӑ пулӗ,— вӑлах пулӗ
Ҫамрӑк чун пахи.

Пулӗҫ ӗмӗрлӗх илемлӗ
Сӑвӑ-юрӑсем,

Пулӗҫ аслӑ, ҫивӗч ӑслӑ
Кӗнекеҫӗсем.

Савнӑ ҫӗршывӑмӑн пулӗҫ
Чаплӑ сӑвӑҫсем,

Чаплӑ та илемлӗ ҫырӗҫ
Ун чухне вӗсем.

Ҫеҫпӗлӗн «Ҫӗн Кун аки» ятлӑ программ ӑллӑ сӑвви те 
П. Тычинӑн ҫӗре ҫивӗччӗн касса сухалакан  акапуҫ тимӗр- 
ри сӑнарӗпе ҫӗнӗ самана килсе ҫитнине пӗлтерекен «Ака- 
пуҫ» сӑвви (1919) витӗмӗпе ҫуралнӑ. Тычинӑнни пекех, Ҫеҫ- 
пӗлӗн Ҫӗнӗ Кунӗ те ҫуркуннепе акӑш -м акӑш  улш ӑнса ка- 
пӑрланнӑ, «кӑвак  ҫутӑран ш ӑратнӑ акапуҫӗ» хӑйӗн хӗп- 
хӗрлӗ тимӗррипе «касса-касса уй урлӑ кас тунӑ» роман- 
тикӑллӑ сӑнарсемпе куҫ умне тухса тӑрать. Акапуҫ кунта— 
кивӗ тӗнче арканнин ы тарлӑ сӑнарӗ кӑна мар, малашнеди 
тӑнӑҫ пурнӑҫӑн, пулас социаллӑ-экономикӑллӑ улшӑнусен 
никӗсне хатӗрлекен ирӗклӗ ӗҫӗн символӗ те.

Кунта Ҫеҫпӗл хӑй ҫар службннче тӑнӑ вӑхӑтра  Ф. П а- 
крышень патне Киевран янӑ ҫырӑвӑн пӗр сыпӑкне илсе кӑ- 
тартни те вырӑнлӑ-тӑр. «Акӑ халех ӗнтӗ ҫывӑх вӑхӑтри де- 
мобилизаци кунӗсем килсе ҫитнӗн туйӑнаҫҫӗ. Халех акӑ 
хама санпа пӗрле пек куратӑп. Каллех  кӗнекесем, каллех 
искусство, Шевченко, Украина, Гоголь ҫинчен калаҫатпӑр  
пек.



Сивӗ хӗл кунӗсем иртрӗҫ. Вӑрмансен шӑв-шавёпе, улӑх- 
семпе уй-хирсен ешӗл тумёпе, анлӑ Украина ҫӗрӗ-шывӗн 
тӗпсӗр тарӑн  сенкер тӳпипе пӗрле пурнӑҫ вӑйӗ хӑватлӑн  
тапса тӑракан , сим-сиплӗ те йӑмӑх ҫутӑ ҫуркунне килсе 
ҫитӗ. Й ы вӑр  ӗҫсем тунӑ хыҫҫӑн иксӗмӗр санпа калам а  ҫук 
ырӑ та тӑнӑҫ каҫ уя, вӑрм ана кайса ҫӳрӗпӗр. Мӗн тери, 
мӗн тери аван пулӗ иксӗмӗре... Эпир пӗрле, эпир тӑвансем, 
эпир пӗр-пӗрне пурнӑҫӑн пӑтранчӑк  авӑрӗнче шыраса туп- 
нӑ. Аван-ҫке, аван, иҫмасса!»

Поэт 1921 ҫулхи сентябрь уйӑхӗнче Киевра ҫырнӑ пӗр 
чаплӑ сӑввине «Хурҫӑ шанчӑк» тесе ят панӑ. Вӑхӑчӗ питё 
йывӑр пулнӑ, «ҫарамас та, ҫарран  та эпӗ, сирӗн пекех выҫӑ 
пурӑнатӑп»,— ҫырса пӗлтернӗ вӑл Ш упаш карти тусне. Хӑй 
те выҫӑ та  чирлӗ поэт, выҫлӑхӑн хӑруш ӑ картинисене Киев 
урамӗсенче те курнӑ. Украин тусӗсем хута кӗрсе пулӑшни- 
пеле вӑл ҫавнаш кал  йывӑр условисенче те хӑй чӑваш ха- 
лӑхне хӗрӳллӗн юратнине, ҫуралнӑ ҫӗршывӗн ҫутӑ пулас- 
лӑхне ҫирӗп шанса тӑнине витӗмлӗ кӑтартса панӑ, м алал 
ла  кайм а чӑрмантаракансене, ҫӗнӗ пурнӑҫ тӑвас ӗҫри йы- 
вӑрлӑхсенчен х ӑр аса  ӳксе суя сӑмах саракансене хаяр 
ҫилӗпе курайм асӑр  тапӑннӑ:

Ыран-и, паян-и... тӗреклӗн 
Вутланӗ ҫӗршывӑм чӗри.
К ӑварлӑ чечеклӗн чечеклё 
Ҫӗре ҫӗн хӗвелӗн юрри.

Ҫӗршывӑм хӗвеллӗн ҫуталӗ,—
Тапранӗ Кӑвар-кайӑкла.
Кам хирӗҫ калаҫӗ,—улталӗ,
К ам :—мар, тет, ун чунӗ—чӑлах.

Ф. П акры ш ень чӗнсе янипе Ҫеҫпӗл 1922 ҫулхи март 
пуҫламӑшӗнче Киевран ҫуран Чернигов тӑрӑхӗнчи Каш- 
кар Сӑрчӗ ялне пырса ҫитет.

Ҫеҫпӗл У краинӑра ӗҫлесе пурӑннӑ вӑхӑт  ҫинчен Ф. П а 
крышень асаилӗвӗсенче самай тӗплӗ ҫырса кӑтартнӑ. Вӗ- 
сем «Советская Чуваш ия» хаҫатӑн  1979 ҫулхи сентябрей 
16-мӗшӗпе 18-мӗшӗнче тухнӑ номерӗсенче «Я есть г р а ж 
данин республики» ятпа пуҫласа пичетленчӗҫ. Поэтӑн ҫав 
тапхӑрти пурнӑҫӗпе ӗҫӗ-хӗлӗ ҫинчен В. С танъялӑн  «Ос- 
терские встречи», Н. И вановӑн  «Трудные годы», М. Иже- 
евӑн «По памятным местам Украины» статйисенче те 
(«Советская Чуваш ия» хаҫатӑн  1979 ҫулхи июлӗн 29-мӗ- 
шӗпе августӑн 12-мӗшӗнче тата  1969 ҫулхи октябрӗн 29- 
мӗшӗнче тухнӑ номерёсем) аван ҫутатса панӑ. Ҫавӑн ҫин- 
ченех 1969 ҫулхи ноябрей 16-мӗшӗнче «П равда Украины»



хаҫатра Ю. Збанацкий писатель «Он наводил страницы 
дружбы» ятлй пысак статья пичетлесе кӑларнӑ. «Хӑйӗн 
кӗске, анчах тӗлӗнмелле ҫутӑ пурнӑҫӗн юлашки ҫулӗсене 
вӑл Украинӑра пурӑнса ирттернӗ,— тенӗ вӑл .— Чн мал- 
танах чир ӑна Евпаторие, ҫам рӑк  Совет ҫӗршывӗ уҫнӑ пӗр- 
ремӗш санаторие, илсе пынӑ. Унтан — Киеври художест
во училищинче вӗренни тата  — каллех Киевра — ҫар 
службинче тӑни. Ю лашкинчен вара — Чернигов ҫӗрӗнчи 
Остер. Чӑваш  поэчӗ кунта ш анчӑклӑ туссем тупать. Хун
тах вӑл, вилмеллех чирлӗскер, юлашки сӑввисене ҫырать, 
выҫӑпа асапланакан  Атӑл тӑрӑхӗ валли тырӑ пуҫтарса 
ӑсатас тесе канӑҫ курмасӑр кӗрешет».

Ҫапла, Чернигов ҫёрӗнче поэт чӑннипех те питӗ лайӑх  
туссем тупнӑ. Ф. Пакрышень ҫырнӑ тӑрӑх, Ҫеҫпёле «унӑн 
ӑсӗпе пролетарилле таса чунӗшӗн, тӳрӗ кӑм ӑллӑ ,  прин- 
циплӑ, оперативлӑ пулнӑшӑн» пурте юратнӑ. Остер уесӗн 
ҫӗрёҫ пайне ӗҫе вырнаҫсан, вӑл уесри ялсенче Совет влаҫ- 
не ҫирӗплетессишӗн, Атӑл тӑрӑхӗнчи тата  тӑван  Чӑваш  
ҫӗршывӗнчи выҫӑпа асапланакан  халӑх  валли тырӑ ӑса- 
тассине йӗркелессишӗн, выҫлӑхран таракансене апат- 
ҫимӗҫпе пулӑшса, вӗсене ӗҫе вырнаҫтарассишӗн ырми- 
канми тӑрӑш нӑ.

Канӑҫ курми ӗҫленӗ хуш ӑрах Ҫеҫпӗл Мишши ҫырма та 
вӑхӑт тупнӑ, украин литератури классикӗсене вуланӑ, 
Т. Шевченко произведенийӗсене чӑваш ла куҫарнӑ. П аллӑ  
украин поэчӗ П авло  Тычина сӑмахёсемпе килӗшмесӗр тӑм а 
ҫук. «Пирӗн украин халӑхӗ ҫыхӑнман пӗр халӑх  та ҫук 
пулӗ. Сӑмахран, чӑвашсемпе пире ҫулӑмлӑ чӑваш поэчӗ- 
пе кӗрешӳҫӗ Ҫеҫпӗл Мишшин революцилле ӗҫӗ-хӗлӗ ҫы- 
вӑх тӑванлаш тарать . Вӑл Октябрь хыҫҫӑнхи ҫулсенче 
украин халӑхӗн телейӗпе ирӗклӗхӗшӗн ҫапӑҫнӑ...»

Ҫеҫпӗл чӑваш па украин халӑхӗсем’ хушшинчи туслӑх 
кӗперне чи малтан хываканёсенчен пӗри пулнӑ. «Хӑй чу- 
нӗпе ҫулӑмлӑ чӗрин пёр пайне вӑл У краинӑна панӑ»,—тесе 
ҫырнӑ ун пирки «Ҫеҫпӗл» роман авторӗ Ю. Збанацкий. 
Украинӑра чӑваш поэтне ӗмӗр асӑнса пурӑнма, чӑваш ли- 
тературипе Ҫеҫпӗл поэзине тишкерес тата  пропагандӑлас 
енӗпе пайтах тунӑ. Ҫав ӗҫе чылай украин писателӗссм 
хастарлӑн  хутшӑннӑ, хутшӑнаҫҫӗ те.

Остер хулинче Ҫеҫпӗл Мишши урамӗ, ун ячӗпе хисеп- 
ленекен клуб, библиотека, вӑтам  шкул пур. Вырӑнти 
краеведени музейӗнче ун пурнӑҫӗпе пултарулӑхӗ ҫинчен 
ятарласа  стендсем йӗркеленӗ. Ҫеҫпсл кунӗсенче кунта 
кашни ҫулах украинца чӑваш писатслӗсем, пирӗн респуб- 
ликӑри пионерсемпе шкул ачисем килсе каяҫҫӗ, вӗсемпе



йёрле кашнинчех Ҫеҫпӗл талантйе чунтан хисеплекей 
Ю. Збанадкий, Б. Степанюк, О. Ющенко, С. Репьях т. ыт. 
украин писателёсем те пулаҫҫӗ.

Асӑннӑ тусӑмӑрсем пуҫарнипе тата тӳреммӗн хутшӑн- 
нипе Ҫеҫпӗл Мишшипе ытти чӑваш писателӗсен произве- 
денийӗсене украинла куҫарас тӗлӗшпе чӑннипех те пысӑк 
ӗҫ тӑваҫҫӗ. 1952 ҫулта, сӑмахран, Ҫеҫпӗлӗн «Хурҫӑ шан- 
чӑк» сӑвӑ кӗнекине украинла кӑларнӑ, унти сӑвӑсене 
П. Тычина, М. Б аж ан ,  М. Рыльский, А. М алышко, О. Гон
чар тата  ытти пӗтӗм ҫӗршыв пӗлекен паллӑ  поэтсем ку- 
ҫарнӑ. 1969 ҫулта Ҫеҫпӗлӗн суйласа илнӗ произведенийӗ- 
сен кӗнеки «Ҫӗн Кун аки» ятпа украинла тухнӑ, ӑна 
«Ҫеҫпӗл У краинӑпа калаҫни» поэма авторӗ Б. Степанюк 
поэт хатӗрленӗ, умсӑмахне Л ари са  К ураколова литерату
ровед ҫырнӑ. Ҫ авӑн пекех чӑваш литератури классикӗ 
К. И вановӑн  «Нарсгш» поэми, П. Хусаикайӑн «Салам, 
Украина» сӑвӑ кӗнеки, Л. Агаковӑн «С алтак  ачисем»,
A. Т алвирӑн  «П ӑва  ҫулӗ ҫинче» повеҫӗсем, Г. Харлампье- 
вӑн ачасем валли ҫырнӑ «Пӗчӗк юмахсем», «Чӑваш  пи- 
сателӗсен калавӗсем», «Чӑваш  х алӑх  юмахӗсем» кӗнекесем, 
Ю хма Мишшин уйрӑм калавӗсем, А. Галкин, Г. Е ф и
мов, Ю. Сементер, П. Афанасьев, Г. Орлов тата ытти чӑ- 
ваш поэчӗсен хӑшпӗр сӑввисем те украинла ҫапӑнса тух- 
нӑ. 1980 ҫулта украинпа чӑваш поэчӗсем Ҫеҫпӗл ҫинчен 
ҫырнӑ сӑвӑсене пӗрле пухса «Венок Сеспелю» ятпа уй- 
рӑм кӗнеке туса кӑларни те хӑйне евӗр пысӑк ӗҫ. Унӑн 
умсӑмахне Ҫеҫпӗл премийӗн лауреачӗ Ю. Збанацкий ҫыр- 
нӑ, кӗнекине Б. Степанюк поэт пичете хатӗрленӗ.

Украин писателӗсен произведенийӗсене те чӑваш ла 
сахал куҫарман. Вӗсенчен хӑшӗ-пӗрисен ячӗсене ҫеҫ асӑ- 
натӑп: «Украин калавӗсем», «Ёмӗр-ӗмӗр пӗрле», М. Ко- 
цюбинскин «Ф ата моргана», М. Стельмахӑн «Чӑнлӑхпа 
ултав», О. Гончарӑн «Ялавҫӑсем» романӗсем, Ю. Збанац- 
кин «К ӑйкӑр  вӑрманӗн вӑрттӑнлӑхё»  повеҫӗпе нумай ка- 
лавӗсем, Т. Шевченко, П. Тычина, М. Б аж ан ,  М. Р ы л ь 
ский, Б. Степанюк, С. Репьях, О. Ю щенко тата  ытти поэтсен 
поэмисемпе сӑввисем. Виҫҫӗмӗш хут ӗнтӗ уйрӑм кёне- 
кепе тухрӗ Т. Ш евченко «Кобзарӗ». Унӑн «Н азар  Сто- 
доля» пьеси темиҫе ҫул умлӑ-хыҫлӑ К. В. Иванов ячёпе 
хисепленекен Чйваш академи драм а  театрӗн сцени ҫин- 
чен анмарё. Ҫав театртах  чӑваш кураканёсем И. Фран- 
кон «В ӑрланӑ  телей», А. Корнейчукӑн «Платон Кречет»,
B. Собкон «Уҫӑ ҫил», А. Коломицӑн «Тискер Ангел» тата 
ытти пьесӑсем тӑрӑх  лартса  пана спектакльсене юратса- 
х ап ӑлласа  пӑхрӗҫ.



Вӑрҫӑ хыҫҫӑнхи ҫулсенче украинпа чӑваш литератури- 
пе искусстви ӗҫченӗсем тӑтӑш ах  пӗр-пӗрин съезчӗсенче 
пулма тытӑнчӗҫ, пӗр-пӗрин патӗнче литературӑпа искусст
во кунӗсем ирттереҫҫӗ, хаҫатсемпе журналсенче Украинӑ- 
па Чӑваш  республикин экономикипе культура аталанӑвӗн  
ҫитӗнӗвӗсемпе паллаш таракан  интереслӗ статьясемпе 
очерксем пичетленеҫҫӗ.

Чӑваш па украин литературисен ҫыхӑнӑвӗсене аталанта- 
рас енӗпе юлашки ҫулсенче паллӑ украин писателӗ, Чӑ- 
ваш А ССР культурин тава тивӗҫлӗ ӗҫченӗ, Чӑваш  комсо- 
молӗн Ҫеҫпӗл Мишши ячӗпе хисепленекен преми лауреачӗ 
Совет Союзӗн Геройӗ Юрий Олиферович Збанацкий уй- 
рӑмах питӗ нумай тӑрӑшрӗ. Чылай романсен, повеҫсемпе 
калавсен а в т о р н е— Чӑваш  республикинче ӑна илемлӗ 
произведенийӗсемпе пӗрлех вӑл писательсен съезчӗсене, 
творчество каҫӗсене активлӑн хутшӑннинчен те, предприя- 
тисенчи, колхозсемпе совхозсенчи, шкулсемпе аслӑ шкул- 
сенчи вулакансемпе час-часах тӗл пулнинчен те аван пӗлеҫҫӗ.

Ю. Збанацкий пултарулӑхӗнче Ҫеҫпӗлӗн обществӑпа 
политика тата  литература ӗҫне тӗпчесси тата  пропаган- 
дӑласси пысӑк вырӑн йышӑнать. Вӑл Тӑван  ҫӗршывӑн аслӑ 
вӑрҫичченех чӑваш  халӑхӗн  мухтавлӑ ывӑлӗн пурнӑҫӗпе 
ӗҫӗ-хӗлӗ ҫинчен пысӑк произведена ҫырас пирки ӗмӗтлен- 
се ш ухӑшланӑ. «Ҫеҫпӗл» роман авторӗ хӑй те ача чухне 
хресчен митингӗсенче украин ҫыннисене Атӑл тӑрӑхӗнчи 
выҫӑпа аптракан  халӑха  пулӑш ма чӗннине пӗрре мар илт- 
нӗ. Чӑваш  поэчӗн пурнӑҫӗпе ӗҫӗсене тарӑннӑн  тӗпчесе 
тишкернӗ май вара  1961 ҫулта 10. Збанацкий ун ҫинчен 
роман ҫырса пӗтернӗ, ӑна А. Алга 1963 ҫулта чӑваш ла ку- 
ҫарса пичетлерӗ. 1982 ҫулта ҫак паха произведена иккӗ- 
мӗш хут чӑваш ла ҫапӑнса тухрӗ.

«Ҫеҫпӗл» романра поэт-коммунистӑн пуян та илемлӗ 
чун-чӗрипе шухӑш -кӑмӑлне тарӑннӑн та хум ханмалла сӑн- 
ласа  кӑтартнӑ. Автор унта чӑваш поэчӗ, Аслӑ Октябре ҫав 
тери савӑнса кӗтсе илни, ҫам рӑк  Совет республикине ҫи- 
рӗплетес ӗҫе хастарлӑн  хутшӑнни ҫинчен пысӑк хавхала- 
нупа ҫырать. Р оманра Ҫеҫпӗл Мишши 1919 ҫулхи январь 
уйӑхӗнче М ускава пропагандистсен курсне вӗренме кай- 
нине, унта В. И. Ленина курнине тата  ун сӑмахне чуна 
хывса итленине асра ю лм алла кӑтартса панӑ. Аслӑ ҫул- 
пуҫӑмӑрӑн сӑнарӗ поэт асне ӗмӗр манайми тарӑн  кӗрсе 
юлнӑ.

Кӗнекере 1920 ҫулхи июнь уйӑхӗнче Хусанта РК С М  
чӑваш  секцийӗсен, ячейкисемпе чӑваш  ҫамрӑкӗсен акти- 
висчӗсен Пӗтӗм Российӑри I съездне пухас тата  ӑна ирт-



терес ӗҫе Ҫеҫпӗл Мишши мӗн тери хавхаланса хутшӑн- 
нине питӗ витӗмлё сӑнласа панӑ. «Канаш » хаҫатӑн ҫав 
ҫулхи ноябрӗн 17-мӗшӗнче тухнӑ «Сӑвӑ ҫырассипе ударе- 
ни правилисем» ятлӑ програм мӑллӑ статйинче поэт чӑваш 
совет поэзине м алал ла  аталантарм алли  ҫул-йӗр пир
ки хӑю ллӑ сӑмах тапратнӑ. «Революци пурнӑҫа пур ен- 
чен те ҫӗнӗ сывлӑш, чӗрӗ сывлӑш вӗрсе кӗртрӗ,— тесе ҫыр- 
нӑ вӑл  унта.— Пур ҫӗрте те чӗрӗлӗх. Ч ӑваш  кунҫулне ҫу- 
татм аш кӑн , чӗрӗ сывлӑш  вӗрсе кӗртмешкӗн чӑваш поэзийӗ 
чӗрӗле пуҫларӗ... Ку ӗҫ пирӗн Ч ӑваш  ҫӗршывӗшӗн— ҫӗнӗ ӗҫ. 
Ҫул ш ырас пулать. Тӗрӗс ҫул тупас пулать...»

1920 ҫулхи июнӗн 24-мӗшӗнче Совет правительствин
В. И. Ленинпа М. И. Калинин алӑ пуснӑ декречӗпе Чӑ- 
ваш автономи облаҫне туса хунӑ. Ҫ авӑн  хыҫҫӑн кӗҫех 
Ҫеҫпӗл Ш упаш кара  килет, м алтанах  комсомол область 
комитетӗнче, унтан революци трибуналӗн председателӗн- 
че тата  облаҫри юстици пайӗн пуҫлӑхӗнче ӗҫлет. Кирек 
хӑҫан та вӑл тӳрӗ те таса чунлӑ, ҫирӗп те хастар кӑмӑл- 
лӑ, Совет влаҫӗн тӑш манӗсемпе ялан ним шиксӗррӗн те 
хӑю ллӑн кӗрешет, пур ҫӗрте те, кирек хӑш ӗҫре те хӑй ӗҫ- 
ҫынни массисен интересӗсене пӗтӗм чун хавалӗпе парӑн- 
нине кӑтартса  парать. Ш ӑпах ҫапла куратпӑр та эпир 
ӑна Ю. Збанацкий  романӗнче.

П исатель  Ҫеҫпӗлӗн «Ҫӗн Кун аки», «Хурҫӑ шанчӑк», 
«Тинӗсе», ҫавӑн пекех вӑл ҫӗнӗ пурнӑҫ ҫине, О ктябрь хӑ- 
ватлӑ ҫунат панӑ халӑхӑн  ӗҫӗпе кӗрешӗвӗ ҫине мӗнле 
пӑхнине кӑтар так ан  ытти сӑввисем мӗнле ҫуралнине те 
ӗненмелле сӑнлать, поэт пултарулӑхӗн обществӑри вырӑ- 
нӗпе пӗлтерӗшӗ пирки шухӑш а каять, халӑхсен туслӑхне 
мухтав юрри ш ӑратать .

Киеври А. Д овж енко  ячӗпе хисепленекен илемлӗ 
фильмсен киностудийӗ Ю. Збанацкий сценарийё тӑрӑх 
1970 ҫулта Ҫеҫпӗл Мишши пурнӑҫӗпе паттӑр ӗҫӗ-хӗлӗ 
ҫинчен илемлӗ фильм туса кӑларнӑш ӑн  эпир тивӗҫлипех 
савӑнатпӑр . Ҫавӑн чухне пирӗн республикӑна Киеврн ки- 
нематографистсемпе артистсен пысӑк ушкӑнӗ килнӗччӗ. Вӗ- 
семпе пӗрле киносценарист та пулчӗ, вӑл поэтӑн ватӑ амӑ- 
шӗпе Агафия Н иколаевнӑпа та килӗнче курса калаҫрӗ. 
Ҫеҫпӗл ҫуралса ӳснӗ К асаккасси  ҫыннисем украин тусне 
тулли кӑм ӑлп а хавасланса кӗтсе илчӗҫ. К лубра та кол- 
хозниксен килӗсенче те сехечӗ-сехечӗпе чунтан килнӗ ӑшӑ
калаҫусем пычӗҫ.

У краина ССРёпе Ч ӑваш  АССРӗн литературӑпа искусст
во деятелӗсем хушшинчи творчсствӑлла ҫыхӑнусене ата- 
л ан тарас  енӗпе нумай енлӗ те ӑнӑҫлӑ ӗҫленёшӗн, «Ҫеҫ-



пел» романпа илемлӗ фильм сценарийӗшӗн К П С С  Чӑваш  
обком бюровӗн, Чӑваш  Д С С Р  Верховнӑй Совет Президи- 
умӗпе Министрсен Совечӗн 1971 ҫулхи январь уйӑхӗнчи 
постановленийӗпе Ю. О. Збанацкие Чӑваш  А ССР Ёҫ Мух- 
тавӗпе П аттӑрлӑхӑн  Хисеп Кӗнекине кӗртнӗ.

Ю лаш ки ҫулсенче вӑл чӑваш писателӗсемпе Чернигов 
писателӗсен, кунти И вановка ялӗнчи сакӑр ҫул вӗренмел- 
ли шкул ачисемпе Канаш  районӗнчи Ҫеҫпӗл ялӗнчи в а 
там шкулта вӗренекенсен туслӑ ҫыхӑнӑвӗсене йӗркелесе 
яма нумай вӑй хучӗ. Украина тата  чӑваш писателӗсемпе 
пӗрле эпӗ хам та  И вановка шкулӗнче пӗрре мар пулнӑ, 
халӗ те кунти «Пролисок» (Ҫеҫпӗл) литература кружокӗ- 
rie ҫыхӑну тытатӑп. К алас  пулать, ҫак  шкулта Чӑваш  рес- 
публикин экономикипе культура ҫитӗнӗвӗсене тӑрӑш са 
пропагандӑлаҫҫӗ. К ружок членӗсем чӑваш писателӗсен 
чылай произведенийӗсене аван пӗлеҫҫӗ. Вӗсем кунта 
ятарласах  СССРти халӑхсен туслӑхӗн кабинетне йӗрке- 
ленӗ, унта чӑваш писателёсемпе ученӑйсен нумай кӗне- 
кине курма пулать. Ш култа кашни ҫул ирттерекен илем- 
лӗ литература каҫӗсенче Ҫеҫпӗл Мишшипе ытти чӑваш 
поэчӗсен сӑввисем украин чӗлхипе ҫепӗҫҫӗн юхса янӑ- 
раҫҫӗ.

Ч ӑваш па украина писателӗсен литература ҫыхӑнӑвӗ- 
сене аталан тарас  тӗлёшпе Чернигов облаҫӗнчи писатель- 
ссн организацийӗ ӑна ертсе пыракан Станислав Репьях 
поэтпа пӗрле ҫине тӑрса ӗҫлет. С. Репьях чӑваш  поэчӗсен 
чылай сӑввисене украинла куҫарса «Днипро», «Витчиз- 
на», «Жовтень», «Донбасс» журналсенче тата  уйрӑм кӗ- 
некесенче ҫапса кӑларчӗ. Облаҫри «Деснянска правда» 
хаҫатра  Чернигов писателӗсем Чӑваш  республики, Ҫеҫпӗл 
Мишшипе хальхи чӑваш ҫыравҫисем пирки час-часах 
очерксемпе статьясем пйчетлеҫҫӗ. 1977 султан пуҫласа 
Чернигов облаҫӗнче кашни ҫул чӑваш литератури, Чӑваш  
республикинче украин литератури кунӗсем ирттересси йӑ- 
л ан а  кӗнӗ. Ҫавӑн пек организацилле-творчествӑлла ӗҫ икӗ 
социализмлӑ культурӑна пӗр-пӗринпе ҫывӑхлатса пуян- 
латм а  сиплӗ витӗм кӳрсе тӑрать.

1982 ҫулхи декабрӗн 5-мӗшӗнче «Советская Чувашия» 
хаҫатра  С. Репьях чӑваш  поэчӗ Ю. Сементер патне янӑ 
ҫыру пичетленсе тухрё. Унта ҫапла ҫырнӑ: «Константин
И вановӑн «Нарспийӗ», Петӗр Хусанкайӑн, Ухсай Яккӑ- 
вӗн, Стихван Шавлин, Василий Давыдов-Анатрин, А лек
сандр К ӑлканӑн  тата вӗсемпе сан урлӑ паллаш нӑ ҫам рӑк 
чӑваш поэчӗсен пысӑк ушкӑнӗн илемлӗ сӑввисем ман 
чунах кӗрсе вырнаҫнӑ... Андриян Николаевна Павел



Попович^ тёнче уҫлӑхёнче перле вӗҫни ҫинчен шӑпах эсӗ хӳ- 
хӗм сӑвӑ ҫырни мана хытӑ савӑнтарать . Эпӗ ӑна украин
ла куҫарса пичетлерӗм, нумай пулмасть пӗр ял клубӗн- 
че украин хӗрӗ концертра хавхаланса вуласа панине 
илтрӗм те ка л а м а  ҫук хӗпӗртерӗм». Украинпа чӑваш литера- 
турипе искусствин творчествӑлла ҫыхӑнӑвӗсене аталан- 
тарса пырас енӗпе тава тивӗҫлӗ ӗҫсем тунӑшӑн С. Репь- 
яха 1983 ҫулта Чӑваш  А С С Р культурин тава тивӗҫлӗ ӗҫ- 
ченӗ ятне панӑ.

М ал ал л а  вӑл  хӑйӗн ҫырӑвӗнче Чернигов ҫӗрӗнче чӑ- 
ваш  сӑмахне пропагандӑлакансен  пысӑк ушкӑнӗ ӗҫлени 
ҫинчен хыпарлать. Тӗпрен илсен, вӗсем ҫам рӑк  литератор- 
сем — Александр Олейник, Яков Ковалец, Дмитрий И в а 
нов, Анатолий Ш кулипа, Владимир Сапон, Михаил Куш- 
ниренко. «Деснянска правда» х аҫатра  вӗсем Ч ӑваш  ҫӗр- 
шывӗ ҫинчен тата  Ҫеҫпӗл пултарулӑхӗ пирки ҫырнӑ очерк- 
семпе статьясем, хальхи чӑваш литературинчен украинла 
куҫарнӑ сӑвӑсемпе калавсем  час-часах пичетленеҫҫӗ.

Пирӗн критиксемпе литературоведсем те чӑваш па ук
раин литературисен ҫыхӑнӑвӗсем ҫинчен чылай ҫырчӗҫ. 
Ҫав ҫулсем хушшинче В. Канюковӑн «Чӑваш па украин 
халӑхӗсен литература ҫыхӑнӑвӗсем», И. Кузнецовӑн «Ас- 
лӑ кобзарь  Т арас  Ш евченко Ч ӑваш  ҫӗрӗнче», П. Хусан- 
кайӑн «П авло  Тычина», Ю. Сементерӗн «Туслӑхӑн аслӑ 
вӑйӗ», «Пирӗн кобзарь», С. Ш авлин «Туслӑх кӗперӗ»,
Н. И вановӑн  «Хавхалану» тата  ытти очерксемпе статйи- 
сем те паллӑ вырӑн йышӑнаҫҫӗ, ҫав ҫыхӑнусем ҫултан- 
ҫул чечекленсе пынине витӗмлӗн кӑтартса параҫҫӗ.

Совет влаҫӗн чи малтанхи тапхӑрӗнчех Ҫеҫпӗл Миш- 
шинчен пуҫланнӑ пирӗн туслӑх аш кӑрса  аталанса, чӑ- 
ваш па украин литературисен ҫыхӑну формисем сарӑлсах  
пыраҫҫӗ. Пирӗн паллӑ поэтсем П авло Тычинӑпа Петёр 
Хусанкай акӑ 1933 ҫултанпах питӗ туслӑ пурӑннӑ. Чӑваш  
сӑвӑҫи Тычина сӑввисене, Тычина Хусанкайӑнне тӑван 
чӗлхисемпе куҫарнӑ. Чӑваш па украин литературисен твор- 
чествӑлла ҫыхӑнӑвӗсене ҫирӗплетес тёлӗшпе тава тивӗҫ- 
лӗ ӗҫсем тунӑш ӑн П. Тычинӑна Ч ӑваш  А С С Р Верховнӑй 
Совет Президиумӗн Хисеп грамотипе наградӑланӑ .  П. Ху- 
санкая хӑй темиҫе хутчен те пулса Украина ҫинчен илем- 
лӗ сӑвӑсем ш ӑрантарнӑ Д онецк облаҫӗнчи Артемовск раи- 
онне кӗрекен Т. Ш евченко колхозӗн хисеплс колхозникне 
суйланӑ.

Украина, унӑн ӗҫчен халӑхӗ, литературипе искусствин 
талантлӑ  ҫыннисем ҫинчен Петӗр Хусанкай сахал^ мар 
хавхалануллӑ  сӑвӑсем ш ӑрантарчӗ. Чӑваш  критикӗ тата



литературовечё В. Канюков чӑваш литературипе украин 
литератури пӗр-пӗринпе туслӑн хутшӑнса аталанас  
ӗҫре Хусанкай Ҫеҫпӗл традицийӗсене тытса пырать тесе 
шухӑшлатчӗ. «Поэт украин халӑхӗшӗн, унӑн культуришӗн 
тулли кӑм ӑлпа хӗпӗртесе савӑнать: унӑн тӗпсӗр тарӑн  пу- 
янлӑхӗ ҫӗршыври халӑхсен культурине чечеклентерес ӗҫ- 
шӗн пархатарлӑн  ҫиҫсе ҫутатать»,— тесе ҫырнӑччӗ вӑл.

Т. Ш евченкӑна пытарнӑ Канев хулине ҫитсе курнӑ 
хыҫҫӑн чӑваш  поэчӗ 1955 ҫулта «Тарас сӑрчӗ ҫинче» ят- 
лӑ пысӑк статья пичетлесе кӑларчӗ, унта ҫапла  ҫырни 
пур: «Фашистсем иккӗмӗш тӗнче вӑрҫи вӑхӑтӗнче Ш евчен
ко палӑкне вунҫичӗ тӗлтен амантнӑ, поэтӑн танлавӗпе 
хулпуҫҫине те пуля ш ӑтарнӑ. Анчах вӑл пурӑнать, пурӑ- 
нӗ, ӗмӗр-ӗмӗр кӗрешӗ».

П. Хусанкай Т. Шевченко, П. Тычина тата  хальхи ук
раин поэчӗсен произведенийӗсене ч ӑваш ла куҫарас енӗпе 
пайтах вӑй хурса тӑрӑш рӗ. Т. Шевченко ҫырнисенчен вӑл 
«Халал», «Гоголе», «Ш ухӑш ӑмҫӑм шухӑш», П. Тычинӑн 
«Парти пирӗн ҫулпуҫ», «Пӗр килйышлӑ йышра», «П ӑлхар  
халӑхне», М. Рыльскин «Чӑваш  тӗрӗҫисене», Б. Степа- 
нюкӑн Ҫеҫпӗл ҫинчен ҫырнӑ «Чӑваш  юрӑҫи» тата  ытти 
чылай сӑввисене хам ӑр чӗлхепе куҫарнӑ.

Вӑл П. Тычина таланчӗ хӑйӗн пултарулӑхӗшӗн пысӑк 
пӗлтерӗшлӗ пулни ҫинчен пӗрре мар ҫырнӑ, ахаль чухне 
те час-часах калатчӗ. Тӑван  ҫӗршывӑн аслӑ вӑрҫинче У краи
на ҫӗрне салтак  аттипе утса тухнӑ П. Хусанкай аслӑ ук
раин поэчӗн чӗнӳллӗ хаяр  сассине ӑш а хывнӑ, вӑл унта 
садсемпе музейсем вут-ҫулӑмра ҫуннине курнӑ, ҫапах та 
ҫирӗп шаннӑ:

Анчах нихӑҫан вилес ҫук Украина,
Юрри пӗтмӗ ун ӗмӗрте.

Хӑйӗн украин тусӗ ҫинчен П. Хусанкай тулса тӑкӑна- 
кан ӑшӑ туйӑмпа хавхаланса ҫырнӑ: «П авло Тычина мо
раль  тӗлӗшпе чылайранпа маншӑн искусствӑпа пурнӑҫри 
авторитет пулса тӑрать. Эпӗ тахҫанах ун сӑввисене чӑваш- 
ла  куҫарасшӑнччӗ, ҫак  ӗҫе кайрантан кайрана хӑварса 
пынӑ май ялан хам тӗрӗс мар тунине туяттӑмччӗ. Халӗ ак 
Тычинӑпа ытти поэтсем Ҫеҫпӗл сӑввисене украинла 
куҫарнӑ хыҫҫӑн, чӑваш поэчӗсем Украина умӗнче пысӑк 
парӑм а кӗчӗҫ. Эпир ҫине тӑрсах аслӑ кобзарь юррисемпе 
украин совет поэчӗсен сӑввисене чӑваш ла пичетлеме ти- 
вӗҫлӗ. Вӑй ҫитнӗ таран  пуринчен м алтан  ман хамӑн чи юрат- 
нӑ П авло  Тычина сассине чӑваш вулаканӗсем патне ҫите- 
рес килет».



Статйисенче те, сӑввисемпе сӑмахӗсенче те П. Хусай- 
кай П. Тычинӑн «Пӗр килйыш лӑ йышра» сӑвви нумай на- 
циллё пётём совет поэзийӗшӗн пысӑк пӗлтерӗшлӗ пулнине 
пӗрре кӑна мар асӑннӑ. Миршӗн кӗрешекенсен М ускавра 
пулса иртнӗ Пӗтӗм Союзри Виҫҫӗмӗш конференцийӗнче, 
1951 ҫулхи ноябрь уйӑхӗнче, вӑл ҫавнах каланӑ: «Пӗр
килйышлӑ йыш туйӑмӗ, Украина ҫӗрӗн паллӑ поэчӗ П авло 
Тычина тӗп-тӗрӗс палӑртнӑ пек каласан , пирӗн социализм- 
лӑ нацисен культурине витӗр витерсе тӑрать... Пӗр кил- 
йышлӑ йыш туйӑмӗ ахаль ҫыннӑн, ҫӗр ӗҫченӗн— пӗтӗм пур- 
лӑхпа ӑс-хакӑл  пуянлӑхне тӑвакан  чӑн-чӑн хуҫан чун-чӗ- 
рине ӑш ӑтм асӑр  пултараймасть».

Ч ӑваш па украин литературисем хушшинчи творчест- 
вӑлла  ҫыхӑнусене сарса-ҫирӗплетсе пырасси ҫинчен П. Ху
санкай «Тарас сӑрчӗ ҫинче», «Пӗве татакан», «Пирӗн 
чӗресем Каневра», «Мӗлыон чӗре», «Поэт суранӗсем» статйи
сенче, нумай-нумай сӑввисенче ҫырнӑ. М. Рыльские халал- 
ланӑ «П есня— Украине» ятлӑ вы рӑсла сӑввинче вӑл хӑй 
Украинӑна тӑван л а  ӑш ӑ туйӑмпа юратнине ҫак сӑмахсем- 
пе пӗлтерет:

Передай садам чувашский 
Украине нашей братской.
Передай, что помню я 
И привет ее и ласки.

М. Рыльский, П. Хусанкай сӑввипе пӗрле чӑваш тёрё- 
ҫисен парнине илсен, украинпа чӑваш халӑхӗсен ҫывӑх 
туслӑхӗ ҫинчен «Чӑваш  тӗрӗҫисене» ят панӑ сӑвӑлласа  
ҫырнӑ салам л ӑ  ҫыру ярать.

Д руг друга мы поймем, свободные народы,
Хоть непривычен звук иноязычных слов...—

тет вӑл унта чун-чёререн хавхаланса.
Киев хулинче ӗҫлесе пурӑнакан чӑваш художникё т а 

та писателӗ П. Чичканов ҫинчен те ырӑ сӑмах калам ал- 
лах. «Вӑл,— тесе ҫырнӑ ун пирки П. Хусанкай,— Украи- 
нӑпа Чӑваш  ҫӗршывӗсем хушшинче Ҫеҫпӗл хывнӑ туслӑх 
кёперне ҫирӗплетме пулӑшрӗ, халӗ те хастаррӑн  пулӑ- 
шать». Украин чӗлхине лайӑх  пӗлнӗ май П. Чичканов 
хаҫат-ж урналсенче чӑваш па украин халӑхӗсен культура 
ҫыхӑнӑвӗсем ҫинчен сахал мар статья пичетлесе кӑларчӗ. 
«Сирӗн Украинӑри полпред»,— ҫапла каларсҫ мана у к р а 
ин туссем унпа тӗл пулнӑ чух ӑш ш ӑн кулса.



Петр Чичканов Т. Шевченко, И. Котляревский, П. Т ы 
чина, П. Панч, В. Кучер тата  ытти паллӑ украин писате- 
лӗсен произведенийӗсене чӑваш ла куҫарас енӗпе сахал 
мар тимлерӗ. Ҫеҫпӗл Мишши сӑввисемпе чӑваш писателӗ- 
сен калавёсене украинла пичетлесе кӑларм а  та  нумай тӑ- 
рӑшрӗ. Вӑл художник майёпе чылай вӑхӑт  Ҫеҫпӗлӗн илем- 
лӗ портречӗпе ӗҫлерӗ, поэтӑн Украинӑри пурнӑҫӗпе ӗҫӗ- 
хӗлӗ ҫинчен «К ӑвар  чӗре» роман-хроника ҫырса пичетле- 
рӗ, «Ҫеҫпӗл» кинофильма экран ҫине кӑлар ас  ӗҫе те тим- 
л е с е ■ хутшӑнчӗ. Унӑн обществӑлла тата илемлӗ литерату- 
рӑри ӗҫӗсене тивӗҫлипе пахаласа, ӑна икӗ хутчен Чӑваш  
АССР Верховнӑй Совет Президиумӗн Хисеп грамотипе на- 
градӑланӑ, 1969 ҫулта «Чӑваш  А С С Р тава тивӗҫлӗ ху- 
дожникӗ» хисеплӗ ят панӑ.

Эпир чӑваш писателӗсен нумай произведенийӗсенче у к 
раин ҫыннисен витӗмлӗ сӑнарӗсене—Тӑван ҫӗршыв патрио- 
чӗсене, халӑхсен телейӗпе ирӗклӗхӗшӗн кӗрешес ӗҫри 
шанчӑклӑ туссене куратпӑр. Хӑшпӗр тӗслӗхсене ҫеҫ аса 
илӗпӗр.

С. Асланӑн «Аслати» повеҫӗнче, сӑмахран, тӗрлӗ наци- 
рен тухнӑ, Тӑван  ҫӗршыв чысӗпе ирӗклӗхӗшӗн пӗр пӗтӗм 
идейи пӗтӗҫтернӗ совет ҫыннисем хушшинче Призантинпа 
Комков чӑваш салтакӗсем, Оксанӑпа унӑн ашшӗ Станислав 
тата  ытти украин партизанёсем фаш истла оккупантсене 
хирӗҫ паттӑррӑн  ҫапӑҫнине, вӗсем ирсӗр сутӑнчӑксене пӗ- 
решкел хаяррӑн  кураймасӑр ним шелсӗр пӗтере-пӗте- 
ре тӑкнине куратпӑр.

С. Ш авли Тӑван  ҫӗршывӑн аслӑ вӑрҫи вӑхӑтӗнче украин 
пионерӗ Коля Л ещ укӑн фашистсем Киева оккупациленӗ 
тапхӑрти паттӑр ӗҫӗсене сӑнлакан  «Киев пионерӗ» ятлӑ 
поэма ҫырчӗ. «Маттур Якур» поэминче вӑл совет ҫыннисен 
тылри хастар ӗҫне кӑтартса парать. Поэмӑри тёп герой- 
сем хушшинче автор чӑваш па украин ач и сен е— Якурпа 
О стапа— асра ю лмалла витӗмлӗ сӑнарлам а пултарнӑ. В с
еем чи ҫывӑх тӑвансем пек туслӑ пурӑнаҫҫӗ, ӗҫре те, вӑйӑ- 
сенче те ялан пӗрле, хӑйсен хастар ӗҫӗпе мӑннисемпе т а 
нах фронта пулӑшаҫҫӗ.

И. М аксимов-Кошкинскин «Сенкер двойка» пьесинче чӑ- 
ваш халӑхӗн мухтавлӑ ывӑлӗ Совет Союзӗн Геройӗ Ф. О р 
лов вӑрҫӑри тусӗсем пе— Бутенкопа Милостивенко украин- 
семпе, Стрельцов вырӑспа, М ухамедзянов тутарпа пӗрле 
фашистсене хирӗҫ чӑн-чӑн паттӑррӑн ҫапӑҫнине кӑтартса 
панӑ.

К. Турхан «Й ӑм раллӑ  ял» романӗнче Чӑваш  ҫӗршывне 
Винница патӗнчен эвакуаципе килнӗ украин хӗрарӑмӗ



Аниа Ггетренкӑпа унӑн хӗре Л ю дм ила комсомолка вӑрҫӑ ҫу- 
лӗсенче чӑваш  колхозӗнче пуҫаруллӑ ӗҫленине пысӑк ӑста- 
лӑхпа сӑнласа кӑтартнӑ.

Икӗ халӑх  туслӑхӗн теми Г. Красновӑн «Кӗвӗҫекене кӗ- 
ве ҫиет», Ю хма Мишшин «Асамлӑ хӗҫ», А. Артемьевӑн 
«Ан авӑн, шӗшкӗ» прозӑлла произведенийӗсенче, Я- Ухсай, 
П. Афанасьев, Энтип Ваҫҫи, Ю. Айдаш, М. Сениэль, Г. Е ф и 
мов, А. Галкин, Ю. Сементер, В. Давыдов-Анатри, Г. О р 
лов сӑввисемпе поэмисенче, Н. Терентьев, Г. Харлампьев,
A. Васильев тата  ытти драматургсен пьесисенче те тивӗҫ- 
лё вырӑн йышӑнаҫҫӗ.

Ҫ авӑн  пекех украин писателӗсен произведенийӗсенче те 
чӑваш ҫыннисен витӗмлӗ сӑнарӗсене чылай курма пулать. 
Вӗсем чи малтанах  Ю. Збанацкин  «Ҫеҫпӗл» романӗнчи, 
Б. Степанюкӑн «Ҫеҫпӗл У краинӑпа калаҫни» поэминчи,
B. Л адогӑн  «М ишша «Кобзаре» вулать» сӑввинчи тата  ы т
ти произведенисенчи Ҫеҫпӗл Мишши сӑнарӗ.

Б. Степанюк темиҫе ҫул ӗнтӗ Ҫеҫпӗл пурнӑҫӗпе ӗҫ-хӗлне 
тӗпчет, ун ҫинчен статьясемпе сӑвӑсем ҫырать. Унӑн чы
лай сӑввисемпе легендисем, ҫавӑн  пекех «Ҫеҫпӗл Украи- 
нӑпа калаҫни» поэми те Ч ӑваш  кӗнеке издательстви 1982 
ҫулта чӑваш ла кӑларнӑ «Днепр саламӗ» кӗнекене кӗнӗ. 
Ӑсӑннӑ поэмӑра ҫуралнӑ ҫӗршывӗ хӑватлӑн  вӑй илсе че- 
чекленесси ҫинчен ӗмӗтленсе ш ухӑш лакан  кӑвар  чӗреллӗ, 
хӑю ллӑ та хастар Ҫеҫпӗл Мишши сӑнарӗ витёмлсн тухса 
тӑрать. Поэт ҫав произведенирех Ҫеҫпӗлпе украин поэчӗ 
Ф. П акры ш ень хушшинчи хӗрӳллӗ туслӑХа та хумханмал- 
ла сӑнласа  кӑтартнӑ.

П алл ӑ  украин писателӗ В. Канивец ҫырнӑ «Ульянов- 
сем» историллӗ романӑн уйрӑм сыпӑкӗсене А. Артемьев 
ч ӑваш ла  куҫарса пичетлерӗ. Ҫав паха произведенире 
Ульяновсен килйышӗн тусне, чӑваш  халӑхӗн аслӑ просве- 
тительне И. Я. Яковлева чуна тытса илмелле ӑш ш ӑн сӑн- 
ласа  кӑтартнӑ. Автор вӑл  Чӗмпӗрти чӑваш шкулне уҫас- 
сишён ырми-канми тӑрӑшнине ҫак йывӑр ёҫре ӑна халӑх 
училищисен инспекторӗ, В. И. Ленин ашшӗ И. Н. Ульянов 
пур майпа та пулӑш са пынине пурнӑҫра пулнӑ фактсемпе 
усӑ курса тарӑннӑн  ҫутатса панӑ.

Ҫеҫпӗл Мишшин чӑваш па украин литературисен ҫыхӑ- 
нӑвӗсене атал ан тар ас  ӗҫри пӗлтерӗшӗ калам а  ҫук пысӑк. 
Унӑн поэзийӗпе общ ествӑлла ӗҫӗ-хӗлӗ чӑваш па украин пи- 
сателӗсем творчество енӗпе пӗр-пӗринпе туслӑн ӗҫлессин 
никӗсне хывнӑ, ҫав туслӑх, литература ӗҫченӗсен ҫӗнӗрен 
ҫӗнӗ ӑрӑвӗсене хавхалантарса ,  ҫултан-ҫул сарӑлса  та 
ҫирёпленсе пырать. П. Хусанкай «Пирён Ҫеҫпёл Мишши»



сӑввинче ҫырнӑ пекех, Ҫеҫпӗл ялан пирӗнпе, ӑна халӑх 
нихӑҫан та  манмасть:

Вӑл чӑваш чӗлхине юмахри Данко евӗр 
Ҫунакан чӗрипе ҫутатса 
Ҫул кӑтартнӑ; вӑл шаннӑ пӗр иккӗленмесӗр 
Ҫӗн чӑваш тӗнчене тухасса.
Вӑл куран Интернационалӑн кӗперӗ,
Пур йӑхпа та пире тан туса,
Ш ухӑшпа виҫейми тӳпене халь ҫӗклерӗ 
Пирӗн ирӗклӗ, харсӑр ӑса.

Ҫеҫпӗл Мишши чи чухӑн чӑваш хресченӗсем хушшин- 
чен тухса Совет влаҫӗ вӑхӑтӗнче поэзи культурин ҫӳллӗ 
тӳпине ҫӗкленнӗ, чӑваш па украин халӑхӗсем хушшинчи 
туслӑх кӗперне хывнӑ. Унӑн пархатарлӑ пурнӑҫӗпе хӑват- 
лӑ  творчествине Октябрьти социализмлӑ аслӑ революци 
ҫунатлантарнӑ, Совет Союзӗнчи Коммунистсен партийӗн 
ленинла наци политики пирӗн ҫӗршыври ӗҫҫыннисене па- 
нӑ вӗҫӗ-хӗррисӗр нумай ырлӑхсен паха тӗслӗхӗ пулса тӑ- 
рать.

1986

ХАЛАХАН МУХ ТАВЛА  ЫВӐЛ Ё

(Петӗр Х усанкай кунҫулӗнчен)

1. Самана салтакё эпё...

Петӗр Хусанкай (1907— 1970) хӑйӗн пурнӑҫне ырми- 
канми ӗҫре, хӗрӳллӗ кӗрешӳре ирттерчӗ, тӑван  халӑха  
асран тухми чаплӑ произведенисем парнелерӗ. Вӑл п ла
нах партипе халӑх  ӗҫӗшӗн пӗтӗм вӑйне парса ӗҫлерӗ. Хӑ- 
йӗн чи лайӑх  произведенийӗсенче талантлӑ  поэт Тӑван  
ҫӗршыв ҫинчен, Ленин партийӗ ҫинчен, халӑхсен нихҫан 
арканми туслӑхӗ ҫинчен хавхаланса ҫырчӗ, вӗсенче вӑл 
совет ҫыннисене коммунизмшӑн кӗрешме чӗнчӗ. Хулара е 
ялта вулакансемпе тӗл пулсан, пётӗм чун хавалӗпе хёпӗр- 
тесе, П. Хусанкай «Эп— Советлӑ Союз гражданинӗ!» сӑвви- 
не вулама юрататчӗ. Унта ҫапла каланӑ:

Кам пулсан та — сухаҫӑ, шахтер е салтак,
Украинец, чӑваш, армянин-и—
М анӑн чыс та, мухгав та—вӑл ак ҫак;
Эп—Советлӑ Союз гражданинӗ!



П. Х усанкая эпӗ хӗрӗх пилӗк ҫула яхӑн пёлнӗ, чылай 
ҫулсем хушши туслӑ-ю лташ лӑ пулнӑ, пӗр-пӗрин патне ҫы- 
русем те нумай ҫӳретнӗ. Ҫ авӑнпа хаклӑ тусӑма аса ил- 
сен, ман ума кӑвар  чӗреллӗ поэт-коммунист, поэт-трибун, 
чаваш. культурин ывӑнма пӗлми ӗҫченӗ, илемлӗ сӑм ах  ӑс- 
ти тухса тӑрать.

А ллӑ ҫул ытла тӑван  литературӑра  ӗҫлесе, поэт сӑвӑ- 
семпе поэмӑсен, юмахсемпе статьясен кӗнекисене чылай 
кӑларчӗ. Унӑн чи малтанхи «Ирӗк тимӗрҫӗ» ятлӑ сӑвви 
1924 ҫулта «Сунтал» (халӗ «Ялав») ж урналта  пичетленсе 
тухнӑ. Кунта ҫам р ӑк  поэт ирӗклӗ сам анана мухтать, ун- 
шӑн ҫирӗп тӑма, хастар ӗҫлеме чӗнет:

Хытӑрах янра,
Ҫӗнтерӳ юрри!
Пӗтӗм ҫӗр тавра 
Пӗттӗр мул хурри!
Ҫӳлерех ҫӗклен,
Ирӗк мӑлатук!
Сана хӗсӗрлен 
Урӑх чӗрлес ҫук.

Поэт ҫырнӑ сӑвӑсен пӗрремӗш кӗнеки 1928 ҫулта «Уярт- 
сан» ятпа ҫапӑнса тухнӑ. Кунта унӑн малтанхи «Ҫирӗм улт- 
тӑ» ятлӑ паллӑ поэми те пур. Ҫав произведенире вӑл  рево- 
люци ӗҫне чун-чӗререн парӑннӑ Б аку  комиссарӗсен ӗҫӗ-хӗлӗ- 
пе кӗрешӳри паттӑрлӑхӗ ҫинчен каланӑ . П оэмӑна вуласан, 
Совет влаҫӗшӗн, Англи колонизаторӗсене тата  вёсен аген- 
чӗсене— бурж уалла  националистсемпе эсерсене хирӗҫ 
кӗрешнӗ большевиксен сӑнарӗсем асра юлаҫҫӗ.

Ҫирӗммӗш ҫулсен вӗҫӗпе вӑтӑрмӗш  ҫулсен пуҫламӑшӗн- 
че П. Хусанкайӑн пултарулӑхӗнче пысӑк улшӑнусем пул
са иртеҫҫӗ. Поэт Тӑван  ҫӗршыв тӑрӑх  нумай ҫӳрет, пур 
тӗлте те х ал ӑх  пурнӑҫӗ улшӑнса, ҫӗнелсе пынине курать. 
Ку ӗнтӗ, паллах, унӑн пултарулӑхӗнче ҫӗнӗ темӑсем дура- 
тать. 1930 ҫулта вӑл  «Паянхи поэма», 1932 ҫулта «Маг- 
нитту» поэма ҫырса пичетлет.

Тӑван ҫӗршывӑн аслӑ вӑрҫин ҫулӗсенче П. Хусанкай ф а 
шизма хирӗҫ пӑш алпа та, перопа та ҫапӑҫать. Ҫапӑҫусен- 
чи п аттӑрлӑхш ӑн  ӑна Хӗрлӗ Ҫ ӑлтӑр  орденпа, темиҫе 
медальпе н аградӑланӑ ,  в ӑрҫӑрах  вӑл 1943 ҫулта Комму- 
нистсен партине те кӗрет.

«Таня» поэмӑна кашни шкул ачиех пӗлет. Ана поэт 
1942 ҫулхи апрель уйӑхӗнче ҫырса пӗтернӗ, унтан хӑех вы- 
рӑсла та куҫарнӑ. П оэмӑра вырӑс хӗрӗ Зоя Космодемьян
ская комсомолка фашистсене хирӗҫ паттӑр кӗрешнине



пысӑк ӑсталӑхпа кӑтартса панӑ. Ҫак чаплӑ произведени ву- 
лакансене Тӑван ҫӗршыв ирӗклӗхӗшӗн пурнӑҫа шеллеме- 
сӗр кӗрешме чӗнет.

«Аптраман тавраш » сӑвӑлла  романра автор пысӑк 
йышлӑ пӗр чӑваш  йӑхӗн—Аптрамансен—темиҫе ӗмӗрти 
пурнӑҫӗпе паллаш тарать . Ҫак ӗҫре те, кӗрешӳре те хастар 
ҫемье пурнӑҫӗнче халӑхӑн  паттӑрлӑхӗ, ҫирӗплӗхӗ сулӑм- 
лӑн палӑрса  тӑрать. Аптраман тавраш ӗ— чӑваш ӗҫхалӑ- 
хӗ— нихӑҫан та, темле йы вӑрлӑхра та пуҫ усманнине кӑ- 
тартса парать. Совет Ҫарӗн ретӗнче ҫапӑҫакан  чӑваш кач- 
чине—Аптраман Энтрине, ҫирӗп кӑм ӑллӑ  Н атали медсест- 
рана, унӑн ҫапӑҫура пуҫне хунӑ мӑш ӑрне Сумпай Петӗрне 
поэт питӗ ӑста сӑнласа кӑтартнӑ. Тӑван  ҫӗртныва вӗсем 
пӗтӗм чун хавалӗпе юратаҫҫӗ.

П. Хусанкай пултарулӑхӗнче халӑхсен туслӑхӗ ҫинчен 
ҫырнӑ произведенисем пысӑк вырӑн йышӑнаҫҫӗ. 1930 ҫул- 
та  ҫырнӑ «М алаш лӑх маршӗ» сӑвӑра  вӑл халӑхсен хуш- 
шинчи туслӑх пирки ҫакӑн пек каланӑ:

Чӑваш-и, вырӑс-и, тутар-и,
Мӗнпурӗ пӗр ҫӑлтӑр айне!
Пӗтӗм Союзӑмӑр—ударник,
Утать социализм патне.

1948— 1958 ҫулсенче П. Хусанкай «Тӑван ҫӗршыв» поэма 
ҫырса кӑларчӗ. Унта вӑл Совет ҫӗршывӗнчи халӑхсем пӗр- 
пӗринпе туслӑ ӗҫлесе пурӑннине пысӑк туйӑмпа ҫырса кӑ- 
тартать. Ку поэма ачасен тавракурӑм не ӳстерме пулӑшать, 
ӗҫре, вӗренӳре ҫӗнӗ ҫитӗнӳсем тума вӗрентет. Ҫ авӑн  пекех 
поэтӑн «Россия» поэми те, «Вӑрман юрлать» кӗнеки те, 
«Эпир Российӑра пурӑнатпӑр» сӑвви те. Вӗсене хумхан- 
масӑр, чун-чӗре патне илмесӗр вулама ҫук.

П. Хусанкайӑн Аслӑ Ленин, Коммунистсен партийӗ 
ҫинчен ҫырнӑ произведенийӗсем чӑваш  литературинче 
уйрӑмах паллӑ вырӑн йышӑнаҫҫӗ. Вӗсем: «Горкӑри ҫурт», 
Аслӑ чӗре» поэмӑсем, «Ленин пирӗнпе», «Мухтав Аслӑ Л ени
на», «Ленин ҫулӗпе», «П амастпӑр  ирӗк хулана» сӑвӑсем.

П. Хусанкайӑн аслӑ Ленин, Коммунистсен партийӗ 
вӑл совет культурин ялавне тивӗҫлӗн тытса ҫӳрерӗ. Ҫу- 
ралнӑ ҫӗршывне таврӑнсан, совет патриотизмӗпе интерна
ционализм идейисене х ал ал л аса  чылай сӑвӑ ҫырчӗ («Инҫе 
вӗҫев», «Румынири май», «П ӑлхар  ярӑмӗ» т. ыт. те).

Ч ӑваш  халӑх поэчӗ вырӑс поэзийӗпе, тӑван ла  совет 
тата тӗнче литературин чи лайӑх  произведенийӗсемпе чӑ- 
ваш вулаканне п аллаш тарас  енӗпе те нумай ӗҫлерӗ. Вӑл
А. Пушкинӑн произведенийӗсене («Евгений Онегин», «Пол-



тава», «П алӑк»  т. ыт. те) ,  А. Грибоедовӑн «Аса пула йн- 
кек» комедине, В. М аяковскин сӑввисемпе поэмине («В ла
димир Ильич Ленин», «Пӗтӗм сасӑпа» т. ыт. те) ,  В. Шек- 
спиран «Ромеопа Д ж ульетта»  трагедине, Т. Шевченко, 
Н. Тихонов, А. Прокофьев, пӑлхар, поляк, румын, чех— 
иурё 38 вырӑс поэчён, Совет Союзёнчи ытти тӑванла  халӑх- 
сен 53 поэчӗн, чикӗ леш енчи тӗрлӗ ҫӗршывсенчи 89 поэтӑн 
500 яхӑн произведенине ч ӑваш ла е вы рӑсла куҫарса пи- 
четлерӗ. Поэт ҫырнӑ сӑвӑсем, поэмӑсем, статьясем 57 тӗр- 
лӗ чӗлхепе пичетленнӗ. В ы рӑсла унӑн 26 кӗнеке тухнӑ.

Ю лаш ки ҫулсенче вӑл  Ш ота Руставелин «Витязь в тиг
ровой шкуре» произведенине тӳрех грузин чёлхинчен ку- 
ҫарм а хатёрленетчё. Анчах тытӑннӑ ӗҫе туса пётереймерё, 
чылай вӑхӑт  чирлӗ выртнӑ хыҫҫӑн 1970 ҫулхи мартӑн  4- 
мӗшӗнче вӑл  вилчӗ.

П. Хусанкай— партипе халӑхӑн  мухтавлӑ ывӑлӗ, об- 
щ ествӑпа государство деятелӗ, ҫам р ӑк  ҫыравҫӑсен юрат- 
нӑ тусӗ тата  вӗрентекенӗ нихӑҫан та  манӑҫа тухас ҫук. 
Вӑл ҫырнӑ произведенисем халӗ те, малаш не те комму
низм ӗҫӗшӗн ҫӗнӗ ҫӗнтерӳсем тума хал ӑх а  хавхалантарса  
тӑрёҫ.

II. Чӑваш элчи

Петёр Хусанкай пурнӑҫӗпе пултарулӑхӗ ҫинчен тёпчев 
ӗҫёсем, статьясем, асаилӳсем сахал  мар ӗнтӗ ҫырнӑ. Вӗ- 
сенче кӑвар  .чӗреллӗ поэт-коммунистӑн, поэт-трибунӑн, 
чӑваш  культурин ывӑнма пӗлми ӗҫченӗн, государствӑпа 
обществӑн активлӑ деятелӗн пурнӑҫне нумай енчен ҫутат- 
са панӑ. Вӑл  пирӗнтен уйрӑлса кайрӗ пулин те, унӑн сӑв- 
ви-юррисем, поэмисемпе очеркӗсем тата  ытти ӗҫӗсем ха- 
лӑх  чёринче ӗмӗрлӗхех юлчӗҫ. Совет Союзёнчи тата  чикӗ 
леш енчи ӗҫҫыннисемшӗн те вӑл самана юрӑҫи, мир йых- 
равҫи пулчӗ.

Х алӑх  поэчӗн п архатарлӑ  ӗҫӗ халӑхсем  хушшинчи 
туслӑха, нумай нациллӗ литературӑсем хушшинчи ҫыхӑ- 
нусене ҫирӗплетес, ан лӑлатас  тӗллевпе ҫирӗп ҫыхӑннӑ. 
Ҫав тӗллеве пурнӑҫлас тесе, вӑл нумай ӗҫлерӗ. П. Хусан
кай ҫырӑвӗсене, ун ҫинчен ҫырнӑ асаилӳсене вуласан, ҫа- 
кӑн пек ыйту сиксе тухать: хам ӑр Тӑван ҫӗршывӑн хӑш 
кӗтесне т ата  мӗнле кӑна урӑх ҫӗршыва ҫитсе курмарё-ши 
Петр Петрович хӑйӗн ӗмёрӗ тӑршшӗнче?

Вӑл пӗрремӗш пилӗкҫуллӑх тапхӑрӗсенчех ҫул ҫӳреме 
юратнӑ. Хӗвеллё кӑнтӑрти, Урал таврашӗнчи, К авказри



Тата ытти ҫӗрсенчи малтанхи стройкӑсенче, ҫӗнелекей ял- 
семпе хуласенче пулса, унти халӑхсене чӑваш литератури- 
пе, хӑйӗн сӑвви-юррисемпе паллаш тарнӑ. Поэт курса ҫеҫ 
ҫӳремен. Тӑван  ҫӗршыв тӑрӑх  ҫӳрени ӑна тата  та  тӑрӑш са 
ӗҫлеме хавхалантарнӑ. Ҫул ҫӳренӗ чух е киле таврӑнсан, 
поэт курни-илтни, хӑйӗн кӑмӑлне мӗн хумхантарни ҫин- 
чен лирикӑлла  сӑвӑсем те, поэмӑсем те ҫырать. «Бакуран  
«Ҫирӗм улттӑ» поэмӑпа хавхаланса таврӑнтӑм »,— тет вӑл 
хӑйӗн «Кӗске автобиографийӗнче». М ал ал л а  ҫавӑнтах: 
«1931 ҫулта эпӗ... М ускава куҫрӑм. «Коммунар» ятлӑ чӑ- 
ваш  хаҫатӗнче тухса ҫӳрекен корреспондент пулса, эпӗ ну
май ҫӗре ҫитсе куртӑм,— тет.— Ҫӗнӗрен ӳссе ҫитӗнекен 
чӑваш рабочийӗсемпе паллаш рӑм. Горькири (Чулхулари), 
Магнитогорскри, Донбасри рабочисен пурнӑҫне пӗлме тӑ- 
рӑш рӑм. Ҫав тапхӑрта эпӗ «Магнитту» поэмӑпа йышлӑ 
сӑвӑсем ҫыртӑм». Ҫавӑн чухне ӗнтӗ поэт-патриот халӑх- 
сен туслӑхӗ ҫинчен «М алаш лӑх  маршӗ» ятлӑ сӑвӑ ҫырать. 
Унта вӑл ирӗке тухнӑ халӑха  тӗреклӗ, туслӑ пулма, удар- 
лӑ ӗҫре чысне ӳстерсех пыма чӗнет.

Аҫта кайсан та, ӑҫта ҫитсен те П. Хусанкай халӑхсен 
хушшинчи туслӑха ҫирӗплетес тӗллевпе нумай ӗҫленӗ. 
Вӑл тӑванла  халӑхсене чӑваш  литературин паха тӗслӗхӗ- 
семпе паллаш тарас  тесе нумай вӑй хунӑ, Н. Шелепин, 
Ҫеҫпӗл Мишшин, М итта Ваҫлейӗн, Ухсай Яккӑвӗн, А. А л
тай, С. Элкерӗн, Иван Ивникӗн, И. Тукташӑн тата  ытти- 
сен ироизведенийӗсене вырӑсла куҫарнӑ.

Эпӗ халӗ П. Хусанкай нумай нациллӗ литературӑсем 
хушшинчи ҫыхӑнусене вӑйлатас  енӗпе мӗнле ӗҫлени ҫин- 
чен кӗскен те пулин каласа  парасшӑн.

К арели поэчӗ А. Тимонен П. Хусанкай ҫинчен ҫапла 
ҫырнӑ:« Сӑнран лӑпкӑ та шухӑшлӑ Петӗр Хусанкай— питӗ 
канӑҫсӑр ҫын. Вӑл ҫур тӗнче тавра ҫаврӑннӑ: ҫуран утнӑ, 
тӗвепе, аш акпа, автомашинӑпа, поездпа ҫӳренӗ, самолетпа 
вӗҫнӗ. Вӑл хӑйӗн куҫӗпе Вӑтам  Азие, К авказа ,  Украинӑна, 
Латвие, Польшӑна, Румыние, Чехословакие, Кубӑна, Бол- 
гарие курнӑ... Аҫта кӑна ҫӳремен-тӗр вӑл, мӗнле ҫӗршыв 
ҫинчен кӑна сӑвӑ хывман-тӑр»,—тенӗ.

П. Хусанкай уйрӑмах Болгарие кайса ҫӳреме юрататчӗ, 
ӑна унта тӑван  вырӑнне хурса йышӑнатчӗҫ. «Совет элчи, 
чӑваш элчи»,—тетчӗҫ пӑлхар  писателӗсем пирӗн мухтав- 
ла сӑвӑҫа юратса. Вӑл нумай тӑрӑшнипе пӑлхарпа чӑваш 
культура деятелӗсем хушшинчи туслӑх куллен-кун ата- 
ланса пычӗ. Болгарире К. В. И вановӑн  «Нарспи» поэмине, 
И лпек Микулайӗн «Хура ҫӑкӑр», А. Талвирӗн «П ӑва ҫулӗ 
ҫинче» романӗсене, П. Хусанкайӑн суйласа илнӗ кӗнеки-



не, Ҫеҫпӗл Мишшин, Ухсай Яккӑвӗн, А. Алган, СтихваН 
Ш авлин тата  ытти чаваш писателёсен произведенийёссне 
пичетлесе кӑларчӗҫ, халё те хаҫатсемпе журналсенче сӑ- 
вӑсемпе калавсем  тӑтӑш ах  пичетленеҫҫӗ.

Пирӗн республикӑра тӗрлӗ вӑхӑтра  П. Хусанкай чӗн- 
нипе пӑлхар халӑхӗн паллӑ писателӗсем — Ангел Тодоров, 
Л ам ар ,  Стефан М арков, Веселии Иосифов, Д митрина И о
сифова килсе кайрӗҫ. К айран вӗсем Ч ӑваш  ҫӗршывӗн ӳсӗ- 
мӗсем ҫинчен хаҫатсемпе журналсенче хӑтлӑ статьясем, 
сӑвӑсем пичетлерӗҫ.

П. Хусанкай пӑлхарла  лайӑх  калаҫатчӗ. Болгарирен 
пирӗн пата хӑнасем килсен, тӑлмач  вырӑнне вӑлах  ҫӳрет- 
чӗ. П ӑлхар  поэчӗсен сӑввисене вара  тӳрех чӑваш ла е вы- 
рӑсла  куҫаратчӗ. Хальхи пекех астӑватӑп . 1969 ҫулхи сен- 
тябрӗн 9-мӗшӗнче Болгарире фаш истла диктатурӑна сир- 
пётсе антарнӑранпа 25 ҫул ҫитнине социализмлӑ ҫӗршыв- 
сенче, ҫавӑн пекех Чӑваш  республикинче те паллӑ турӗҫ. 
Ҫавӑн чух П. Хусанкай п ӑлхарларан  25 поэтӑн сӑввисене 
ч ӑваш ла та, вы рӑсла та  куҫарчӗ. Вӗсене «Советская Чу
вашия», «Коммунизм ялавӗ» хаҫатсем пичетлерӗҫ. «Ёҫле- 
ни харам  пулмарӗ, П ӑлх ар а  пушӑ алӑпа каймастӑп»,— те
се савӑнса ҫыру ҫырнӑччӗ вӑл ун чухне май пата.

Туслӑх ҫулӗ питӗ анлӑ, вӑл халӑхсене пӗрлештерет, ком
мунизм обществи тума чӗнет. П. Хусанкай Болгарире тата  
ытти ҫӗршывсенче турист пек курса ҫеҫ ҫӳремен, вӑл со
вет культурин ҫитӗнӗвӗсем ҫинчен, Ч ӑваш  ҫӗршывӗн кунҫу- 
лӗ ҫинчен к ала -кал а  панӑ, хам ӑрӑн  литературӑпа пал- 
лаш тарнӑ .  Ш упаш кара  таврӑнсан, колхозсемпе совхоз- 
сенче, фабрик-заводсенче пулатчӗ, Болгарири социализм 
ҫитӗнӗвӗсем ҫинчен савӑнса калаҫатчӗ, хаҫат-журналсенче 
пӑлхар  халӑхӗн  паллӑ писателӗсем Христо Ботев, Пей 
Яворов, Ангел Тодоров, Е лисавета Б агряна  тата  ыттисем 
ҫинчен ҫыратчӗ.

Кунта П. Хусанкай ытти ҫӗршывсенче ҫӳрени ҫинчеп 
ҫырнӑ чух уйрӑмах акӑ мӗн ҫирӗплетсех калас  килет. Ч а 
ваш халӑх  поэчӗ, таҫта кайса ҫӳресен те, Тӑван  ҫӗршыва 
асран кӑлармасть , вӑл Совет ҫӗрӗнчине ялан  чунра ты- 
тать, Совет ҫӗрӗ тӗнче тӗрекӗ иккенне сам антлӑха  та  ман- 
масть тет Н. И. Иванов тӗпчевҫӗ хӑйӗн «Чӑваш  халӑх 
сӑвӑҫи Петӗр Хусанкай» кӗнекинче. Тӗрӗс, питӗ тӗрӗс ка- 
ланӑ. Вӑл шухӑш-туйӑма поэт «Тӑван ҫӗршыв», «Аслӑ 
ҫулпа», «Эп — Советлӑ Союз гражданинӗ», «Океан, оке
ан»... тата  ытти чылай произведенисенче те лайӑх  кӑтартнӑ.

П. Хусанкай Болгарире, ытти ҫӗршывсенчи пекех, 
К. В. И вановӑн  пултарулӑхне пропагандӑлас тӗлӗшпе чун-



не парса ӗҫлерӗ. «Нарспи» поэмӑна пӑлхар паллӑ поэчӗ- 
сенчен пӗри Н. М арангозов 1961 ҫулта пичетлесе кӑлар- 
нӑ. Ку ӗҫре ӑна П. Хусанкай нумай пулӑшнӑ. Вӑл ку кӗ- 
неке валли «Чӑваш  поэзийӗн ахахӗ— чӑваш халӑхӗн мух- 
тавӗ» ятлӑ умсӑмах ҫырнӑ. «Нарспи» поэма ҫинчен А. То- 
доров, В. Иосифов, И. Сестримский тата  ытти писатель- 
сем рецензисем ҫырса кӑларчӗҫ.

«Нарспи» поэмӑна 1975 ҫулта венгрла пичетлесе кӑлар- 
чӗҫ. Ҫак ӗҫе те П. Хусанкай пуҫарса янӑччӗ. П. Хусанкай 
хӑй К. В. Ивановӑн «Нарспи» поэмине те, тата  ытти про- 
изведенийёсене те вырӑсла куҫарса кӑларчӗ. Ҫ апла вара, 
чӑваш халӑх  сӑвӑҫин ҫак  пархатарлӑ  ӗҫӗ халӑхсем хуш 
шинчи туслӑха вӑйлатма татах  пулӑшрӗ.

1969 ҫулта Софире пӑлхар  чӗлхинчен куҫаракансен пӗ- 
тӗм тӗнчери симпозиумӗ (канаш лӑвӗ) пулса иртнӗччӗ. Ун
та  куҫару енӗпе питӗ хастар ӗҫлекен писательсене П ӑлхар  
писателӗсен Союзӗн премине пачӗҫ. Вӑл чаплӑ премие ил- 
ме Петр Петрович та тивӗҫлӗ пулчӗ.

П. Хусанкай У краинӑра час-часах пулатчӗ, вӑл украина 
литературине тӗлӗнмелле лайӑх  пӗлетчӗ, чунтан хаклатчӗ. 
Чӑваш  ҫыравҫисен сӑввисем, калавӗсем украинла тухни- 
не вӑл яланах Ҫеҫпӗл ячӗпе ҫыхӑнтаратчӗ. «Украина ҫулне 
пире вӑл уҫса пачӗ, пирӗн аслӑ туслӑх сӑпкине те в а 
лах  сиктернӗ»,— тетчӗ вӑл. «Ҫеҫпӗл юртан тасалнӑ вӑр- 
манти пӗрремёш чечек пулнӑ пулсан, Хусанкай—Атӑл хӗр- 
ринче, пӗтӗм Совет ҫӗрӗнче тата чикӗ леш енче шӑтса ӳс- 
нӗ чечексен ыр кӑшӑлӗ. Ю ратать  Хусанкая Украина»,— 
ҫапла ҫырать Украина паллӑ  писателӗ, Совет Союзӗн Ге- 
ройӗ Юрий Збанацкий, П. Хусанкая аса илсе.

У краинӑра нумай ҫӗрте пулнӑ вӑл. Ҫапах та кашни 
каймассерен Чернигов облаҫӗнчи Остер хулинче пулат- 
чех. Унта Ҫеҫпӗлӗн вилтӑпри, кунта ӑна чысласа гранит- 
ран чаплӑ п алӑк  лартнӑ, ун ҫине поэтӑн «Чӑваш  чӗлхи» 
сӑввинчи тӑватӑ йӗркене виҫӗ чӗлхепе— чӑваш ла, украин
ла, вырӑсла картса ҫырнӑ.

Украина ӗҫҫыннисем чӑваш поэтне манмаҫҫӗ, ӑна я л а 
нах хисеплесе асӑнаҫҫӗ. П. Хусанкай та, кунта килсен, 
ялан вулакансемпе тӗл пулса калаҫатчӗ. Ҫеҫпӗлӗнне те, 
хӑйӗнне те, ытти чӑваш поэчӗсен сӑввисене те вулатчӗ, тӑ- 
ван республикӑн ҫитӗнӗвӗсем ҫинчен тӗплӗн каласа  па- 
ратчӗ. Вӑл кунта та чӑваш элчи пек тӑрӑш са ӗҫленӗ. «Т а
рас тӑвӗ ҫинче» статьяра (малтан  хаҫатра «Т. Г. Ш евчен
ко ҫӗршывӗнче» ятпа пичетленсе тухнӑ) поэт Совет Ук- 
раинин чи чаплӑ ҫыравҫисем — П авло  Тычина, Максим 
Рыльский, Микола Баж ан , Андрей М алышко, Володи-



мир Сосюра тата  ыттисем те Ҫеҫпӗл Мишшин сӑввисене 
куҫарса «С талева вира» кӗнеке кӑларни ҫинчен пӗлтерет.

1969 ҫулта П. Хусанкайӑн хӑйӗн те «Салам сана, Ук
раина!» ятлӑ сӑвӑсен кӗнеки украинла пичетленсе тухрӗ. 
Ун чухне вӑл, чирлӗскер, кӗнеки ҫине: «Украинӑра та са- 
сӑ патӑм... К ӑш т упранӗ-ши тата  хӑватӑм? Курӑпӑр!»— 
тесе ҫырчӗ те: «Ёҫлемелли, ҫӳремелли нумай-ха. Часрах 
Ҫеҫпӗлӗн програмлӑ пӗр сӑввине — «Ҫӗн Кун акине»—50 
чӗлхепе кӑларасчӗ» ,— терӗ.

Чӑнах  та  ҫак  кӗнекене кӑлар ас  пирки вӑл питӗ нумай 
ёҫлерӗ. С ӑвва куҫаракансем—паллӑ поэтсем пулчӗҫ, каш- 
нинпех вӑл хӑй калаҫнӑ е ҫыру ҫӳретнӗ. Куҫаракансем  хуш
шинче: С С С Р  государство премийӗн лауреачӗсем Андрей 
М алы ш кӑпа Сильва Капутикян, хӑйсен тӑван  халӑх  поэ- 
чӗсем Юсуп Х аппалаевпа М иклай Казаков, Л атви  куль- 
турин тава  тивӗҫлӗ ӗҫченӗ Юрий Ванаг, пӑлхар  поэчӗ Ан
гел Тодоров, чех поэчӗ О льга М аш кова тата  ытти паллӑ 
поэтсем.

Кӗнеке тухиччен П еределкинӑри кану ҫуртӗнчен вӑл  ман 
пата ҫапла  ҫырнӑччӗ: «В ӑраха  хӑварнӑ ӗҫӗм-хӗлӗме пӗтер- 
мелле... Ҫеҫпӗл сӑвви килчӗ литвалла , кабардинла, бал- 
карла , словакла , хорватла, сербла... Финла, полякла тума 
ыйтса ятӑм».

П. Хусанкай Украин паллӑ поэчӗпе П авло  Тычинӑпа 
питӗ ҫывӑх, туслӑ пулнӑ. Вӗсем пӗр-пӗрин сӑввине нумай 
куҫарнӑ. «Тычина Хусанкай ҫырнисене пысӑка хурса хак- 
латчӗ, чӑваш  поэчӗсен ӗҫӗсем ҫинчен те ы тларах  пӗлесшӗн 
ҫунатчӗ»,— тет Ю. Збанацкий.

П. Хусанкайӑн Украинӑри ҫывӑх тусӗсем хушшинче 
рабочисем те, колхозниксем те пулнӑ, вӗсемпе вӑл туслӑ 
ҫыхӑну тытнӑ. Акӑ, Донецк облаҫӗнчи Т. Шевченко ячӗпе 
хисепленекен колхозран 1966 ҫулхи февралей 22-мӗшёнче 
ун патне янӑ ҫыру:

«У важаемый Петр Петрович!
Просим Вас дать  свое согласие на избрание Вас по

четным колхозником нашей сельхозартели. При этом мы 
исходим из того, что наш колхоз носит имя великого ук
раинского поэта Т араса  Григорьевича Шевченко, поэзия 
которого остается для всех нас вечно живой и зовущей. 
Мы считаем, что Вы — прямой родственник и близкий друг 
Тараса  Григорьевича, а значит и наш. Ж дем  ответа»^

П. Хусанкай ку ҫы рӑва илсен савӑнать  те, пӑш ӑрха- 
нать те. Ч аплӑ  колхозник пулма чаплӑ ӗҫсем тум алла  тет 
вӑл. Колхозниксем патне, тав туса, пысӑк ҫыру ҫырать. 
Ана пухура пӑхса тухаҫҫӗ, поэта «Хисеплё колхозник» ят-



не, унтан вара  ӗҫ кёнеки параҫҫӗ. П. Хусанкай ҫырӑвне 
халиччен ниҫта та пичетлемен. Вуласа пӑхар-ха:

«Дорогие друзья!
Извините меня за то, что я отвечаю на Ваше письмо с 

некоторым опозданием. Я целый месяц был в отъезде и 
вернулся только вчера. Меня глубоко тронуло и окрылило 
Ваше письмо. Вы мне оказали  незаслуженно высокую 
честь, выразив желание избрать меня почетным колхоз
ником вашей сельхозартели. Я очень взволнован этим, и, 
кажется, сразу  помолодел лет на десять. Конечно, ни о 
каком отказе с моей стороны не может быть и речи. Я со
гласен. Но тут ж е  начинаю думать: чем и как  мне быть 
бы Вам полезным? Ведь до пенсионного возраста (по кол
хозному) мне еще остается лет шесть, а по нашему (писа
тельскому) уж е меньше года. А быть просто «свадебным 
генералом», как  говорят, было бы неудобно.

Я думаю, что в колхозе имени Великого К обзаря  очень 
лю бят поэзию. М ожет быть, поэтому и вспомнили про ме
ня. Поэтому я для  начала сразу хочу послать для Вашей 
библиотеки мои стихи, поэмы и сказки в двух томах. Это 
было издано здесь, у нас, в русском переводе. Есть там и 
стихи об Украине.

Я давно друж у с многими украинскими поэтами. Мы 
переводим друг друга. Бываем в гостях друг у друга, встре
чаемся на съездах, пленумах и т. д. Эта наш а друж ба ос
вещена именами Шевченко, который оставил сочувствен
ные записки о чувашах в своем дневнике, и Сеспеля—-на
шего поэта, работавшего на Украине в начале двадцаты х 
годов и умершего там. Украина высоко чтит его память. 
Вы, разумеется, знаете об этом. А с 1962 года украинский 
и чувашский народы породнились, побратились и на небе
сах— аж  в космосе. Об этом писал очень сердечно П авло  
Тычина в дни пребывания П авл а  Поповича на родине.

Выразив желание избрать меня почетным колхозником, 
Вы, может быть, вспомнили и об этом. Это новые грани 
дружбы  народов, чем сильна и непобедима наш а Родина.

Я сердечно благодарю  вас и всех колхозников за б р ат 
ское доверие, за высокую честь, оказанные мне. Н адо  поду
мать о формах нашего общения: может быть я сумел бы 
приехать к Вам, мне предстоит поездка на Украину.

10.111.66 г. Ваш П. Хузангай...»

Петр Петровича пур тёлте те вулакансем юратса, кй- 
м ӑлласа  йышӑннӑ. Ана Тутар республикинче уйрймах ла- 
йӑх пӗлеҫҫӗ. Вал унта ҫуралнӑ. Ялти шкултан вёренсе



тухсан, Хусанти чӑваш педтехникумӗнче, унтан Хевелтухӑҫ 
педагогика институтӗнче вӗренне. Ҫакӑнта ӗнтӗ вӑл чӑ- 
ваш литератури ҫулӗ ҫине тӑнӑ, тутар писателёсемпе пал- 
лаш нӑ. Пуринчен ытла Хади Такташ па, Адель Кутуйпа, 
Хасан Туфанпа, М уса Д ж ал и л ьп е  туслӑ пулнӑ. Тутар поэ- 
чӗсемпе яланах  тутарла  калаҫатчӗ, вёсен сӑввисене чӑваш- 
ла  куҫаратчӗ. Унӑн хӑйӗн те 1968 ҫулта тутарла «Туссем- 
пе» ятлӑ сӑвӑсен кӗнеки тухрӗ.

Поэт час-часах К авказр а  та пулатчӗ. Унта унӑн тусӗ- 
сем чылай пулнӑ: Расул  Гамзатов, Юсуп Хаппалаев, Кай- 
сын Кулиев, И раклий Абашидзе, Сильва Капутикян тата 
ыттисем те. Унта та вӑл чйваш культури, литератури ҫин- 
чен каласа  пама юрататчӗ, хӑйён сӑввисемпе кӑна мар, 
хам ӑрӑн  нумай поэтсен произведенийёсемпе вёсене пал- 
лаш таратчё.

Петӗр Хусанкайӑн пултарулӑхӗ, п архатарлӑ  ӗҫӗ-хӗлӗ 
совет поэзийӗнче чи паллӑ  вырӑн йышӑнчӗ. «Тӑван хала- 
хӑн иртнӗ, хальхи тата  пулас пурнӑҫӗ ҫинчен тарӑн  шут- 
л акан  поэт»,— тенӗ ӑна вырӑс поэчӗ Сергей Смирнов. 
«Эпӗ сана ялан  асра усратӑп, эсӗ маншӑн пысӑк культу- 
р ӑллӑ  писательсенчен пӗри, ӑслӑ та такам ран  ҫывӑх ту- 
сӑм»,— тесе ҫырнӑ Кайсын Кулиев.

Л атви  х ал ӑх  поэчӗ Ян Судрабкалн, П. Х усанкая ырӑпа 
асӑнса, хӑйӗнпе курнӑҫичченех ҫапла каланӑ : «Эпӗ Сире 
нихҫан та  курман, анчах Эсир мана питӗ ҫывӑх, Сирӗн 
ҫинчен эпӗ чылай пӗлетӗп, мӗн пӗлни в ар а  пӗтӗмпе — ла- 
йӑх, аван. Эсир, халӑх  поэчӗ, хӑвӑр  тӑван  республикӑшӑн, 
ырӑ Ч ӑваш  ҫӗрӗшӗн нумай вӑй хуратӑр, пӗтӗм Совет Со- 
юзӗшӗн те, апла  пулсан, пӗтӗм тӗнчешӗн те».

Т ӑван  ҫӗршывӑн аслӑ вӑрҫин ҫулӗҫенче П. Хусанкай ҫар- 
та пулать, ф аш изм а хирӗҫ пӑш алпа та, перопа та паттӑр 
ҫапӑҫать  терӗмӗр. Дон шывӗ ҫинче, Сталинград  патӗнче, 
Брянск фронтӗнче, Украина фронтӗнче тӗрлӗ лару-тӑрура 
пулать. Поэт-воин, тӑш м ан а  аркатса , вилӗме ҫӗнтерсе, 
йывӑр аманнӑ пулсан та, П олы нӑна ҫитет. Ҫав хаяр кун- 
сене асӑнса, вӑл акӑ мён калать:

С арлака Россия, ылтӑн Украина,
Хӗм хӗвеллӗ Грузи пулчӗҫ асӑмра...
К азахпа туркменӑн, латыш па литвинӑн— 
П ур йӑхсен ҫилли те ҫунчӗ ӑшӑмра.
Тӳсӗмлӗ, илемлӗ, чул касан чӗлхешӗн 
Чунӑм пулчӗ хурҫӑ, ш ухӑш ӑм—кӑвар;
Аслӑ Ивановшӑн, Ҫеҫпӗлшӗн, Элкершӗн,— 
Х амарӑн мухтавшӑн ҫапӑҫрӑм хаяр.



В ӑрҫӑра поэт мӗнле ҫын пулнине унӑн фронтри юлташӗ 
отставкӑри полковник В. Демидов ҫапла ҫырса кӑтартать: 
«1943 ҫулхи февральте Петр Петровича кандидатран 
В К П (б )  членне куҫарчӗҫ. Эпӗ ӑна партие илме сӗнсе ре- 
комендаци ҫырсаттӑм. Ҫавӑн чухне Петр Петрович хытӑ 
хӗпӗртерӗ: «Сталинградш ӑн ҫапӑҫнӑ чухне коммунист пул- 
ма тӳр килнӗшӗн хама телейлӗ ҫын тетӗп. Ҫырас килет, 
ӗҫлес килет»,— терӗ... П. Хусанкай мана пурнӑҫра тӗл пул- 
нӑ малтанхи чӑвашчӗ. Унпа курса калаҫнисем ӑста та 
маттур чӑваш халӑхне чунтан хисеплеме вӗрентрӗҫ, чӑваш 
наци характерӗнчи ӗҫченлӗхе, сӑпайлӑха, чӑтӑмлӑха, хӑ- 
юлӑха курма тата  чӑннипе хаклам а  май пачӗҫ. П. Хусан
кай хӑйӗн чӑн-чӑн чӑваш лӑхӗпе чӑваш ҫыннин таса та ырӑ 
кӑмӑлне питӗ лайӑх  курма пулӑшрӗ.

Тӑван  халӑхне юратнипе пӗрлех Петр Петрович вырӑс 
халӑхӗпе Российӑри ытти халӑхсем ҫинчен хисеплесе ӑш- 
шӑн калаҫатчӗ. Вӑрҫӑ хыҫҫӑн вӑл совет халӑхӗн  туслӑхӗ 
ҫинчен, Ч ӑваш  ҫӗршывӗн пуласлӑхӗ ҫинчен, социализмлӑ 
обществӑри ҫынсен таса кӑм ӑлӗ  ҫинчен сӑвӑсем ҫырма 
шутлатчӗ».

Хӑй умне лартнӑ тӗллеве П. Хусанкай вӑрҫӑ хыҫҫӑн 
пурнӑҫлама тӑрӑшрӗ. Вӑл «Тӑван ҫӗршыв» (1948— 1956) ят- 
лӑ поэма ҫырчӗ. Унта Тӑван  ҫӗрш ывӑмӑр мӗн тери илем- 
лине, вӑйлине, пирӗнпе кӳршӗллӗ пурӑнакан халӑхсем еп- 
ле ӗҫлесе пурӑннине конкретлӑ тӗслӗхсемпе кӑтартса па- 
чӗ. 1954 ҫ у л т а '«А птраман тавраш » ятлӑ сӑвӑллӑ  романа 
ҫырса пӗтерет. Р оманра чӑваш халӑхӗн вӑрҫӑ умӗнхи ха- 
васлӑ пурнӑҫне те, вӑрҫӑ тапхӑрӗнчи патриотизмлӑ ӗҫне- 
хӗлне те, вӑрҫӑ хыҫҫӑнхи пурнӑҫне те, революцичченхи 
кунҫулне те тӗрӗс ҫутатса панӑ. Ку романа вырӑсла ку- 
ҫарсан, мари халӑх  поэчӗ М иклай К азаков  ӑна чӑваш  поэ- 
чӗн паттӑр ӗҫӗ тесе хакланӑ.

П. Хусанкай лирӗн совет ҫӗршывӗнчи нумай халӑхсен 
поэчӗсемпе ҫыхӑну тытнӑ, вӗсемпе туслӑ пулнӑ, чунтан 
к ӑм ӑл л аса  ҫырусем, сӑвӑсем ҫырнӑ. Акӑ унӑн совет писа- 
телӗсене х ал ал л аса  ҫырнӑ сӑввисем: «Максим Горький», 
«Владимир Маяковский», «Сергей Есенин патёнче», « П ав 
ло Тычинӑна», «Кайсын Кулиев патёнче», «Назым Хик- 
мете», «Максим Рыльские», «Муса Д ж алиле» , «Ян Судраб- 
кална», «Хади Такташ а», «Семен Д анилова»  тата ыттисем 
те. Ҫав вӑхӑтрах  вӑл тӗнче поэзийӗнчи паллӑ  поэтсене те 
л айӑх  пӗлнӗ, вёсен пархатарлӑ  ӗҫне тивӗҫлипе хакланӑ.

1954 ҫулта П. Хусанкай «Тӑван сасӑсем» ятлӑ тӗрлӗ 
халӑх  поэчӗсен сӑввисен кӗнекине кӑларчӗ. Унта тӗнчери 
57 поэтӑн произведенийӗ. «Хӑшӗ вӗсенчен тахҫанах ҫӗре



кӗнӗ, хӑш ӗ инҫе пурӑнать, теприсене тӑлмач  курнӑ ҫеҫ 
мар, вёсен сассине куҫа-куҫӑн курӑнса илтме те тивӗҫлӗ 
пулнӑ. М аяковский, Тычина, Купала, Леонидзе, Тихонов, 
Рыльский, Твардовский... Ҫак ятсенче вӑл хам ӑр самана- 
ри поэзи ӑсталӑхне курнӑ, вёсен сассисем малаш не те ну- 
майччен янӑрассине туйнӑ... Вырӑс чӗлхине пула вёсен 
сассисем Ч ӑваш  ҫӗршывне ҫитрӗҫ»,— тет кӗнекене хатӗр- 
лекенӗ тата  куҫараканӗ. П. Хусанкай хаваслансах  ҫак кӗ 
некене кӗртнӗ виҫӗ поэтӑн сӑввисенче чӑваш  халӑхӗн 
культурипе пуласлӑхӗ ҫинчен ҫырнине асӑнать.

Халӑхсен пахчине эп, В арш ава поэчӗ, мухтатӑп!
Чӑваш ран, марирен Ньютонсем тухасса эп ш анатӑп,—

тенӗ Ю лиан Тувим «Хӗвелтухӑҫӗнчен— ҫутӑ!» ятлӑ сӑввин- 
че. Т ӑван ла  халӑх  поэчӗсем хам ӑр  х алӑх  ҫинчен ырӑпа 
каланине П. Хусанкай уйрӑмах тараватчӗ.

П. Х усанкайӑн ҫывӑх тусӗ М аксим Рыльский ятарласа  
«Чӑваш  тӗрӗҫисене» ятлӑ сӑвӑ х ал ал л ан ӑ  пирӗн респуб- 
ликӑна. Ҫ ак сӑвва  вӑл Ч ӑваш  ҫӗршывӗнчен тӗрленӗ парне 
кӗпи илнӗ хыҫҫӑн ҫырнӑ. Унӑн ҫак тӑватӑ  йӗркине асӑнса 
хӑварас  килет.

Ман ТАВТАПУҪ сӑмах мӑн Атӑл ҫине ҫиттӗр,
Ҫул тыттӑр вӑрмана, йӑрансӑр уй-хире...
Эпир халь ирӗкре: чӗлхе пёр мар пулин те,
Пит ҫӑмӑл ӑнланма пӗрне-пӗри пире!

Украинӑн тепӗр паллӑ поэчӗ Борислав Степанюк Ҫеҫ- 
пӗл Мишши сӑнарӗпе хавхаланса  «Ч ӑваш  юрӑҫи» ятлӑ сӑ- 
вӑ ҫырса панӑ. Унта вӑл: «К ӑйкӑрпа кӑйкӑр  пек тӑванлан- 
нӑ Ч ӑваш п а У краина юрри»,— тет.

1969 ҫулхи ноябрӗн 28-мӗшӗнче Петӗр Хусанкая сывлӑ- 
хӗ начарланнӑ пирки больницӑна хум алла  пулчӗ. Ҫитес 
ҫула кӗтсе илес умён, декабрӗн 30-мӗшёнче, чӑваш писа- 
телӗсен ушкӑнӗ ун патёнче пулчӗ. Тулли кӑм ӑлтан  сума 
суса, эпир ӑна ҫакӑн  пек салам лӑ  ҫыру вуласа патӑмӑр:

«Петӗр пичче! Ёнтӗ хӗрӗх ҫул ытла эс тӑван  халӑх  ӑс- 
хакӑлӗпе пултарулӑхне, унӑн чысне тӗнче умӗнче, хӑмач 
ялав пек ҫӳле-ҫӳле ҫӗклесе, улӑпла  утатӑн. Уншӑн сана 
тав тума, ырӑ сунма сӑмах та ҫитес ҫук. Сан кашни^ сӑв- 
ву-юрру, кашни сӑмаху чӗрӗ ахах пӗрчи пек, ватти-вӗттин 
куҫӗ умӗнче ялкӑш са  ҫиҫсе тӑрать. Хамӑр йышра е юлташ- 
ла калаҫса  ларнӑ  чухне те эпир сана яланах  сывлас сывлӑ- 
ша чарса, савӑнса итлетпӗр. Сан сӑм аху— халӑх кӑмӑлӗ, 
халӑх  ӑс-хакӑлӗ пек иксӗлми пулё.



Ы рӑ чун хавалӗпе хывнӑ салам лӑ сӑм ахӑм ӑр  сывлӑх- 
на хӑвӑртрах  сиплеме пулӑштӑрччӗ.

К ӑрлачӑн  22 -м ӗш ӗ— эс ҫуралнӑ кун. Ҫак чыслӑ куна 
эпир санпа пӗрле кӗтсе илессе пӗр иккӗленмесӗр шанса, 
кӗтсе тӑратпӑр, ӗҫчен аллуна хӗрӳллӗ чӑмӑртатпӑр».

Ҫак сӑмахсене П. Хусанкай хытӑ пӑлханса итлерӗ, йы- 
вӑр чирне ҫӗнтерсе, тата  та  пысӑк хӑватпа ӗҫлесшӗнччӗ 
вӑл.

Петӗр Хусанкай поэзийӗ — м алалла  утма, коммунизм 
тума, халӑхсен хушшинчи туслӑха ҫирӗплетме чӗнекен 
поэзи. Вӑл — хӗвеллӗ пурнӑҫ юрӑҫи, унӑн сӑвви-юррисем 
халӑхпа пӗрле пархатарлӑ ӗҫре ӗмӗр-ӗмӗрех пурӑнӗҫ.

III. Петӗр Хусанкай — Ленинградра

Тӑван ҫӗршывӑн аслӑ вӑрҫи хыҫҫӑн ҫирӗм ҫула яхӑн эпӗ 
Л енинградра пурӑнтӑм. Ҫав вӑхӑтра  Ч ӑ в а ш х а л ӑ х  поэчӗ 
Петӗр Хусанкай кашни ҫулах Ленинграда темиҫе хут та 
пырса кайнине лайӑх астӑватӑп. Вӑрҫӑччен те унта вӑл 
час-часах пулнӑ. Ун ҫннчен Мӗтри Ваҫлейӗ хӑйӗн асаилӗ- 
вӗсенче аван каласа  панӑччӗ.

Вӑрҫӑччен пуринчен ытла вӑл Ленинградра 1934— 1936 
ҫулсенче пулнӑ. Ун чухне А. С. Пушкин вилнӗренпе 100 
ҫул ҫитнӗ тӗле П. Хусанкай чаплӑ поэтӑн нумай сӑввисе- 
не, «Евгений Онегин» сӑвӑлла  романне чӑваш ла куҫарнӑ. 
Ҫ авӑн чух ӗнтӗ вӑл А. С. Пушкинӑн пурнӑҫӗпе, ӗҫӗ-хӗлӗпе 
питӗ интересленет, поэт пурӑннӑ вырӑнсенче темиҫе хут 
та пулать. К аярах , 1951 ҫулта «Евгений Онегин» чӑваш ла 
уйрӑм кӗнекепе пичетленсе тухсан, вӑл А. Пушкин ҫинчен 
ҫапла ҫырнӑччӗ: «Пирӗн ҫӗнӗ поэзи анине пӗр чарӑнмасӑр  
ш ӑваракан  тепӗр юхӑм вӑл — вырӑс поэзийӗн иксӗлми ти- 
нӗсӗ, ҫав тииӗсре чи малтан  Пушкинӑн п архатарлӑ  хумӗ- 
сем, ҫине-ҫинех хӳсе килсе, пире хам ӑр чӗлхен хӑватне, ун 
тӳсӗмлӗхне ӗнентереҫҫӗ. Эпир Пушкинпа ч ӑваш ла калаҫса 
пӑхрӑмӑр. Пушкин халь  пӗтӗм чӑваш  халӑхӗпе калаҫать. 
Пушкина эпир хамӑр тума тытӑннӑ ҫӗнӗ, социализмлӑ куль
тура Керменӗн чи кирлӗ чулӗ тетпӗр...»

1937 ҫулта П. Хусанкай «Аван-и, Пушкин!» ятлӑ сӑвӑ 
ҫырчӗ. «Вӑрҫӑ хыҫҫӑн, Ленинграда пырсан, эпӗ ӑна кӑш т 
якатрӑм , улӑш тартӑм»,— тесе пӗлтерчӗ вӑл мана 1949 ҫул- 
та пӗр ҫырӑвӗнче. Ана вӑл хӑех вырӑсла куҫарса пичетле- 
рӗ. Акӑ тата  1962 ҫулхи февралӗн 13-мӗшӗнче Ленинградри 
юлташёсене вӑл хулари чи илемлӗ вырӑнсенчен пӗринче— 
Искусство плогцадӗнчи А. Пушкинӑн палӑкӗ умӗнче хӑйӗн 
халӗ ҫеҫ вырӑсла ҫырнӑ сӑввине вуласа пани аса килет.



М алтанах  поэт пире А. Пушкинӑн хваттерне кайса курма 
чӗнчӗ. «Унта ҫак уйӑхра юсав пуҫланать, ҫавӑнпа та му
зее хупиччен кайса курар-ха»,— терё Петр Петрович. Кай- 
рӑмӑр. Пирӗн хӑна пуриншён те кассӑра билет туянчё. 
«Сирӗн кӑш т т ӑх там ал л а  пулать, экскурсовод килеймерё- 
ха»,— терӗҫ пире. «Пире вал кирлех те мар, эпир хамӑ- 
рах курса ҫӳрӗпӗр»,— ответлерӗ П. Хусанкай. Кётёмёр. 
Чанах  та, вӑл  А. Пушкин музейне питӗ лайӑх  пёлет ик- 
ксн. Тытӑнчӗ пире экспонатсемпе п аллаш тарм а, поэтйн 
пурнӑҫӗнчи п аллӑрах  ӗҫӗсем ҫинчен сӑввисемпе усӑ кур
са калама...  Тӗлӗнсе кайрӑмӑр! Ҫав вӑхӑтра пирӗн пата 
пӗр хӗрарӑм  пырса тӑчӗ те: «Кам пултӑр эсир!»— тесе 
ыйтрӗ. «Ку Ч ӑваш  халӑх  поэчӗП етӗр  Хусанкай — пирӗн 
ентеш»,-— терӗм эпӗ. Ку сӑмахсене илтсен, ҫак  хӗрарӑм 
(вӑл экскурсовод пулнӑ иккен) тӗлӗнсе кайрӗ. «Илтнӗ, 
тахҫанах илтнӗ, анчах халиччен Сире курман. Эсир пирӗн- 
шӗн чаплӑ хӑна, паллӑ поэт, куҫаруҫӑ...»— терӗ вӑл. Пи- 
рӗн ушкӑн пысӑкланчӗ. П уҫланчӗ вара  калаҫу!.. Петр П ет
рович Пушкин произведенийӗсене мӗнле куҫарни ҫинчен 
тӗплӗн каласа  пачӗ. Ыйтусем пулчӗҫ. Ответлерӗ. Ю лаш- 
кинчен Л енинградра вырӑсла ҫырнӑ «Пушкин» ятлӑ сӑв- 
ва каласа  пачӗ. Питӗ хавхаланса, ҫӗкленсе каларӗ  вӑл.

П аллах , Л енинграда час-часах пыма П. Хусанкайӑн 
сӑлтавӗсем тата  та нумай пулнӑ. Вӑл писательсен Союзӗ 
кунта ирттерекен канашлусене активлӑ хутшӑннӑ, хӑйӗн 
юратнӑ вырӑс поэчӗсемпе Н. Тихоновпа, В. Саяновпа, 
М. Д удинпа тата  ыттисемпе те темиҫе хут тӗл пулса ка- 
лаҫнӑ. Кунтах унӑн С алампи ятлӑ хӗрӗ пурӑнатчӗ. С алам- 
пи халӗ те Л енинградрах, заводра инженерта ӗҫлет. Ун 
патёнче П. Хусанкайӑн ҫырӑвӗсем питӗ нумай. Эпӗ вӗсем- 
пе п аллаш рӑм  та тӗлӗнсе кайрӑм: Петр Петрович хёрӗ 
патне ӑҫта ҫитнӗ унтан ҫырусем ҫырса тӑнӑ, хӑйӗн ӗҫӗ- 
хёлӗпе п аллаш тарнӑ ,  Л енинградра ӗҫлекен чӑваш  ученӑ- 
йӗсене салам  каланӑ ,  вёсен пурнӑҫӗ ҫинчен ыйтса пӗлнӗ... 
Ленинградри А. А. Ж д ан ов  ячӗпе хисепленекен государство 
университетӗнче поэтӑн ывӑлӗ Атнер вӗренетчӗ. Вӑл мӗн- 
ле вӗреннипе те П. Хусанкай кашни пымассерен интерес- 
ленстчӗ, университета кӗрсе тухма тӑрӑш атчӗ.

Л енинградра унӑн ҫывӑх туссем — чӑвашсем те, вырӑс- 
сем те тата  ытти халӑх  ҫыннисем те чылайччӗ. Чи м а л та 
нах вӑл мана Василий Дмитриевич Д митриевпа (Мётри 
Ваҫлейӗпе) паллаш тарчӗ . Ун ҫинчен эпӗ вӑрҫӑчченех илт- 
нӗ, вӑл ача-пӑча сӑввисем ҫырнине пӗлнӗ. К аяр ах  вӑл,
В. М. Бехтеров ячӗпе тӑракан  Миме институтӗнчен вӗрен- 
се тухсан, литературӑпа ҫеҫ мар, нумайрах физиологипе



йнтересленчӗ. Унӑн биологи наукисен кандидачӗн диссер- 
тацийӗ ятне чӑваш ла темиҫе ҫын та куҫарса пӑхрӗҫ, ан 
чах П. Хусанкай куҫарни чи тӗрӗсси терӗҫ пирён чӗлхеҫӗ- 
сем... Акӑ вӑл: «Ҫурӑм шӑммин мими пӑсӑлсан, пуҫ мимин 
пысӑк ҫур ҫаврашкисем алӑ-урана ӗҫлеттерме пултарас- 
си». Мӗтри Ваҫлейӗ доктор диссертацийӗ ҫырса пӗтерчӗ. 
Унӑн ятне те чӑваш ла куҫарма ҫӑм ӑлах  мар пулчӗ. Ана 
та П. Хусанкай куҫарса пачӗ. Вӑл «Сарӑпланнӑ ӳт-пӗве 
хӑнӑхтарса ӗлӗкхи шайне ҫитерес проблема И. М. Сеченов- 
па И. П. Павлов вӗрентнӗ тӑрӑх  мӗнле сарӑлса  пыни» ятлӑ.

П. Хусанкай Мӗтри Ваҫлейне юрататчӗ. Л енинграда 
пырсан, унпа тӗл пулса е телефонпа та пулин калаҫм а 
тӑрӑшатчӗ. Вӗсем пӗр-пӗрне 1930 ҫулсенчех лайӑх  пӗлнӗ. 
«Тӑван чӗлхепе сӑвӑсем, калавсем, очерксем ҫырма пуҫла- 
са, наука аслӑ ҫулӗ ҫине тухрӗ. Ю ратать  вӑл тӑван  чӗлхе- 
не, тӑван  культурӑна. Чыс та мухтав ӑна — писателе тата  
ученӑя»,— терӗ вӑл Мӗтри Ваҫлейне 60 ҫул тултарнӑ ят 
па салам ланӑ чух. 1956 ҫулта «Коммунизм ялавӗ» хаҫатра 
«Ҫыравҫӑ-тӗпчевҫӗ» ятлӑ статья та кӑларчӗ.

Мӗтри Ваҫлейӗ патёнче П. Хусанкай час-часах: «Па-
мастпӑр ирӗк хулана!», «Сӑпка юрри», «Атӑл хӗрринчи 
юман» ятлӑ сӑвӑсене каласа  панине л ай ӑх  астӑватӑп. 
Поэт хӑй сӑввисене кӑна мар, ытти поэтсен сӑввисене те 
нумайӑшне пӑхмасӑр  калатчӗ.

«П ам астпӑр  ирӗк хулана!» сӑвва вӑл Л енинградра, Тӑ- 
ван ҫӗршывӑн аслӑ вӑрҫи пуҫлансанах, Мӗтри Ваҫлейӗ хват- 
терӗнче ҫырнӑ. Ун чухне поэт Л енинграда айӑпсӑртан  тӗр- 
мере ларнӑ  чух пӑсӑлнӑ куҫне ю саттарма пынӑ пулнӑ. 
П. Хусанкай Л енинград ҫыннисен паттӑрлӑхӗпе чӑтӑмлӑх- 
не лайӑх  пӗлнӗ. Вулакан  курать: поэт умӗнче — аслӑ Ле- 
нинӑн хаклӑ сӑнарӗ, унӑн вилӗмсӗр ӗҫӗ-хӗлӗ, ҫӗнтерӳллӗ 
ялавӗ. Ку сӑвӑр а  вӑл совет халӑхӗн шухӑш-кӑмӑлне, ӗмӗт- 
не уҫса парать: Л енинград нихӑҫан та  никама та парӑн- 
ман, нихӑҫан та тӑш ман аллинче пулман, пулас та ҫук!

1956 ҫулхи декабрӗн 30-мӗшӗнче ман хваттере кӗтмен 
ҫӗртен пӗр ҫӳллӗ, сар лака  хулпуҫҫиллӗ, утмӑл ҫултан ирт- 
нӗ ҫын пычӗ. П аллаш рӑм ӑр . Вӑл ватӑ коммунист,
В. И. Ленина, Н. К. Крупскаяна, Я. М. Свердлова лайӑх  
пӗлекен чӑваш ҫынни М аксим Георгиевич Булочников 
пулчӗ. Ун ҫинчен эпё ку таранччен пёлмен, илтмен. Пёр 
ҫырура П. Хусанкай ҫапла ҫырнӑччӗ: «Эсӗ пурӑнакан
урам рах (Скороходов урамӗ, 9-мӗш ҫурт, 28-мӗш хват- 
тер) питӗ чаплӑ чӑваш, виҫӗ революци салтакӗ  пурӑнать, 
вӑл асаилӳсем ҫырма тытӑннӑ, ӑна пулӑш ас пулать вӗт, 
шӑллӑм!»



— Эпӗ Ш упаШ карта пултӑм. Чӑваш  халах поэчӗпе 
паллаш рӑм . Вӑл П. Хусанкай пулчӗ. Унпа нумайччен ка- 
лаҫрӑм ӑр . Асаилӳсем ҫырма тытӑнтӑм. Эпӗ Ленин зада- 
нийӗсемпе ҫӳренӗ. Документсем те пур. Хусанкай сире 
тупма хушрё,— терё М. Г. Булочников.

Булочниковӑн асаилёвёсемпе, унйн тёрлёрен докумен- 
чёсемпе п ал л аш м ал ла  пулчё. 10— 15 страница ҫыратчӗ те 
унтан вара вйл ман пата вулам а илсе пыратчё. 1961 ҫул- 
та Чйваш кёнеке издательствинче унйн асаилёвёсем « З а 
писки участника трех революций» ятлй уйрйм кёнекепе 
тухрӗҫ. Тепӗр ҫулта, февралӗн 12-мӗшӗнче, П. Хусанкай 
Л енинграда пырсан, эпир Булочников патне кайрймйр. 
Пирёнпе перле ун чухне Ҫар медицини академинче ӗҫле- 
кен пирӗн ентеш М. К. Микушкин та пулчё. Булочнико- 
вйн хваттерёнче хйй сйрланй картинйсем чылайччё. Вё- 
семпе паллаш нй хыҫҫӑн Петр Петрович чйваш искусстви 
ҫинчен питӗ хавхаланса  калаҫм а  пуҫларӗ.

«Тӗлӗнмелле сирӗн пек хастар та  пултаруллӑ чйваш- 
сенчен,— терё вйл.— Революци ӗҫне те тунй, Совет влаҫ- 
не ҫирӗплетме те хутшйннй, искусствйпа та интереслен- 
нё. Эсир пёлетёр-и, Питёрте революцичченех чйваш ачисем 
Художество академинче вёреннине! Акй вёсем: пётём тён- 
чипе паллй художник — Алексей Афанасьевич Кокель, 
хальхи Чйваш  халйх художникёсем Моисей Спиридонович 
Сниридоновпа Никита Кузьмич Сверчков». Вёсен пулта- 
рулӑхӗ ҫинчен кёскен калар ё  те: «Халлӗхе ҫитет, тепре 
килсен нумайрах каласа  парӑп, ҫӗнӗ кёнекесем те илсе 
килёп. Нумай пёлес тесен, Максим Георгиевич, Ш упаш- 
кара  пырса пурйнйр»,— терё йна халйх поэчё.

У рам а тухсан, вйл пире: «Айтйр, юлташсем, Ш упаш- 
кар тйкйрлйкне кайса куратпйр»,—терё. Кайрймйр. Вйл 
Н ева проспекчёпе юнашар. Кёнеке ҫурчӗн хыҫӗнче. Эпир 
ку тйкйрлйкра м аларах  та  пулнй, анчах ун чухне те, халё 
те йна мёншён Ш упаш кар урамё тенине пёлмест- 
пӗр-ха. П. Хусанкай тйкйрлйк историйёпе питё интерес - 
ленчё, йна ш ырама, тёпчеме хушрё.

Ш упаш кар  тйкйрлйкӗ икӗ пысйк ҫуртран ҫеҫ тйрать. 
Пёр ҫурт ҫине асйну хймисем ҫапнй: «В. Я. Ш ишков
1941 — 1942 ҫулсенче, В. М. Саянов 1934— 1959 ҫулсенче 
ҫак ҫуртра пурйннй»,—тесе ҫырнй. Кунта эпир чарйнса тй- 
тймйр та П. Хусанкай В. Саянов пултарулйхӗ ҫинчен 
каланине итлерёмёр. «Эпё йна х ал ал л ас а  1959 ҫулта вы- 
рйсла пёр сйвй ҫырнйччӗ, итлесе пйхйр-ха»^— терё те 
вйл хурлйхлй сасйпа «Ровесник» ятлй пысйк сйвва вуласа 
пачё. Унта вйл С аяновпа вйрҫйччен П етрозаводскра «Ка-



Лейала» эпоса пичетлесе кӑларнӑранпа 100 ҫул тултар- 
нӑ ятпа ирттернӗ уявра тӗл пулнине асӑнать. Чӑнах  та, 
«К расная Карелия» хаҫат тата  поэт хӑйӗн арӑмӗ патне 
янӑ ҫыру тӑрӑх  П. Хусанкай унта пулнине халӗ лайӑх  
пӗлтӗмёр эпир. Ҫ авӑнта ӗнтӗ икӗ паллӑ  поэт хушшинче 
туслӑх. п у ҫл ан ать  Тӑван  ҫӗршывӑн аслӑ вӑрҫинче, вӑрҫӑ 
хыҫҫӑн та вӗсем пӗр-пӗринпе час-часах тӗл пулнӑ. « Р аб о 
таю. Ищу. Горю. Не мне от жизни отстраниться»,— *тет 
П. Хусанкай ҫак сӑвӑра  хӑйӗн юлташне асӑнса.

Уйрӑлас умён эпир каллех А. С. Пушкин палӑкӗ умён- 
че пултӑмӑр. Кунта пире пёр паллакан  фотограф ӳкерсе 
илчё те, эпир Нева хёрринчи Ҫуллахи сад патне тухрӑ- 
мӑр. «Курнӑ ӗнтӗ эсир ҫак садӑн илемлё картине. Кам 
илтмен ун ҫинчен! Вырӑс поэзийёнче те ун ҫинчен нумай 
ҫырнӑ. Анчах ҫав эрешлӗ капӑр карта  авторӗ пӗрремӗш 
чӑваш архитекторӗ Петр Егоров пулнине нумайӑшӗ пӗл- 
меҫҫӗ-ха»,— терё Петр Петрович. Егоров X V I lI -мӗш ӗмӗрте 
пурӑннӑ. Ун пурнӑҫӗпе пултарулӑхӗ ҫинчен П. Хусанкай 
Ленинградра кӑна мар, чӑваш халӑхӗн кунҫулӗ ҫинчен 
каланӑ чух вӑл М ускавра та, Киевра та, тӗрлӗрен статья- 
сенче те асӑннӑ. 1964 ҫулта Чйваш кёнеке издательстви 
«Архитектор Петр Егоров» ятлӑ кёнеке кӑларчӗ. Авторӗ- 
сем — Ленинградра пурӑнакан чӑваш тӗпчевҫисем 
Ф. Д . Кузнеиовпа унӑн хӗрӗ Э. Ф. Кузнецова-Рыцк. Вӑл 
кёнекене П. Хусанкай ман пата та, Ленинградри юлташӗ- 
сем патне те ярса пачӗ. М ан пата янӑ кӗнеке хуплашки 
ҫине вӑл ҫапла ҫырнӑ:

Асаттесем мӗн авалтан
Чӑваш ятне ҫӗртме хушман.
Аҫта пулсан та яланах
Асра тытар ҫак йӑлана!

Ленинградри Ёҫлӗх Хӗрлӗ Ялав орденлӗ А. Я. В а г а 
нова профессор ячӗпе хисепленекен хореографи училищи- 
не балет искусствине юратакансем лайӑх  пӗлеҫҫӗ ӗнтӗ. 
Ҫ акӑнта 1957,ҫулта чӑваш  ачисен малтанхи ушкӑнӗ (7 ар- 
сын ача, 7 хӗрача) вӗренме тытӑнчӗ. 9 ҫул вӗренчӗҫ вӗ- 
сем. Унтан вара  Ш упаш кара  ӗҫлеме килчёҫ. 1958 ҫултан 
пуҫласа, кашни ҫулах, вӗренсе пӗтериччен, вӗсемпе Петр 
Петрович тӗл пулатчӗ. Пӗррехинче, 1958 ҫулхи октябрён 
25-мӗшӗнче, в ӑ л ҫ а м р ӑ к  ачасем патне хӑйӗн хӗрӗпе пукане- 
сем ,чӑваш  писателӗсен кӗнекисене, аквариум илсе пычӗ. 
Унпа пӗрле А. И. Улитин инженер, Мӗтри Ваҫлейӗ тата эпӗ 
пынӑччӗ. Ун чухне пирӗн пӗчӗк ентешсемпе калаҫм а та ҫӑ- 
мӑл марччӗ. Н умайӑш ӗ ялта ҫуралса ӳснӗ, вырӑсла вӗсем



начар калаҫатчӗҫ. П. Хусанкай кам ӑҫтан килнине ыйтса 
пӗлчӗ те питӗ хавхаланса  тӑван  республика ҫинчен к а л а 
ма тытӑнчӗ, Ш упаш карти театрсенче мёнле спектакльсем 
пынине пӗлтерчӗ. Ю лашкинчен вӑл хӑйӗн «Сӑпка юрри» 
сӑввине вуласа пачӗ. Ку сӑвва пурте хапӑл туса йышйн- 
чӗҫ. Пӗр хӗрача: «Аҫтан тупма пулать-ши ку сӑвва?— те
се ыйтрӗ.— Пирӗн ӑна пӑхмасӑр  к алам а  вёренес килет». 
Кӳ сӑмахсене илтсен, поэтӑн кӑм ӑлӗ  тата  та ҫӗкленчӗ. Вӑл 
вара пӗр хут татӑкё  илчӗ те ун ҫине ҫак  сӑвва хӑй алли
ле хӑй ҫырса пачӗ. Эпӗ ӑна кайран маш инкӑпа пичетле- 
се пурне те валеҫсе патӑм, алҫырӑвне автортан ыйтса хам 
п атӑм рах  хӑвартӑм .

Хореографи училищинчен вӗренсе тухнӑ ҫамрӑксемпе 
П. Хусанкай Ш упаш карта  та темиҫе хут тӗл пулса калаҫ- 
нӑ. Вӗсем пур енӗпе те культурӑллӑ, пысӑк квалифика- 
циллӗ специалистсем пулнипе вӑл питё савӑнатчӗ, концерт- 
сене, балет  спектаклӗсене курма пӗрмаях ҫӳретчӗ. Пурин- 
чен ытла Ш упаш карти музыка театрӗнче ҫам р ӑк  артист- 
сем кӑтартнӑ  «Ж изель» спектакльшӗн хӗпӗртенёччӗ вӑл. 
«Ч ӑваш  театрӗн пӗрремёш балечӗ! Тӗнчипе паллӑ ф р ан 
цуз композиторӗн А. Аданӑн гениллӗ произведенине чй
ваш артисчӗсем тӗлёнмелле лайӑх  кӑтартса пачӗҫ. Ж изель  
рольне Галина Васильева вылярӗ. Епле илемлӗ, ҫӑмӑл, 
пӗтӗм чунне парса  таш ларӗ» ,— тесе ҫырнӑччӗ вӑл  ман 
пата 1967 ҫулхи майӑн 19-мӗшӗнче ҫак  спектакле курнӑ 
хыҫҫӑн. Ҫав ҫулах майӑн 22— 27-мӗшӗсенче М ускавра со
вет писателӗсен 4-мӗш съездӗнче пёрле пултӑмӑр. Унта 
та вӑл  пирӗн халӗ  балет ҫурални ҫинчен, чи малтанах  
«Ж изель» спектакле Л енинградран  килнё ҫам рӑк  артист- 
сем кӑтарнине юлташӗсене ҫӗкленсе к ала -кал а  пачӗ. Те- 
пӗр ҫултан Галина В асильевӑна х ал ал л аса  «Ж изель» ят 
лй сӑвӑ ҫырчӗ. Ана «Коммунизм ялавӗ» хаҫатра  1968 ҫул- 
хи июнӗн 5-мӗшӗнче пичетленӗччӗ. Акӑ унта мёнле ӑшй 
кймйлпа, чун-чӗререн ҫырнй йӗркесем пур:

Т авах ӑсталӑхне! Хавассӑн 
Туятӑп хамшӑн чунӑмра:
Сан ташшуна курман пулсассӑн —
П улаттӑм эпӗ чухӑнрах.
Ҫ акна та калама хӑятӑп:
Талант вӑл — ылтӑн, ан йӳнел!..
Ш уралнӑ пуҫӑма таятӑп 
С ана, вунсаккӑрти Ж изель!

Л енинградри тӗлпулусем ҫинчен к алам ал л и  нумай, ан 
чах пурне те тйруках каласа  пӗтерес ҫук. Асран каймасть,



акӑ, Анна Ахматова поэтессӑн ывӑлё Лев Николаевич 
Гумилев профессор патёнче 1961 ҫулхи мартӑн  20-мӗшӗнче 
пулни. Питӗ кӑм ӑллӑ ,  нумай чӗлхе пӗлекен ҫын, «Хунну» 
кёнеке авторӗ, М. Ф. Хван чӗлхеҫӗпе Н. Я. Бичуринӑн 
«Собрание сведений по исторической географии восточной 
и срединной Азии» ятлӑ тӗпчев ёсне хатёрлесе Ш упаш- 
карта пичетлесе кйларакан  Гумилевпа Хусанкай тёрёк 
чӗлхисем ҫинчен, чӑваш чӗлхи историйӗ ҫинчен нумай ка- 
лаҫрӗҫ. Л . Н. Гумилев араб чӗлхисенчен сӑвӑсем куҫарать 
иккен, хӑшне-пӗрне вырӑсла пичетленӗ те. Куҫару ӗҫӗпе 
Хусанкай уйрӑмах интересленчӗ, хӑй мёиле ӗҫлени ҫин- 
чен, пӑлхар поэчӗсен сӑввисене вырӑсла та, чӑваш ла та 
куҫарни ҫинчен каласа пачӗ. П аллӑ ученӑй чӑваш поэтне 
мухтарӗ. Хусанкай вара: «В атӑлатпӑр, сывлӑх пур чух 
кӑшт усӑллӑ ӗҫ туса хӑварас килет. Халӗ тата  грузи халӑ- 
хӗн гениллӗ чоэчӗн Ш ота Руставелин «Тигр тирӗ тӑхӑннӑ- 
скер» поэмине чӑваш ла куҫарма хатӗрленетӗп, анчах хал- 
лӗхе чӗлхине япӑх пӗлетёп-ха. Грузире темиҫе хут та пул- 
тӑм, тэтах  кайма шутлатӑп»,— терӗ. Тӑлмачӑн ӗмӗтленнӗ 
ӗмӗчӗ ҫитессе Гумилев та, поэтӑн ытти юлташӗсем те ш ан 
са пурӑнчӗҫ. «Ялав» журналӑн 1966 ҫулхи 9-мӗш номе- 
рӗнче ҫак чаплӑ поэмӑн малтанхи виҫӗ пайне пичетленӗ- 
ччӗ те. Ытти сыпӑкӗсене вӑл куҫарса пӗтереймерӗ...

Л енинградра П. Хусанкай вулакансемпе М. Е. С алты 
ков-Щ едрин ячӗпе хисепленекен государство библиоте- 
кинче те, Ҫар округӗнчи чаҫсенче те тӗлпулусем ирттер- 
нине манас ҫук. Эпӗ Л енинград ҫар округӗнче ёҫленӗ чух 
вӑл пирӗн подразделенисенче салтаксемпе икӗ хут тӗл пул
чё. П ӗрре ҫапла, чӑваш салтакӗсем округра тухса тӑра- 
кан «Н а страж е Родины» хаҫата П. Хусанкай 60 ҫул 
тултарнӑ ятпа ҫыру ҫырнӑ, поэтӑн пултарулӑхё ҫинчен тӗп- 
лӗнрех ҫырса пӗлтерме, хӑшпёр сӑввисене пичетлеме ьшт- 
нӑ. Редакци вара ҫак хаҫатра 1967 ҫулхи январён 22-мӗ- 
шӗнче манӑн «Навек полюбил Россию» ятлӑ статьяна 
тата П. Хусанкайӑн сӑнӳкерчӗкне, «Аврора», «П риглаш е
ние» сӑввисене пичетлерӗ. Укччен ҫак хаҫатрах  П. Хусан- 
кайӑн «Поют дубравы» ятлӑ М ускавра тухнӑ сӑвӑсен кӗ- 
неки ҫинчен те эпӗ ҫырнӑ рецензи тухнӑччӗ.

Салтаксемпе тӗл пулсан, Петр Петрович вӗсене чӑваш 
писателӗсен ячӗпе ӑш ш ӑн саламларӗ , ӗҫре те, вӗренӳре те 
хастар, ҫирӗп, таса чунлӑ пулма пиллерӗ, Тӑван  ҫӗршыва 
сыхлама яланах  хатӗр пулмалли ҫинчен асӑрхаттарчӗ. Ун
тан вара вӑл хӑй те вӑрҫӑ вӑхӑтӗнче фашистсене хиреҫ 
салтак  та, офицер та пулса ҫапӑҫни ҫинчен, фронтра хыта 
аманни ҫинчен каласа  пачӗ, вӑрҫӑра  ҫырнӑ сӑввисене ча-



ваш ла та, вы рӑсла  та вуларё. У йрӑмах «С алтак  сӑмахӗ» 
сӑвва хӗрӳллӗ, ҫӗкленӳллӗ каларӗ  вӑл:

С амана салтакӗ эпӗ:
Пӑш алпа е п еропа—
Пӗтиччен кунҫул хисепӗ 
Х уралта эп тӑрапах.

Ҫ ак сӑмахсене каланӑ  хыҫҫӑн салтаксем  тӑвӑллӑн  алӑ 
ҫупрӗҫ. Вӗсене поэт асӑнм алӑх  хӑйӗн виҫӗ кӗнекине — «И з
бранное», «Аптраман тавраш », «Хушка хумсем» парса хӑ- 
варчӗ.

Ю лашкинчен хам пурнӑҫри савӑнӑҫлӑ кунпа ҫыхӑннӑ 
пӗр тӗлпулу ҫинчен кӗскен те пулин калас  килет. Вӑл 1964 
ҫулхи майӑн 7-мӗшӗнче эпӗ Ленинградри А. А. Ж данов  
ячӗпе хисепленекен государство университетӗнче «Тӑван 
ҫӗршывӑн аслӑ вӑрҫи тапхӑрӗнчи чӑваш литератури» тема- 
па диссертаци хӳтӗленипе ҫыхӑннӑ. Х алӑх  нумай: универ
ситет ученӑйӗсем, студентсем, хам ӑр ентешсем. Хӳтӗленӗ 
вӑхӑтра , манӑн оппонент Л. А. Плоткин профессор калаҫ- 
нӑ чух П. Хусанкайпа унӑн хӗрӗ С алампи пырса кӗчӗҫ. Тӗ- 
лӗнсе кайрӑм. Е. И. Н аумовна Б. Г.- Реизов профессорсем 
хыҫҫӑн П. Хусанкай сӑм ах  илчӗ. Мӗн калать-ш и тесе кӗт- 
се тӑратӑп . Акӑ мӗн калар ӗ  вӑл (стенограмма тӑрӑх, кӗс- 
к е н ) :

— М ан умран тухса калакан  Наумов юлташ чӑваш л и 
тератури ҫинчен чи м алтан  эпӗ М аяковский урлӑ пӗл- 
тӗм,— терӗ.— Унӑн чӑвашсене кӑм ӑл л аса  асӑннӑ сӑвви пур, 
вӑл  сӑвӑр а  чӑваш  поэчӗсене те ы рӑпа асӑннӑ, вӗсемпе 
тӗл пулнӑ, калаҫнӑ иккен,— терӗ,— Тӗрӗс. Питӗ тӗрӗс. М ана 
ку питӗ савӑнтарчӗ. Хусанта 1928 ҫулта М аяковский пат
не пы ракан  чӑвашсенчен пӗри эпӗ пулнӑ. Асран кайми 
кунсем, тӗлӗнмелле ҫыхӑнусем куҫ умне килеҫҫӗ. Ленин- 
градпа Ч ӑваш  ҫӗршывӗ хушшинче те пысӑк ҫыхӑну палли- 
сем пур вӗт. Кунта Ш упаш кар тӑк ӑр л ӑкӗ  пур, кунта тӗн- 
чипе паллӑ архитектор Петр Егоров, чаплӑ чӗлхевҫӗ-ки- 
таевед Никита Бичурин пурӑннӑ. Вӗсем — чӑвашсем.

Ученӑй советра П. Хусанкай Л енинградпа Ч ӑваш  рес
публики хушшинчи нумайранпа пыракан  туслӑх ҫинчен, 
чӑваш  культурине ҫӗклеме Ленинград  мӗнле пулӑшни ҫин- 
чен питӗ л ай ӑх  каларӗ. Хӑйӗн сӑмахне вӑл  ҫапла вӗҫлерӗ:

— Хаяр вӑрҫӑ чаплӑ Ҫӗнтерӳпе вӗҫленчӗ. Вӑл вӑрҫӑ- 
ра ман халӑх  та паттӑр ҫапӑҫрё. Х алӑхпа пӗрле писатель- 
сем те пулчӗҫ, вӗсем пӑш алпа та, перопа та тӑш мана хи- 
рӗҫ тухрӗҫ. Хӑшӗ-пӗри Ленин хулине хӳтӗленӗ ҫӗрте пул- 
чӗҫ, халӗ, акӑ, кунта диссертаци хӳтӗлеме килнӗ. Чун-



чӗререн савӑнатпӑр эпир — чӑваш халӑхӗн ывӑлӗ-хёрӗсем. 
Вӑрҫӑ вӑхӑтӗнче ҫырнӑ сӑвӑ-поэмӑсем, очерксемпе калав- 
сем, повеҫсем, пьесӑсем пирӗн халӑхӑн  чи паха енӗсене 
уҫса пачӗҫ. Ч ӑваш  литератури ҫӗнӗ жанрсемпе, ҫӗнӗ сӑ- 
нарсемпе пуянланчӗ. Чӑнах  та, пирӗн литературӑра тӗпче- 
мелӗх произведенисем пур. Вӑрҫӑ темипе Дедушкин юлта- 
шӑн диссертацийӗ— пӗрремӗш тӗпчев ӗҫӗ. Унта ҫитменлӗх- 
сем те пулӗҫ, анчах диссертант пысӑк ӗҫ тунӑ. Эпӗ пӗтӗм 
чунӑмпа лирик, ҫавӑнпа та ку ӗҫе пӗтӗмпех хаклаймӑп. 
Оппонентсемпе пӗтӗмпех килӗшетӗп. Автора нумай пул- 
масть эпир писательсен Союзне илтёмёр, вал  филологи 
наукисен кандидачё пулма та тивӗҫлӗ пулё тетёп.

Калаҫакансем  тата  та  пулчӗҫ. Ученйй совет членёсен- 
чен пёри: «Чйваш чёлхи мёнле илтёнет, мёнле янйрать!»-— 
терё те чйваш ла мён те пулин вуласа пама ыйтрё. М ан 
портфельте чйваш писателёсен кёнекисем чылайччё. Петр 
П етровича пурте кймйлласа йышйннӑ хыҫҫйн эпё унйн 
«Эпир Российйра пурйнатпӑр» сйввин пёр сыпйкне вуласа 
патйм:

Кирек хӑҫан, кирек ӑҫта 
Тӑваи ҫӗршывӑмӑр асраччӗ.
Асраччӗ кӑмӑллӑ чӗлхе,
Ун илемне ӑҫта туятпӑр?
Ёмӗртенпе, ӗмӗрлӗхе 
Эпир Российӑра пурнатпӑр.

Петӗр Хусанкаййн чйваш культуринчи пысӑк ӗҫӗ ну
май енлӗ, йна тйван республикйра ҫеҫ мар, пур ҫӗрте те 
лаййх курма пулать. Унйн ячӗ ӗмӗр хӗвел пек ҫунса тйрӗ.

1982

ТӐВАН ҪӖР С ӖТ К ЕН ЁП Е ӲСНЁ ПО ЭЗ И

Чйваш халйх поэчӗн Ухсай Яккйвӗн пурнйҫӗпе пулта- 
рулйх ҫулӗ чӑннипех те питӗ пуян. Вйл 1911 ҫулхи нояб- 
рён 26-мӗшӗнче чйваш литератури классикӗн К. В. Ива- 
новйн тйван ялӗнче — Пушкйрт республикинчи Слакпуҫ 
ялӗнче чухӑн хресчен ҫемйинче ҫуралнй. Пуҫламйш  шкул 
хыҫҫйн пулас поэт хресчен ҫамрйкӗсен шкулӗнче, унтан 
Уфари педагогика институчӗн хатӗрлев уйрймӗнче, кайран 
Мускаври М. В. Ломоносов ячӗпе хисепленекен универ- 
ситетра вӗренет. Темиҫе ҫул хушши вйл М ускавра чйваш 
ла тухса таракан  «Коммунар» хаҫат  редакцинӗнче ӗҫленӗ, 
Пушкйрт А С С Р Министрсен Совечӗ ҫумӗнчи наукӑпа



тӗпчев институчӗн сотруднике пулнӑ, П атӑръелп е  Улья- 
новскри педагогика училищисенче чӑваш  чӗлхипе литера- 
турине вӗрентнӗ.

Аслӑ Отечественнӑй вӑрҫӑ пуҫлансан, Ухсай Яккӑвӗ х а 
лах  ополченийӗн отрядив каять, 1942 ҫулхи май уйӑхӗн- 
че вӗренӳ батальонӗн курсанчӗ пулса тӑрать, унтах Ком- 
мунистсен партине кӗрет. М ал ал л а  вӑл ҫар хаҫачӗсенче 
ӗҫлет. «Ҫӗрш ывӑмш ӑн эпӗ патӑм вӗри вӑя, хӑватлӑ  юнӑ- 
ма»,— тет вӑл 1943 ҫулта ҫырнӑ пӗр лирикӑллӑ сӑвӑра. 
Вӑрҫӑ ҫулӗсенче фашистсене хирӗҫ паттӑр ҫапӑҫнӑшӑн 
ӑна капитан ятне, II степеньлӗ Отечественнӑй вӑрҫӑ орден- 
не панӑ. Вӑрҫӑ хыҫҫӑн поэт-салтак каллех  мирлӗ ӗҫе тав- 
рӑнать: Чӑваш  А С С Р кӗнеке издательствин редакторӗ, 
«Тӑван Атӑл» альманахам, редакторӗ пулать, 1948 ҫултан 
пуҫласа творчество ӗҫӗпе ҫеҫ пурӑнма тытӑнать.

Х алӑх  поэчӗн пурнӑҫпа творчествӑлла биографийӗ пӗ- 
тӗмпех революципе те ҫӗршыври социализмлӑ строитель- 
ствӑпа уйрӑлми тачӑ ҫыхӑннӑ. Вӑл патша Раҫҫейӗнчи хрес- 
ченсен асаплӑ та выҫӑ пурнӑҫне лайӑх  астӑвать. Чӑваш  
ялӗсенче трахом ӑпа чирлсе суккӑрланнӑ арҫынсем, хӗр- 
арӑмсем, ачасем епле ҫӳренине те хӑй куҫӗпе хӑй курнӑ.

П уш кӑрт  хирӗсенче граж дан  вӑрҫи вучӗ алхаснӑ чухне 
Ухсай Я ккӑвӗ саккӑрти  ача пулнӑ. М ирлӗ х ал ӑх а  Колчак 
эшкерӗ епле тискеррӗн асаплантарнисем, Чапаевӑн  хӗрлӗ 
салтакӗсем  шурӑ гвардеецсене хирӗҫ паттӑррӑн  ҫапӑҫни- 
сем те ҫав ҫулсенче чылайӑш ӗ Ухсай куҫӗ умӗнче пулса 
иртнӗ. К айран, нумай ҫулсем иртнӗ хыҫҫӑн, ҫакӑн  ҫинчен 
поэт хӑйӗн чи л ай ӑх  произведенийӗсенче каласа  панӑ.

Ача чухнехи ҫулсене аса илсе, Ухсай Я ккӑвӗ хӑйӗн аш- 
шӗпе ам ӑш не чун-чӗререн тав  тӑвать. Вӗсем ӑна ҫепӗҫ юра- 
сем нумай ю рласа панӑ иккен, паттӑрсем ҫинчен тӗрлӗ 
ю мах-халап  ка л а -к а л а  кӑтартнӑ. Ч ӑваш  д ал ӑ х ӗ п е  вырӑс 
халӑхӗн  сӑм ах  вӗҫҫӗн ҫӳрекен произведенийӗсемпе паллаш - 
нӑҫемӗн пулас поэт умӗнче ҫапла ҫӗнӗ, халиччен пӗлмен 
тӗнче, уҫӑлать, пултаруллӑ ҫам рӑк  йӗкӗтӗн кӑм ӑлӗ  кҫлав- 
сем, очерксем, сӑвӑсем ҫырас туртӑм па ҫӗкленет.

Хӑйӗн чи малтанхи сӑввине («Ю ратрӑм эп, хирсем, 
сире») Ухсай Я ккӑвӗ ҫур ӗмӗре яхӑн к а ял л а  пичетлесе 
кӑларнӑ . Тӑван  ҫӗре мӗн тери юратнине унта вӑл  акӑ епле 
сӑмахсемпе каласа  панӑ:

Ю ратрӑм эп, хирсем, сире,
Сана та, сӗхСХура вӑрман!
Нихҫан та шухӑ чӗрере 
Ку юрату ҫухалмӗ ман.
Нихҫан та эп хӑватӑра 
М анмастӑп, хамӑн юррӑмра



Ура тапса, пуҫӑ ухсӑ 
Сире мухтатӑп эп, Ухсай.

Ҫ акӑнтан  пуҫласа халӑх  поэчӗ паян кунчченех тӑван  ҫӗр 
темипе кӑвапаран  ҫыхнӑ пек тачӑ ҫыхӑннӑ. Хӑйсен тӑван 
ҫӗрне, тӑван  Совет ҫӗршывне вӗҫӗмсёр ю ратакан  ҫӗр ӗҫ- 
ченӗсем, вӑрҫӑ паттӑрӗсем — акӑ камсем Ухсай Яккӑвӗн 
сӑвви-поэмисенчи тӗп геройсем./ Унӑн поэзийӗ пурнӑҫ тӗ- 
рӗслӗхӗпе, калам а  ҫук ӑш ӑ лирикӑпа, халӑх  ' ӑсӗпе, ӑшӑ 
юморпа тулнӑ. Л итературӑра  ӗҫлеме тытӑннӑранпа Ух
сай аллӑ ытла кӗнеке (чӑваш ла, вы рӑсла) пичетлесе кӑ- 
ларнӑ.

Вӑрҫӑчченех унӑн творчествинче пӗр паллӑ туртӑм па- 
л ӑрса  тӑратчӗ— чӑваш халӑхӗн хальхи пурнӑҫне револю- 
цичченхи пурнӑҫпа танлаш тарса  кӑтартасси. Колхоз пур- 
нӑҫӗ ҫинчен калакан  сӑвӑсемпе, балладӑсемпе, юмахсемпе, 
лирикӑллӑ пӗчӗк поэмӑсемпе пӗрлех вӑл историллӗ темӑ- 
па лирикӑллӑ-эпикӑллӑ , драм ӑллӑ  пысӑк произведенисем 
те ҫыратчӗ. Ҫавнаш каллисен  шутне эпир унӑн «Халӑхсен 
ылтӑн кӗнеки» поэмӑна тата  сӑвӑласа  ҫырнӑ «Тутимӗр» 
трагедие кӗртме пултаратпӑр.

«Халӑхсен ылтӑн кӗнеки» поэмӑна поэт С СС Р Консти
туции проектне халӑхра  анлӑн сӳтсе явнӑ май хавхаланса 
ҫырнӑ. Унӑн композицине, сюжетне вӑл пӗтӗмпех чӑваш 
халӑхӗн хальхипе иртнӗ пурнӑҫӗн танлаш тарӑвӗ  урлӑ май- 
лаш тарнӑ.

Совет ҫыннисен пурнӑҫӗ епле пуянланса, тулӑхланса 
пынине поэт «Кӗрхи октавӑсем», «Уфа пасарӗ», «Чӑваш 
ҫӗрӗ», «Кӗрхи кӗреке» ятлӑ лирикӑллӑ пысӑк мар сӑвӑ- 
сенче, «Туй», «Телей юмахӗ» поэмӑсенче илемлӗ ҫырса 
кӑтартнӑ. Ку сӑвӑсене вуласан, эпир тӳрех унӑн пултару- 
лӑхӗ ҫав ҫулсенче епле ӳссе кайнине, халӑхӑн  сӑмах вӗҫ- 
ҫён ҫӳрекен творчествинчи тӗслӗхсемпе вӑл мӗн тери пӗл- 
се усӑ курма пултарнине туйса илетпӗр. 
t  Вӑрҫӑ умӗнхи ҫулсенче Ухсай Яккӑвӗ ачасемпе ҫам- 
рӑксем валли те сахал мар ӑста произведени ҫырчӗ. «Кӑ- 
мака ҫинчи Иван», «Пуканесен бригади» поэмӑсем чӑ- 
вашсен ача-пӑча литературин фондне яланлӑхах  ҫирӗппён 
кӗрсе вырнаҫнӑ ӗнтӗ. Вӗсене поэт пуян та илемлӗ чёлхепе
ҫырнӑ. u .

Халӑх поэчӗн творчествинче «Ёмӗт» поэма пысӑк в ы р ан ^  
нышӑнать. П оэмӑра кивё чӑваш ялён пурнӑҫне, йӑли-йӗр- 
кине, тӗп геройӑн ача чухнехиие ҫам рӑк  чухнехи пурнӑҫнс, 
унӑн ӗмёчӗ-туйӑмӗсене тёплӗн кӑтартса панӑ. Чи хакли 
вара поэмӑра ҫапах та ку мар, урӑххи: чӑваш литерату-



ринче Ӳхсай Я ккӑвӗ пёрремӗш хут Владимир Ульянов ча- 
ваш ҫыннине Охотникова вӗренӳ аттестачё илмешкён эк 
замен пама еиле пулӑшнине кӑтартса пани.

••Варҫӑ умёнхи драматургире Ухсай Яккӑвӗн «Тутимӗр» 
трагедиие тивеҫлипех^ паллӑ вырӑн йышӑнчӗ. Кунта поэт

утимер чӑваш^ паттӑрӗ, Пугачевпа С ал ават  Ю лаев ӗҫӗ- 
сене м алал ла  тӑсса, XVIII ӗмӗрте чӑваш  халӑхне ирӗклех- 
шен пыракан  кӗрешӳре епле ертсе пынине кӑтартнӑ^  Вы- 
рапти хресченсен ҫав кӗрешӗвӗ йӗркесӗр те сапаланчӑк 
пулнипе, пӑлхава  ҫӗкленнисем хӑйсен умӗнчи тӗтглевсен^- 
уҫӑмсӑр курнипе чӑнах та трагедиллӗ пулса тухнӑ. Ҫакна 
хайӗн произведенийӗнче поэт истори -тӗлӗшёнчен тӗрӗс 
ҫырса панӑ. Трагедири ҫынсене — Тутимӗр паттӑра, Эрпи- 
кене, п ӑлхава  хутшйннӑ ытти геройсене поэт чӑн-чӑн реа- 
лизм ла сӑнарсем туса кӑтартм а пултарнӑ. П оэмӑра Пуш-"' 
кӑрт республикинче пурӑнакан ӗлӗкхи чӑвашсен юррисем- 
пе, преданийӗсемпе пӗлсе усӑ курни Ухсай Я ккӑвӗн ҫак 
чаплӑ произведенине историллӗ, нациллӗ паха колорит 
парса тӑрать.

Ухсай творчестви Тӑван  ҫӗршывшӑн пынӑ аслӑ вӑрҫӑ 
вӑхӑтӗнче вӑнлӑ аталанса  кайрӗ. Ҫар хаҫатёнче ӗҫленине, 
ҫапӑҫусенс тӑтӑш  хутшӑннине пӑхм асӑрах  (поэт вӑрҫӑра 
икӗ хут аманнӑ) ку ҫулсенче Ухсай Яккӑвӗ сахал  мар ли- 
рикӑллӑ, ҫавӑн  пекех эпикӑллӑ произведенисем ҫырма пул- 
тарчӗ. Совет салтакӗ  унӑн сӑвви-поэмисенче алла  хӗҫпӑ- 
шал тытса ҫапӑҫакан  ҫын ҫеҫ мар. Чи малтан  вӑл аслӑ 
ҫӗршыв хуҫи, ҫӗршыв шӑпи ҫинчен ш ухӑш лакан, ун илем- 
лӗхне-пуянлӑхне чунпа туйса тӑракан  ҫын пулса тухса 
тӑрать. Совет салтакӗсем  юратнӑ Тӑван  ҫӗршыв чысӗпе 
никама пӑхӑнманлӑхӗш ӗн пыракан кӗрешӳре мӗн тери 
паттӑррӑн  ҫапӑҫни ҫинчен Ухсай Яккӑвӗ сахал мар сӑвӑ- 
поэма ҫырчӗ.

Чӑваш  писателӗсем вӑрҫӑ вӑхӑтӗнче ҫырнӑ произве- 
денисенчи чи таса ӗмӗт— Ҫӗнтерӳ ӗмӗчӗ, чи пысӑк ш анчӑк— 
Ҫӗнтерӳ шанчӑкӗ. Ҫав ӗмӗтпе ҫав шанчӑк пирӗн халӑха , 
унӑн фронтри ывӑлӗ-хӗрӗсене усал тӑш м ана хирӗҫ пӗтӗм 
вӑя  хурса ҫапӑҫма, ӑна пуҫӗпех аркатма хавхалантарнӑ. 
Халӑхӑн  патриотла ҫӗкленӗвне, вӑл тӑш м ана ылханнине, 
пирӗн тӗрӗслӗх пурпӗр ҫӗнтерессе шанса тӑнине Ухсай Як- 
кӑвӗ те хӑйӗн произведенийӗсенче, витӗмлӗ кӑтартрӗ.

Поэт-воин вӑрҫӑн  тертлӗ кунӗсенче хӑйӗн вырӑнне 
халӑх  ирӗклӗхӗшӗн кӗрешекенсен малти ретӗнче курнӑ.

1943 ҫулта Ухсайӑн «Вӑрҫӑ хирӗнче» ятлӑ сӑвӑсен кӗ- 
неки пичетленсе тухать. Унта поэтӑн походсенче, окопсен- 
че, блиндажсенче чӗререн тухакан  сӑмахсемпе ҫырнӑ сӑв-



висем пичетленнё. Кашни сӑвӑра  гр аж данл а  туйӑм тапса 
тӑрать, вёсем совет воинӗсен чун-чӗрине, кӑмӑлне ҫӗклеҫ- 
ҫӗ, тӑш м ана ним шеллемесӗр аркатма чӗнеҫҫӗ.

Тӑван ҫӗршыв ҫинче пӗр чун та 
Фашист тавраш ӗ юлмиччен 
С алтак чӗри кӑвар пек ҫунтӑр 
М ухтавлӑ вӑрҫӑ хирӗнче!
Ш ӑваймӗ вӑр-хурах ҫӗленӗн.
Саланӗҫ унӑн шӑммисем.
Тасалӗ ҫӗр!.. Пире ӗненӗр,
Янравлӑ саслӑ тӑрнасем!

(«■Тӑрнасем», 1942 ҫул)

Гитлер вӑрҫӑ пуҫлансанах пирӗн Тӑван ҫӗршыв столи- 
цине — М ускава хӑвӑрт тытса илесшӗн пулнӑ, анчах унӑн 
тискер ӗмӗчӗ ҫав ҫулах путланчӗ. Совет Союзёнчи мӗнпур 
'халӑхсем юратнӑ ҫӗршыва, унӑн столицине хӳтӗлеме пӗр 
ҫын пек ҫӗкленчӗҫ. М ускав патёнче Гитлерӑн дивизийӗсе- 
не аркатрӗҫ. «Мускав» сӑвӑпа уҫӑлать Ухсай Яккӑвӗн 
«Вӑрҫӑ хирӗнче» кӗнеки. Поэт унта Тӑван ҫӗршывӑн сто
лицине пирӗн халӑх  хӑйён ывӑлӗ-хӗрӗсене атте-анне пек 
вӗрентсе ӳстернӗшӗн, вӗсенчен нумайӑшне наукӑпа куль- 
турӑн паллӑ деятелӗсем пулма пулӑш нӑш ӑн чӗререн тав 
тӑвать, хаяр тӑш ман вӑйӗсене Совет Ҫарӗ ҫапса ҫӗмӗрни 
ҫинчен савӑнса ҫырать:

Пурте, пӗтӗм ҫӗршывӗпе 
Ҫӗклентӗмӗр, хастарлӑн, вирлӗн.
Мускав тавралӑхӗ, уй-хирӗ 
Сӑрланчӗ нимӗҫ юнӗпе.
Унта хӑварчӗ Гитлер мурӗ 
Салтакӗсен виллисене.
Тӗнче хитре Мускав вӑйне 
К урать те, курнӑ та, вӑл курӗ 
Пиншер ҫултан та малашне.

Ухсай Яккӑвӗн сӑввисемпе поэмисенче совет войне фа- 
шистсене хирӗҫ алла пӑш ал тытса ҫапӑҫакан  ахаль  ҫын 
кӑна мар. Вӑл вулакан  умне аслӑ ҫӗршывӑн ш анчӑклӑ ху- 
ҫи пек, унӑн илемне, пуянлӑхне пӗтӗм вӑй-халӗпе, чун- 
чёрипе туйса тӑракан  патриот пек тухса тӑрать. Поэт со
вет воинӗн сӑн-сӑпатне, унӑн паттӑр ӗҫссене, шухӑш-ту- 
йӑмне тарӑн  кӑтартса пама тӑрӑш ать. ОКопра ларать-и  
салтак, атакӑна  хатӗрленет-и е ҫапӑҫу хирӗнчен тӑш м ана 
ҫӗнтерсе тухать — шухӑшӗпе вӑл яланах  тӑван  тавр ал ӑх а  
курать. Ахальтен мар ӗнтӗ поэтӑн «Ҫыру», «Ҫумӑр», «Ачин 
ачи», «Кӗлпуксем» сӑввисенче ҫутҫанталӑк хӑй те вилӗме 
хирёс, фашистсен тискер ӗҫӗсене хирӗҫ тӑрать. Воронеж, 

/  Курск, Белгород хулисем патӗнчи ҫапӑҫу хирӗсенчен е



Висла леш енчен тӑван  хиреем енне пӑхать те поэт илем- 
лӗ ҫутҫанталӑкш ӑн  хӑю ллӑн кӗрешме тупа тӑвать:

Тухатӑп эпӗ нӳрлӗ окопран,
Хуркайӑксем, сире пӑхса тӑратӑп,
Тупа туса калатӑп кӑмӑлтан:
Кӑвакӑн-симӗсӗн хумханӗ Атӑл,
Кӗрлӗ куккуклӑ, шӑпчаклӑ вӑрман,
Унта ҫӳреймӗ иртӗхсе тӑшман!

Поэтӑн лирикӑллӑ  сӑввисенче эпир салтакӑн  таса чун- 
не туятпӑр, инҫетрен, вӑрҫӑ хиренчен килекен сассине ил- 
тетпӗр. Акӑ, вӑл «Карти-карти кикак-кикак хуркайӑк» ' 
(1943) ятлӑ сӑввинче кӑнтӑр ал л а  тата  хӗвелтухӑҫнелле вӗҫ-; 
се каякан  хуркайӑксемпе калаҫать, вӗсене хӑйӗн тӑван/ 
тавралӑхне ҫитме, ватӑ амӑшне фронтри ывӑлӗн тертла 
ҫул-йӗрӗ ҫинчен каласа  пам а ыйтать. |

Ч ӑваш  воинӗсен вӑрҫӑри  хӑю лӑхпа паттӑрлӑхне, вёсен 
ш ухӑш -кӑмӑлне Ухсай Яккӑвӗ 1942 ҫулхи декабрь уйӑ- 
хӗнче Воронеж фронтӗнче «Пӗр дивизири чӑваш  боецӗ- 
семпе командирӗсем чӑваш халӑхне» ятлӑ сӑвӑлласа  ҫыр- 
нӑ ҫырура лайӑх  кӑтартнӑ. Ҫак ҫыру-поэмӑра чӑваш халӑ- 
хӗн ывӑлӗсем Тӑван ҫёршыва мӗн тери хытӑ юратнине, 
унӑн ирӗклӗхӗпе чысӗшӗн^пурнӑҫне шеллемесӗр кӗрешни- 
не вулакансем лайӑх  ку(шӑ, вӑл фронтовиксен ашшӗ-амӑ- 
шӗсен, ачи-пӑчисен, арӑмӗсен, савнийӗсен патриотизмла 
туйӑмӗсене ҫӗкленӗ, вӗсене тылри хӗрӳллӗ ӗҫре хавхалан- 
тарнӑ.

Ч ӑваш  боецӗсемпе командирӗсем тӑван  халӑх  умӗйче 
уҫӑ кӑм ӑлп а , таса чӗрепе отчет тытаҫҫӗ, тӑш м ан а  ҫӗмӗрсе- 
аркатса  пӗрмай м алал ла  утни ҫинчен, Ҫӗнтерӳ кунӗ ҫи- 
тессе ӗмӗтленсе ҫапӑҫни ҫинчен каласа  параҫҫӗ. Совет 
Союзӗ пысӑк, анлӑ, анчах каял л а  чакма вырӑн ҫук. Аслӑ 
Дон шывӗ хёрринче, ҫапӑҫу хирӗнче тупа тӑваҫҫӗ вӗсем:

Эх, Тӑван ҫӗршыв, аннемӗр,
Ш ан пире, ӗнен пире:
Аслӑ А тӑлӑн илемӗ 
Сывӑ пулӗ ӗмӗрех!

Х алӑхӑмӑр, савнӑ халӑх,
Ҫӗртмӗпӗр чӑваш ятне:
Ёмӗр-ӗмӗр асӑнмалӑх,
Ҫӗклӗпӗр ун мухтавне.

Чӗр юна тумлам-тумламӑн 
Хӗрхенмесӗр тӑкрӑмӑр.
Тӑкӑпӑр, анчах та хамӑр ,
Ҫӗршыва хӑтарӑпӑр.



«Ҫырура» поэт фронтпа тыл тачӑ ҫыхӑнса тӑни ҫин- 
чен те питӗ витӗмлӗ калать. Уралта та, Ҫёпӗрте те совет 
ҫыннисем фронт вали хурҫӑ-чугун шӑратаҫҫӗ, танксем, 
самолетсем, минӑсем тӑваҫҫӗ. Колхозлӑ ял Совет Ҫарӗ 
валли апат-ҫимӗҫ парса тӑрать.

«Ҫырура» сӑнласа кӑтартнӑ геройсем — мораль тӗлӗ- 
шӗнчен ҫирӗп чӗреллӗ, таса чунлӑ ҫынсем. Вулакансем 
умне фронтри йывӑрлӑхсемпе хӑрушлӑхсене ҫӗнтерсе пы
ракан пирӗн ентешсем: Гаврилов командир, Голицын по
литрук, М ожаев разведчик, Фролов автоматчик, Михайлов 
сапер тата  ытти воинсен сӑнарӗсем яр-уҫҫӑн тухса тй- 
раҫҫӗ. Вӗсем тӑван халӑха  панӑ сӑм аха  ҫав тери йывӑр 
пулсан та, ҫирӗп тытса пыраҫҫӗ.

Ҫавӑн пекех Ухсай Яккӑвӗ «Гастелло капитан» сӑвӑра  
паттӑр летчикӑн ҫапӑҫури хастарлӑхне пысӑк туйӑмпа 
ҫырса кӑтартать. «Хӗрлӗ галстук» сӑвӑра  фашистсем пер
се вӗлернӗ пионерӑн патриотла ӗҫӗ куҫ умне килсе тухать. 
Вёсем пурте, поэт пекех, Тӑван  ҫӗршыва фашистсенчен 
часрах хӑтарас  ёмӗт-шухӑшпа пурӑннӑ.

Вӑхӑтсӑр пуҫне хунӑ юратнӑ ш ӑллӗ Кирле ҫинчен по
эт «Ш ӑллӑм» ятлӑ пӗчӗк поэма ҫырать. Унта вӑл ача чух- 
нехи ялти пурнӑҫа, ӳссе ҫитӗнсен ш ӑллӗ салтака  кайнине, 
усал тӑш мана хирӗҫ хӗҫпӑшалпа ҫапӑҫма тухнине аса 
илет. Хӗрӳллӗ ҫапӑҫу хыҫҫӑн пёр танк ҫывӑхӗнче тӗлӗрсе 
кайнӑ пиччӗшӗ патне тӗлӗкре ҫам рӑк  салтак, поэтӑн вил- 
нӗ шӑллӗ, пырать, вӑл пиччӗшне тӑш мана хирӗҫ хаяррӑн  
кӗрешме чӗнет. Пиччӗшӗпе шӑллӗ тӑван  тавралӑх ,  Силпи 
уй-хирӗ, вӑрманӗ ҫинчен, тискер тӑш м ана ҫапса аркатасси 
ҫинчен калаҫнине поэт пысӑк туйӑмпа ҫырса кӑтартать.

Совет ҫыннин чунӗ вӑрҫӑра  та ҫав тери кӑм ӑллӑ ,  ҫутӑ 
та таса, ҫирӗп те чйтӑмлӑ пулнине Ухсай «Ш ӑпчӑк» ятлӑ 
пӗчёк поэмӑра лайӑх  кӑтартса парать. П оэма гер о й ӗ— 
чйваш ачи Александр Туринке, вӑрҫӑччен консерватори 
студенчӗ пулнӑскер, йывйр тытӑҫу вӑхӑтӗнче нимӗҫсен 
«тигрне» пӗччен чарса лартать. Ҫапӑҫу лӑпланнӑ сам антра 
вӑл шӑпчӑк юрланине киленсе итлет, унтах хӑю ллӑ шӑп- 
чӑк ҫинчен «Шйпчӑк» ятлӑ юрӑ кӗвӗлет. Ҫ апла поэт пы- 
сӑках  мар сӑнарсемпе совет ҫыннин иксӗлми вӑйне, чун- 
халне уҫса парать:

Пурйнма юррн чӗнет,
Ун юрри вӑрҫмасть нихҫан та,
Ҫавӑнпа ӑна итлет
Пур салтак та, пур серж ант та.

Ухсай Яккӑвӗн вӑрҫӑ вӑхӑтӗнчи сӑввисемпе поэмисен



ярӑмӗ «В лтава шыве хӗррпнче» (1945) лирикӑллӑ  поэма* 
хроникӑпа вӗҫленет. Кунта вӑл Аслӑ Отечсственнӑй вӑр- 
ҫӑн юлашки кунӗсене сӑнласа панӑ. Ун чухне поэт ҫапла 
ҫырнӑ:

Ы лтӑн П рага хӗпӗртетчӗ,
Ҫӳл ҫуртра, аял пӳртре 
Уҫнӑ пур чӳречере 
Хӗрлӗ хӗм ялав вӗҫетчӗ.
Ҫитмӗл ҫичӗ халӑх ячӗ 
Ш авлакан ҫар хушшинче 
Прагӑна пёр танк ҫинче 
Кӗтӗ1М эп, чӑваш поэчӗ.

Кунта поэт хӑйӗн лири кӑлла  геройне чех хӗрӗпе пур- 
нӑҫ шӑпи ҫинчен калаҫтарать .  Ҫав калаҫура  вӑл совет 
воинӗсен вӑрҫӑ вӑхӑтӗнчи патриотла ш ухӑш -кӑмӑлне ви- 
тӗр туйса илмелле, чун-чӗрене хум хантарм алла  уҫса панӑ. 
Х амӑрӑн  Тӑван  ҫӗршыва пуринчен ы тларах  юратнине, 
ӑна темрен те ҫывӑха хунине чӑваш поэчӗ, гварди капита- 
нӗ к ӑ м ӑл а  ҫӗклемелле ҫырса кӑтартать:

Хулара мана чи лайӑх 
Ы лтӑн ҫурт парнелеме 
Тытӑнсан та, эпӗ кайӑп 
Хам ҫуралнӑ хирӗме...
Чи хакли—Тӑван ҫӗршывӑм,
Тӗнчере пӗрре кӑна.

Ч ӑваш  халӑхӗн  ывӑлӗ-хӗрӗсем вӑрҫӑ ҫулӗсенче, ытти 
халӑхсен ҫыннисем пекех, ӑҫта-ӑҫта  кӑна ҫитмен пулӗ, 
фашистсене хирӗҫ ӑҫта кӑна  кӗрешмен пулӗ! Пур ҫӗрте 
те поэт-воин тӑван  чӗлхе мӗнле янӑранине илтет, совет 
салтакӗсем хӑйсен чӗлхине чунтан юратнине курать, нумай 
юнлӑ ҫапӑҫусенче чӑваш  чӗлхипе поэзийӗ мӗнле вырӑн 
йышӑннине питӗ лайӑх  курать, ун ҫинчен вӑл «Чӑваш  чӗл- 
хи» ятлӑ сӑвӑра  хавхаланса  калать:

Орел та, Киев та, Варшава,
Белград та, Будапеш т та, Порт-Артур... 
Татти-сыпписӗр пычӗ вӑрҫӑ шавё,
Унта чӑваш чёлхин те пайё пур.

Этемлӗх историйӗнчи чи йывӑр вӑрҫӑ Совет Союзё 
ҫӗнтернипе вӗҫленчӗ. Ф аш истла вӑрӑ-хурахсене ҫапса ҫӗ- 
мӗрнӗ ҫӗнтерӳҫӗсем нумайӑш ӗ килӗсене таврӑнчӗҫ, мирлӗ 
ӗҫе пуҫӑнчӗҫ. Чӑваш  халӑхӗн юратнӑ поэчӗ те 1946 ҫулта 
киле таврӑнчӗ, пӗтӗм вӑя хурса хаяр  вӑрҫӑ витӗр тухнӑ 
халӑхӑн  п архатарлӑ  мирлӗ ӗҫӗ-хӗлӗ ҫинчен ҫӗнӗ сӑвӑсем- 
пе поэмӑсем ҫырчӗ. Вӗссне вулакансем ы рласа йышӑнчӗҫ.



Анчах Яков Гаврилович мир вӑйёсене халё те куллен-кун 
ҫирӗплетмеллине, пирӗн яланах  сыхӑ пулмаллине ман- 
масть, ҫам рӑк  ӑр ӑва  патриотла воспитани парассишён 
ырми-канми ӗҫлет. «Чӑн сӑмах» сӑвӑра  пӗтӗм чун-чӗререн 
вӑл ҫапла калать:

Ҫынсен телейӗпе хисепӗ 
Сыв пултӑр—уншӑн ҫапӑҫма 
П ӑш ал тытма вӗрентрӗм эпӗ 
Ҫырма вӗреннӗ аллӑма.

Ялан аса илетӗп ӑшшӑн 
Хӑйсен юине те пурнӑҫне 
Пӗр хӗрхенмн парса, ҫӗршывшӑн 
Пуҫ хунӑ савнӑ туссене.

Нумай-нумай чӗлхеллӗ халӑх 
Планетӑн пур кӗтессинче —
Мир!— тенӗ чух пусатӑп алӑ 
Ачан сӑпкийӗ умӗнче.

Совет Ҫарӗ юнлӑ вӑрҫӑра  ф аш изм а ҫӗнтернӗ хыҫҫӑн 
пирӗн нумай нациллӗ литература м алал ла  ҫӗнӗ условисен- 
че хӑватлӑн  чечекленме пуҫларӗ. Халӗ ӗнтӗ ун умӗнчи тӗп 
тӗллевсенчен пӗри вӑл — совет халӑхӗн вӑрҫӑри паттӑр- 
лӑхне, ҫав паттӑрлӑхӑн  ку вӑхӑтрипе малашнехи пӗлте- 
рӗшне анлӑн та тарӑннӑн кӑтартасси пулса тӑчӗ. Вӑрҫӑ 
хыҫҫӑнхи уйӑхсенче ҫырнӑ произведенийӗсенче чылайӑ- 
шӗнче чӑваш писателӗсем ҫӗнтерӳ савӑнӑҫне, халӑх  мир- 
лӗ ӗҫе пуҫӑннине с ӑ н л а р ӗ ^ /

Вӑрҫӑ хыҫҫӑнхи ҫулсенче Ухсай Яккӑвӗн творчествинчи 
тӗп темӑсенчен пӗри Ч ӑваш  ҫӗрӗнче колхозлӑ йӗрке епле 
пуҫланса кайса ҫирӗпленсе ҫитнине кӑтартакан  тема пул
чё. Хӑйӗн сӑввисемпе поэмисенче вӑл халӑх  пурнӑҫӗн тӗ- 
лёнмелле вӑйӗпе илемне, ҫӗр ӗҫченӗн чӗре ҫумӗнчи чи хак- 
лӑ  шухӑш-туйӑмӗсене ка л а м а  ҫук пыешҫ ӑсталӑхпа ҫырса 
сӑнларӗ. Ҫакӑ вӑл уйрӑмах «Кӗлпук мучи» поэмӑпа «Ту 
урлӑ ҫул» романра палӑрчӗ.

«Кӗлпук мучи» поэма— чӑваш ҫӗр ӗҫченӗн кунҫулӗпе 
шӑпине кӑтартакан  эпикӑллӑ произведени. Поэмӑри тӗп 
геройсен сӑнарӗсенче чӑваш  ҫыннин нациллӗ характерен чи 
лайӑх  енӗсем палӑрнӑ.

П урнӑҫра Кӗлпук мучин нумай курма, нумай чӑтса ирт- 
терме тивнӗ: кулаксемпе улпутсен пусмӑрне те, шурӑ гвар- 
деецсен тискерлӗхне те тӑраничченех тутаннӑ ҫак этем. Акӑ 
ӗнтӗ Октябрьти революци ҫснтерет. П ачах урӑх «юрӑ» 
пуҫланать Кӗлпукшӑн та. Чунӗпе пётӗмпех ҫам рӑкланса



Кайнӑскер, ҫӗнӗ пурнӑҫ тунӑ ҫӗре ка л а м а  ҫук хастаррӑн 
хутшӑнать вӑл. Ф аш истла Германие хирӗҫ пынӑ вӑрҫӑ ҫу- 
лӗсенче те Кӗлпук пурнӑҫӗ — ырми-канми хӗрӳ ӗҫлӗ пур- 
нӑҫ. Иксӗлми ӗҫченлӗх, кирек мёнле самантра та  пусӑ- 
рӑнчӑк кӑм ӑл а  сӳнтерме пӗлни, пур япала  ҫине те общест- 
в ӑл л а  куҫпа пӑхни, халӑх  ӗҫне яланах  хастар хутшӑнни— 
акӑ мӗнле чун-чӗреллӗ ҫын Кӗлпук мучи Ухсайӑн ҫак  чап- 
лӑ произведенийӗнче. П оэма м алтан  пуҫласа вӗҫне ҫити- 
ех ӑш ӑ та хаваслӑ  юморпа тулнӑ, унтах тӗллӗн-тӗллӗн 
вичкӗн сатира куратӑн.

К олхозлӑ пурнӑҫ ҫулӗ ҫине тӑрасси чӑваш  ялӗнче те, 
ытти ҫӗрти ялсенчи пекех, ҫӑмӑллӑн  пулса пыман. Уйрӑ- 
мах вӑтам  хресчен хытӑ иккӗленнӗ. Ухсай хӑйӗн «Ту у р 
ла ҫул» поэминче ҫавнаш кал  ҫынна К ал л я  сӑнарӗ урлӑ 
кӑтартнӑ. Й ы вӑр  та  асаплӑ ҫулпа пырса кӗрет колхоза 
Калля. Хӑй хуҫалӑхӗшӗн ҫунакан ҫын психологине автор 
чӑн пурнӑҫри тӗслӗхсене ҫывӑххӑн аса илтерекен сӑр- 
семпе ҫырса кӑтартать . К анӑҫ паман иккӗленӳсене сирсе 
ы вӑтма пурнӑҫран кая  юлнӑ тӗш мӗш лӗхлӗ К аллян а ком- 
мунистсем пулӑшаҫҫӗ. Вулакан ҫакна ӗненет: каярахпа
К алляп а унӑн арӑмӗ Чинавье чи малта пыракан колхоз- 
никсем пулса тӑнине курать.

К ӑм ӑ л а  килекен ытарайми чӑваш хӗрарӑмӗн вӑйлӑ сӑ- 
нарӗ пулса тухнӑ Чинавье инке поэмӑра. Хут пӗлмен тӗт- 
тӗм чӑваш  хӗрарӑмӗ, колхоза кӗрсен вӑл куҫ умӗнчех ул- 
ш ӑнса пырать, пурнӑҫри ҫӗнӗлӗхсене хӑю ллӑн йышӑнма 
пуҫлать. Хастар ӗҫленӗшӗн ӑна ялхуҫалӑхӗнчи ытти пал- 
лӑ ҫынсемпе пӗрле Ленин орденӗ параҫҫӗ. Чинавье инке 
М ускавра пулнине, Кремльте М. И. Калинин аллинчен 
государствӑн чаплӑ наградине илнине Ухсай Яккӑвӗ чу- 
на ачаш лакан  ӑш ӑ сӑмахсемпе ҫырса кӑтартать.

П ӗр ӳстермесӗрех эпикӑллӑ произведенисен чӑн-чӑн 
ӑстаҫи тесе калас  пулать Ухсай Яккӑвне. Унӑн «Кӗлпук 
мучи», «Ача чухнехи ҫӑлтӑрӑм», «Чапаевпа тӗл пулни», 
«Ш урӑ хурӑнпа калаҫни» поэмисем, «Ту урлӑ ҫул», «Акӑш- 
кӳль» романӗсем чӑваш литературинче ҫеҫ м ар ^  нумай 
нациллӗ пӗтӗм совет литературинче пысӑк вырӑн йышӑн- 
са тӑраҫҫӗ. Чӑваш  халӑхӗ революци тунӑ ҫӗрте, Совет 
влаҫне ҫирӗплетессишӗн пынӑ кӗрешӳре, социализмлӑ 
строительствӑра мӗнле вӑй-хал хунине анлӑн ҫырса кӑ- 
тартнӑ ҫак произведенисенче.

/«Ача чухнехи ҫӑлтӑрӑм » кӗнекене кӗнӗ виҫӗ поэмӑна 
(«Ача чухнехи ҫӑлтӑрӑм », «Чапаевпа тӗл пулни», «Силпи- 
ри асам ат  кӗперӗ») М ускавра та тивсҫлипе пысӑк хак па- 
чёҫ. Вӗсемшӗн поэт М. Горький ячӗпе хисепленекен



Р С Ф С Р  Государство премине илме тивӗҫлӗ пулчё. Ку кё- 
некере Ухсай чӑваш халӑхӗн революци умёнхи, Октябрь 
кунёсенчи тата граж дан  вӑрҫи ҫулӗсенчи пурнӑҫне эпи- 
кӑллӑ  картинӑсемпе сӑнласа парать.

» Чухӑнлӑхпа, асаппа та хӗн-хурпа — акӑ мӗнле хӑруш ӑ 
паллӑсемпе тухса тӑрать  поэт куҫӗ умне чӑваш халӑхӗн 
революцичченхи пурнӑҫӗ. Анчах поэма геройӗ чӑтм алла  
мар йывӑр сам ан ара  та тӑван  ҫӗрӗн ӑшшине туйса тӑрать, 
халӑхпа пӗрле пурӑнать. Сюжет аталанса  пынӑ май Ух
сай Яккӑвӗ хӑйӗн ҫак поэмисенче ы тларах  та ы тларах 
социаллӑ проблемӑсене хускатать. Ҫ ам рӑк  Якку халь ӗн- 
тӗ пурнӑҫра пулса иртекен ӗҫсене, ҫав ӗҫсенчи хире-хирӗҫ- 
лӗхсемпе хирӗҫӳсене тимлӗн асӑрхам а тытӑнать. Ялти 
ачасемпе пӗрле вӑл юртан патша кӗлетки тӑвать, кайран 
ӑна патакпа ҫапа-ҫапа ватать. Т ата  каярахпа чухӑн хрес- 
ченсемпе пӗрле ялти ҫӗрме пуянӑн ҫаранӗсене туртса ил- 
нӗ ҫӗре хутшӑнать.

У йрӑмах поэт халӑха Аслӑ Октябрь ҫутине уҫса пама, 
ӑна пурнӑҫра тӗрӗс ҫул шыраса тупма пулӑш акан  ҫын- 
сене — большевиксене чуна ҫывӑх ӑш ӑ сӑмахсемпе сӑнар- 
ласа  парать.

...Вут-ҫулӑмлӑ ҫав кунсем иртсе кайнӑ ӗнтӗ, халӑх  
халь  ирӗклӗ ҫӗр ҫинче мирлӗ пурнӑҫ тума ҫанӑ тавӑрнӑ. 
Хӗрӳллӗ ӗҫре ӗҫҫыннисене аслӑ Ленинӑн — пусмӑртисен 
ҫулпуҫӗпе чи ҫывӑх тусӗн сӑнарӗ куллен хавхалантарса, 
вӑй парса пырать. Ленин халӑхш ӑн — пуласлӑх шанчӑкӗ, 
пуласлӑх ялавӗ.

Ильич
Хӑй лартнӑ самана сакки.
Пире сехметлӗ 
Вилӗмрен хӑтарчӗ,
М ана ӳтре 
Вӑй ӗрӗхнӗ пирки 
Ыраш вырма 
К аҫалӑка кӑларчӗ.

П а л л а м ал л а  мар чечекленсе улшӑнчӗ, ҫӗнелчӗ ҫав ҫул- 
сенче Чӑваш  ҫӗрӗ. Хаваслӑ, телейлӗ те тулӑх пурнӑҫпа пу- 
рӑнать ӗнтӗ халь ӗлӗк ӗмӗр-ӗмӗр пусмӑр айӗнчен тухай- 
ман чӑваш халӑхӗ. Ухсай поэзийӗ те ҫавна май Силпи шы- 
вӗпе ҫуса тасатнӑ пек ҫуттӑн та илемлӗн ш ӑнкӑртатса 
юхать. Вӑл, ҫав поэзи, малтан  пуҫласа вӗҫне ҫитиех ҫӗр- 
пе уйрӑлми тачӑ ҫыхӑннӑ, ҫӗр сӗткенӗпе тулнӑ.

«Ҫ ӑкӑртан  асли ҫук» тенӗ чӑваш авалтан. Ҫакна асран 
ямасӑр, халӑх  поэчӗ хӑйӗн кашни произведенийӗнчех дё
ре, ун ҫинче тырӑ ӳстерекен ӗҫчен ҫын аллине мухтать.



Ухсай Я ккӑвӗ поэт ҫеҫ мар, ӑста публицист та. Кул- 
ленхи пичетре час-часах эпир унйн халйх хуҫалӑхӗпе куль
тура ҫинчен ҫырнӑ тарӑн  ш ухӑш лӑ статйисене вулатпӑр. 
Ч ӑваш  литературине пуҫарса яраканӗн  К. В. И вановӑн 
пурнӑҫӗпе пултарулӑхне тӗпчесе ҫырнӑ кӗнекине те унйн- 
не критикӑра  пысӑк хак панӑ.

Ч ӑваш  литературинче тунӑ п архатарлӑ  ӗҫӗсемшӗн Ух
сай Я ккӑвӗ 1946 ҫулта Чйваш А С С Р искусствисен тава 
тивӗҫлӗ ятне, 1950 ҫулта ЧА СС Р халӑх  поэчӗн ятне илме 
тивӗҫлӗ пулчӗ. Чӑннипех те савӑнатпӑр, мухтанатпӑр эпир 
хам ӑр литратурӑрй  ҫавнаш кал  пултаруллӑ та чаплӑ поэт 
пурришӗн.

ҪУ Л Ӑ М РА  Т УП ТА НН А ПУ ЛТ АР УЛ АХ

Чйваш  халӑх  поэчӗ Александр Алга ҫырнӑ произведе- 
нисем чи малтанах  нумай енлӗ, й-арӑн ш ухйш лй/чӑннипех 
те илемлӗ пулнипе п алӑрса  тйраҫҫӗ'. Вӑл поэт та, проза
ик та, драм атург  та пулнӑ, в ӑлах  паллӑ  куҫаруҫӑ та, публи
цист та, литература критикё те. Тйван литературйра хё- 
рӗх ҫул ытла ӗҫлесе, А. А лга вулакансене сахал  мар сйвй- 
юрй, поэмйсем, калавсемпе повеҫсем, очерксемпе статья- 
сем парнелерё. Вёсенче вйл совет ҫыннисен ҫутй ӗмӗт- 
шухӑшне, чун-чёре пуянлйхӗпе тасалйхне, Тйван ҫӗршывӑн 
телейӗпе чысӗшӗн ӗҫпе те хӗҫпе кӗрешекенсене тӗрлӗ енчен 
тата  пысйк йсталйхпа ҫырса кйтартрӗ. Ҫавйнпа та вулакан 
унйн произведенийӗсене яланах  чӗре патне илет, юратать, 
халйхйн кймйлӗпе шухйш-туйймне тарйннйн палӑртса тйнй- 
шйн пысйка хурать.

Александр Егорович Алга (Бачков) хальхи Тутар рес- 
публикинчи Теччё районне кёрекен Кйнна Кушки ялёнче 
1913 ҫулхи ноябрён 27-мёшёнче чухйн хресчен килйышёнче 
ҫуралнӑ. Пёчёклех ашшёнчен юлнйскер, вйл выҫйллӑ-ту- 
тйллй ӳснӗ, сухапуҫ хыҫӗнчен утнй, ҫиме ҫӑкӑрш йн ҫын 
анисене те сӳреленӗ, тырй вырма та  ҫам р ӑклах  ҫӳренӗ. Я л 
ти пуҫламӑш  ш култан вӗренсе тухнӑ хыҫҫйн пулас поэта 
тӑлӑх  ачасен ҫуртне вырнаҫтарнй. Ҫавӑнтан  пӗтерсе ту- 
хать те вӑл вйтам шкул, унтан вара, 1927— 1930 ҫулсенче, 
Хусанти Ч ӑваш  педтехникумӗнче вӗренет. «Ҫав ҫулсенчех 
эпӗ чи малтанхи хут Ҫеҫпӗл Мишши сйввисемпе паллаш- 
рйм, вӗсенчен тӑрӑш са вӗрентӗм,— тет поэт.— Манйн м ал 
танхи сйвӑ Хусанта кӑлар акан  «Утйм» альм анахра пичет- 
ленсе тухрӗ. Ҫакӑнтан  вара  эпӗ сӑвй ҫырмасйр пӗр ҫул та 
ирттермен темелле...»



Техникумран вёренсе тухнӑ хыҫҫӑн А. Алга виҫё ҫул 
хушши пуҫламӑш  шкулта ӗҫлет, унтан 1935 ҫулхи январь 
уйӑхӗнче Чӑваш  педагогика институчӗн чӗлхепе литера
тура факультетне вӗренме кӗрет. Кунта вӑл литература 
ӗҫне чӑнласа тытӑнать. Унӑн сӑввисем ӗнтӗ республикӑри 
хаҫатсемпе журналсенче тӑтӑш ах  ҫапӑнса тухма пуҫлаҫ- 
ҫӗ. 1936 ҫултан вара  вӗсене вӑл Бачков хуш аматпа мар, 
Алга псевдонимпа пичетлеме тытӑнать.

1938 ҫулта пединститут пӗтерсе тухнӑ хыҫҫӑн ҫамрӑк, 
поэт пӗр ҫул Етӗрнери педагогика училищинче чӑваш чӗл- 
хипе литературине вӗрентет. 1939 ҫулта ӑна Совет Ҫарне 
илсен, вӑл ҫав ҫулах Хӗвеланӑҫ У краинӑна Польш а панӗ- 
сен пусмӑрӗнчен ирӗке кӑларнӑ похода хутшӑннӑ. Гитлер- 
ла  Германи Совет Союзне вӑрӑ-хурахла килсе тапӑнсан 
вара  Александр Алга вӑрҫӑн  малтанхи кунӗсенчен пуҫла- 
са фаш истла Германие ҫӗнтеричченех фронтра пулнӑ. Тӑ- 
ватӑ ҫул хушшинче темиҫе хут аманнӑ. Ҫапӑҫусенче пат- 
тӑрлӑх  кӑтартнӑш ӑн  ӑна икӗ хутчен Аслӑ Отечественнӑй 
вӑрҫӑн  II степеньлӗ орденӗпе, Хӗрлӗ Ялав, Хӗрлӗ Ҫӑл- 
тӑр орденӗсемпе, темиҫе медальпе наградӑланӑ.

1946 ҫулта ҫартан таврӑннӑ хыҫҫӑн А. Алга пилӗк ҫӳл 
хушши «Ялав» ж урнал  редакторӗнче ӗҫленӗ, унтан Чӑваш  
писателӗсен Союзӗнче литература консультанчӗ, правлени 
секретарӗ, 1960— 1967 ҫулсенче Ч ӑваш  писателӗсен Сою- 
зӗн правлени председателӗ, С СС Р тата  Р С Ф С Р  писателӗ- 
сен Союзӗсен правлени членӗ, 1963— 1967 ҫулсенче Ч ӑваш  
АССР Верховнӑй Совечӗн депутачӗ пулнӑ.

И лемлӗ литература произведенийӗсене вы рӑсларан  т а 
та ытти чӗлхесенчен чӑваш ла куҫарас енӗпе те 
поэт ҫине тӑрса  ӗҫлет. Вӑл А. С. Пушкинӑн 
«Русланпа Лю дм ила» поэма-юмахӗпе нумай сӑввине, 
Т. Г. Ш евченкӑн «Гайдамаксем» поэмипе сӑввисене, Эду
ард Багрицкий «Опанас ҫинчен хунӑ юррине», «Вильям 
Ш експирӑн «Гамлет» трагедине, М аксим Горькин «Итали 
ҫинчен хунӑ юмахӗсене», Юрий Збанацкин «Ҫеҫпӗл» роман- 
не, пӑлхар, венгр тата  ытти халӑхсен паллӑ писателӗсем 
ҫырнӑ ироизведенисене те нумай куҫарнӑ.

Ч ӑваш  композиторӗсем унӑн чылай сӑввине юрра хыв- 
нӑ. У йрӑмах поэтӑн «Ш ыварманӗ» легендипе «Хам.ӑр ял- 
сем» поэми тӑрӑх  Федор Васильев композитор ҫырнӑ опе- 
рӑсене пирён халӑх юратса йышӑнчӗ.

Т алантлӑ поэтӑн кунҫулӗпе пултарулӑх ҫ у л ӗ — чӑнни- 
пех те пархатарлӑ, илемлӗ, тухӑҫлӑ ҫул. Вӑл ҫырнӑ произ- 
ведеиисем ӑсталӑх  тӗлӗшӗнчен те, шухӑш тарӑнӑш ӗпе те 
чйваш совет литературине пуянлатаҫҫӗ, унӑн ылтӑн фон-



дёнче паллӑ вырӑн йышӑнаҫҫӗ. Ахальтен мар ӗнтӗ ӑна 
Ьҫлӗх Хӗрлӗ Я лавпа  «Хисеп палли» орденсемпе наградӑ- 
ланӑ, Ч ӑваш  А С С Р Верховнӑй Совечӗ, А. Алган тӑван 
литературӑри  тава тивӗҫлӗ ӗҫӗсене пысӑка хурса, ӑна 1970 
ҫулта Ч ӑваш  х алӑх  поэчӗн ятне пачӗ.

Пирӗн литературӑра Александр Алга-.аултарудахс вӑр- 
ҫӑ умӗнхи ҫулсё~нЧёх~паларса ҫитрӗ: ун. чухце унӑн_^<Хӗ- 
веллӗ ир»,■"«Савасёмпе поэмӑсем» кӗнекисемпе «Ш ывар- 
манӗ» легенди, «Иккӗн», «Илюк», «Ҫӗнӗ Кармен», «Ул- 
тав» позмисем пичетленсе тухрӗҫ. Вӗсенче поэт пуринчен 
те ытла «ирӗклӗ ҫӗршывӑн ирӗклӗ кунҫулӗ», «чечекленнӗ 
ҫӗршыв та маттур ҫамрӑксем», ҫӗнӗ саманари  ҫӗнӗ ҫынсен 
телейлӗ пурнӑҫӗпе ю ратӑвӗ ҫинчен чӗре тулли савӑнӑҫпа 
хавхаланса  ҫырать, тӑван  халӑха  хӑйӗн п архатарлӑ  та пат- 
тар ӗҫӗнче ҫӗнӗрен ҫӗнӗ ҫитӗнӳсем тума чӗнет. Асӑннӑ кӗ- 
некесенчи сӑвӑсемпе поэмӑсем ҫам рӑк  поэтӑн ӑсталӑхӗ 
вӑй илсе ҫитнине, вӑл пурнӑҫа сарлакан  сӑнлам а вӗренсе 
пынине палӑртаҫҫӗ . Вӗсенче шухӑш яланах  уҫӑмлӑ, тӗт- 
реллӗ, тӗксӗм картинӑсем ҫук. Поэт пурнӑҫа, килес кунҫу- 
ла, вӑл  татах  чаплӑрах, пуянрах, телейлӗрех пулӑсса опти- 
мистла курса-ӗненсе тӑрать.

П алл ӑ  ӗнтӗ, ҫӗрш ы вра социализм тӑвас ӗҫ ҫӑмӑлпа 
килмен. Ун чухне совет халӑхне ш алтан  та, тулаш ран  та 
ура хума сӗмсӗрленекен тӑш ман  пайтах пулнӑ-ха. Ҫ авӑнпа 
та поэт йывӑр кӗрешӳре ҫӗнсе илнӗ телейлӗ пурнӑҫа куҫ 
шӑрҫи пек сы хлам а чӗнекен патриотла сӑвӑсем чылай ҫыр- 
нӑ («Юн», «Пурнӑҫ», «Ш анчӑк» т. ыт. те).

«Иккӗн» поэма содержанийӗпе те, форма енчен те поэ- 
тӑн вӑрҫӑччен ҫырнӑ произведенийӗсенчен чи пысӑкки те 
вайлӑраххи  темелле. П оэма геройӗсем, Сантӑрпа П а в ӑ л — 
пӗр тантӑш сем; вӗсем пӗчӗк чухне вӑй ӑр а  та, килте те, 
ш култа та, вы ртм ара  та пӗрле пулнӑ, туслӑ ӳснӗ. Анчах 
ашшёсем вёсен— пачах икӗ тӗрлӗ ҫынсем.

П ӗрремӗш  тӗнче вӑрҫинчен таврӑнсан, Сантӑр ашшӗ ял 
халӑхне Совет влаҫӗ ҫинчен ӑнлантарать, ӑна хӑйсен ялӗн- 
че йӗркелесе ярассишӗн чунне парса тӑрӑш ать . Ун чухне 
ҫӗршывра питӗ йывӑр вӑхӑт  пулнӑ, урса кайнӑ контрре- 
волюци ҫав-ҫавах-ха Совет влаҫне пӗтерсе хурассишӗн сӗм- 
сӗррӗн ҫапӑҫнӑ. П авӑл  ашшӗ, хӑравҫӑскер, шурӑ офицер 
аллинчи нагана курсан, чӑтаймасть, Сантӑр  аш шӗ ӑҫта 
пытаннине кӑтартса  ярать... Пӗчӗк С антӑрпа амӑш ӗ тӑлӑ- 
ха тӑрса  юлаҫҫӗ. Ҫ апла в ар а  «Иккӗн» поэмӑра, пӗр енчен, 
революци салтакне, ӗҫхалӑхне ирӗке кӑларассиш ӗн хастар- 
рӑн кӗрешекен патриота, тепӗр енчен, ӑна сутакана, нӑй- 
кӑш чунлӑ этеме сӑнласа кӑтартнӑ.



Выҫлӑх ҫулхине ам ӑш ё вилнӗ хыҫҫӑн Сантӑр тӑлӑх  
ачасен ҫуртӗнче ӳсет. Унтан ӑна Совет Ҫарне илсе каяҫҫӗ 
те, вӑл  лейтенанта вӗренсе тухать, ҫӗршыва Инҫет Хӗ- 
велтухӑҫ чиккинчи пӗр заставӑра  хураллать. Кунта вӑл 
ача чухнехи тусӗпе П авӑлп а  тӗл пулать, шухӑш а каять. 
Ҫавӑн пекех П авӑл  та  ш ухӑшлать, иртнине аса илет, хӑйӗн 
хӑравҫӑ ашшӗне ӳпкелешсе ылханать. Мӗнех-ха тепӗр те 
сен ашшё? Уншӑн П авӑл  айӑплӑ мар-ҫке. Вӑл колхозра 
ялти комсомолецсемпе пӗрле ӗҫлесе ӳснӗ, халӗ акӑ погра
ничник, Тӑван  ҫӗршыв чиккине сыхлать, хастар часовой. 
Анчах ача чухнехи юлташӗпе вӑл чунтан калаҫса  ёлкёрей- 
мест: тӑш ман чикӗ урлӑ каҫнӑ, ҫапӑҫма кайм алла .  П авӑл  
Тӑван  ҫӗршыв чиккине хӳтӗлесе чаплӑ вилӗмпе вилет. Сан- 
тар унӑн вилтӑприйӗ ҫинче сӑмах калать, паттӑр погра
ничника тусӗ-юлташӗсем ӗмӗрех асра тытса пурӑнасси 
ҫинчен шантарать.

Ҫапла вӗҫленнӗччӗ «Иккӗн» поэмӑн малтанхи вариан- 
чӗ. Вулакансем хӑй вӑхӑтӗнче А. Алга патне: « П авӑла  вӗ- 
лермелле мар, сы ватмалла , С антӑрпа вӗсем ача чухнехи 
пекех пӗрле пулм алла» ,— тесе нумай ҫыратчӗҫ. Поэт вара  
вёсен шухӑшӗпе килӗшнӗ. Поэмӑн ҫӗнӗ вариантӗнче Сан- 
тӑрпа П авӑл  иккӗшӗ те сывӑ юлаҫҫӗ, каллех туслашаҫҫӗ, 
тӑван ялне пӗрле таврӑнаҫҫӗ.

«Ш ыварманӗ» легенда чӗлхе илемӗпе те, шухӑш тарӑн- 
лӑхӗпе те А. Алга пултарулӑхӗнче паллӑ вырӑн йышӑнать. 
Ахальтен мар вӑл каярахп а чӑвашсен пӗрремӗш оперин 
никӗсӗ пулса тӑчӗ.

Сӗве шывӗ. «Ҫап-ҫуттӑн ялкӑш ать  пӗве, таппи ун пит 
инҫе,— тет поэт.— Ш арлан кӑ  — вӑй ҫаврать, ҫаврать  ар- 
ман урапине, вара электро ҫиҫӗмӗ вӗҫет хире, яла... Ялсем 
ят панӑ халь ӑна «Ильич ҫути» тесе. Каҫ. Й ӑлтӑр-йӑлтӑр  
курӑнать кашни урам, кӗтес. Кунта юмахри пек тӗнче. 
Сӗве тӑрӑх  — садсем. Пӗр чарӑнми халь  вӗсенче юрлаҫҫӗ 
кайӑксем...»

Ҫӗнӗ пурнӑҫ кӳнӗ пысӑк савӑнӑҫ, ҫутӑ телей кунта тап- 
са тӑрать. Анчах х ал ӑх р а  тахҫан ӗлӗк пулса иртнӗ ирсӗр 
ӗҫе те манмаҫҫӗ-ха. Сӗве хӗрринчи пӗр ялта ӗлӗк-авал 
Сарпи ятлӑ хӗр пурӑннӑ-мӗн. Вӑл мӗн ачаран  Тӑмпай пу- 
ян патёнче лӑш  курмасӑр ӗҫленӗ, вы ҫӑллӑ-тутӑллӑ пурӑннӑ.

Сарпи «ҫап-ҫамрӑк сарӑ хӗр», ҫӳҫӗ ун «кӑлкан пек 
кӑтра», «алка  пёк куҫӗсем—ытарайми сенкер», «ҫамрӑк 
пӗвӗ— шап-шур яш так хӑва». Кунҫулӗ тем тери йывӑр пу- 
лин те, вӑл телейлӗ пулас ҫутӑ ӗмӗтпе пурӑнать. Вӑл хӑ- 
йӗн савнӑ каччине чунтан юратать, савнийӗ те, хӑй пекех 
чухӑнскер, ӑна савать. Анчах тискер чӗреллӗ Тӑмпай



ирсӗр шухӑш тытнӑ иккен. Вӑл ҫам рӑк  хӗр-тарҫа мӑшкӑл- 
л ам а  тӑрать, анчах Сарпи парӑнмасть, «сурать те ун пит
ие, кӳршӗ яла  тухса тарать  — хӑй аппӑш ӗ иатне». Тӑм- 
пай — «ватсупнӑ, йӗрӗнчӗк этем» •— хӗре хыҫран ҫитсе тыт
са арман пӗвине пӑрахать. Хӑйӗн тискер ӗҫне тӳрре кӑ- 
л ар ас  тесе, вӑл  айӑпа авалхи киревсӗр йӑла  ҫине ярать. 
Ҫав йӑла  тӑрӑх, пӗве татӑласран  ун айне хитре хӗре чӗрӗл- 
лех п ӑрахм алла  имӗш.

Сарпи савнийӗ Т ӑм пая тавӑрать, ӑна хӑйне те пӗве хыҫ- 
не пӑрахать.

Л егендӑна х ал ӑх  чӗлхин пуянлӑхӗпе тирпейлӗ те ӑста 
усӑ курса ҫырнӑ. Сарпи сӑнарне поэт халӑх  юмахӗсенчи 
пекех кӑм ӑл а  кайм алла , асра ю лм алла  кӑтартнӑ. Компо- 
зици енчен те, шухӑшпа илемлӗх тӗлӗшӗнчен те «Ш ывар- 
манӗ» легенда чуна тытса илекен хитре произведена пул
са тӑнӑ.

К ал ар ӑ м ӑр  ӗнтӗ, Александр Алга Аслӑ Отечествен- 
нӑй вӑрҫӑ пуҫланнӑ кунах хаяр ҫапӑҫӑва  кӗнӗ, фаш истла 
вӑрӑ-хурахсене аркатса тӑкичченех фронтра ҫапӑҫнӑ. Ап- 
ла пулин те, вӑл хӑйӗн поэт тивӗҫне те асран кӑларм арӗ ,  нӳр- 
лӗ окопсенче, блиндажсенче е тата госпитальсенче совет 
салтакӗсем  Тӑван  ҫӗршыва хӗрӳллӗн юратнине кӑтарта- 
кан, тӑш м ан а ним шелсӗр аркатма, мӗнпур мӑшкӑл-инкек- 
шӗн тав ӑр м а  чӗнекен ҫулӑмлӑ сӑвӑсем ҫырчӗ.

Акӑ, вӑрҫӑ пуҫланнӑ кун ҫырнӑ «Июнӗн 22-мӗшӗ» ят- 
лӑ сӑвӑ. Унта поэт совет салтакӗсен паттӑр шухӑш-кӑ- 
мӑлне, вӗсем ирсӗр фашистсемпе юлашки юн тумлам ӗ юл- 
миччен, вӑрҫа  чаплӑ Ҫӗнтерӳпе вӗҫличчен кӗрешме хатӗр- 
рине чуна хускатм алла  уҫса панӑ:

С асартӑк тревога янрарӗ ирпе.
Сасартӑк, пӗр харӑс тӑрса,

Эпир вӗтлӗх витӗр, сӑрт урлӑ, хирпе 
В аскарӑмӑр аслӑ вӑрҫа.

Эпир—малтисемччӗ; ҫӗнме ҫӗкленсе 
Кӗрейрӗмӗр ҫулӑм ӑшне,

Ахлатрӗ тавралӑх, ш артах чӗтренсе,
Тем шӑхӑрчӗ: хӑшӗ-хӑшне!

Вӑл вут пек снаряд-мӗн ш артлатрӗ ҫумра,
Сӳ килчӗ, сӳ кайрӗ хӗрӳ...

Пӗрех, ҫирӗп шанчӑк ҫуралчӗ чунра,
Ун ячӗ— асту—Ҫӗнтерӳ.

«Эпир— малтисемччӗ»,— тет поэт. П ӑш ал а  алӑран  пӑрах- 
масӑр ҫапӑҫнӑ кунсенче вӑл «чи ш анчӑклӑ ӗмёт— пулас 
Ҫӗнтерӳ» салтакӑн  йӑваш  кӑмӑлне хытарни ҫинчен к а 
лать, ҫав ӗмӗт Ҫӗнтерӳ кунё килсе ҫитичченех чёререн тух-



маннине палӑртать. Витӗмлӗ. те ёненмелле янӑраҫҫӗ «Ха- 
рушлӑхпа хаярлӑх» сӑвӑра  поэтӑн ҫулӑмлӑ сӑмахӗсем:

Хитре хуласем ялкӑшаҫҫӗ вутра,
Ялсем ҫулӑмра, улӑхсем чӗрӗ юнлӑ...
Тӑшман пуснӑ вырӑн суранлӑ выртать,
Тӑшман иртнӗ вырӑн пушхир пулса юлнӑ.

Анчах ӑҫта ҫитнӗ унта тискер вилӗм акакан  фашист- 
сен иртӗхесси вӑхӑтлӑх  кӑна. Тӑван ҫӗр суранӗсемшӗн вӗ- 
сем нихҫан та каҫару ан кӗтчӗр! Сӑвӑҫ ӑшчиккинче ви- 
лесле тавӑру вучӗ ҫулӑмланса ҫунать:

Ш анатпӑр эпир: ҫав ҫӗлен-калтана 
Час нӳрлӗ ҫӗр ҫӑтӗ, час нӳрлӗ юн витӗ,
Хаяр тавӑру ярса тытнӑ ӑна.
Пире Ҫӗнтерӳ курӑнать ҫулӑм витӗр.

«Шухӑш», «Асил-ха, юлташ!..», «Ырӑ ят», «Хаяр чун- 
ри ачаш лӑх», «Инҫетре, Сӗве таврашӗнче» сӑвӑсенче те 
ҫапӑҫу хирӗнчи совет салтакӗн  вӑйлӑ та пысӑк туйӑмӗсем 
тарӑннӑн сӑнланса юлнӑ. Поэтӑн лирикӑллӑ геройӗ вӑр- 
ҫӑн вӑрӑм  та  тертлӗ ҫулӗ ҫинче — Ҫӗршывӑн хӗвеланӑҫ 
чиккинчен тытӑнса Атӑл хӗррине ҫитиччен, унтан Атӑл 
хӗрринчен Берлина ҫитиччен — чунӗпе ҫирёпленсе вӑй ил- 
нӗ. Пурнӑҫа ӗненесси, тӑш м ана пурпӗр ҫӗнтерессине ша- 
насси пайтах йывӑрлӑхсене тӳссе ирттернипе пӗрле килет. 
«Тар-шурлӑ ҫул та, ҫил сивви те ҫӳҫентермерӗҫ салтак  
чунне: вӑр-вӑркӑш уллӑ тӗтӗм витӗр эп куртӑм Ҫӗнтерӳ 
кунне»,— тет поэтӑн ҫапӑҫусенче сахал  мар хӗн-асап тӳс 
нӗ лирикӑллӑ геройӗ «Ҫул ҫинче» (1944) сӑвӑра.

Совет Ҫарӗ фаш истла Германи ҫӗрӗ ҫине ҫитсе кӗр- 
сен, унти нихҫан манӑҫми ҫапӑҫу картинине, пирӗн ҫар- 
сем тӑш мана хӑватлӑн  ҫӗмӗрсе-ҫӗнтерсе пынине поэт 
«Тӑш ман ҫӗршывне кӗрсен» (1944) сӑввинче лайӑх  сӑнласа 
кӑтартать:

Пуҫ урлӑ ш ӑхӑрать шав тӑтӑшшӑн 
А нӑҫалла пиншер снаряд.
«Тӑван ҫӗршывшӑн! Халӑхшӑн!»—
Саспа пӗтӗм вӑрман янрать.

Вут хирӗҫет. Чарасшӑн. Курӑпӑр!
Танксем тухаҫҫӗ мӑн ҫула.
Тӑшман тарать. Хӑтласшӑн. Пурӗпӗр 
Ая пулса выртса юлать.

Поэт-воин, тӑш м ана аркатса, вилӗме ҫӗнтерсе, хӑват- 
лӑ Сойет Ҫарӗпе нёрле кунран-кун Аслӑ Ҫӗнтерӳ патне ҫыв-



харса пырать. «Нумай ҫӗршыва, юлташсем, ҫитсе куртЙ- 
мйр, пит вӑрӑм  ҫулсем пулчӗҫ юнлӑ, тар-шурлӑ, ҫапах 
ӳкермерӗмӗр хам ӑр  чыса»,— тет вӑл «Бранденбург хапхи 
умӗнче» (1945) ятлӑ сӑввинче.

Кӗтнӗ Ҫӗнтерӳ ҫитрӗ. «Паян тул ҫутӑлчӗ йӑлт урӑх 
сӑнпа», — савӑнӑҫлӑн  хумханса калать  поэт «М айӑн 9-мӗ- 
шӗ» ятлӑ сӑввинче. «П аян Ҫӗр кӑкӑрӗ  сы вларӗ урӑх вӑй- 
па»,— ҫавнах хавхаланса  ҫирӗплетет вӑл тепӗр ятсӑр сйв- 
винче те.

В ӑрҫӑн  юлашки ҫулӗ, ҫывхарса килекен Ҫӗнтерӳ Алга 
поэзине ҫӗнӗ сывлӑш, ҫӗнӗ ӗмӗт-шухӑш вӗрсе кӗртет. Унӑн 
фронтра пайтах хура-шур тӳснӗ геройӗсем ӗнтӗ хӑйсем ҫы- 
вӑх вӑхӑтрах  мирлӗ ӗҫпе пурӑнма тытӑнасси ҫинчен шу- 
хӑшлаҫҫӗ. Ҫ апӑҫакан  халӑхӑн  ҫак  ҫутӑ та ырӑ ӗмӗчӗпе 
шухӑш-туйӑмӗ «Дунай хумӗсем», «Вена вӑрманӗ», «Пурнйҫ- 
па ӗмӗт» сӑвӑсенче уйрӑмах вӑйлӑ палӑрать.

Вӑрҫӑ канонади урӑм-сурӑм тискеррӗн ӳлесе-кӗрлесе 
тӑнӑ тертлӗ ҫулсенче поэт-фронтовик пысӑк жанрлй произ- 
веденисем те сӑвӑларӗ. Вӗсем: «Атӑл каччи», «Вӗсем ҫирӗм 
саккӑрӑн  пулнӑ», «Тупйпа сӗрме купӑс», «Одер ҫинче», 
«Полк ялавӗ» т. ыт. те.

«Атӑл каччи» поэмӑра (1941) Тӑван  ҫӗршывӑн аслӑ вар- 
дин пуҫламӑш  кунӗсене сӑнланӑ. Й ы вӑр  вӑхӑт. Тӑш ман 
вӑйлӑ та тискер. Вӑл урса кайсах пирӗн хуласемпе ялсем 
ҫине вут тӑкать . Ҫав трагедиллӗ кунсем ҫинчен Алга поэ- 
ми тӗрӗс те чуна пырса тивмелле каласа  парать. Совет 
воинӗсем Гитлер вӑрӑ-хурахӗсемпе паттӑррӑн  ҫапӑҫаҫҫӗ, 
анчах эпир тӑш м ан а  1941 ҫултах ҫӗнтерме пултарайман-ха, 
пирӗн ҫарсен ун чухне ирӗксӗр каял л а  чакма тивнӗ.

«Вӗсем ҫирӗм саккӑрӑн  пулнӑ» поэмӑра М ускава хӳтӗ- 
лекен паттӑрсен сӑнарӗсем вулакан  умне уҫҫӑн тухса тй- 
раҫҫӗ. Вӗсем — панфиловецсем, тӑш м ан а  вилсен те па- 
рӑнман гварди салтакӗсем. Поэт вӗсем Д иев политрук ерт- 
се пынипе Тӑван ҫӗршывшӑн, М ускавш ӑн тӗлӗнмелле хар- 
сӑррӑн  ҫапӑҫнине асра ю лм алла  сӑиласа парать.

Ҫирӗм сакӑр  героя асӑнса, совет литературинче пайтах 
сӑвӑ-юрӑ, легендӑсемпе поэмӑсем ҫырнӑ. Ҫав паха произ- 
веденисем хушшинче А. Алга поэми те хӑйне тивӗҫлӗ пы
сйк вырйн йышйнать.

«П олк ялавӗ» поэма пысйк мар, вйл совет офицерён 
ырй кймйлӗпе ҫапйҫури паттйрлйхӗ ҫинчен калакан  л е
генда м айлйрах янйрать. Ҫак произведени вулакана вйр- 
ҫӑн юлашки ҫулне, фашистсен ҫарне аркатса  тйкнй кун- 
сене аса илтерет. Совет Ҫарӗ йут-ҫулйм витӗр тйшман ҫӗ- 
рӗ ҫине ҫитсе кӗнӗ, анчах фашистсем ҫаилах-ха парйнас-



шӑн мар, пирӗн полкеене м алал ла  кайма чӑрмантарса ун
та та кунта хирӗҫ тӑраҫҫӗ.

П оэма геройӗ — полк командирё Волгин, Атӑл тӑрӑхӗн- 
че ҫуралса ӳснӗскер. Вӑл  ҫарти йӑлапа хаяр  ҫапӑҫу умён 
полк ялавне чуптуса илет. «Ялав вӗлкӗшет ҫилпе, чӗнет ҫа- 
пӑҫӑва»,— тет поэт. Волгин — вӗри чунлӑ, ӑслӑ ком ан
дир, чӑн-чӑн патриот. Чи хӑруш ӑ сам антра вӑл «Ялав кӑ- 
л ар ӑр  хӑвӑртрах!» тесе приказ парать.

Тӑш ман темиҫе хутчен асар-писер атака  пуҫлать, ялав- 
ҫӑ ӳкет, вара  тӑван полк ялавне тепри васкаса ҫӗклет. 
Хӗрлӗ ялав  алӑран  алла куҫать, юлашкинчен ӑна полк 
командирӗ хӑй ҫӗклет. «Пӗтмен-ха полк! Полк сывӑ! Ялав 
вӗл-вӗлкӗшет кӑна — тӑш м ан  ҫине полк ыткӑнать».

Вӑрҫӑ хура-шурне лайӑх  пӗлекен поэтӑн хӑй курни-тӳс- 
ни ҫинчен калам алли  пайтах. «Одер ҫинче» сӑвӑл ла  очерк- 
ра та, «Аслӑ тивӗҫ», «Ҫулӑм витӗр ҫул выртать» поэми- 
сенче те, вӑрҫӑ хыҫҫӑн ҫырнӑ нумай-нумай сӑввинче те 
Александр Алга Совет Ҫарӗ иртнӗ вӑрҫӑра  Тӑван  ҫӗршы- 
вӑн ирӗклӗхӗпе никама пӑхӑнманлӑхӗшӗн паттӑррӑн  ҫа- 
пӑҫни ҫинчен пысӑк ӑсталӑхпа ҫырса кӑтартать.

У йрӑмах унӑн 1975 ҫулта чаплӑ Ҫӗнтерӳ юбилейне ха- 
л ал л аса  ҫырнӑ «Вӑтӑр ҫултан» поэми тарӑн  ш ухӑшлӑ. 
Кунти лирикӑллӑ герой ылханлӑ фашистсене хирӗҫ вӑр- 
ҫӑн малтанхи кунӗнчен пуҫласа юлашки сехетченех хас- 
таррӑн  ҫапӑҫнӑ. Вӑл М ускава хӳтӗленӗ, Сталинградш ӑн, 
Киевшӑн, Днепрш ӑн юнпа тар тӑкса кӗрешнӗ, пусмӑрта 
тарӑхса пурӑнакан ют ҫӗршыв ҫыннисене ирӗке кӑларнӑ 
ҫӗре хутшӑннӑ, рейхстага штурмланӑ... Вӑл аран сывӑ 
юлнӑ. Вӑтӑр  ҫул иртсен, герой хӑй ҫапӑҫнӑ вырӑнсене ывӑ- 
лӗпе ҫитсе курать. Анчах вӑл чавнӑ окопсемпе траншейӑ- 
сене, вӑрҫӑ вӑхӑтӗнче тӑш ман ишнӗ, ҫунтарнӑ хуласемпе 
ялсене тупаймасть. Вӑтӑр  ҫул хушшинче пурнӑҫ кунта к а 
лам а  ҫук улшӑннӑ. Ҫапах та хӑрушӑ ҫапӑҫусен йӗрӗ х а 
лах  асӗнчен нихҫан та  тухас ҫук. Поэт-воин, вӑрҫӑн м а л 
танхи кунӗсене аса илсе, акӑ мёнле калать  ывӑлне:

Тӑнла, ҫакӑнтан тухрӗ манӑн 
Тарпа та юнпа шӳнӗ ҫул.
Хӑшне-пӗрне маннӑ та ӗнтӗ,
Пӗрремӗш куна манас ҫук.

Пайтах  ӗмӗр иртӗ, анчх совет халӑхӗ 1418 кун хушши 
пынӑ ҫапӑҫура тӗлӗнмелле паттӑрлӑх  кӑтарнине, Аслӑ 
Ҫӗнтерӳшӗн пӗтӗм вӑйне хурса, ҫӗрне-кунне пӑхмасӑр ӗҫ- 
ленине манмӗ, ӑна пӗтӗм тӗнчери этемлӗх ӗмӗр-ӗмӗр ырӑ- 
па асӑнӗ. Тӗнче фашизм ирсёрёнчен тасалчӗ, эпир халӗ



миршӗн пӗтӗм вӑя  хурса кёрешмелле, ҫӗрш ывӑмӑр хӑват- 
не пӗрмаях ҫирӗплетмелле тет автор.

В ӑрҫӑ хыҫҫӑнхи ҫулсенче А лександр Егорович проза 
ж анрепе т ё 'ч ы л аи еГҫлереТ Ч ӑваш  вулаканӗсем ӳнан мал- 
танхи калӑвесемпе 40-мӗш ҫулсен вӗҫӗпе 50-мӗш ҫулсен 
пуҫламӑшӗнче п ал л аш м а пултарчӗҫ. К аяр ах п а  автор вӗ- 
сене хӑйӗн прозӑпа ҫырнӑ «Ю лташ па ю нашар» ятлӑ пӗр- 
ремӗш кӗнекинче пухса кӑларчӗ.

Кӗнекери калавсенче пуринче те совет салтакӗсен вӑр- 
ҫӑ ҫулӗсенчи паттӑр  ӗҫӗ-хӗлӗ тӗп вырӑнта тӑрать. Автор 
хӑйӗн геройӗсене фронтри тӗрлӗ ситуацисенче, тӗрлӗ лару- 
тӑрура  илсе кӑтартать . Ҫ акӑ ӑна чи м алтанах  геройсен 
характерӗсене нумай енлӗн уҫса пама пулӑшнӑ. Сӑмах- 
ран, «М алтанхи кун» калавах  илӗпӗр.

...Ирхине ирех тревога янӑраса каять  те, боецсем, пи- 
тӗ хӑвӑрт  тумланса, п алаткӑран  вирхӗнсе тухаҫҫӗ. Ҫавӑн- 
тах хыр вӑрм анӗ ҫинче, пуҫ тӑрринчех, темскер хӑруш шӑн 
кӗрлени илтӗнсе каять, сы влӑш ра хура самолетсен пысӑк 
ушкӑнӗ тискеррӗн ӳлесе вӗҫет. Вӗсене сиввӗн пӑхса ӑса- 
такан  боецсем ку мӗне пӗлтернине тӳрех тавҫӑраймаҫҫӗ- 
ха, каяр ах  кӑна  ҫав виле ҫӑханӗ пек самолетсем кунтан 
пит инҫетри мар хуласем ҫине темӗн чухлӗ бомба тӑкни- 
не, станцисене аркатнине, чаплӑ ҫуртсене ватса-ҫӗмӗрсе 
пӗтернине ҫилленсе те тарӑхса  пӗлӗҫ. Т ата мӗн чухлӗ ҫын, 
канм алли  куна курма вӑранайм асӑр , чул купи айне юлнӑ!..

Кунта, чикӗре, вӑрҫӑ тин ҫеҫ пуҫланнӑ-ха. Саперсен 
батальонӗн уйрӑм взвочӗ, хӑвӑрт  пуҫтарӑнса, вӑрман хӗр- 
рине тухать. Чикӗ енчен татти-сыпписӗр кӗрӗслетнӗ, ша- 
тӑртатнӑ , кӗмсӗртетнӗ сасӑсем вӑйланнӑҫем вӑйланса ҫыв- 
хараҫҫӗ. С ы влӑш ра ҫаплах  тӑш ман  самолечӗсем явӑнаҫҫӗ, 
бомба хыҫҫӑн бомба тӑкӑнать , пулеметсем ҫӗр ҫине вилӗм 
тӑхланӗ сапаҫҫӗ. Хӗрнӗҫемӗн хӗрсе пырать вӑрҫӑ...

Писатель м а л а л л а  вӑрҫӑ хирне, совет салтакӗсемпе 
командирӗсен паттӑрлӑхне ҫырса кӑтартать . Акӑ, Н абой
щиков лейтенант взвочӗ, питӗ асӑрханса, чугун ҫул стан- 
цине поездсем иртсе ҫӳреме ю рӑхсӑра кӑлар са  хӑварать. 
Ун хыҫҫӑн саперсем хӑйсен ротине ш ы рам а пуҫлаҫҫӗ. 
Ҫула май ыраш хушшинче виҫӗ нимӗҫ разведчикне тытаҫ- 
ҫӗ. Кӗҫех взвод, ял вӗҫӗнчи пӗчӗк сӑрт  хыҫне ҫитсе тухса, 
тӑш м ан  ҫулне пулеметпа пӳлет те, пирӗннисем нимӗҫсене 
ялтан х ӑвал аса  кӑлараҫҫӗ. Ҫ апла вара  вулакан  Никушев 
генерал-майор ертсе пынӑ 41-мӗш дивизи вӑрҫӑн м алтан 
хи кунӗсенче те тискер тӑш м анпа паттӑр ҫапӑҫнине «М ал
танхи кун» калаври  пёр взвод салтакӗсен  хӑю ллӑ ӗҫӗсен- 
чен те аван курать.



Александр Алга калавӗсенче вӑрҫӑ картинисем куҫа 
курӑнм алла  уҫҫӑн тухса тӑраҫҫӗ. Вӗсенче ытлашши сӑр- 
сем ҫук, ҫавӑнпа та вӗсем чӑн пурнӑҫри пекех витӗмлӗ те 
ӗненмелле пулса тухнӑ.

Акӑ, иёр тӗслӗх. Килти ӑпӑр-тапӑра тиенӗ урапасем, 
ҫурӑм хыҫне хутаҫ ҫакнӑ ватӑсем, ачисене ҫавӑтнӑ е йӑт- 
нӑ хӗрарӑмсем фашистсенчен тарса ӳкме васкаҫҫӗ. Сасар- 
тӑках  вӗсем тӗлне тӑш ман самолечӗсем килсе тухаҫҫӗ. 
Вилнисем, аманнисем. Т ата ӑҫтан-ха хумханмасӑр вулама 
пулӗ ҫак йӗркесене: «Вӗсем ҫул хӗрринче пӗр хӗрарӑм  
выртнине курчӗҫ. Унӑн сарӑ кӑтра ҫӳҫ пайӑрки куҫе ҫине 
ӳкнӗ, таса шурӑ пичӗ ҫинче суран йӗрӗ ҫук. Ҫамрӑк. Вӑл, 
аллисене лӗнчӗр ярса, хускалмасӑр  выртать, кӑкӑрӗ  ҫӗк- 
ленмест. Ун ҫумӗнчех кӑлкан  пек шурӑ ҫӳҫлӗ пӗр хӗрача 
ларать. Вӑл йӗмест. П ӑвӑнса  тӑр акан  ӳтлӗ аллисемпе амӑш 
кӑкӑрне хыпашлать. Унӑн ҫиесси килнӗ...» («Ҫулсем-йӗр- 
сем».)

Е тата: пӗр яла, каҫ пулас умён, нимӗҫсем пырса кӗ- 
реҫҫӗ те унтах ҫӗр каҫаҫҫӗ. Ирхине ҫаксем кил хуҫи кар- 
чӑкне икерчӗ пӗҫерме хушаҫҫӗ. Килӗнче улттӑри хӗрача 
пулнӑ. Фашистсем ӑна икерчӗ сӗнеҫҫӗ. «Эпӗ нимӗҫ икерчи- 
не ҫиместӗп!»— тет хӗрача ҫирӗппӗн. «Офицер, ҫак  сӑмах- 
сене илтсен, куҫне чарса пӑрахнӑ, унтан пистолетне вӗлт 
ҫеҫ туртса кӑларнӑ т а — пӳрт ӑшчикки янлатса кайнӑ. 
Пуҫӗнчен тивертнӗ хӗрача урайне персе ӳкнӗ». («Дубов».)

1945 ҫулхи ҫуркунне, хӑй юлашки хут амансан, писа
тель Германири пӗр госпитальте сывалса пурӑннӑ. Сура- 
нӗ тӳрленсе ҫитерехпе вӑл уҫӑ сы влӑш а тухкаласа  ҫӳре- 
нӗ. «Эпӗ хир тӑрӑх  ансӑр сукмакпа утрӑм ,— ҫырать а в 
тор.— Сисмен те, ш ухӑш а пула, инҫетех кайнӑ иккен... 
Хӗвел каҫал ан а  сулӑннӑ. Госпитале хӑвӑртрах  таврӑнас  
тесе, тӳрӗ ҫул шыраса, анкартисем енне пӑрӑнтӑм . Пӗр 
пахчара вара  пӗчӗкрех кӑна хуралтӑ умне ҫитсе тӑтӑм. 
Чӳречисем те пур, ахӑртнех, ҫулла пурӑнмалли пӳрт пу
лас. Алӑкӗ уҫӑ. Мӗншӗн кӗрсе пӑхас мар юриех? Ш алта  
пӗр сӗтел, пукан, кр авать—урӑх нимӗн те ҫук. Стенасем 
ҫине — куратӑп  — кӑранташ па тем ҫы ркаласа  пӗтернӗ. Ву- 
латӑп: Валя, Надя, Эвелина. Вырӑс хӗрӗсен ячӗсем иккен. 
«Мӗнле майпа, ӑҫтан?»— шухӑш кӗрет пуҫа. Ш ухӑш туп- 
сӑмне шыраса, сӗтеле уҫса пӑхрӑм. Ҫав пӗчӗк сӗтелте в а 
ра эпӗ пӗр хулӑн тетрадь тупрӑм... Тетрачӗн хуплашки 
ҫине «Мезенцева Эвелина» тесе ҫырнӑ. Акӑ вӑл, ҫав тет
радь».

Ҫапла пуҫланать «Ютра» повесть. М ал ал л а  вара эпир 
Эвелина М езенцеван дневникне вулам а тытӑнатпӑр. Ҫыр-



сӑ кӑтартнӑ ӗҫсем чӑннипех те питӗ хӑруш ӑ, Германие 
тытса кайнӑ хӗрсен синкерлӗ шӑпи-инкекӗ, терт-асапӗ, 
чуна кишӗклесе ы раттаракан  йывӑр шухӑшӗ — кирек кама 
та хурлан тарм алла ,  тарӑхтарм алла ,  ф аш истла чуралӑха 
хирӗҫ хаяр  курайм анлӑх  ҫулӑмне чӗртмелле. Повесть ф а 
шизм этемлӗхшӗн мӗн тери хӑрушшине, вӑл халӑхсене ин- 
кек-синкекпе асап тата  вилӗм кӑна  кӳнине вулакана  ҫи- 
вӗччӗн туйтарать, Гитлер вӑрӑ-хурахӗсене пӗтӗм чӗре хӑва- 
чӗпе курайми пулма, халӑхсен тӑнӑҫ пурнӑҫне яланах  сы- 
хӑ упрам а вӗрентет. Кунпа пӗрлех ҫак  паха произведени 
вӑрҫӑ ҫулӗсенче совет ҫыннисен ирсӗртен те ирсӗр тӑш- 
манпа кӗрешес ш анчӑкӗпе ӗмӗт-шухӑшӗ фашистсен тамӑ- 
кӗнче те ҫав-ҫавах ҫирӗп пулнине, вӗсем хам ӑрӑн  ытарай- 
ми Тӑван ҫӗрш ы вӑм ӑра хӗрӳллӗн юратнине кӑтартса  п а
рать.

Повесть малтан  пуҫласа вӗҫне ҫитичченех вулакана  хӑ- 
йӗн тарӑн  шухӑшӗпе, ӑста тунӑ сюжечӗпе, яр-уҫҫӑн ӳкер- 
се кӑтартнӑ сӑнарсемпе тытса пырать. Ахальтен мар, вӑл 
пичетленсе тухсан, писатель патне, унта сӑнланӑ вырӑс 
хӗрӗсен малаш нехи шӑпи ҫинчен ыйтса, нумай ҫырусем 
килнӗ.

1968 ҫулта А. Алга «Хӗҫпе ҫурла» романӑн пӗрремӗш 
кӗнекине пичетлесе кӑларчӗ . Писатель унта иртнӗ вӑрҫӑн 
малтанхи ҫулне анлӑн сӑнласа  кӑтартать . Куҫ умне 1941 
ҫулхи ял пурнӑҫӗ, ҫынсен ырми-канми ӗҫӗ-хӗлӗ тата  фронт
ри хаяр  ҫапӑҫусем туха-туха тӑраҫҫӗ.

Р ом ан ра  вулакан  пуринчен ытла Гурьяновсен килйы- 
шӗн пурнӑҫӗпе кӗрешӗвне, шӑпине интересленсе сӑнаса 
пырать. Вӗсем — чи асли, Алексей Гурьянов, ватӑлм алӑх  
кунӗнче колхоз председателӗнче ӗҫлеме пуҫлать, вӑрҫа 
пула вӑйпитти арҫынсемсӗр юлнӑ пысӑк хуҫалӑха ертсе 
пырать; аслӑ ывӑлӗ, Игнатий, вӑрҫӑччен председательте ӗҫ- 
ленӗскер, фронта тухса каять, нимӗҫ фашисчӗсемпе М ус
кав патёнче ҫапӑҫать; кӗҫӗн ывӑлӗ, Николай, Кӑнтӑр-Хӗ- 
веланӑҫ фронтӗнче паттӑррӑн  кӗрешет; хӗрӗ, Елена, мед
институт студентки, фронта кайм а хатӗрленет; аслӑ кин- 
не, Укҫинене, бригадира суйлаҫҫӗ; кӗҫӗн кинӗ кӑна, Ни- 
колайӑн ҫам рӑк  мӑшӑрӗ, Валентина, тин ҫеҫ вӑтам  шкултан 
вёренсе тухнӑскер, м алтанлӑха  нимле ӗҫ патне те ҫыпӑ- 
ҫаймасть, каяр ах п а  ялти ш култа ачасене вӗрентме пуҫ- 
лать. '  !

Р о м ан р а  сӑнласа  кӑтартнӑ геройсем вӑрҫӑн  малтанхи 
тапхӑрӗнчи йывӑрлӑхсене ҫӗнтерсе ҫирӗпленеҫҫӗ, унччен 
пулман кӑткӑс  ыйтусене тӗрӗс татса пама вӗренеҫҫӗ.

Акӑ, Николай Гурьянов. Вӑл — совет воинёсен нумай



паха енӗсене пётёмлетекен сӑнар, хӑюллӑ та ӑслӑ ком ан
дир. Тӑш ман куҫӗ умӗнчех вӑл ротӑри саперсемпе пӗрле 
кӗпере сывлӑш а сирпӗтсе ярать, вӑрҫӑри юлташӗсен пур- 
нӑҫне сыхласа хӑварать. Ҫапӑҫу мӗнле вӗҫленесси ко- 
мандиртан нумай килнине романра тӗрӗс кӑтартса панӑ. 
Ҫакна эпир Николай Гурьянов, хӑйӗн ротипе тӑш ман тылне 
татӑлса  юлсан, тан мар ҫапӑҫусем витӗр пурпӗр ҫӗнтерсе 
тухнинчен те аван куратпӑр.

Ҫар ҫыннисенчен Илларионов майор, Фатюшин полит
рук, Кураков лейтенантпа Бойко старшина, Савандеев еф 
рейтор сӑнарӗсем те асра юлаҫҫӗ. Вёсен ӗҫне-хӗлне, шухӑш- 
кӑм ӑлне автор вӑрҫӑри тӗрлӗ эпизодсенче уҫса панӑ.

Алексей Гурьянов — утмӑл ҫулхи колхозник, ялта ӑна 
пурте хисеплеҫҫӗ. Вӑрҫӑ вӑхӑтӗнчи йывӑр ҫулсенче вӑл 
колхоза аванах  ертсе пырать. Уншӑн пулсан, пӗр утӑм 
ҫӗр те усӑсӑр ан вырттӑр, хирте пӗр ҫӗрулми те юр айне 
ан юлтӑр, пур ӗҫ те вӑхӑтра  пулса пытӑр. Кунне-ҫӗрне 
пӗлми тӑрӑш са ӗҫлеме ӑна фронт хушать, фронтри ывӑлӗ- 
сем хушаҫҫӗ. Мӗнле ырӑ ҫын тата  вӑл хӑйӗн килйышӗнче! 
Хӗрӗх ҫул ытла пурӑннӑ арӑмӗпе шӳтлесе х ар каш кал аса  
илет те, пуҫне усса, ш ухӑш а каять; ӗҫчен те юратнӑ м а 
ша рне пытарнӑ чухне, ҫын куҫӗнчен пӑрӑнса, куҫҫульне 
шӑлать. Нимӗнле йывӑр ӗҫрен те хӑраман, нихҫан та суй- 
кӑн пулман, тӗрӗс, йӗркеллӗ пурнӑҫпа пурӑнакан  ҫын сӑ- 
нарне кӑтартса  парать писатель. Гурьянов нумай кӑткӑс 
ӗҫре пулать (ҫӗр ӗҫӗ, халӑх  ӗҫӗ), темӗнле йывӑрлӑх та  ку
рать, тӳсет (элек, суялӑх) ,  анчах ниҫта та  парӑнмасть, 
хӑй ҫулӗнчен пӑрӑнмасть. Ахальтен мар унӑн вӑрҫӑри 
ывӑлӗсем ҫинчен ялта: «Й ӑлтах  ашшӗне хывнӑ»,— теҫҫӗ. 
Вӑл чӑн-чӑн таса чунлӑ ҫын — пурнӑҫ ҫынни!

А. Алга вӑрҫӑ тапхӑрӗнчи пурнӑҫпа ҫынсем ҫинчен 
ҫырнӑ прозӑллӑ произведенисенче эпир чи кирлине, чи 
хаклине уҫҫӑн курса тӑратпӑр . Ҫав вӑхӑтрах  автор кирев- 
сӗр те нишлӗ ҫынсене те асӑрхам асӑр  иртмест. Вӗсем — 
фашистсене сутӑнса полицай тумтирне тӑхӑннӑ йӗрӗнчӗк 
Х мара («Ҫулсем-йӗрсем»), ҫӑмӑл пурнӑҫ ш ыракан, ейке- 
ленсе пурнакан вӗҫкӗн Барановский майор. («Хӗҫпе ҫур- 
ла» ) ,  ҫапкаланчӑк  та элекҫӗ Мирун Тимахвийӗ (ҫавӑн- 
тах) т. ыт. те. П урнӑҫ пӗр тикӗс пымасть. Халӑх ӗҫӗпе 
кӗрешӗвӗнчен пӑрӑнакансене, ҫӑм ӑл  пурнӑҫ шыракансе- 
не фронтра та, тылра та вӑхӑтра  тӑрӑ шыв ҫине кӑлар- 
малла, вӗсене тӗпӗ-тымарӗпе к ӑ кл ам ал л а ,—- ҫакна калас- 
шӑн пулнӑ вулакана вёсен йӗрӗнчӗк сӑнарӗсемпе писа
тель.

Ҫ апла вара, прозӑра илсен, калавсенчен пуҫласа повеҫ-



сем патне ҫитнӗ писатель юлашки ҫулсенче чӑнласах  пы
сйк ӗҫе тытӑннӑччӗ. Анчах «Хӗҫпе ҫурла» романа вӑл пӗ- 
тӗмпех ҫырса пӗтереймерӗ, чылай вӑхӑт  чирлесе пурӑннӑ 
хыҫҫӑн 1977 ҫулхи июнӗн 15-мӗшӗнче вилчӗ.

А лександр Алга хӑйӗн произведенийӗсенче ҫарпа п а
триотизм темине хускатать-и е паянхи мирлӗ пурнӑҫ ҫин- 
чен ҫы рать  — кирек хӑҫан  та вӑл тӗнчере вӑрҫӑ хӑруш- 
лӑхӗ сирӗлменнине, империалистсен ҫӑткӑн  вӑйӗсем ӑна 
ҫӗнӗрен ам алан тарса  яма хатӗрленнине асра тытать, п ла
нах сыхӑ пулма, мир вӑйӗсене куллен-кун ҫирӗплетсе пы- 
ма чӗнет.

В ӑрҫӑ хыҫҫӑнхи ҫулсенче поэтӑн пултарулӑхӗнче ком
мунизм обществине туса хурас аслӑ тӗллевпе хавхалан- 
нӑ совет халӑхӗн  п архатарлӑ  ӗҫӗ-хӗлӗ тӗп вырӑн йышӑ- 
нать. Ҫ ак темӑпа ҫырнӑ пысӑк пӗлтерӗшлӗ произведени- 
сен хисепне тивӗҫлипех унӑн «Хурама та  хурӑн» (1960) 
повеҫӗ, «Хамӑр ялсем» (1953— 1955) тата  «Тӑван тавра- 
лӑх» (1968— 1970) поэмисем кӗреҫҫӗ.

«Хамӑр ялсем» поэмӑри ӗҫсем М ӑнъял  ҫыннисен кул- 
ленхи пурнӑҫӗпе, ӗҫӗ-хӗлӗпе ҫыхӑннӑ. П оэма пуҫламӑшӗн- 
чех А. Алга вулакана  хӑйӗн тӗп геройӗсемпе — хуларан 
тин таврӑннӑ МТС директорӗ Иван Ю мановпа, колхоз 
председателӗнче ӗҫлекен Якур Степановпа, О льга Алексе
евна агрономпа п аллаш тарать .  Виҫҫӗшӗ те вӗсем:

Пӗрле ӳссе, пӗрле вылянӑ,
Пӗрле вӗреннӗ пёр шкулта,
Ёмӗтсене вӗҫтернӗ янӑ 
Инҫе, инҫе... Унтан... унтан 
Хӑрушӑ вӑрҫӑ витӗр тухнӑ,
Аҫта кӑна ҫитсе курман!

Вӗсемпе пӗрлех пирӗн ума Иван Ю мановӑн утмӑлтан  
иртнӗ ашшӗ (вӑл колхоз утарӗнче ӗҫлет), таса  чунлӑ, пур- 
нӑҫа ю ратакан  хастар  чӗреллӗ ҫамрӑксем  — Варвари, Са- 
нюк, Сантӑр, парторганизаци секретарӗ Веселовский, вӗ- 
чӗх чунлӑ, хӑйшӗн ҫеҫ антӑхса тӑр ӑш ак ан  Цифиркин бух
галтер сӑнарӗсем тухса тӑраҫҫӗ.

«Хамӑр ялсем» поэмӑна тишкернӗ май хӑй вӑхӑтӗнче 
Ч ӑваш  халӑх  поэчӗ П. Хусанкай ҫапла ҫырнӑччӗ: «Мал
ӗмӗтлӗ ҫынсем паянхи кунпа ҫеҫ пурӑнмаҫҫӗ. Вӗсем, мӑн 
ҫултан пӑрӑнса, уйрӑм ҫыншӑн кӑна илӗртӳллӗ улах сукмак 
ш ырӑмаҫҫӗ, пӗтӗм халӑхӑн  пуласлӑхне курса тӑраҫ- 
ҫӗ, ҫавна ҫы вхартасш ӑн хыпса ҫунаҫҫӗ. Ҫ авӑн  пек паттӑр- 
сем ҫинчен ҫырать Алга. Унӑн Юмановӗ, Ульки, Веселов- 
скийӗ тата  ытти ҫав шухӑш лӑ ҫыннисем ■•чӑваш ялӗнче пу-



рӑнсах пӗтӗм ҫӗршыв ӗҫне, парти ӗҫне, коммунизм ӗҫне тй- 
ваҫҫӗ». («Асталӑхпа чйнлӑх»—статьясен пуххи, 1964 с.,
70 с.)

Юманов — вӑрҫӑ хура-шурне тӳссе-чӑтса ирттернӗ ком
мунист. Ҫ ам рӑк  чухне вӑл Улькана юратнӑ, вӑрҫӑ вӗсене 
уйӑрнӑ. Фронтран таврӑннӑ хыҫҫӑн м алтанах  вӑл  заводра 
ӗҫлет, унтан парти чӗннипе, чӗри хушнипе яла таврӑнать, 
МТС директорӗнче ӗҫлет, района ҫӗклессишӗн пӗтӗм вӑй- 
халне парса тӑрӑш ать, рабочисем хушшинче ӗҫ дисципли- 
нине хӑпартать, Цифиркин пек сӑтӑрҫӑсене аппаратран  
тасатать. Райком  пленумӗнче Юманов малта пыракан кол 
хоз председательше Степанова хытӑ критиклет, мёншён те 
сен вӑл хӑйне ҫеҫ юратать, чапшӑн ҫунать, кая  юлнӑ кӳр- 
шӗ колхозсене пулӑшмасть.

Унтан кӗҫех Ю мановпа Степанов хирӗҫсе каяҫҫӗ. Пёр- 
ле ӳснӗ, ача чухне туслӑ пулнӑ ю лташӗ пирки Степанов 
элеклеме тытӑнать, Ц ифиркинпа пӗрле ӑна путарма тӑрӑ- 
шать.

Ю манов — халӑхпа чӗререн калаҫма, ӑна  ӑнланма, ун- 
шӑн тӑрӑш м а пӗлекен руководитель. Ҫ авӑнпа та  ун авто- 
ритечӗ МТСри механизаторсем хушшинче куллен-кун 
ӳссе пырать. Коллектив ӗҫне йӗркелесе ертсе пыма ӑна 
парторганизаци секретарӗ П авел Веселовский те нумай пу- 
лӑш ать. Веселовский — вырӑс ҫынни, М ТСа промышленнод
ран килнӗ, халйхпа ҫывӑхрах пулас тесе, чӑваш ла калаҫ- 
ма та  вёренет. .Ун ҫинчен поэмӑра нумаях калам ан  пулсан 
та, вӑл асра юлакан сӑнар.

Улька — Ольга Алексеевна — тйван колхоз уй-хирён- 
че вӑйлӑ тырпул акса ҫитӗнтерессишӗн пётём хастарлйхне 
паракан  агроном. Эпир яланах  ӑна кулленхи ӗҫре, халйх 
хушшинче куратпӑр. Ҫамрйк пулсан та, вйл сахал мар ху- 
ра-шур курнй,' нумай тӳснӗ, чйтнй. Вйрҫй вйхйтёнче йна 
ялти хёрарймсемпе ватйсем колхоз председательне суйлаҫ- 
ҫӗ. Вйрҫӑра унйн юратнй тусӗ ҫухалать. Вӑрҫй хыҫҫйн 
йна Степанов качча илесшён, анчах вйл ун пек каппайчйк 
ҫын мйшйрё пулас ҫук. Улька — чйваш совет хёрарймён 
чйн-чйн илемлӗ сйнарӗ, ҫӗнӗ сам ана ӳстернӗ тӳрӗ кймйл- 
лй коммунист. Ы тарайми хитре сӑн-сӑпатпа, ҫутӑ та таса 
чун-чёрепе тухса тйрать вйл пирён ума. «Ырй кймйл, 
ӗҫченлӗх, сйпайлйх, ҫутй йс, юратуллй чёре, аннелёх ту- 
йймё, юлташлйха тата  халйх ӗҫне нимрен м ала хуни, Тй
ван ҫӗршывшйн ҫунни, унйн тйшманёсене курйманни — 
ҫакй зтем чунне пуянлатакан, этеме этем тйвакан  пахалйх- 
сем Улькан сйнарёнчф'Уёвёл ҫутин элеменчёсем тырй пёр- 
чинче пӗрлешсе ӳсӗм вӑйӗ тунӑ пек, пултаруллӑ пӗрлеш-



нӗ»,— тенӗ Ольга Алексеевна пирки «Пурнӑҫ чӑнлӑхӗ» 
статйинче М итта Ваҫлейӗ. Вулакан курать: Улька Юма-
нова юратать, Ю манов — ӑна, апла пулсан, вёсен пӗрле 
пулмалла.

«Хамӑр ялсем» поэма тӑватӑ  пайран тӑрать. Кашни 
пайӗ ҫулталӑкӑн  пӗр вӑхӑчӗпе ҫыхӑннӑ. Автор кунта ву- 
л ак а н а  хӑйпе хӑй калаҫса , ш ухӑш ласа ларнӑ  пек илсе пы
рать. П оэм ӑра  калаҫу  чӗлхипе, халӑх  сӑмахлӑхӗпе ирӗк- 
лӗн те пӗлсе усӑ курнӑ. Чӑнах  та, кунта уйрӑм ҫитмен- 
лӗхсем те ҫук мар. Автор геройсен характерӗсене пӗтӗм- 
пех уҫса ҫитерейменнине, уйрӑм сӑмахсене чӑваш  чӗлхи- 
шӗн килӗшӳсӗр, тӗрӗс мар формӑна лартнине вулакансем 
те асӑрхарӗҫ. Апла пулин те, «Хамӑр ялсем» поэмӑна 60- 
мӗш ҫулсенчи чӑваш  поэзийӗн чылай пысӑк ҫитӗнӗвӗ теме 
пулать.

1971 ҫулта А. Алган «Ы тарайми тӑван  тавралӑх»  кӗне- 
ки пичетленсе тухрӗ. Поэт унта хӑйӗн «Тӑван тавралӑх» 
ятлӑ лири кӑллӑ  поэмипе юлашки ҫулсенче ҫырнӑ сӑвӑ- 
сен ярӑмне те кӗртнӗ. Мӗн ачаран  савса-ю ратса ӳснӗ тӑван 
тавралӑх , асран тухми тӑван  кӗтес поэт чӗрине нихҫан ма- 
нӑҫми тарӑннӑн  кӗрсе юлнӑ. Вӗсене вӑл вӑрҫӑччен те, вӑр- 
ҫӑра  та, вӑрҫӑ хыҫҫӑн та  ялан асра тытса пурӑннӑ, ялан 
аса илет.

Поэт хӑйӗн тӑван  тавралӑхне, хӑй ҫуралнӑ Кӑнна К уш 
ки ялне уйрӑммӑн  илсе мар, пӗтӗм Ч ӑваш  ҫӗршывӗпе пӗр- 
ле, унӑн паянхи хӑвачӗн  хӗвеллӗ ытамӗнче курать, ҫав 
илемлӗ тёсе тытса пырса, чӑваш  халӑхӗн ку чухнехи те- 
лейлӗ кунҫулӗ ҫинчен хумханса калать, халӑхӑн  ҫутӑ 
ӗмӗт-туйӑмӗпе ш ухӑш -кӑм ӑлне уҫса парать. Кунпа пӗрлех 
вӑл нацилле хӑйнеевӗрлӗх, чӑваш лӑх  тенине пӗтӗм ҫӗршыв 
пурнӑҫӗпе ҫы хӑнтарса кӑтартать . Ҫаксем пурте вулакан  
кӑм ӑлне ты ткӑна илеҫҫӗ, унӑн чунӗнче ӑш ӑ та  ҫутӑ шу- 
хӑш -туйӑм ҫуратса хавхалантараҫҫӗ.

Кӗнекере, асӑннӑ поэмӑсӑр пуҫне, сӑвӑсем те чылай. 
Вӗсенче поэт тӑван  уй-хирсен, ешӗл хурӑнсен, шӑнкӑртат- 
са ю хакан  тӑрӑ  ҫӑлкуҫсен, хӗллетураттисем  пасарнӑ чӑлт- 
шурӑ ҫӳҫлӗ йӑмрасен, тилӗпе мулчак йӗрӗсен илемлӗ кар- 
тинисене куҫ умне кӑлар са  тӑратать.

«Тӑван  тавралӑх»  поэмӑра лири кӑллӑ  герой Атӑл тӑ- 
рӑх « Р акетӑп а»  анать, мӗн курни-илтни ҫинчен чунӗпе 
х ум ханса-хавхаланса каласа  парать. Сӗнтӗрвӑрринче ӑна 
Андриян Н иколаев  ҫуралса ӳснӗ Ш урш ӑл ялӗ шухӑша 
ярать. Колхоз утарӗнче ҫур ӗмӗрне пыл хурчӗсемпе ӗҫлесе 
ирттернӗ И л л е  пиччепе калаҫать , иртнӗ вӑрҫа  аса илсен, 
«час лӑп лан ай м асть  вара  чӗре», мӗншӗн тесен:



Пиртен пит инҫетре паян та 
Ҫил варкӑш ать, хум варкӑш ать.
Куҫ умӗнче курӑнмасан та 
Вӑл вут пек ҫунтарать ӑша.

Поэмӑн пӗр сыпӑкӗ «Тӑван ялта» ятлӑ. Тӑван  ялӗ—- 
Кӑнна Кушки. Поэт ял ҫыннисен ӗҫченлӗхӗпе типтерлӗхӗ, 
вӗсем кирек мӗнле йывӑрлӑх умӗнче те пуҫа усманни, ма- 
лаш лӑхш ӑн  хӑю ллӑн кӗрешни, ялйыш ӗнтӗ хӑйӗн чӑн-чӑн 
телейне тупни ҫинчен калакан  йӗркесем нумайлӑха аса 
кӗрсе юлаҫҫӗ. Уйрӑмах ӗҫчен платник Игнатий Павлович, 
Ануш аппа, колхоз председателӗ, ӗне сӑвакан  хӗрсен сӑ- 
нарӗсем кӑм ӑллӑ  та витӗмлӗ пулса тухнӑ. Вӗсем — пӗрле- 
шӳллӗ ӗҫре ҫирӗпленнӗ, ырӑ, таса, хастар чун-чӗреллӗ ҫын- 
сем. Вӗсене курса, вӗсемшӗн савӑнса, поэт юлашкинчен 
ҫакӑн пек шухӑш патне пырса тухать:

Ҫын килмест Ҫӗр ҫине хӑнана.
Пыл та ҫу ҫеҫ кӗтмест-мӗн ӑна.
Ҫул каять тӑвалла, тӑвалла.
Ҫӗнмелле ш ӑрӑха, тӑвӑла.
Ҫӗнмелле вӑрҫӑ чӗртнӗ вута,
Ч армалла ирсӗр-пилсӗр юта.
Тухмалла выҫлӑхран, асапран,
Пурнӑҫ пултӑр-и ӗмӗт таран;
Анмалла тарӑн тинӗс тӗпне,
Вӗҫмелле йӑлтӑр ҫӑлтӑр патне,—
Ҫӗр ҫине ҫын килмест хӑнана,
Ал парать шав малаш лӑх ӑна.

Пӗтӗм чун-чӗререн ш ӑранса тухнӑ ҫак илемлӗ йӗрке- 
сенче халӑх  поэчӗн шухӑшӗпе ӗмӗчӗ, унӑн пурнӑҫри ҫутӑ 
та ырӑ тӗллевӗ хӑватлӑн  тапса тӑрать.

✓ Александр Алга пысӑк ӑсталӑхпа ҫырнӑ хӳхӗм кӗнеке- 
сем тӑван  хал ӑх а  сахал мар парнелерӗ. Унӑн вут-ҫулйм- 
ра туптаннӑ пултарулӑхӗ юлашки ҫулсенче тата  ҫӳллӗрех 
пусӑма ҫӗкленчӗ.

НУМАЙ Е Н Л Ё  ТАЛА НТ

Леонид Яковлевич Агаков — чӑвашсен паллӑ писате- 
лӗ, журналисчӗ. Вӑл 1910 ҫулхи апрелӗн 18-мӗшӗнче Чй
ваш  республикинче Етӗрне районӗнчи Ҫуткасси ялӗнче 
ҫуралнӑ. Етӗрнери педагогика техникумӗнчен вӗренсе тух- 
нӑ хыҫҫӑн, 1929 ҫулта, ӑна, активлӑ корреспондента, ТТТу- 
п аш кара  чӗнсе илнӗ. Унта вӑл «Канаш » (хальхи «К омму
низм ялавӗ») хаҫатра, «Хатӗр пул», «Капкйн» журналсен 
редакцийӗсенче ӗҫленӗ, ҫав хушӑрах калавсемпе очерксем



те ҫырнӑ. 1920 ҫулта унӑн «Волонтер» коммунӑн пурнӑҫӗ» 
ятлӑ пысӑк очеркне Ч ӑваш госиздат  уйрӑм кӗнекепе кӑлар- 
нӑ. Тепӗр ҫултан в ар а  ҫам рӑк  писателӗн «Ю лашки сӑмах», 
«Вӗтлӗхри отряд», «Инкесем» ятлӑ кӗнекесем пичетленсе 
тухаҫҫӗ. 1932 ҫулта вӑл «Хӑват», 1934 ҫулта «Ултав» ят
лй пьесӑсем ҫырса кӑларать .

1932— 1935 ҫулсенче Л . Агаков Мускаври А. В. Л у н а 
чарский ячӗпе хисепленекен театр искусстви институтӗн- 
че вӗреннӗ, ун хыҫҫӑн чылай вӑхӑт  Чӑваш  писателӗсен 
Союзӗнче, искусство учрежденийӗсенче ӗҫленӗ. Ҫав вӑхӑт- 
ра ҫырнӑ произведенисенчен Л. Агаков творчествинче 
«Пӗрре ҫуркунне» повесть уйрӑмах паллӑ  вырӑн йышӑнса 
тӑрать.

Л . Агаков — ал л а  пӑш ал  тытса икӗ вӑрҫӑра  Тӑван 
ҫӗршыва паттӑр хӳтӗленӗ писатель-воин. Совет Союзӗпе 
Финлянди хушшинчи вӑрҫӑран  аманса таврӑннӑ хыҫҫӑн 
нумай вӑхӑт  иртмест,— Тӑван  ҫӗршывӑн аслӑ вӑрҫи пуҫла- 
нать. Ҫ ак хаяр вӑрҫӑра  вӑл  урса кайнӑ фашистсене хирӗҫ 
пӑш алпа та, перопа та ҫапӑҫнӑ, фронтрах коммунистсен 
партийӗн ретне кёнӗ. В ӑрҫӑран  таврӑнсан, Чӑваш  АССР 
кӗнеке издательствин главнӑй редакторӗ, Чӑваш  писате- 
лӗсен Союзӗн правлени председателӗ пулнӑ, «Тӑван Атӑл» 
альманах редакторӗнче ӗҫлерӗ.

Л . Агаков ҫарпа  патриотизм темипе паха произведени- 
сем нумай ҫырчӗ. Ҫак тема унӑн пултарулӑхӗнче тӗп вырӑн 
йыш ӑнса тӑрать  тесен те, тӗрӗсех. Талантлӑ  писателӗн кӗ- 
некисем ҫам рӑк  ӑр ӑ ва  ҫирӗп кӑм ӑллӑ ,  хӑю ллӑ та хастар 
пулма, аслӑ Совет ҫӗршывне чун-чӗререн парӑнса ӗҫлеме, 
кӗрешме вӗрентеҫҫӗ. Ку енӗпе унӑн Тӑван  ҫӗршывӑн аслӑ 
вӑрҫи умён ҫырнӑ произведенийӗсем те пысӑк вырӑн йы- 
шӑнаҫҫӗ («Танкист калавӗ», «Разведчик Д ж унгали» , «П у
леметчик юрлать» т. ыт. те).

И ртнӗ вӑрҫӑ ҫулӗсенче ҫырнӑ калавсемпе новеллӑсем 
писатель совет ҫыннисен — салтаксен, партизансен, хӗра- 
рӑмсемпе ачасен паттӑр ӗҫӗсене сӑнласа  кӑтартрӗ. Унӑн 
геройӗсем Тӑван  ҫӗрш ыва хӳтӗлес ӗҫшӗн хӑйсен пӗтӗм чун- 
чёре хӑватне, юратуне, вӑй-халӗпе пултарулӑхне параҫҫӗ.

Акӑ, илсе пӑхар-ха «Старик №  33» калава .  Унта ватӑ 
учитель Яков Иванович уйрӑмах асра ю лм алла сӑнар 
пулса тухнӑ. Фашистсем пӗтӗм яла вут чӗртсе ҫунтарса 
янӑ. Ҫынсем ҫӗрпӳртсенче асапланса пурӑнаҫҫӗ, выҫӑпа 
аптӑраса  ҫитнӗ. Ш кулпа больница ҫурчӗсенче — нимӗҫ сал- 
такӗсен казарми. Совет партизанӗсене ты ттарма килёш- 
меншӗн фаш истсем Яков Ивановича тем тёрлӗ асаплан- 
тарса пётереҫҫӗ пулин те, вӑл тӑш м ан а  сутӑнмасть. Ватӑ



учитель фашистсем оккупациленӗ вӑхӑтри йывӑр услови- 
сенче, яла Совет Ҫарен чаҫӗсем килсе ҫитичченех, пилӗк 
уйӑх ытла ҫӗрпӳртсем тӑрӑх  ачасене хут вӗрентсе ҫӳрет, 
Тӑван  ҫӗршывпа парти ҫинчен, совет ҫыннисем тӑш мана 
хирӗҫ паттӑррӑн  кӗрешни тата  вёсен таса, илемлӗ шухӑш- 
кӑмӑлӗпе патриотизмӗ ҫинчен хумханса каласа  парать. 
Писатель ватӑ учитель сӑнарӗпе вӑрҫӑ ҫулӗсенче кашни 
ҫын хаклӑ пулнине, совет интеллигенцийӗ халӑхпа уйрӑлми 
тачӑ ҫыхӑннине, вӑл пӗтӗм чунӗ-юнӗпе халӑхш ӑн  ӗҫлени- 
не кӑтартать . «Унашкал ҫынсене никам та  нихҫан та па- 
рӑнтараймӗ»,— тет автор, учитель паттӑрлӑхӗ ҫинчен ҫыр- 
нӑ калавне вӗҫленӗ май.

Л. Агаковӑн «Ю лташ пурнӑҫӗ», «Й ӑваш  ҫын», «К атю 
ша», «С алтак  чунӗ» калавӗсенче те пирӗн ума хӑю ллӑ со
вет салтакӗсемпе командирӗсен сӑнарӗсем тухса тӑраҫҫӗ. 
Пурте вӗсем пурнӑҫ ҫине ҫутӑ та сарлака  чунпа пӑхаҫҫӗ, 
ф аш истла оккупантсем тӑван  ҫӗре кӳнӗ йывӑр сурана 
хӑйсен суранӗ вырӑнне шутлаҫҫӗ. Ҫавӑнпа та ҫак произ- 
веденисенчи геройсем (Акатов разведчик, Куракин ездо
вой, Попов стрелок) Тӑван  ҫӗршывӑн кирек хӑш задани- 
не те чыслӑн пурнӑҫа кӗртме хатӗр.

Пирӗн ҫарсем хӗвелтухӑҫнелле чакнӑ вӑхӑтра , Л. А га
ков «П артизан  М урат» ятлӑ повесть ҫырнӑ. Яла нимӗҫ 
ҫарёсем ҫитеймен-ха, анчах вӗсем пирӗн ҫулсене йышӑнса 
илнӗ ёнтӗ. Ҫамрӑксемпе ватӑ ҫынсем, хӗрарӑмсемпе ача- 
сем — алла пӑшал тытма пултарканнисем пурте — вӑр- 
манта пуҫтарӑнаҫҫӗ. О тряд  хаяр ҫапӑҫусенче ӳссе ҫирӗп- 
ленет, унтан партизансен штабӗпе ҫыхӑнать. М урат ятлӑ 
ача, ҫар заданийӗсене пӗрин хыҫҫӑн теприне пурнӑҫланӑ 
май, куҫ умӗнчех ӳсет, чӑн-чӑн партизан пулса тӑрать.

П урнӑҫа сарлакан  сӑнласа кӑтартас  тата  геройсен 
индивидуаллӑ характерӗсене уҫса парас енӗпе илсен, 
Л. Атакован «Вилӗмрен те вӑйлӑрах» повеҫӗ пысӑк пӗлте- 
рӗшлӗ. Вӑл писатель пултарулӑхӗш ӗн кӑна мар, вӑрҫӑ ҫу- 
лӗсенчи пӗтӗм чӑваш прозишён те ҫӗнӗ утӑм пулса тӑчӗ. 
Автор асӑннӑ повеҫре совет патриочӗсем фаш истла окку- 
пантсене хирӗҫ тӑш ман тылӗнче паттӑррӑн  ҫапӑҫнине, вё
сен нимёҫ захватчикӗсене ҫӗнтерес шухӑш-туйӑмӗ кунран- 
кун ҫирӗпленсе пынине тӗрёс кӑтартнӑ.

Куҫ умне тӑш ман мӑш кӑл кӳнӗ тӑван  ҫӗрӗн, гитлеровец- 
сен сӗмсӗр те тискер ӗҫӗсен картинисем туха-туха тӑраҫ- 
ҫӗ. Анчах повеҫри Палю ков капитан пек, В арвара  В асиль
евна коммунист пек ҫынсене парӑнтарм а ҫук, вёсен ку- 
райманлӑхӗпе ҫилли аҫа-ҫиҫӗм пек вӗри, ҫавӑнпа та тӑш ма- 
на кашни утӑмрах тавӑрупа вилӗм кӑна кётет. Ҫ акӑ пул-



са тӑр ать  те «Вилемрен те вййлйрах» повеҫӗн тӗп шухӑшӗ.
В ӑрҫӑ хыҫҫӑн Л . Агаков приключениллё произведени- 

сем ҫырас енӗпе ӑнӑҫлӑ ӗҫлерӗ. Вӗсенчен паллӑраххи  — 
«Ю м анлӑхра ҫапла  пулнӑ» повесть. Унтан писатель «Вы- 
рӑс каччи» ятлӑ пысӑк повесть ҫырса пӗтерчӗ, унӑн пӗр- 
ремӗш пайӗ 1968— 1969 ҫулсенче «Ялав» ж урналта  пичет- 
ленсе тухрӗ. Ҫ ак ҫивӗч сю ж етлӑ повеҫре революци пуҫла- 
мӑшӗнчех вырӑнти Советсене пулӑш ма Ч ӑваш  ҫӗршывне 
килнӗ ҫам р ӑк  вырӑс рабочийӗ ҫинчен хумханмалла ҫырса 
кӑтартнӑ.

1967 ҫулта Л . Агаков вӑрҫӑ темипе ҫырнӑ «С алтак  
ачисем», «П артизан  М урат», «Ы лтӑн вӑчӑра», «Кйсйя» 
ятлӑ патриотла повеҫӗсемшӗн Ҫеҫпӗл Мишши премине 
илме тивӗҫлӗ пулчӗ. 1968 ҫулта писателе Ч ӑваш  АС С Р 
искусствисен тава  тивӗҫлӗ деятелӗн ятне, 1974 ҫулта Ч й
ваш  А С С Р халйх писателӗн ятне панй. Тйван ҫӗршыв чы- 
сӗпе мухтавӗшӗн, унйн никама пйхйнманлйхӗшӗн хйюллйн 
ҫапйҫнйшйн, литература ӗҫӗнче пысйк ҫитӗнӳсем тунйшйн 
партипе правительство Л. А гакова Хӗрлӗ Ҫйлтйр, Ёҫлӗх 
Хӗрлӗ Я лав орденӗсемпе тата  медальсемпе наградйланй.

Л . Агаков чйваш литературинче сатирйпа юмор ж анр- 
не атал ан тар ас  тӗлӗшпе те ҫине тйрса ӗҫлерӗ. Унйн сати- 
рйллй калавӗсемпе фельетонӗсен кӗнекисем — «Кулас ки
лет», «Хаклй кӗрӳ», « К ачака  такисем», «Л аййх эмел» 
т. ыт. те — пирӗн пурнйҫра халӗ те тӗл пулакан  ҫитмен- 
лӗхсемпе ҫивӗччӗн кӗрешме чӗнеҫҫӗ.

Л . Агаков ячӗ чйваш совет литературинче пултаруллй 
тйлмачй пулнипе те паллй. Вйл вырйс тата  ытти халйхсен 
писателӗсем ҫырнй чи лаййх произведенисене чйваш ву- 
лаканӗсене паллаш тарас  енӗпе йнйҫлй ӗҫлерӗ, нумай ку- 
ҫарчӗ. Ҫав хушйрах ырми-канми ӗҫчен писатель, тйван 
литературйпа искусствйра пулса пыракан  улшйнусене тӗп- 
чесе, пирӗн театрсенче кйтартакан  спектакльсем ҫинчен, 
писательсемпе артистсен пултарулйхӗ ҫинчен тата  ытти 
ыйтусемпе статьясемпе рецензисем, очерксем ҫырчӗ.

* * *

Тйван ҫӗршывйн аслй вйрҫи пирӗн ҫарсен чаплй ҫӗн- 
терӗвӗпе вӗҫленнӗ хыҫҫйн Л. Агаков тискер ф аш изм а хи- 
рӗҫ пынй хаяр  кӗрешӳ ҫулӗсем ҫинчен, ҫав тапхйрта чйн- 
чйн паттйрлйх кйтартнй совет патриочӗсем ҫинчен сахал  
мар паха произведени ҫырчӗ. Тӗрӗссипе илсен, унйн вйрҫй 
хыҫҫйнхи пултарулйхӗнче ҫарпа патриотизм теми чи пар-



хатарлӑ вырӑн йышӑнчӗ. Кунта пирён уйрӑмах унӑн «Ыл- 
тӑн вӑчӑра»  (1947), «Пӗр хулара» (1947), «С алтак  ачи- 
сем» (1958— 1964), «Кӑсӑя» (1965), «Яланах салтаксем» 
(1966— 1971) повеҫӗсене, «Ш анчӑк» (1969— 1970) романне 
палӑртса хӑварас  килет.

П аллӑ  ӗнтӗ, вӑрҫӑ ҫулӗсенче фаш истла вӑрӑ-хурахсене 
хирӗҫ кӗрешес ӗҫре пӗтӗм совет халӑхӗпе пӗрле ачасем те 
пысӑк паттӑрлӑх  кӑтартнӑ. Вӗсем ун чухне никам тытай- 
ми связнойсем, разведчиксем, питӗ лайӑх  стрелоксем, хар- 
сӑр партизансем пулнине пурте пӗлеҫҫӗ. Кунпа пӗрлех ҫав 
йывӑр вӑхӑтра ачасем, колхозсенче, фабрикӑсемпе завод- 
сенче ырми-канми ӗҫлесе, фронта '"сахал мар пулӑшнӑ. 
Ф рбйтра е партизансен отрячӗсенче пат1Рӑррӑн ҫапӑҫнӑ т а 
та пӗтӗм в ӑя  хурса ӗҫленӗ чылай ачасем правительство 
наградисене илме тивӗҫлӗ пулнӑ. Ш ӑпах ҫавӑн пек хастар 
чун-чӗреллӗ ҫам рӑк  патриотсене сӑнласа кӑтартать  те ӗнтӗ 
Л. Агаков эпир ҫӳлерех асӑннӑ произведенисенче. Вӗсенче 
совет ачисен вӑрҫӑ ҫулӗсенчи паттӑр ӗҫӗ-хӗлӗ куҫа курӑн- 
м алла уҫҫӑн тухса тӑрать, нумайлӑха асра юлать.

Акӑ, «Ы лтӑн вӑчӑра»  повеҫех илӗпӗр. Ҫ ак  произведение 
мӗнле ҫырма пуҫлани ҫинчен автор ҫапла каланӑ:

«1943 ҫулхи февраль уйӑхӗнче, Курск облаҫӗнчи Чер- 
нихово ялӗнче, эпӗ блокнота ҫапла ҫырса хунӑ: «Ененмел- 
ле мар хӑрушӑ историсем каласа  кӑтартаҫҫӗ. Нимӗҫсем 
пирӗн ҫынсене ҫӗршерӗн-ҫӗршерӗн персе пӑрахнӑ, вута 
пӑрахса ҫунтарнӑ. П аян  пӗр хӗрарӑмпа калаҫрӑм . Ку я л 
сем мар вӑл, темиҫе ҫухрӑмри- Веретенино ялӗнчен, халь 
вӑл ял ҫук, ҫунтарса янӑ. Нимӗҫсем вёсен ялне тӑрук ху- 
пӑрласа  илсе, пурне те хӑваласа  кӑларса, 197 ҫынна персе 
пӑрахнӑ. Ку хӗрарӑмӑн  7 ачипе упӑшкине вӗлернӗ, хӑй 
аманса тӑнсӑр пулса выртса юлнӑ. Унсӑр пуҫне тепӗр ар- 
ҫын ача — вӑл та аманнӑ — чӗрӗ юлнӑ». Ҫакӑн ҫинчен пи
сатель тепӗр икӗ кунтанах вырӑсла «Убийцы» ятлӑ очерк 
ҫырса дивизири «Советский патриот» хаҫатра  пичетлет. 
Ч ӑваш л а  вӑл  «Ленин ҫулӗпе» хаҫатра  (1943 ҫулхи июнӗн 
26-мӗшӗнче) «Нимӗҫсем — ҫынсем мар, ҫынҫиенсем» ятпа 
ҫапӑнса тухнӑ. Ҫак материалпа усӑ курса ҫырма пуҫла- 
нӑ повеҫе автор малтанах  «Персе вӗлернӗ ача» тесе ят п а 
на пулнӑ, анчах ӑна вӑл вӑрҫӑ хыҫҫӑн тин ҫырса пӗте- 
рет, вара ҫав повесть «Ялав» ж урналта  «Ы лтӑн вӑчӑра»  
ятпа 1947 ҫулта пичетленсе тухать.

Повеҫри тёп герой— В аня Долбин. Вӑл пурӑнакан яла 
фашистсем пӗтӗмпех ҫунтарса-аркатса пӗтереҫҫӗ, ҫыннисе- 
не пурне те— ваттисене те, ачасене те—хире хӑваласа  тух
са пере-пере пӑрахаҫҫӗ. Ваня Долбин ӑнсӑртран  кӑна ви-



лӗмрен ҫӑлӑнса юлать, унтан вӑл, аманса пӗтнӗскер, пар- 
тизансем патне пырса ҫитет, хӑйӗн вӑхӑтсӑр  вилнё тӑванӗ- 
семшӗн, ялйышӗшӗн май килнӗ таран  тӑш м ана ы тларах 
тавӑрм а  тупа тӑвать. У йрӑмах вӑл фашистсен тискертен 
те тискер карательне Генрих Ш варца вилесле кураймасть. 
Ҫ ам рӑк  партизан  куҫӗ умне яланах  ҫав «тимӗр хӗреслӗ», 
«ылтӑн вӑч ӑр ал л ӑ»  Гитлер вӑрӑ-хурахӗ тухса тӑрӑть. Ун 
хыҫҫӑн йӗрлесе ҫӳресен-ҫӳресен, Ваня пурпӗр ӑна тавӑрать- 
тавӑратех.

Ваня Д олбин— вырӑс ачи, пионер. Вӑл хам ӑрӑн  Тӑван 
ҫӗршыва чи хӗрӳ туйӑмпа юратать, Совет Ҫарӗ фашист- 
сене пурпӗр ҫӗнтерессе ҫирӗп шанса-ӗненсе пурӑнать. 
Ваньӑн чи ҫывӑх тусӗ пур. Вӑл — тӑл ӑх а  юлнӑ чӑваш  ачи 
Санька, вӑрҫӑччен чикӗ хӗрринче пурӑннӑ совет офицерӗн 
ывӑлӗ. Санька амӑш ӗн ылтӑн вӑч ӑр ал л ӑ  сехетне те ҫав ир- 
сӗр Генрих Ш варцах  туртса илнӗ иккен, амӑшне хӑйне 
персе вӗлернӗ. Ҫ апла вара  фашист-чунилли икӗ ачана 
тӑл ӑх а  тӑратса  хӑварнӑ.

И кӗ ҫам рӑк  патриот пӗр-пӗринпе к а л а м а  ҫук туслӑ пу- 
рӑннӑ. Хӑйсене питӗ йывӑр хуйхӑ килнӗ пулсан та, вӗсем 
ӑна тӳссе ирттерме чӑтӑм ҫитереҫҫӗ, чунӗсемпе хаярланса, 
тӑш м ан а  тав ӑр м а  ӗмӗтленеҫҫӗ. Ваня Д олбинпа Санькӑна 
кӗрешӳре ҫирӗп те хастар  пулма партизан  отрячӗн коман- 
дирӗпе комиссарӗ, Федор Иванович фельдшер, хастар р а з 
ведчик Михаҫ, Тоня учительница тата  ыттисем те хӑйсем 
тӗслӗх кӑтартса  вӗрентеҫҫӗ, куллен пулӑш са пыраҫҫӗ. По- 
веҫре В аня Д олбинпа Санька тӑш ман  аллинчи кёпере 
сы влӑш а сиктерсе янине, фашистсен тыткӑнӗнчен хӑтӑлса 
тухса, отряда пёр сутӑнчӑк старостӑна тытса таврӑннине, 
Генрих Ш варца вёлернине тата  ытти эпизодсене те ӑста 
ҫырса кӑтартнӑ.

Повесть ҫӑм ӑл л ӑн  вуланать. Сю ж ет ҫивӗччӗн атала- 
нать. Геройсен паттӑр  ӗҫӗсем асра юлаҫҫӗ. Ҫ апах  та хӑй 
вӑхӑтӗнче критиксем те, вулакансем  те повеҫӗн хӑшпӗр 
ҫитменлӗхӗсене палӑртнӑччӗ. Чи малтанах  вӗсем геройсен 
сӑнарӗсем, характерӗсем , калаҫӑвӗ  пӗрпекрех пулни ҫин- 
чен каланӑччӗ тата  хӑшпӗр персонажсем сюжетпа ҫыхӑн- 
маннине те асӑрхаттарнӑччӗ.

«Пёр хулара»  повесть калӑпӑш ӗпе пысӑк мар. Автор 
кунта иртнӗ вӑрҫӑ вӑхӑтӗнчи ҫам р ӑк  паттӑрсен ӗҫӗ-хӗлӗ 
ҫинчен ҫырать. Анчах та сӑнласа  кӑтартнӑ ӗҫсен масштаб- 
не шута илсен, ӑна вӑрҫӑ вӑхӑчӗпе, совет ҫыннисен фашист- 
семпе хирӗҫ пынӑ кӗрешӗвӗпе анлӑн п ал л аш тар акан  про- 
изведени теме те май пур.

1941 ҫулхи кӗр кунӗсем. Питӗ йывӑр вӑхӑт. Фронтран



кунсерен хӑруш ӑран  хӑрушӑ хыпарсем килсе тӑраҫҫӗ. 
Фашистсем кӗҫ-вӗҫ М ускава тытса илессипе, Хӗрлӗ пло- 
щадьре парад  ирттерессипе каппайса мухтанаҫҫӗ. Анчах 
та, пирӗн нумай хуласемпе ялсем вӑхӑтлӑха  вёсен аллин- 
че юлнӑ пулин те, совет халӑхӗ урса кайнӑ тӑш мана 

парӑнмасть, ӑна хирӗҫ пӗтӗм вӑя хурса кӗрешет. Коммунист- 
сем ертсе пынипе ҫак кӗрешӗве ачасем те йышлӑн хут- 
шӑннӑ. Ш ӑпах ҫакна кӑтартса парать те Л. Агаков писа
тель 1947 ҫултах ача-пӑча литературин конкурсӗнче пре- 
ми илме тивӗҫлӗ пулнӑ «Пёр хулара» повеҫӗнче.

Произведенири ӗҫсем пёр пысӑках мар хулара пулса 
иртеҫҫӗ. Вӗсем ҫинчен вулакансене Репкин, М ускав ҫывӑ- 
хӗнче пурӑннӑ вырӑс ачи, нумай пулмасть улттӑмӗш клас- 
ран вӗренсе тухнӑскер, каласа  парать. «Манӑн атте,— тет 
вал,— граж дан  вӑрҫи вӑхӑтӗнчех взвод командирӗ пулнӑ. 
Нумай фронтсенче ҫапӑҫнӑ... Ҫапӑҫусенче темиҫе хут та 
аманнӑ... Пёр сӑмахпа каласан , хам ӑрӑн  Тӑван  ҫӗршывшӑн 
пӗтӗм пурнӑҫне, чунне пама хатӗр ҫын, чӑн-чӑн вырӑс сал- 
такӗ пулнӑ. Ҫ авӑнпа та Аслӑ Отечественнӑй вӑрҫӑ пуҫлан- 
сан тепӗр куннех, хӑйне повестка пырса парассине кӗтме- 
сӗрех, ҫурӑмӗ хыҫне кутамкка ҫакса, вӑл военкомата тухса 
утрӗ...»

Ҫакӑн пек килйышра ӳснё Ю рӑпа унӑн Коля ятлӑ шӑл- 
лӗ. Вӑрҫӑ пуҫлансан, вёсен пурнӑҫӗ йӑлтах улшӑнать. Те- 
мӗн те курма, темӗн те тӳсме тивет вёсен, анчах та ҫам рӑк  
патриотсем нимӗнле йывӑрлӑхран та хӑрамаҫҫӗ, нимӗнле 
кӑткӑс лару-тӑрура та аптраса ӳкмеҫҫӗ, хӑйсен тусӗсем- 
пе_ С е р е ж ӑ п а  Ваҫҫа Авдеевсемпе хаяр тӑш м ана хирӗҫ 
пыракан кӗрешӗве хӑю ллӑн хутшӑнаҫҫӗ. Ю ра Репкин Се- 
реж ӑпа Ваҫҫана: «Хальхи вӑхӑтра вӗт... фронта кайнисем 
вырӑнне тӑм ал л а!— тет — Фашистсене х ӑвал аса  янӑ хыҫ- 
ҫӑн кашнинченех ыйтаҫҫӗ акӑ: вӑрҫӑ вӑхӑтӗнче эсӗ мӗн 
турӑн? Ҫӗнтерӳ валли мӗн панӑ?»

Типографи директорӗ пулӑшнипе ҫам р ӑк  патриотсем 
кӗҫех типографире ӗҫлеме пуҫлаҫҫӗ. Хулана нимӗҫ фашис- 
чӗсем пырса кӗрсен вара  вӗсем тӑш м ана хирӗҫ кӗрешме 
чӗнекен листовкӑсем пичетлеҫҫӗ, хӑйсемех хӳмесем ҫумне 
ҫыпӑҫтарса ҫӳреҫҫӗ, халӑх  хушшине салатаҫҫӗ. П аллах , 
ҫав вӑхӑтра  вӑрҫӑ ҫинчен, Хӗрлӗ Ҫар ҫинчен, фашистсен 
тискерлӗхӗсем ҫинчен, вӗсене хирӗҫ ним хӑрам асӑр  кӗреш- 
мелли ҫинчен чӑн сӑм ах  сарасси питӗ йывӑр та кӑткӑс ӗҫ 
пулнӑ. Ку ҫеҫ те мар-ха, ҫам рӑк  паттӑрсем аслисем вӗрент- 
нипеле фашйстсем иртсе ҫӳрекен ҫулсем ҫине минӑсем 
лартса вёсен машинисене, салтакӗсене сы влӑш а сирпӗтеҫ- 
ҫӗ. Пӗррехинче вӗсем вӑрманта фашистсем йывӑр амант-



нӑ совет воинӗсем патне пырса тухаҫҫӗ, вёсене хулана 
вӑрттӑн  илсе пырса ш анчӑклӑ вырӑна пытараҫҫӗ, унтан 
Авдеевсен аппӑшӗ пулӑшнипе сиплесе сыватаҫҫӗ. Аманнӑ 
воинсен ш ухӑш -кӑмӑлне те автор вулакана  хумхантармал- 
ла  ҫырса кӑтартать . П одвалта деж урствӑра  пулнӑ чух, сӑ- 
махран, Ю ра Репкинпа аманнӑ лейтенант хушшинче ак ҫа- 
кӑн пек калаҫу  пулса иртет:

— Эс ӑҫтисем, пичче?— тесе ыйтатӑп эпӗ, ун ҫумне лар-
са.

— А тӑл  таврашӗнчен...— тет лейтенант.— Илтнӗ-и эс 
Атӑл ҫинчен?

— Питӗ лайӑх  пӗлетӗп, вӑл  Калинин облаҫӗнчен пуҫ- 
ланса  Каспи тинӗсӗ таран  юхать.

— Тӗрӗс,— тет лейтенант. Унтан сывлӑш ҫавӑрса  илет 
те куҫне уҫмасӑрах, ерипен, х ӑй ӑл татакан  сасӑпа калам а  
тытӑнать.

— Ҫав аслӑ Атӑл  ҫинче Ч ӑваш  ҫӗршывӗ пур... К алам а 
та  ҫук илемлӗ, чечекленекен ҫӗршыв... Унта паттӑр Ч а п а 
ев ҫуралнӑ... Эпӗ те ҫавӑнта  ҫуралса ӳснӗ... Анчах эпӗ пат- 
тар ӗҫсемех тӑвай м арӑм -ха  ку таранччен. Пӗтӗмпе те те- 
миҫе ф аш иста ҫеҫ тӗп тунӑ. М анӑн вӗсене ҫӗр, икҫӗр, пи- 
нӗ-пинӗпе пӗтересчӗ. Унтан вёсен шуйттан йӑвине, Бер- 
линне, кайса аркатасчӗ. С ываласчӗ часрах!.. Сываласчӗ 
те каллех  ҫапӑҫӑва  каясчӗ.

Вӑл кӑш тах чӗнмесӗр выртать те, вӗри тутине ҫуласа, 
шӑлӗсене ш атӑртаттарса  илет.

— Фашистсене Атӑл шывне ӗҫтерес марччӗ...
— Вӗсем А тӑл  шывне ӗҫесси нихҫан та пулмасть, пич

че, нихҫан та пулмасть,— тесе л ӑп лан тарӑп  эпӗ ӑна.
Икӗ совет ҫынни: пӗри—лейтенант, тепри — пионер. 

Иккӗшин те пӗр шухӑш, пӗр ӗмӗт. Вӗсем нихҫан та тӑш ман 
умӗнче пуҫа чиксе тӑр ас  ҫук — Тӑван ҫӗршыв ирӗклӗхӗшӗн 
юлашки юн тумлам ӗ юлмиччен ҫапӑҫма хатӗр.

С ереж ӑпа Ю ра подвала Хёрлӗ Ҫар ҫӗнтерсе килни ҫин- 
чен пӗлтерекен листовкӑсем илсе пырсан, лейтенант вёсе
не ҫав тери хыпӑнса вулам а пуҫлать. «Куҫӗсем енчен енне 
сиккелесе кӑна тӑраҫҫӗ. Тепӗр минутран унӑн сӑнӗ ҫутал- 
са кайрӗ, хӑй темшӗн хаш кам а  пуҫларӗ, унӑн тутисем 
кулма пуҫларӗҫ... Л истовкӑна вуласа тухсан, пачах та 
чирлӗ мар ҫын пек сиксе тӑрса, юлташӗсене силлеме ты- 
тӑнчӗ.

— Тӑрӑр-ха! Тӑрӑр! Викулов! Кукушкин! Ю рамасть  
ҫывӑрма!..

— Мӗн пулнӑ? Мӗн пулнӑ?— хӑраса  вӑранса  кайрӗҫ 
лешсем.



1— 1ем те пулна! Хӗвел урӑх майлӑ ҫаврӑнм а тытӑннӑ, 
хӗл варринче чечексем ҫурӑлм а пуҫланӑ.

...Ну ӗнтӗ, ниҫта кайса кӗме, ним тума пӗлмерӗҫ вара  
пирӗн салтаксем! Пӗр-пӗрне ыталаҫҫӗ, пӗрне-пӗри чупту- 
рӗҫ. Савӑннипе пирӗн те куҫҫулӗ тухса кайрӗ».

Чӑнах та нумай паттӑр ӗҫ тӑваҫҫӗ ачасем. Ю лашкин- 
чен, М ускав енчен ҫӗнтерсе килекен Хӗрлӗ Ҫар вёсен тй
ван хулине ирӗке кӑларнӑ чух, тӑш манпа ал л а  пӑш ал ты т
са ҫӑпаҫаҫҫӗ. Нимӗҫ вӑрӑ-хурахӗсене хӗвеланӑҫнелле хӑ- 
валаса  ярсан, вӗсем фашистсен пусмӑрӗ вӑхӑтӗнче сывӑ 
юлнӑ рабочисемпе пӗрле каллех ӗҫе тытӑнаҫҫӗ. «Эпир пӗр- 
пӗрне алӑ парса хыттӑн чӑмӑртарӑм ӑр . Ҫакӑ вӑл зпир ма- 
лаш не хам ӑрӑн  ҫӗнтерӳшӗн, хам ӑрӑн  телейшӗн пӗтӗм чун- 
чӗререн тӑрӑш са, вӑя  шеллемесӗр ӗҫлеме хатӗррине па- 
лӑртса  ҫирӗплетрӗ»,— тет таса чун-чӗреллӗ, хастар та  ырӑ 
кӑм ӑллӑ  Ю ра Репкин.

Ҫ ам рӑк  паттӑрсем ҫинчен ҫырнӑ «Пёр хулара» повеҫе 
хумханмасӑр вулама ҫук. «Повеҫри ачасемпе ватӑ ҫынсен 
сӑнарӗсем ӗненмелле пулса тухнӑ, кӗнекене вуланӑ хыҫҫӑн 
вӗсене манмастӑн, нумайччен асра усратӑн»,— тесе хак  
пачӗ ӑна пирӗн паллӑ критик В. Долгов Л. Агаковӑн «Вӑр- 
ҫӑ кӗрленӗ чух...» кӗнекинчи хыҫсӑмахра.

Ача-пӑча валли ҫырнӑ произведенисем хушшинче уй- 
рӑм ах «С алтак  ачисем» повесть палӑрса тӑрать. Ана пи- 
рӗн критиксем те, вулакансем те хак парса ырларӗҫ.

Произведение сӑнласа кӑтартнӑ ӗҫсем вӑрҫӑ вӑхӑтӗнче 
чйваш ялӗнче пулса иртеҫҫӗ.

...1941 ҫул. Хура тинӗсрен пуҫласа П ӑрлӑ  океан таран  
хаяр та  хӑруш ӑ вӑрҫӑ ахӑраш ать. Кӗркунне. Сивӗ. Асар-пи- 
сер вӑрҫӑ пыракан  вырӑнсенчен тӑш ман пусмӑрӗнче асап- 
ланса вилесрен хӑтӑлас  тесе, хӗрарӑмсем, ваттисемпе пӗ- 
чӗк ачасем хӗвелтухӑҫнелле, вӑрҫӑ ҫук ҫӗрелле, куҫса ки- 
леҫҫӗ. Вӗсем Чйваш республикине те ҫитеҫҫӗ. Темиҫе 
ҫемье — эстонецсемпе белоруссем — «Ҫӗнӗ самана» колхо
за пырса лекеҫҫӗ. Ҫав тери ачашшӑн, чӑн-чӑн тӑван ла  кӗт- 
се илеҫҫӗ вӗсене чӑваш ялӗнче. Инҫетрен куҫса килнӗ ач а 
семпе «Ҫӗнӗ самана» колхоз ачисем хушшинче иксӗлми 
ҫирӗп туслӑх пуҫланать. Вӗсем пӗрле ял хуҫалӑхӗнче, 
вӑрҫа кайнӑ ашшӗсемпе пиччӗшӗсем вырӑнне тӑрса, ҫи- 
тӗннисемпе тан ӗҫлеҫҫӗ, тӑрӑш са вӗренеҫҫӗ, пӗр-пӗрне ҫы- 
вӑххӑн  пулӑшаҫҫӗ. Ҫ апла  вара писатель пирӗн ҫӗршыври 
тӑван ла  халӑхсем хушшинчи туслӑх хурҫӑ пек ҫирӗп пул
нине, вӑл нихҫан та арканас ҫуккине питӗ лайӑх  кӑтартса 
панӑ.

Вӑрҫӑ вӑхӑтӗнче, тылри мӗнпур халӑх «Пӗтӗмпех фронт



валли! Пӗтӗмпех ҫӗнтерӳ валли!» лозунгпа кунӗн-ҫӗрӗн 
ӗҫленӗ чух, фронта ачасем те ҫав тери нумай пулӑшнӑ. 
«Ҫӗнӗ самана» колхозра та акӑ утмӑлтан  иртнӗ колхоз 
председателе Н азар  Егорччӑ, Рина Петровна учительни
ца ертсе пынипе ачасем фронт валли апат-ҫимӗҫ, кёпе- 
тумтир, алсиш -чӑлха пуҫтараҫҫӗ, госпитальте сы валакан  
ҫар ҫыннисем патне кайса ҫӳреҫҫӗ, вӗсене хӑйсен вӑйӗпе 
концертсем кӑтартаҫҫӗ. Ачасем амӑшӗсемпе тата  аппӑшӗ- 
семпе пӗрле акаҫҫӗ, выраҫҫӗ, кӗлте турттараҫҫӗ, авӑн ҫа- 
паҫҫё, выльӑх-чӗрлӗх пӑхаҫҫӗ, «фронт пахчи» тӑваҫҫӗ.

С ал так  ачисем — Евгенипе Аркаш — чӑн-чӑн ҫамрӑк 
патриотсем. Вӗсем килте те, колхозра та канӑҫа пӗлмесӗр 
ӗҫлеҫҫӗ, Белоруссипе Эстонирен килнӗ юлташӗсене вырӑс- 
ла  та чӑваш ла калаҫм а  вӗрентеҫҫӗ, хӑйсемпе пӗрле кон- 
цертсемпе субботниксем ирттернӗ ҫӗре хутшӑнтараҫҫӗ... 
Л . Агаков хӑйӗн ҫам рӑк  геройӗсен психологине, шухӑш- 
кӑмӑлне лайӑх  пӗлет. Пурте вёсен ача-пӑчалла пулса пы
рать, пурне те хӑйсем ӑнланнӑ пек тума пултараҫҫӗ, ҫав 
вӑхӑтрах  кирек хӑш ӗҫе те аслисенчен вӗренсе пыма тӑрӑ- 
шаҫҫӗ. Ҫ авӑнпа та ача-пӑча ӗҫӗ ача вӑййи кӑна пулса 
юлмасть.

Повесть пӗтӗм халӑхӑн  чаплӑран  та чаплӑ уявӗ — 
Аслӑ Ҫӗнтерӳ кунӗ ҫитнипе вӗҫленет. Совет Ҫарӗ ф аш ист
ла Еермани ҫарне тӗпӗ-йӗрӗпех аркатса тӑкнӑ, тӑш м ана 
ҫӗнтернӗ паттӑр  совет салтакӗсем  тӑван  килӗсене таврӑ- 
наҫҫӗ, Ч ӑваш  ҫӗршывне эвакуаци йӗркипе куҫса килнӗ 
ҫемьесем хӑйсем ҫуралса ӳснӗ вырӑнсене каяҫҫӗ. «Киле 
пирӗн васкасах  каяс пулать. Пурнӑҫ тумалла . Ҫӗнӗ пур- 
нӑҫ...»— тет П ауль  Киккас. Чӑваш  йӑлипе Н азар  Егорччӑ 
туссене ятар л аса  тутарнӑ кӑпӑклӑ  сӑра  ӗҫтерсе, виҫшер 
хутчен чуптуса тухать. Унпа пӗрлех вӗсене пӗтӗм ял ӑшӑ 
кӑм ӑлп а  ӑсатать.

Аслӑ Ҫӗнтерӳ! Тинех тӗп пулчӗ ы лханлӑ фашист эшкерӗ, 
тинех шалчи тулчӗ унӑн. Ҫ ак савӑнӑҫлӑ хыпар ялта мён
ле сарӑлни ҫинчен Л . Агаков пётӗм чуна ҫӗклентерсе хус- 
катм ал л а  ҫырса кӑтартнӑ. Акӑ, хирте ачасем суха тӑваҫ- 
ҫӗ. «Аркаш тилхепе тытса лаш асене касӑ йӗрӗпе утта- 
рать, Евгени плуг хыҫҫӑн пырать. С ухалам алли  л аптӑк  
пысӑк, йӗри-тавра пӗр-ик километр та пулать пулӗ... Тав- 
рара ҫав  тери шӑп, тӳпере ҫеҫ тӑрисем каҫса кайса юрлаҫ- 
ҫӗ... Ачасен ҫывӑрасси те килет, уя ирех тухнӑ вӗт-ха вӗ- 
сем. Анчах ҫы вӑрм а юрамасть, ӗҫлемелле, иӗр чарӑнмасӑр, 
ҫине тӑрсах  ӗҫлемелле. В ӑхӑт  кӗтмест. Ака-суха тунӑ чух 
пёр кун та тем пекех тӑрать, ялти ачасем ӑна пит лайӑх  
пӗлеҫҫӗ».



Ҫынҫиен Гитлера пирӗннисем ярса тытсан мӗн тӑвасси 
ҫинчен, вӑрҫӑ пӗтсен ӑҫта вӗренме каясси ҫинчен ачасем 
тӗплӗ шухӑшлаҫҫӗ. Ёмӗчӗсем пысӑк, анчах вӑрҫӑ пӗтмен-ха. 
Ҫ апла калаҫнӑ вӑхӑтра вӗсем пӗр ялтан юланут ыткӑнса 
килнине кураҫҫӗ. «Малтан Аркаш ҫыннине паллайм арӗ  — 
те ача, те мӑн ҫын, лашине пӗрмай хулӑпа ҫапса, урисем- 
пе аякӗсенчен тапса пынине ҫеҫ лайӑх  курчӗ. Унтан, ю л а
нут самаях  ҫывхарсан, уйӑрса илчӗ: председатель иккен, 
Н азар  Егорччӑ... Карттусне те тӑхӑнман, ҫара пуҫӑнах, 
ҫав тери васкавлӑ курӑнать.

— Таш лӑр, ачасем!— тӑрук кӑшкӑрчӗ старик вӗсене 
хирӗҫ, хулӑ тытнӑ аллине ҫӳлелле ҫӗклесе.— Таш лӑр, юр- 
лӑр, сикӗр!.. Ҫӗнтерӳ, ачасем, ҫӗнтерӳ-ӳ! Пирӗннисем Гер
манне йӑлт ҫӗнтернӗ!.. Кончал Гитлер, капут!»

Ҫ ӑмӑл килмерӗ ҫав Ҫӗнтерӳ Совет ҫӗршывӗнчи халӑх- 
семшӗн. П айтах юн тӑкма, йывӑртан йывӑр ҫухатусем 
тӳссе ирттерме, ҫӗрне-кунне пӗлмесӗр тар юхтарса ӗҫ- 
леме тиврӗ ӑна ҫывхартас тесе. Ҫак пархатарлӑ та чыслӑ 
ӗҫшӗн Чӑваш  республикинчи ачасем те хӑйсем мӗн тума 
пултарнине пӗтӗмпех турӗҫ. Вӗсем вӑрҫӑ вӑхӑтӗнче фронт
ра ҫапӑҫакан  ашшӗсемпе пиччӗшӗсем вырӑнне станоксем 
умне тӑчӗҫ, уй-хирте тухӑҫлӑ тырпул акса ҫитӗнтерес, 
фронта май килнӗ таран  ы тларах пулӑшас тесе тӑрӑшрӗҫ. 
Ҫавӑн пек хастар ачасене сӑнласа кӑтартать  те Л. А га
ков писатель хӑйӗн кӗнекинче.

Повеҫри ырӑ ҫынсем хушшинче вулаканш ӑн ырӑ кӑ- 
мӑллӑ та ҫутӑ ӗмӗтлӗ колхоз председателӗ Н азар  Егор- 
ччӑ, ватӑ эстонец П ауль Киккас, Рина Петровна учитель
ница, Антонина Клементьевна медсестра сӑнарӗсем уйрӑ- 
мах ҫывӑх та хаклӑ. Вёсем пурте тӳрӗ чунлӑ, ҫирёп те 
таса ш ухӑш -кӑмӑллӑ совет ҫыннисем. Вӗсене нимӗнле ӗҫ 
те, нимӗнле йывӑрлӑх та хӑратмасть, пуҫа устармасть, ни- 
хӑшӗ те «эпӗ пултараймастӑп», «маншӑн вӑл йывӑр пу
лать», «манӑн вӑхӑт ҫук» тесе турткалаш са тӑмасть, вӗсем 
ытти колхозниксемпе пӗрле вӑй ҫитнӗ таран  чунӗсене 
парса ӗҫлеҫҫӗ.

Паллах , ҫав вӑхӑтра  халӑх  ӗҫӗнчен пӑрӑнма, харпӑр 
хӑйӗншӗн кӑна тӑрӑш м а пӑхакан уйрӑм ханттарсем те 
тупӑнкаланӑ . Писатель хӑйӗн повеҫӗнче ун пек типсене те 
сӑнлам асӑр  иртсе кайман. Евгенипе Аркаш вӗренекен 
класрах, сӑмахран, П алл я  ятлӑ ача пур. Ю лташӗсем кол- 
хозра е шкулта ӗҫленӗ чух вӑл яра кунах сулланса ҫӳрет, 
йӗркеллӗ вӗренмест, дисциплини те унӑн начар. ААӗншӗн-ха 
вӑл ачаранах ҫапла ӳсет?

Акӑ мӗншӗн иккен: унӑн амӑшӗ те, куккӑшӗ те хура



ӑшчиклё, общество шучӗпь ырӑ курма, ӑна сӑтӑр тума хӑ- 
нӑхнӑ ҫынсем-мӗн. А мӑшӗ пӗрмаях сӑмакун юхтарса, ҫын- 
сене улталаса  пурӑнать; куккӑшӗ вӑрҫӑ вӑхӑтӗнчех вӑрӑ- 
хурахсемпе пӗрле ҫапкаланса  ҫӳрет. П алл я  тата  унӑн амӑ- 
шӗпе куккӑш ӗ ҫинчен ҫырса кӑтартнӑ вырӑнсем пурнӑҫра 
усал ӗҫ тӑвакан , этем чысне ҫухатнӑ ҫынсемпе ҫирӗппӗн 
кӗрешме кирлине асӑрхаттараҫҫӗ, ача-пӑчана килте те, 
шкулта та, общ ествӑра та мӗнле вӗрентсе ӳстермелли ҫин- 
чен ш ухӑш латтараҫҫӗ.

Повеҫре сӑнласа^кӑтартнӑ  геройсем хӗрӳллӗ ӗҫре, кол- 
лективра улшӑнса, ӳссе пыраҫҫӗ. Ҫакна эпир П алл я  та, ҫа- 
вӑн пекех тепӗр чарусӑр ача Колька та, пурӑна киле юсан- 
нинчен, тӗрӗс ҫул ҫине тӑрса, колхозра ыттисемпе танах 
йӗркеллӗ ӗҫлесе пурӑнма тытӑннинчен аван куратпӑр.

«Эпӗ Сирӗн «С алтак  ачисем» кӗнекене савӑнса вуласа 
тухрӑм, ҫак  интереслӗ повеҫшӗн Сире питӗ тав тӑватӑп ,— 
тесе ҫырнӑччӗ М ари республикинчи Кокшайск ялӗнче 7-мӗш 
класра  вӗренекен В. Самсонова.— Сирӗн кӗнекӗртен эпӗ 
чӑваш  ачисен Аслӑ Отечественнӑй вӑрҫӑ вӑхӑтӗнчи пур- 
нӑҫӗ ҫинчен нумай пӗлтӗм. М ана икӗ тус — Аркадипе 
Илюш питӗ килёшрӗҫ. Пӗлместӗр-и Эсир: ӑҫта-ши халӗ 
вӗсем? Пауль, И льмар, Амали, Ян, Эльга Эстоние чиперех 
ҫитнӗ-ши? Аҫта пурӑнаҫҫӗ халӗ вӗсем?»

Акӑ, тепӗр ҫыру. «Ку кӗнекене вуласан, эпир чӑваш  ачи- 
семпе белорус тата  эстони ачисем хушшинчи вӑрҫӑ ҫулӗ- 
сенчи ҫирӗп туслӑх ҫинчен пӗлтӗмӗр... Вӑл пирӗн ачасене 
Чӑваш  ҫӗршывӗпе хам ӑр халӑх  ҫинчен, туслӑх ҫинчен нумай 
интереслине пӗлме пулӑшрӗ... Эпир Сирӗн кӗнекӗр тӑрӑх  
вулакансен конференцине ирттертӗмӗр, ӑна Советлӑ Со- 
циализмлӑ Республикӑсен Союзне туса хуни 50 ҫул ҫит- 
нипе ҫы хӑнтартӑм ӑр. Ачасем Эсир кӗнекере ҫырса кӑтарт- 
нӑ ӗҫсене чӑн пурнӑҫранах илни-илменнине питӗ пӗлесшӗн. 
Мӗнле-ши И лю ш па А ркаш ӑн  малашнехи кунҫулӗ? Пирӗн 
ачасем ҫав тери килӗштернӗ Киккас килйышӗ ҫинчен халӗ 
мӗн пӗлетӗр эсир?.. Питӗ те тӗл пулас килет Сирӗнпе».

Ку ҫыру У латӑр  районӗнчи ял библиотекинче ӗҫлекен- 
сенчен килнӗ. Вӑл  та Л. Агаков кӗнеки ҫамрӑксене Тӑван  
ҫӗршывӑн усӑллӑ ҫынни пулма, халӑхш ӑн  ырӑ ӗҫсем тума 
х авх ал антар акан  паха произведени пулса тӑни ҫинчен к а 
лать.

1965 ҫулта писатель М иш а Телегин разведчикпа Н а 
таш а Синичкина хӗрачан вӑрҫӑри паттӑрлӑхне сӑнласа 
кӑтар такан  «К ӑсӑя»  ятлӑ тепӗр пысӑках мар повесть ҫыр- 
чӗ. Повеҫре Телегин Н аташ ӑна  йӑмӑк тесе чӗнет. С алтак- 
ҫемпе медсанбатра ӗҫлекенсем вара  ӑна «К ӑсӑя»  теҫҫӗ,



Повеҫӗн сюжечӗ ҫапла. Ҫирӗп чун-чӗреллӗ, харсӑр ҫамрӑк- 
сем ҫинчен Атнаров лейтенант, дивизи хаҫачӗн редакци- 
йӗнче ӗҫлекенскер, каласа  кӑтартать. й ы в ӑ р  аманнӑ На- 
таш ӑна Телегин сержант ыраш хушшинче тупса вилӗмрен 
ҫӑлнӑ иккен. Сывалнӑ хыҫҫӑн ҫак «полк хӗрӗ» медсанбат- 
ра санитаркӑра ӗҫлеме пуҫлать, пӗр хӗрарӑм врач ӑна 
хӑй патне усрава илет. Аманнӑ салтаксем хушшинче ӗҫле- 
нӗ чухне К ӑсӑя  пирӗннисене нимӗҫ шпионне тытма пулӑ- 
шать. Ҫавӑн пек сыхӑлӑхпа хӑю лӑх кӑтартнӑш ӑн  ӑна «За 
боевые заслуги» медальпе наградӑлаҫҫӗ.

«Эпир Германи ҫӗрӗ тӑрӑх  утрӑмӑр, ш алтан  ш ала  кӗр- 
се пытӑмӑр. Ку ӗнтӗ 1945 ҫул пуҫламӑшӗнче пулчӗ»,— тет 
Атнаров лейтенант. Анчах Германне ҫитсе кӗрсен, Теле
гин разведчик йывӑр аманать  те тек вара фронта таврй- 
наймасть. Вал малаш не М агнитогорск хулинчи военко- 
матра ӗҫлеме тытӑнать. М едсанбатпа пӗрле К ӑсӑя  Хёвел- 
тухӑҫ Пруссине ҫитичченех каять. Кунта та вӑл паттӑр ӗҫ 
тӑвать: пёр хулана пырса кёрсен, фашистсем тупйсемпе 
те пулеметсемпе персе танине пӑ-хмасӑр, нимӗҫ ачине ви- 
лӗмрен ҫӑлса тухать — хйй йывйр аманать. Ана кӗҫех 
сы валма тылри госпитале ӑсатаҫҫӗ...

Аслӑ Ҫӗнтерӳ кунӗ ҫирӗм ҫул тултарнине вӑрҫӑ ветера- 
нӗсем чаплӑн уявлам а хатӗрленеҫҫӗ. Кӗтмен-туман ҫӗрте- 
нех Атнаров ҫыру илет. К ал ам а  ҫук савӑнӑҫлӑ ҫыру: 
Атнарова Телегинпа К ӑсӑя  хӑнана чӗнсе янӑ иккен. Вӗсем 
халь пӗрле ӗҫлеҫҫӗ, пӗрле пурӑнаҫҫӗ. Иккӗшӗ те пӗр ху- 
ш аматлӑ, телейлӗ.

К уратпӑр ӗнтӗ, «К ӑсӑя»  повеҫӗн сюжечӗ пысӑк мар. 
Апла пулин те унта вӑрҫӑ кӗрленӗ ҫулсенчи ҫамрӑксен 
паттӑр ӗҫӗсем ҫинчен пысӑк туйӑмпа каласа  кӑтартнӑ.

Ҫак повесть пирки В. Долгов критик ҫырнӑ йӗркесем 
аса килеҫҫӗ: «Н аташ а Синичкина сӑнарӗ — питӗ кӑм ӑллӑ ,  
ырӑ сӑнар ,— тет вӑл .— М иша Телегин разведчик сӑнарӗ те 
куҫран каймасть; вӑл тӑш м ана хирӗҫ пӗр шиксӗр, хӑю ллӑ 
та паттӑр кӗрешекен совет воинӗ, комсомолец, каярахп а  — 
коммунист. Автор медсанбатри врачсен сӑнарӗсене те ла- 
йӑх ӳкерсе панӑ, вӗсем кунне-ҫӗрне пӗлмесӗр ӗҫлекен, 
аманнӑ воинсене хӑвӑртрах  сыватас тесе вӑй-халне шелле- 
месӗр тӑр ӑш ак ан  ҫынсем». (Л. Агаков «Вӑрҫӑ кӗрленӗ 
чух...», 1973 ҫ., 455 с.)

* * *

Л. Агаковӑн «Ш анчӑк» романне тишкернӗ май, Чӑваш  
халӑх  писателӗ А. Артемьев «Пурнӑҫ чӑнлӑхӗпе писатель



литературин ҫӗнӗ ҫитӗнӗвӗ пулнине палӑртрӗ. «Романта пы
сйк драм атизм лй , трагедилле вырӑнсем те пур, ҫапах пӗ- 
тӗмӗшле вӑл — оптимистла произведени. Романри ҫынсем 
хӑйсем ҫак  вӑрҫӑра  та, малаш не те ҫӗнтерсе пырасса ҫи- 
рӗп ш анса кӗрешеҫҫӗ. Ҫ акӑнта произведении социалла 
пӗлтерӗшӗ»— тенӗччӗ вӑл («Ялав», 1972, 6-мӗш № ).

Чӑнах  та  пирӗн юратнӑ ҫӗршывӑн иксӗлми хӑвачӗпе 
сӳнми чапӗ, совет ҫыннисен моральпе политика тӗлӗшӗнчи 
пӗрлӗхӗ, тӑш м ан а  курайманлӑхӗ, ӑна ҫапӑҫура ҫӗнтерессе 
ҫирӗп ш анса тӑни «Ш анчӑк» романта вӑйлӑ палӑрать. 
Вӑл вулакансен чун-чӗринче патриотла шухӑш-туйӑм ҫӗк- 
лекен произведени, ҫавна май Л. Агаков пултарулӑхӗнче 
ҫеҫ мар, пӗтӗм чйваш совет литературинче паллӑ вырӑн 
йышӑнчӗ.

Кунта эпир совет халӑхӗн, уйрӑмах интеллигенции — 
врачсен, писательсен, художникпа музыкантӑн паттӑр ӗҫӗ- 
сене хӑю ллӑ та  хастар  ш ухӑш -кӑмӑлне уҫҫӑн куратпӑр.

«Ш анчӑк» романӑн сюжетне малтан  пуҫласа вӗҫне ҫи- 
тичченех ҫирӗп тытса пыракан тёп геройсем — Рим м а Сур- 
ская, Тимофей Сарьялов, И ван Васильевич Васильев-Ак- 
тай, Андрей Кованый. Автор геройсен вӑрҫӑри е госгшталь- 
ти пурнӑҫне сйнланипе пёрлех вёсен вӑрҫӑчченхи пурнӑҫӗ, 

вӗренӗвӗ, ю ратӑвӗ ҫинчен те чуна хускатмалла каласа  парать.
Рим ма Сурская — пединститутра вӗреннӗ ҫӗртенех хӑй 

ирёкёпе фронта тухса кайнй чйваш хёрё. М едсестра вйл, 
комсомолка. «М анӑн чйн-чйн ӗҫре пулас килет, вут-ҫулйм 
йшёнче. Аманнисене пулйшмалли, вёсен пурнйҫне ҫйлмал- 
ли ҫӗрте!..»— ш ухйшлать вйл вйрҫа каяс  умён. Унйн фронт
ри тёлёнмелле хастарлйхне кйтартса паракан  тёслёхсем 
ром анра нумай. Пёррехинче вйл питё йывйр аманнй салта- 
ка операци хыҫҫйн вилӗмрен ҫӑлать. Тепрехинче ам анни
сене пулйшнй чух хйй ҫинелле ыткйнса пынй фаш иста пер
се пӑрахать. Ҫ апах та Рим ма — кймйлёпе питё сйпайлй 
хёр, хййне ыттисем умёнче кйштах та пулин мухтаннй пек- 
рех тытас ййла ун пачах ҫук. Рота командирё Васильев- 
Актай писатель ун ҫинчен Ш упаш кара  чйваш хаҫатне ҫыр- 
са пёлтерес тесен, хёрелсе кайса ӳкӗтлет: «Тархасшйн ан 
ҫырйр, И ван Васильевич! П аллакансем : мухтанчӑк, вӗҫ- 
кӗн тейӗҫ. Аван мар...»— тет вйл.

Рим м а чунёпе те, сйн-сйпачёпе те ҫурхи хёвел пек ҫу- 
тй, илемлё сйнар. Фронтри салтаксемпе офицерсем хуш
шинче ҫак чипер те сйпайлй хӗре куҫ хывакансем сахал 
мар. Анчах вйл хййӗн ҫывйх тусне, Сергее, пёр самантлйха 
та асран  кйлармасть, лешӗ хыпарсйр ҫухалнине пёлсен 
те, йна вилнё тесе шутламасть, вйл таврйнасса шанчйк-



не ҫухатмасӑр кӗтет. Ҫ ак вӑйлӑ туйӑм ирӗксӗрех К. Симо
нов поэтӑн «Кӗт мана» сӑввинчи сӑмахсене аса илтерет:

Кӗт мана, эп таврӑнап,
Анчах хытӑ кӗт...

Ансӑртран мар ҫак сӑмахсене эпиграф вырӑнне илнӗ те 
Л . Агаков роман пуҫламӑшӗнче.

Ҫирӗп чунлӑ, чӑтӑмлӑ та  хӑю ллӑ ҫынсене, Тӑван  ҫӗр- 
шывӑн чӑн-чӑн патриочӗсене сӑнлать писатель «Ш анчӑк» 
романра. «Хурҫӑ тӳсмест, анчах эпир, совет ҫыннисем, тӳ- 
сетпӗр»,— тет аманнӑ Кованый лейтенанта санитари пуйӑ- 
сӗн начальникӗ. Совет ҫыннисен вӑрҫӑри хурҫӑ пек ҫирӗп- 
лӗхӗпе тӳсӗмлӗхӗ пуринчен ытла вӗсем Тӑван ҫӗршыва чи 
хӗрӳ юратупа юратнинчен килет. Акӑ мӗнле калаҫаҫҫӗ ҫу- 
ралнӑ ҫӗршыв пирки Рим м ӑпа Кованый лейтенант LLIy- 
п аш кара  килнӗ чух.

— Мӗн ҫине ҫав териех ы тараймасӑр  пӑхса пыратӑр 
эсир, хаклӑ ю лташсем?— тесе ыйтать Кованый.

— Хамӑр ҫуралса ӳснӗ ҫӗршыв ҫине пӑхатпӑр, лейтенант 
юлташ... Тӑван вырӑнсемпе, Чӑваш  республикипе пырат- 
пӑр-ҫке!— хуравлать  Римма.

Рим м а Сурская санитари пуйӑсӗ ҫинче С арьялов сер- 
ж антпа  паллаш ать. С арьялов вӑрҫӑччен консерваторире 
вӗреннӗ иккен, сӗрме купӑс калам а  ӑста пулнӑ. В ӑрҫӑра  
сулахай аллинчи виҫӗ пӳрнине ҫухатнӑ. Ҫ авӑнш ӑн вӑл хытӑ 
хурланса кулянать. Врачсене те вӑрҫать Сарьялов. «Мӗн 
тумалла?..—тет тарӑхса. — Ман пӗтӗм пурнӑҫ, пӗтӗм телей 
ҫав виҫӗ пӳрнере пулнӑ!.. М ана халь  никам та, нимӗн те 
лӑплантараймӗ. М асар  ш ӑтӑкӗ ҫеҫ лӑплантарӗ».

Рим м а пурнӑҫ ҫине ҫутӑ куҫпа, оптимистла пӑхать, 
юлташӗсемпе пӗрле С арьялова та ҫавӑн пек пулма хав- 
халантарать . М едицина службин подполковникӗ Крутого
ров С арьялова кӑшт х ӑтӑрсарах  каланӑ  сӑмахсем те ас- 
ра юлаҫҫӗ. «Л ӑплан, ҫирӗпрех пул,— ӑс парать  вӑл ӑн а .— 
Теприсем сан пек те мар аманса пӗтеҫҫӗ, алсӑр-урасӑр  
тӑрса юлаҫҫӗ, суккӑр пулаҫҫӗ, анчах пурпӗрех парӑнмаҫҫӗ, 
пурнӑҫ ҫинчен ӗмӗтленеҫҫӗ». Ҫапла вара  ырӑ кӑм ӑллӑ  ҫын- 
сем пулӑшнине пула С арьялов ш ухӑш -кӑмӑлӗ ҫирӗпленет, 
чӗринче манӑҫми юрату та ҫӗнӗрен ам алан са  вӑй илет.

Л. Агаков «Ш анчӑк» романра вӑрҫӑри писателӗн сӑнар- 
не те кӑм ӑл а  кайм алла  кӑтартса  панӑ. Фронтра малтан ро 
та командирӗ (каярахпа ҫар журналисчӗ) пулса ҫапӑҫнӑ 
Васильев-Актай вӑрҫӑра та хӑйӗн п архатарлӑ  тивӗҫне ман- 
масть, нумай ӗҫлет, фронтра ҫырнӑ калавӗсемпе очеркҫсене 
пӗрле пухса, «Ҫапӑҫу хирёнче» ятлӑ кёнеке те кӑларать .



Ҫ ӑм ӑл  пулман асар-писер вӑрҫӑ кёрленё ҫулсенче ҫар 
корреспонденчӗсен ӗҫӗ. Вёсем урса кайнӑ тӑш мана хи- 
рӗҫ п ӑш алп а  та, перопа та хастаррӑн  кӗрешнӗ. Чӑваш  пи- 
сателӗсем те, тӗрлӗ фронтсенче пулса, халӑха  хӑйсен ҫи- 
рӗплӗхӗпе хӑю лӑхне кӑтартса пачӗҫ, вӑрҫӑ ҫулӑмӗ витӗр 
тивӗҫлӗн утса тухрӗҫ.

И рӗксӗрех Рим м ӑпа И ван Актай калаҫни аса килет. 
«Писательсене те вӑрҫа яраҫҫӗ-и вара?»— ыйтать Р и м 
ма. «Вӗсем, мӗн, совет ҫыннисем мар-и-мӗн, вӗсемшӗн 
Тӑван  ҫӗршыв хаклӑ  мар-им?»— хуравлать  Актай. «Ал
ла та-ха... Анчах вӗсене вӗлерсе пӗтерсен, кайран халӑх 
валли кӗнекесем кам ҫырӗ?»—тет Римма. «Эпир халь 
сирӗнпе вилес шухӑшпа мар, тӑш м ана пӗтерес шухӑшпа 
пурӑнатпӑр... Эс темле те, анчах эп пурӑнасш ӑн-ха, йӑмӑ- 
кӑм. К ам  пӗлет, тен, вӑрҫӑ хыҫҫӑн сан ҫинчен те кёнеке 
ҫырӑп».

И ван Актай вӑрҫӑра  чӑн-чӑн хӑю лӑх кӑтартать . Ҫавӑн- 
шӑн ӑна Хёрлӗ Я лав  орденӗпе наградӑлаҫҫӗ. Ҫ авӑн  пек 
пулнӑ вӗсем, пирӗн писательсем, ҫар хаҫачӗсенче ырми- 
канми ӗҫленӗ журналистсем.

Л. Агаков вӑрҫӑ паттӑрӗсен фронтри чаплӑ ӗҫӗсене 
сӑнланипе пӗрлех хальхи мирлӗ пурнӑҫра та халӑхсен ҫутӑ 
пуласлӑхӗшӗн — коммунизмш ӑн ырми-канми кӗрешни, чу
на парса ӗҫлени ҫинчен калавсемпе повеҫсем ҫырчӗ. Ҫа- 
вӑн пек асран кайми сӑнарсене эпир унӑн «Я ланах салтак- 
сем» повеҫӗпе «Туссем каллех  тӗл пулаҫҫӗ», «Пӗр витре 
шыв», «Бруствер ҫинчи чечексем» тата  ытти калавӗсемпе 
очеркӗсенче те куратпӑр.

Фронтри тата  тылри пурнӑҫа Л. Агаков лай ӑх  пӗлнӗ, 
туллин те тӗрӗс сӑнласа  панӑ. Ҫакна совет ҫыннисен Ас- 
лӑ Отечественнӑй вӑрҫӑ вӑхӑтӗнчи паттӑр ӗҫӗсене кӑтарт- 
са паракан  хӑш пӗр сӑнарсемпе кӗскен паллашнинчен те 
аванах туйма пулать. Ҫак асран кайми сӑнарсем ку чухнехи 
ҫам рӑк  ӑруш ӑн Тӑван  ҫӗршыва чун-чӗререн юратма, тӑш- 
мансене хирӗҫ яланах  хӑю ллӑн  кӗрешме вӗрентекен чап- 
лӑ тӗслӗх пулса тӑраҫҫӗ.

1974

ПОЭТ ВУТПА КА ВА Р ПЕК Я Л К Ӑ Ш Р Ё

(Стихван Ш а вли  ҫуралнӑранпа  70 ҫул  ҫитнӗ май)

Ч ӑваш  х ал ӑх  поэчӗ Стихван Ш авли  (Степан Антонович 
Ш умков) 1910 ҫулхи сентябрӗн 5-мӗшӗнче Куйбышев ов 
ладении Ш унтал районӗнчи Чулҫырм а ялӗнче ҫуралнӑ. 
А чаллах  тӑл ӑх а  тӑрса  юлнӑскер, пулас поэт темиҫе ҫул



Харьковри ача ҫуртӗнче пурӑннӑ, унтах хут вӗренме те 
тытӑннӑ. Тӑван  ялне таврӑнсан, малтанах  хресчен ҫамрӑкӗ- 
сен шкулӗнче, унтан Самарти  (хальхи Куйбышев хулинчи) 
рабф акра  пӗлӳ илнё. 1939 ҫулта Хусанти педагогика ин- 
ститутӗнчен вӗренсе тухнӑ хыҫҫӑн вара ҫав ҫулах Ш упаш- 
кара  пурӑнма куҫнӑ. Кунта вӑл Ч ӑваш  кёнеке издатель- 
ствинче, «Сунтал» ж урнал  (халӗ «Ялав») редакцийӗнче 
ӗҫленӗ, писательсен Союзӗн правленийӗнче литература кон- 
сультанчӗ, Ч ӑваш радио  комитечӗн председателе пулнӑ, 
юлашки ҫулсенче литература ӗҫӗпе ҫеҫ пурӑннӑ. В ӑрах  вӑ- 
хӑт чирлесе пурӑннӑ хыҫҫӑн 1976 ҫулхи февралӗн 15-мӗ- 
шӗнче хастар чӗреллӗ поэт-коммунист, тӑван  литература - 
ра хӗрӗх пилӗк ҫул ырми-канми ӗҫленӗ ю лташ ӑмӑр вӑхӑт- 
сӑр вилсе кайрӗ.

Степан Антонович сасси Ч ӑваш ра ҫеҫ мар, М ускавра та, 
Ленинградра та, У краинӑра та, Белоруссире те, Дагестан- 
ра та, ытти республикӑсемпе хуласенче те, колхозсемпе 
совхозсенче те сулӑм лӑн янӑратчӗ. Вӑл ялан халӑх  хуш- 
шинчеччӗ, паянхи кунпа, пурнӑҫпа тан утма тӑрӑш атчӗ. 
Поэт, палӑртсах  калам ал л а ,  чӑваш  литературине ҫӳлтен- 
ҫӳле ҫӗклессишӗн пысӑк вӑй хурса, чун-чӗререн хавхалан- 
са ӗҫлерӗ.

Стихван Ш авлипе эпӗ вӑл Ш упаш кара куҫса килсен 
1939 ҫулта паллаш рӑм . Ун чухне эпир Ҫеҫпӗл Мишши 40 
ҫул тултарнӑ ятпа тӑтӑш ах  литература каҫӗсем ирттерет- 
тӗмӗр. Пӗррехинче пирӗн пата, педагогика институтне, ы т
ти поэтсемпе пӗрле Степан Антонович та пынӑччӗ. Вӑл 
Ҫеҫпӗлӗн «Тинӗсе» сӑввине, унтан хӑйӗн сӑввисене питӗ 
уҫӑмлӑ каласа  пачӗ. Ҫавӑнтанпа пирӗн хуш ӑра ҫыхӑну 
пачах татӑлмарӗ, пӗр-пӗрин патне ҫырусем те час-часах 
ҫӳрететтӗмӗр.

Ш авли литература ӗҫне 1930 ҫулта тытӑннӑ. Унӑн мал- 
танхи «Ю лташ а» ятлӑ сӑвви 1931 ҫулта С ам арта  «Пӑр тап- 
ранчӗ» альм анахра  ҫапӑнса тухрӗ. Унтанпа пайтах сӑвӑ- 
поэма, калавсемпе очерксем, статьясем ҫырчӗ поэт, 30 кё
неке ытла кӑларчӗ. Ҫав вӑхӑтрах  вӑл вырӑс тата  ытти х а 
лах  поэчӗсен сӑввисене те чӑваш ла нумай куҫарчӗ. Унӑн 
хӑйӗн произведенийӗсене илсен те, халӗ вӗсене пирӗн ҫӗр- 
шыври 18 халӑх  чӗлхипе вулаҫҫӗ.

К алас  пулать, Ш авлин малтанхи сӑввисенчех унӑн хӑ- 
йӗн сасси, хӑйӗн сӑнарлӑхӗ, хӑйне уйрӑм енӗ палӑрнӑччӗ. 
Вӗсенчен хӑшпӗрисенче шав, риторика ы тларах  илтӗнетчӗ 
пулин те, каярахпа, пуринчен ытла Тӑван  ҫӗршывӑн аслӑ 
вӑрҫи вӑхӑтӗнче ҫырнисенче, вӗсем ш ухӑш -кӑмӑлпа ӑсталӑх  
енчен ҫирӗпленсе пыни уҫҫӑнах сисӗнсе ҫитрӗ.



Ф аш истла Германи Тӑван  ҫӗршыв ҫине вӑрӑ-хурахла 
килсе тапӑнсан, поэт сывлӑхӗ начар пирки фронтра пулай- 
марӗ, хаяр  тӑш м ан а  хирӗҫ алла  пӑш ал тытса ҫапӑҫайма- 
рӗ. Ун пирки вӑл час-часах пухусенче пӑш ӑрханса каланӑ, 
фронтри юлташӗсем патне те хӑйне ӳпкелешсе ҫыру- 
сем ҫырнӑ. Ҫ апах та поэт хаяр вӑрҫӑ ҫулӗсенче тылра хас- 
тарлӑ  ӗҫлерӗ, патриотла сӑвӑ-поэмӑсем, очерксем, статья- 
сем пичетлерӗ, фронтри юлташӗсемпе пӗрмаях ҫыхӑну тыт- 
рӗ, вӗсем патне ҫапӑҫура хавхалантаракан  ҫырусем ҫырса 
тӑчӗ. Вӗсенче вӑл пуринчен ытла чӑваш  халӑхӗ фронта 
мӗнле пулӑшни ҫинчен пӗлтеретчӗ, литературӑпа искусст- 
вӑри ӗҫсемпе кӗскен паллаш таратчӗ. Акӑ ман умра Ш авлин 
1943 ҫулхи январӗн 22-мӗшёнче ҫырнӑ пысӑк ҫырӑвӗ. Унта 
вӑл: «В ӑрҫӑра  пирӗн 22 писатель,— тет.— Н умайӑш ӗ ҫы- 
раҫҫӗ. Халӗ Агаков килсе кайрӗ. Икӗ кӗнекелӗх алҫырӑ- 
вӗ хӑварчӗ». М ал ал л а  вара  тӗрлӗ фронтри ҫапӑҫусенче пат- 
тӑррӑн  ҫапӑҫса пуҫ хунӑ писательсене асӑнать те: «Ы лхан 
нимӗҫе! Т авӑр ар  тӑш м ана!»— тесе чӗнет. Ю лашкинчен хӑй 
мӗнле ӗҫлени ҫинчен хыпарлать: «Вӑрҫӑ вӑхӑтӗнче «Йых- 
рав» ятлӑ сӑвӑсен кӗнекине кӑлартӑм , халӗ «Поэт сасси» 
ятлӑ сӑвӑсен кӗнекине хатӗрлесе ҫитертӗм... Р адио  тӑрӑх  
ҫапла кӗрлеттеретӗп, агиткантӑка материалсем парсах тӑ- 
ратӑп».

Вӑрҫӑ вӑхӑтӗнче Ш авли совет ҫыннисем Тӑван  ҫӗршы- 
ва чун-чӗререн парӑнса юратни, ф аш истла захватчиксене 
хирӗҫ паттӑррӑн  ҫапӑҫни ҫинчен сӑвӑ-поэма нумай ҫырчӗ 
(«Ялав», «С алават  ҫӗршывӗнче», «Титенков М ускава сых- 
лать», «Степан Волков каласа  хӑварни», «Килне килет с а л 
так» т. ыт. те) .  Ҫав сӑвӑсенче эпир поэт Ҫӗнтерӳ кунё 
килессе, ф аш изм а Совет Ҫарӗ пурпёр аркатасса  пётём чёре 
хӑвачӗпе ӗненнине уҫҫӑн туятпӑр. Акӑ, чӑваш  ачи Титен
ков летчик М ускав патёнче килес Ҫӗнтерӳ ячӗпе ӑмӑрт- 
кайӑк  пек шуххӑн ҫапӑҫать, чӑваш  поэчӗ В. Б араев  лей 
тенант С талинград  патёнче «вӑтӑр иккӗре ӗмӗрлӗхе ӳкет 
ҫӗр ҫине» («Реквием» сӑ в ӑ ) ,  чӑваш  хёрё М арине ҫапӑҫура 
хытӑ аманнӑ салтака  ҫӑлм а хӑйӗн юнне парать  («Донор» 
сӑвӑ ) .

Вӑрҫӑ ҫулӗсенче Ш авли мӗнле ӗҫлени ҫинчен вӑл ҫыр- 
нӑ «Киев пионерӗ», «Маттур Якур», «Зоя» поэмӑсем лайӑх  
кӑтартса  параҫҫӗ.

«Киев пионерӗ» поэмӑн историйӗ акӑ мӗнле. 1944 ҫул- 
хи май уйӑхӗнче «Пионерская правда» хаҫат Киев хулин- 
чи вунӑ ҫулхи пионер Костя К равчук тӗлӗнмелле паттӑр- 
лӑх  кӑтарни ҫинчен пысӑк мар очерк пичетлесе кӑларнӑч- 
чӗ. Нимӗҫ фашисчӗсем Украинӑн тӗп хулине ҫӗмӗрсе кӗрсен,



пирӗн салтаксенчен пӗри Костьӑна икӗ Хӗрлӗ ялав  панӑ, 
ӑна хам ӑрӑн  ҫарсем таврӑниччен упраса усрама хушнӑ. 
Костя ҫав ялавсене хула тулашӗнчи вӗлтӗрен пусса ил- 
нӗ типӗ пусӑра икӗ ҫул пытарса усранӑ. Кун ҫинчен никам 
та, Костя ам ӑш ӗ те пӗлмен. Киева тӑш м анран  ирӗке кӑлар- 
сан вара  вӑл ялавсене совет генералне парать. Ҫ акӑн  пек 
патриотла ӗҫ тунӑшӑн Костьӑна орденпа наградӑлаҫҫӗ. 
Хаҫатри информацие вуласан: «...эпӗ поэма ҫырма лартӑм , 
электричество токӗ пек пӗҫерсе илнӗ кӑм ӑлӑм  хӗрнӗҫемӗн 
хӗрсе, сарӑлнӑҫемӗн сарӑлса  пычӗ. Вунӑ кун хушшинче 
эпӗ «Киев пионерӗ» поэмӑна ҫырса та пӗтертӗм»,— тет 
автор. Поэмӑн геройӗ Николай Л ещ ук (пурнӑҫра вӑл Кос
тя Кравчук) халӗ Киевра пурӑнать, «Арсенал» заводра 
ӗҫлет.

Ҫ аила ӗнтӗ поэмӑн содержанийӗ пӗтӗмпех чӑн пурнӑҫ- 
па ҫыхӑннӑ. Поэт 1972 ҫулта хӑйӗн геройӗ Костя Кравчук 
патӗнче хӑнара та пулнӑ. «Поэмӑпа ҫыхӑннӑ вырӑнсемпе 
паллаш нӑ хыҫҫӑн эпӗ пур енчен те тӗрӗс кӑтартнӑ иккен, 
чӑнлӑхран пӗр утӑм та пӑрӑнман иккен»,— тесе ҫырнӑччӗ 
Ш авли «Пионер сасси» хаҫатра (1972 ҫул, январӗн 22- 
м ӗш ӗ) .

«Маттур Якур» поэмӑра та Тӑван  ҫӗршывӑн аслӑ вӑр- 
ҫи кӗрлевӗ вӑйлӑ илтӗнет. Совет Союзёнчи халӑхсен тус- 
лӑхӗ, тӑванлӑхӗ вӑрҫӑ хирӗсенче кӑна мар, тылри хӗрӳл- 
лӗ ӗҫре те хӑватлӑн  палӑрнине поэмӑра тӗрӗс сӑнласа кӑ- 
тартнӑ. Кунти герой сем — пионерсем. Вӗсем колхоз уй- 
хирӗсем валли кӗл, заводсем валли— тимӗр-тӑмӑр, аманнӑ 
салтаксем валли кучченеҫсем пуҫтараҫҫӗ, колхозниксемпе 
пӗрле ҫӗрне-кунне пӗлмесӗр хирте ӗҫлеҫҫӗ. Пурне те поэт 
асра ю лмалла витӗмлӗ ҫырса кӑтартнӑ. Вӑл чӗнсе каланӑ 
сӑмахсем вара  ҫарти приказ пек янӑраҫҫӗ:

Тӑшман усал, тӑшман хаяр,
Вӑл уйрӑм мар выҫ кашкӑртан.

Пӗр ҫын голмашкӑн тивӗҫ мар
Тӑван ҫӗре пулӑшасран.

Вулакансем поэтӑн «Зоя» поэмине те питё килӗштерсе 
йышӑнчӗҫ. Унта чӑваш хӗрӗн Зоя Семенова радисткӑн вӑр- 
ҫӑри паттӑрлӑхӗ ҫинчен каланӑ .  «Сана чӑваш ҫемйи ҫу- 
ратнӑ. Эс ӳснӗ ват  Ш упаш карта» ,— тет поэт поэма герои
ни ҫинчен. Мӗнле паттӑрлӑх  кӑтартнӑ-ха вӑл вӑрҫӑра, мён- 
шӗн поэт ун ҫинчен «хисеплӗ пултӑр, пултӑр ҫутӑ, Ан тух- 
тӑр халӑх асӗнчен»,— тет?

Зоя, вунсаккӑрти комсомолка, ҫар командованийӗ хуш- 
нипе хӑйӗн юлташӗсемпе пӗрле тӑш ман  тылне каять, ун-



тан вӑл хам ӑрӑн  артиллерие тӗл пеме координатсем пӗл- 
терсе тӑрать. Фашистсем тӗлӗнеҫҫӗ: ӑҫтан переҫҫӗ, кам 
снарядсене питӗ тӗл ярать? С ы влӑш алла сирпӗнеҫҫӗ снаряд  
тиенӗ составсем... «Тӗнче пӗтсе килет элле!.. Тӗлӗнмелле!» 
Ҫакӑ йӑлтах  Зоя ӗҫӗ-мӗн. П ы сӑк  маҫтӑрлӑхпа сӑнласа кӑ- 
тартнӑ ҫам рӑк  радисткӑн хастарлӑхне поэт. Ун сӑнарӗ поэ- 
м ӑра чӑннипех те ӑнӑҫлӑ пулса тухнӑ.

Зойӑна нимӗҫ салтакӗсем хупӑрласа илеҫҫӗ. Совет х е 
рен ӗнтӗ патрон та, граната  та юлман. Вилӗм хӑруш лӑхӗ 
килсе тухрё пулсан та, вӑл хӑраса ӳкмест, тӑш м ана парӑн- 
масть. Хӑй пытанса л ар ак ан  вырӑна пеме чӗнсе, радистка 
хамӑрӑннисем патне мӗн виличчен «хум хыҫҫӑн хум ярать» 
тет поэт.

Ш авли  поэмисен геройӗсем хастар, хӑю ллӑ, ҫирӗп кӑ- 
мӑллӑ. Аҫта ҫитсен те, ӑҫта пулсан та, кирек мӗнле йывӑр- 
лӑх  килсе тухсан та, вӗсем тӑван  кӗтесе, ҫуралнӑ ҫӗршыва 
манмаҫҫӗ, ш ухӑш -кӑмӑлӗпе те, ӗҫӗ-хӗлӗпе те хӑйсем ҫин- 
чен ырӑ ят хӑвараҫҫӗ. «Ҫ ӑлтӑр ҫынни» поэмӑра эпир А н
дриян Николаев космонавтӑн тӗлӗнмелле паттӑрлӑхне ку- 
ратпӑр. «Х ӑлат Эрхип Иванӗ» поэмӑра поэт ҫирӗп кӑмӑл- 

лӑ, нимӗнле хуйхӑ-суйхӑ та, инкек-синкек те хуҫма пултарай- 
ман чӑтӑмлӑ ҫынна сӑнлать. «Федерико, Хӗветӗр» поэмӑра 
хаяр  тӑш м ан а  хирӗҫ Испани поэчӗпе пӗрле чӑваш лет- 
чикӗ те мӗнпур вӑй-халне парса кӗрешни ҫинчен хумхан- 
са каласа  парать.

П оэт иртнӗ сам ан а  ҫинчен те нумай ҫырчӗ. Анчах вӑл 
ун пек поэмӑсенче иртни урлӑ паянхи куна уҫӑм лӑрах  ку- 
расшӑн, тарӑнрах  ӑнланасш ӑн . Ҫ ак енчен илсен, унӑн «Хӑ- 
яхван ҫамрӑклӑхӗ» , «Октябрь поэми», «Тӑван кӗтес», « С а
пата» поэмисем уйрӑмах асра юлаҫҫӗ. Ю лаш ки ҫул вӑл 
хӑватлӑ  трактор заводне тӑвакан  строительсем ҫинчен 
поэма та, сӑвӑсем те ҫырчӗ, чӑваш халӑх пӗрремӗш писа- 
телӗ, историкӗ, этнографӗ Спиридон М ихайлов ҫинчен 
историллӗ поэма ҫырса пӗтерес тесе вӑй хучӗ.

Ш авли творчествинче аслӑ ҫулпуҫӑмӑр В. И. Ленин 
ҫинчен, чӑваш халӑхӗн совет самани ҫулӗсенчи кунҫулё 
ҫинчен ҫырнӑ сӑвӑсемпе поэмӑсем пысӑк та хисеплӗ вы- 
рӑн йышӑнаҫҫӗ. Вӗсенчен пуринчен ытла «Ленин», «Ас- 
лӑ урам», «Тӑван халӑха», «Тӑван ҫӗршыв», «И. Н. У лья
нов уҫнӑ Хутар шкулӗ» сӑвӑсене, «Ешӗл палӑк»  поэмӑна 
уйрӑммӑн палӑртса хӑварас  килет.

j  Поэт юлашки ҫулсенче прозӑллӑ произведенисем те чы- 
jfafi ҫырчӗ. «Кӗсле тытрӑм аллӑм а»  ятлӑ хитре очерксемпе 
калавсен  кӗнекине кӑларчӗ. Ку кӗнеке пирӗн республикӑ- 
ра чи пирвайхи коммунӑсем мӗнле ҫурални ҫинчен кала-



кан «Хушпу» тӗрленчӗкӗпе уҫӑлать. Вал малтан  «Коммуни
зм ялавёнче», унтан «Советская Россия» хаҫатра  та пичет- 
ленсе тухнӑччӗ. О черкра автор В ӑрнар районёнчи «Волон
тер» коммунӑри хӗрарӑмсем пёрремёш трактор туянма те 
се хӑйсен хушпӑвӗсене пухса пани ҫинчен питё хумхан- 
м алла  ҫырса кӑтартнӑ. Ытти очеркёсенче те Ш авли чӑваш 
ялӗсен сӑн-сӑпачӗ, ял ӗҫченӗсен шухӑш-кӑмӑлӗпе тавраку- 
рӑмӗ совет самани ҫулӗсенче тӗпрен улшйнса ҫӗнелни ҫин- 
чен чун-чӗререн савӑнса ҫырать.

Поэт ҫул ҫӳреме питё юрататчӗ. Аҫта кӑна ҫитмерӗ пу- 
лӗ вӑл! Кирек ӑҫта кайсан та очерксӑр е статьясӑр тав- 
рӑнмастчӗ. Халӗ те асран тухмаҫҫӗ унӑн «Виҫӗ улӑп», «Ас- 
лӑ кобзарь ҫӗршывӗнче», «Пенза чӑвашӗсен юррисем», 
«Кунта Лермонтов ӳснӗ» очеркӗсем. Вӗсенче сам ана туйӑ- 
мӗ_чӗрӗ ҫӑлкуҫ пек тапса тӑрать.

/ Стихван Ш авли сатирӑпа юмор жанрӗнче те тухӑҫлӑ ӗҫ- 
лерӗ. Ҫ авнаш кал  сӑвӑсенче, фельетонсемпе кӗске калав- 
сенче вӑл халӑхран  уйрӑлса кайнӑ чиновниксемпе бюро- 
кратсене, ӗҫке ернӗ ҫынсене, тӗрлӗ харам  пырсене ним 
хӗрхенӳсӗр ҫунтара-ҫунтара илетчӗ. Ҫав произведенисем 
каярахп а  «Пӳрнепе тӗллесе» (1958), «Ашӑ кулӑ — йӗплӗ 
хулӑ» (1965), «Ы рӑ канаш» (1971) кӗнекесенче, тӗрлӗрен 
сборниксенче ҫапӑнса тухрӗҫ.

Поэт литература критикинче те активлӑ ӗҫлерӗ. Вӑл 
ватӑ писательсен произведенийӗсене те, ҫам рӑк  авторсен 
алҫырӑвӗсене те тӗплӗн пӑхса тухатчӗ, хӑйӗн шухӑшне 
тӳррӗн калам а  юрататчӗ. Анчах уйрӑм статйисенче ы т л а 
рах хурласа е мухтаса каланисем те пулман мар. Тӗслӗх- 
рен, «Тӑван Атӑл» ж урналӑн  1975 ҫулхи 12-мӗш номерӗнче 
пичетленӗ «Тӑван поэзин тӗп ҫулӗ— Ивановпа Ҫеҫпӗл ҫулӗ» 
статйинче тӗрӗс мар, хирӗҫӳллӗ шухӑшсем те палӑрнӑччӗ. 
Вӗсене писательсем те, вулакансем те сивлерӗҫ, йышӑн- 
марӗҫ. Ҫ акӑнпа автор кайрантарах  хӑй те килӗшнӗ.

Стихван Ш авли литературӑри ӗҫӗ-хӗлӗ халӑх  хушш ин
че пысӑк хисепе тивӗҫлӗ пулчӗ. Тӑван  республикӑн куль
тура пурнӑҫне активлӑ хутшӑннӑш ӑн 1970 ҫулта ӑна Чй
ваш АССР тава  тивӗҫлӗ культура работникӗ ятне, чйваш 
литературине аталан тарас  тёлёшпе туна пысйк та  паха 
ӗҫсемшӗн 1974 ҫулта Чйваш халйх поэчён хисеплё ятне па- 
чӗҫ.

П ултаруллӑ  поэтӑн сйввисемпе поэмисем нихҫан та 
кивелмӗҫ, мёншён тесен вёсенче Тйван ҫӗршыва, тйван ха- 
лйха, унйн чёлхине чун-чёререн юратни таса ҫйлкуҫӗ пек 
тапса-вёресе тйрать, пире пурнйҫра ҫӗнӗ ҫӗнтерӳсем тума 
хавхалантарать .



Стихван Ш авлин литературӑри ҫулӗ яланах  такӑр  пул- 
ман, поэт хӑшпӗр чухне так ӑн кал ан ӑ  та, йӑнӑшнӑ та. А н
чах унӑн пултарулӑхне пӗтӗмшпе пӑхса тухсан, вӑл хӑ- 
йӗн чи лайӑх  произведенийӗсенче яланах  тёрӗс ҫул тытса 
пынине куратпӑр. Поэт хӑйӗн ӗҫне-хӗлне, халӑх  умӗнчи 
тивӗҫне тӗрӗс ӑнланса, пӗтӗм чунӗ-кӑмӑлӗпе ҫапла ҫырнӑ:

Эп ҫӗнӗ ӗмӗр юрӑҫи,
К алатӑп эп: «Кил ҫӗнӗ ритм!
Вӗре чӗремҫӗмре сӑмах хуҫи,
Ҫынсен чунне хускат эс хыттӑн!»

Ҫӗршывӑм умӗнче паян 
Чунпа тупа туса калатӑп:
«Тӑван ҫӗршывӑмҫӑм, эп сан,
Сан ырлӑхуш ӑн эп ҫунатӑп».

К алатӑп эпӗ: «Ан хӗрхен,
Поэт, вутпа кӑвар пек ялкӑш!
Вутчулӗ пек эс can хӗлхем,
Ҫил чӳхекен ялав пек варкӑш!»

1980

Ч А П Л А  ӖМӖР ЮРАҪИ

Унпа эпӗ чи м алтанах  1936 ҫулта «Сунтал» ж урнал ре- 
дакцине А. К ӑлканӑн  «Анисса» пьеси нирки ҫырнӑ статья- 
на илсе пырсан паллаш рӑм . Ҫавӑнтанпа вара пирӗн ху- 
шӑри ҫыхӑну татӑл м ан  тесен те тӗрӗсех. Тӑван  ҫӗршывӑн 
аслӑ вӑрҫи ҫулӗсенче те пӗр-пӗрин патне ҫырусем ҫӳретме 
вӑхӑт  тупаттӑм ӑр. К ай ран тарах  вара, уйрӑмах Чӑваш  пи- 
сателӗсен Союзӗн правленийӗнче пӗрле ӗҫленӗ ҫулсенче, 
пушшех те ҫы вӑхланса ҫитрӗмӗр.

Уйӑп Мишши (Михаил Д анилович Ш умилов) 1911 ҫул- 
хи ноябрӗн 12-мӗшӗнче Ш упаш кар районӗнчи М ӑш тавӑш  
ялӗнче чухӑн хресчен килйышӗнче ҫуралнӑ. П улас поэтӑн 
ачалӑхӗ  питӗ йывӑр иртни ҫинче чарӑнса тӑм ӑпӑр, кун 
ҫинчен вӑл (вулакансем астӑваҫҫӗ ӗнтӗ) хӑйӗн^ «Ачалӑх 
кунӗсем» (1962) кӗнекинчех тӗплӗ ҫырса кӑтартнӑччӗ. Пуҫ- 
л ам ӑш  шкул, Ш упаш карти  коммуна шкулӗ, Горький хулин- 
чи педагогика институчӗ,— ҫакӑн  пек пулнӑ, типпӗнрех 
каласан , вут-кӑвар чунлӑ ҫам р ӑк  Уйӑп Мишши вӗренсе, 
пӗлӳ илсе пурнӑҫ ҫулӗ ҫине вӑйпиттиллӗн утса тухнӑ ача- 
лӑхп а  яш лӑх вӑхӑчӗ. Унтан вӑл пӗр хушӑ Ш упаш карти ял- 
хуҫалӑх  рабф акӗнче вӗрентет. 1933— 1935 ҫҫ. Хӗрлӗ Ҫар 
службинче тӑрать, 1935— 1939 ҫҫ. «Сунтал» ж урнал  редак- 
торӗн заместителёнче, Ч ӑваш  писателӗсен Союзӗн п равле
ни председателӗнче ёҫлет, 1939 ҫулхи сентябрьте ана теиёр



хут Хӗрлӗ Ҫ ара илеҫҫё, ҫар ретёнчен 1952 ҫулта таврӑнсан, 
виҫӗ ҫул Ч ӑваш  писателӗсен Союзӗн правлени председате- 
лӗнче ӗҫлет.

Сӑвӑсем ҫырма М ихаил Данилович ачаллах  тытӑннӑ. 
«Хальхи ҫамрӑксене» ятлӑ пӗрремӗш сӑвви 1925 ҫулта 
«Канаш» хаҫатра  пичетленнӗ. Ҫав ҫултах 13 ҫулхи пионе- 
рӑн «Ҫ амрӑк хресчен» хаҫатра «Ленин мавзолейӗнче» сӑв- 
ви ҫапӑнса тухнӑ. Ч ӑваш  хрестоматийӗсене ҫирӗп кӗрсе 
юлнӑ ҫав сӑвва халӗ те нумай-нумай шкул ачи пӑхмасӑр  
калам а  пӗлет.

Вӑрҫӑчченхи ҫулсенче Уйӑп Мишши пултарулӑхӗ питӗ 
хӑвӑрт  сарӑлса  ҫитет. Хӑйӗн творчествинче вӑл пуринчен 
ытла Тӑван ҫӗршыв, унӑн улӑпла утӑмӗсем, халӑхсен ик- 
сӗлми туслӑхӗ ҫинчен хавхаланса ҫырать, ҫарпа патрио
тизм темипе чун-чӗрене ҫӗклентерекен илемлӗ сӑвӑсем 
ш ӑратать  («Ҫурҫӗр ҫӑлтӑрӗ», «Ҫунатлӑ ҫӗршыв», «Ҫурҫӗр 
экспресӗ», «Ҫилхи витӗр ҫил вӗрет» т. ыт. те).

Т алантлӑ поэт яланах  пурнӑҫпа тан утма тӑрӑш ать, 
социализм саманинче ҫӗнни ҫӗнтерсе, ҫӗкленсе пыни ҫин- 
чен ҫийӗнчех илемлӗ сӑвӑсем е очерксем ҫырать. Ҫ апла ҫу- 
ралаҫҫӗ те унӑн «Автобуспа», «Поезд ҫинче» сӑввисем, 
«Автозавод» очеркӗ, «Днепрострой» поэми. Вӗсене вӑл 
час-часах радиопа вуласа паратчӗ, республикӑри ялсемпе 
хуласене тӑтӑш ах  тухса ҫӳресе те вулакансене паллаш та- 
ратчӗ. Т аҫта ҫитме те ӗлкӗретчӗ вӑл, юлташӗсене те халӑх  
хушшинче ы тларах  пулма хистетчӗ, хавхалантаратчӗ . Тӗп- 
тӗрӗсех ҫырчӗ А. Эсхель поэт: «Уйӑп Мишши пултару- 
лӑхне малтан  пуҫласа вӗҫне ҫити сӑнаса тухсассӑн, тӳрех 
асӑрхатӑн: поэт ш ухӑш -кӑмӑлӗ халӑх  ш ухӑш -кӑмӑлӗпе я л а 
нах питӗ тачӑ ҫыхӑнса пырать».

ГМихаил Данилович Тӑван ҫӗршывӑн аслӑ вӑрҫи пуҫ- 
ланнӑ чухне Совет ҫӗрӗн хӗвеланӑҫ чиккинче служ бӑра  
пулчё. Кун умён вӑл сыхлӑх темипе хӗрӳллӗ-хӑпартланул- 
лӑ сӑвӑ-юрӑ питё нумай ш ӑрантарчӗ. Ю лташӗсем патне 
янӑ ҫырусенче те поэт Тӑван  ҫӗршыва кунӗн-ҫӗрӗн вӑйлат- 
са-ҫирӗплетсе пыма кирлине астутаратчӗ. Акӑ мӗнле ҫыр- 
нӑччӗ, сӑмахран, вӑл ман пата 1940 ҫулхи январӗн 29-мӗ- 
шӗнче хӗвеланӑҫӗнчи чикӗрен: «Куллен ӗҫре, куллен сал- 
таксен умӗнче. Тӗнчере лару-тӑру  лӑпкӑ мар. Ҫар ӗҫне, 
техникине эпир ҫеҫ мар, сирӗн те вӗренмелле. Эсӗ ӗнтӗ кӑ- 
ҫал институтран вӗренсе тухатӑн. Аван ӗҫ. Унтан ҫар пур- 
нӑҫӗпе те п аллаш м а лекӗ. Унсӑр арҫын шутне кӗме ҫук. 
«Симӗс» тейӗҫ ҫынсем... Ёнер Ш упаш кара сӑвӑсем ятӑм. 
Пурте вӗсем ҫӗршыва сыхлас темӑпа, халӑхсен туслӑхне 
ҫирӗплетес ӗҫпе ҫыхӑннӑ».



Вӑрҫӑ ҫулӗсенче Уйӑп Мишши тӗрлӗ вырансенче пулчӗ. 
Пуринчен ытла вӑл Ш алти Ёҫсен Халӑх Комиссариачӗн 
ҫар политуправленийӗнче ӗҫлерӗ. Ҫав вӑхӑтра  та  поэт- 
воин фронтри тата  Ш упаш карти тусӗ-юлташӗсемпе ҫыхӑн- 
сах тӑчӗ. П. Хусанкайпа, А. Алгапа, И. 'Гукташпа, А. Эс- 
хельпе, А. К ӑлканпа, С. Ш авлипе тата  ытти писательсем- 
пе те тӑтӑш ах  ҫырусем ҫӳретрӗ. Унӑн патриотла шухӑш- 
туйӑмӗ, ӗҫченлӗхӗ, вӗресе тӑр акан  вӑй-халӗ поэзире тарӑн  
йӗр хӑварчӗ. «Ҫине тӑрсах, ш ӑла  ҫыртса ӗҫлетӗп,— пӗлтер- 
чӗ вӑл 1943 ҫулхи мартӑн 5-мӗшӗнче ман пата янӑ ҫыру- 
ра .— Пӗр кӗнекелӗх сӑвӑсем ҫыртӑм. Т ата  «С алтак  амӑ- 
шӗ» поэма ҫырса пӗтертӗм, ӑна Ш ӳпаш кара  яратӑп».

Чӑнах  та, в ӑр ҫӑр а  сӑвӑсем ҫырма ҫӑм ӑл  пулман. Анчах 
ҫав йывӑр тап хӑрта  та поэт тӑван поэзире хӑйӗн сассине 
парсах пычӗ. Унӑн Тӑван  ҫӗршывӑн чаплӑ Ҫӗнтерӗвӗ ячӗ- 
пе тискер тӑш м ана хирӗҫ пурнӑҫа шеллемесӗр кӗрешекен 
паттӑр совет салтакӗсене мухтаса ҫырнӑ сӑввисене пирӗн 
х алӑх  юратса йышӑнчӗ, вӗсем чӑваш  литературине ялан- 
л ӑх а  кӗрсе юлчӗҫ.

1943 ҫулта Уйӑп Мишшин «М алалла ,  хӗвеланӑҫнел- 
ле!» ятлӑ сӑвӑ кӗнеки пичетленсе тухрӗ. Унта вӑл вулакан- 
сене фашистсен тискертен те тискер ӗҫӗсем ҫинчен чуна 
ы р аттар м ал л а  каласа  парать. Поэт Днепрогэс и шёл ни не, 
ача-пӑча вилнине курать, фаш ист йӑх-яхӗсем ишӗлтернӗ 
ял-хула витӗр тухать. Ҫ акӑнта  ӗнтӗ ун чунӗнче тӑш мана 
курайм анлӑхпа хаяр л ӑх  мёнле хускалса кайни те лайӑх  
курӑнать. Вӑл совет салтакӗсене нимӗҫ захвагчикӗсене 
сывлӑш ҫавӑрм а памасӑр  хӑвалам а , пӗр шеллемесӗр, ка- 
нӑҫ п ам асӑр  хаяррӑн  тавӑрм а  йыхӑрать:

Ҫавӑн пекех унӑн «Ан чак!», «Сталинград», «Ан ман!», 
«Наступлени» ятлӑ сӑввисем те сулмаклӑ, витӗмлӗ. Вӗсе- 
не Уйӑп Мишши пысӑк туйӑмпа, ҫапӑҫури боецсен чёри 
патне ҫитермелле ҫырнӑ.

В ӑрҫӑ вӑхӑтӗнчи лирикинче поэт-воин тӑван  ҫӗрпе ӑна 
паттӑррӑн  хӳтӗлекенсем ҫинчен куллен шухӑшлани уҫҫӑн 
палӑрать. Акӑ вӑл чӑваш салтакӗсемпе тӗл пулнӑ та вӗ- 
семпе Ч ӑваш  ҫӗршывне асӑнса чӗререн калаҫать , вӗсене 
хӑйӗн сӑввисене вуласа парать. Ҫав вӑхӑтра  вӑл кашни 
боец ӑш ра тупа тунине асӑнать  («Тупа» сӑвӑ ) .

Л и р и к ӑл лӑ  сӑвӑсемпе пӗрлех Уйӑп Мишши фаш изма 
питлекен вичкӗн сатирӑллӑ  сӑвӑсемпе памфлетсем те с а 
хал мар ҫырчӗ. «Эрзац  атӑ», «М ускава ҫитеймен фриц», 
«Капут», « й ы т  амисем» тата  ытти сӑвӑллӑ  фелъетонсем— 
халӑх ф аш изм а пётӗм чун-чёререн курайманнине кӑтарта- 
кан произведенисем.



Вӑрҫӑ вӑхӑтӗнчи чӑваш  поэзийӗнче Уйӑп Мишшин 
«С алтак  амӑшӗ» (1943) позми уйрӑмах пысӑк вырӑн йы- 
шӑнать. Кунта Тӑван ҫӗршыв ячӗпе фронтра хаяр  тӑш- 
манпа ҫапӑҫма хӑйӗн пӗртен-пӗр ывӑлне пехиллесе ӑсатнӑ 
чӑваш хӗрарӑмӗн пысӑк сӑнарӗ тухса' тӑрать. Ун ывӑлӗ 
фашистсемпе паттӑррӑн  ҫапӑҫса вилет, анчах ватӑ хӗра- 
рӑма ывӑлӗн фронтри тусӗсем манмаҫҫӗ, хӑйсен иккӗмӗш 
амӑшӗ пулма ыйтаҫҫӗ. Я ланах ҫынсемпе, халӑхпа пӗрле 
пулни салтак  амӑшӗн асаплӑ хуйхине пусарма пулӑшать.

В ӑрҫӑ хыҫҫӑн М ихаил Данилович ы тларах  прозӑллӑ 
произведенисем ҫырчӗ. Хамӑр ҫӗршыв тӑрӑх  та, ют ҫӗр- 
шывсенче те нумай ҫӳрерӗ вӑл. Акӑ, Инҫет Хӗвелтухӑҫӗнче 
пулнӑ хыҫҫӑн «Инҫе ҫулсем тӑрӑх» (1960) ятлӑ очерксен 
кӗнекине ничетлесе кӑларать . Унта вӑл Хабаровск, В л а 
дивосток, Комсомольск, Совгавань хулисенче, Сахалинпа 
Курил утравӗсем ҫинче пурӑнакан  совет ҫыннисен пурнӑҫӗ, 
ӗҫӗ-хӗлӗ ҫинчен питӗ тӗплӗ те интереслӗ ҫырса кӑтартнӑ. 
К аярах , 1961 ҫулта, вӑл  Хӗвеланӑҫ Европӑри ҫӗршывсен- 
че — Чехословакире Францире, Англире т. ыт. ҫӗрте те 
пулчӗ. 1963 ҫулхи ноябрӗн 5— 16-мӗшӗсенче Уйӑп Мишши 
П. Хусанкайпа пӗрле К уба Халӑх Республикине кайса кил- 
чӗ. Унта мӗнле ҫӳрени ҫинчен вӑл ман пата (ун чухне эпӗ 
Ленинградра пурӑнаттӑм ) темиҫе ҫыру та ҫырчӗ. 1964 ҫул- 
хи апрелӗн 28-мӗшӗнче ҫапла пӗлтерчӗ: «Урӑх ҫӗршывсене 
ҫитсе курса ҫӳренисем ҫинчен очерксен кӗнекине ҫырса. пӗ- 
тертӗм. Уйрӑм сыпӑксене, кӗскетсе те пулин, «Тӑван Атӑ- 
ла» пама шутларӗҫ. К убӑна кайса килнӗ май унта курни- 
сене те каласа  пам алла .  Ҫ авӑнпа ларатӑп -ха  тата... Ёҫӗ 
нумай».

Ҫул ҫинче ҫырса пынисемпе усӑ курса, 1966 ҫулта вӑл 
«Кай енче» ятлӑ кӗнеке кӑларчӗ. «Акӑ, манӑн «Кай енче» 
ятлй кёнеке тин кӑна магазинсене ҫитсе сутӑнма пуҫла- 
рӗ,— тесе ҫырнӑччӗ 1966 ҫулхи мартӑн 1-мӗшӗнче.— Ҫакӑн 
пек япаласем  ҫырасси патне те ҫитсе тӑтӑм ӑр  иккен! Ку 
вӑл чӑваш ла пуҫласа тунӑ япала. Опыт тени ҫук пирӗн 
ку тӗлӗшрен, ҫырма мӗн тери йывӑр пулнине вуласа тух- 
сан курӑн. Анчах вӑй ҫитертӗмӗр. Ҫ апла пек туйӑнать. 
Сӑвӑ ҫырма пӑрахса, ҫакӑнпа лартӑм  вӗт».

Чӑнах та, «Кай енче» кӗнекене ҫырма ҫӑмӑл пулман. 
Чӑтӑмлӑх, хастарлӑх, мӗн ҫинчен ҫырнине лайӑх  пӗлни 
кирлӗ пулнӑ. «Кай енче» кӗнекене пирӗн вулакансем те, 
критиксем те ырларӗҫ, пысӑк хак пачӗҫ.

М ихаил Данилович юлашки 3— 4 ҫул хушшинче йывӑр 
чирлесе пурӑнчӗ, Ш упаш карта та, М ускавра та больницӑ- 
сенче чылай хушӑ выртрӗ. Мӗнле йывӑр пулсан та, вӑл



тӑван  литературӑпа питӗ интересленетчӗ, пёрмаях юл 5 
шӗсемпе калаҫатчӗ, вӗсем патне ҫырусем ҫыратчӗ.

М ускавра  больницӑра выртнӑ чух ун патёнче эпӗ те- 
миҫе хут та пултӑм. Ун чухне эпӗ Ч ӑваш  писателӗсен Сою- 
зӗн правленийӗн председателӗччӗ, вӑл  ответлӑ секретарӗн- 
че тата  парти организацийӗн секретарӗнче ӗҫлетчӗ. М ан 
сар пуҫне, Уйӑп Мишши патёнче час-часах М ускавра пу- 
рӑнакан  чӑваш  писателӗсем И. М аксимов-Кошкинский, 
М. Кипек, А. К аттай  пулатчӗҫ. «Тавтапуҫ чӑваш  ҫырав- 
ҫисене, тунсӑхлама памаҫҫӗ. Х авхалантараҫҫӗ, ырлӑх-сыв- 
лӑх  сунаҫҫӗ»,— тетчӗ вӑл.

Тӗл пулсан е ҫырусенче чӑваш  писателӗсен ӗҫӗ-хӗлӗпе 
интересленни, вӗсем ҫинчен ш ухӑшлани тӗлӗнтеретчӗ. Пӗр 
ҫырӑвӗнче вӑл  «Ёҫсем мӗнле пыраҫҫӗ пирӗн?— тесе ый- 
тать.— Воронежа кайса килтӗр-и, литература кунӗсене 
унта мӗнле ирттертӗр? Виҫӗ сӑмахпа та  пулин ҫавӑн  ҫин- 
чен ҫырса пӗлтер. Вас. Алендей юбилейӗ епле иртрӗ-ши? 
Ҫеҫпӗл юбилейне хатӗрленесси епле пырать? Ухсай ман- 
ран больницӑра выртса юлчӗ. Ун сывлӑхӗ мӗнле? Хваттер 
ыйтӑвӗ епле-ши? М анӑн  сӗтелте, сылтӑм енчи ещӗкре, 
«Хваттер хучӗсен папки» выртать. Унта Эльбипе Сандров 
заявленийӗсем, хваттер хучӗсене хатӗрлемелли тӗслӗхсем. 
Хутсене тунӑ чухне ҫав тӗслӗхсемпе усӑ курм алла.

...22.10.69 ҫ. мана больницӑна хучӗҫ. Тӗрӗслеме пуҫла- 
рӗҫ. Тӗплён тӗрӗслетпӗр, унтан мӗн тума кирлине тӑват- 
пӑр, сиплесе яратпӑр , терӗҫ. Виҫӗ хутчен юн илчӗҫ... чӗре 
таппине ҫырса илчӗҫ. Тирме те тытӑнчӗҫ. Хӗрсе ӗҫленӗ чух 
эпир сывлӑх ҫинчен ш ухӑш ламастпӑр . К айран  чиртен хӑ- 
тӑлм а  йывӑр».

Тепӗр ҫырӑвӗнче вӑл парторганизаци ӗҫӗсемпе интерес- 
ленет, отчетпа суйлав пухӑвне мӗнле ирттермелли ҫинчен 
ҫырать, писательсен Союзӗнче политвӗренӳ занятийӗсем 
мӗнле пыни ҫинчен питё пӗлес килет тет.

1969 ҫулхи декабрӗн 10-мӗшӗнче М ихаил Данилович 
ман пата пысӑк ҫыру ҫырса янӑччӗ. Унта вӑл акӑ мӗн пӗл- 
терет. «М анӑн операци ноябрӗн 27-мӗшӗнче кӗҫнерникун 
пулчӗ,-— тет.— Халиччен икӗ вӗркӗчӗлле туллин вашлат- 
тарса  сывланӑ кӑ к ӑр ӑ м р ан  сулахай ӳпкене пӗтӗмпех касса 
кӑлар са  илчӗҫ. Ю рӑхсӑра  тухнӑ пулнӑ иккен. Эй, шел п ул
чё те вара  аллӑ сакӑр  ҫул хушши мана чӗрӗлӗх сывлӑшӗ п ар 
са пурӑннӑ хӑрах  ӳпкене кӑлар са  пӑрахма! Анчах нимӗн 
те тума ҫук— кастар м ал л ах  пулчӗ. Халӗ пирӗн йышра хӑ- 
рах ӳпкеллӗ ҫыравҫӑ та пур ӗнтӗ... Ҫ ӑм ӑл  мар. Пӗлетӗп: 
Уйӑпа та тимӗртен туман-ҫке. Кунта чун-чӗре вӑйӗ мӗн 
чухлӗ кирлӗ пулнине к а л а м ас ӑр ах  ӑнлан м алла .



...Виҫҫёмёш кунхине, операци хыҫҫӑнхи п алатӑра  ӑша- 
ланса выртнӑ самантра мана санӑн ҫырӑвна тата  Стихван 
Ш авли ҫырӑвне пырса тыттарчӗҫ. Чун кӗрсе кайрӗ... К.ӗ- 
ҫех ман п атӑм а купипе ҫыру килсе тулчӗ. Пурте ырӑ сунаҫ- 
ҫӗ, вӑй-хдл сунасҫӗ. Х ӑвӑртрах  сывалса тухасса кӗтеҫҫӗ».

Кунта эпӗ Уйӑп Мишши ҫырӑвӗсенчен хӑшпёр сыпӑкӗ- 
сене ҫеҫ илтӗм. Вӗсем те пире Михаил Данилович мёнле чӑ- 
тӑм лӑ ҫын, пысӑк оптимист, таса чун-чӗреллӗ поэт-комму
нист пулнине лайӑх  кӑтартаҫҫӗ, унӑн вӗри чӗри, тулли 
кӑм ӑлӗ  вулакан  умне яр-уҫҫӑн тухса тӑраҫҫӗ.

Поэт хӑй больницӑра йывӑр чирлесе выртнӑ вӑхӑтра  та 
тарӑн  шухӑшлӑ, хавас туйӑмлӑ сӑвӑ ҫырма пултарнине те 
асӑнса хӑварас  килет. Ку — унйн юлашки сӑввисенчен пӗ- 
ри. Акӑ мӗн вулатпӑр унта:

П ӗрре килет-ҫке пурнӑҫ.
£ҫле, кӗреш чунтан.
«Ҫынна мӗн ырӑ турӑн эс?»—
Тесен — ӗҫпе мухтан.

Больницӑран тухсан та вӑл тӑван  литературӑш ӑн  сыв- 
лӑхне шеллемесӗр тӑрӑш рӗ. «П аян тумалли ӗҫе паянах  
тумалла , ы рана х ӑварм а юрамасть»,— тетчӗ вӑл.

Ҫамрӑксемпе тӗл пулсан, М ихаил Данилович питё хав- 
халанса  калаҫатчӗ, вёсен ӗҫӗ-хӗлӗпе, пурнӑҫӗпе интерес- 
ленетчӗ. Ҫӗнӗ талантсене ӳстерсе пырас тёлёшпе мёнле ёс- 
лемелли ҫинчен вӑл хаҫатра  ҫапла ҫырнӑччӗ: «Творчест- 
вӑри ҫамрӑксен общество ӗҫӗнчи активлӑхне вӑйлатм а 
пирӗн тивӗҫлӗ мерӑсем йыш ӑнмалла, вӗсене пурнӑҫпа тыта- 
каи ҫыхӑнусене ҫирӗплетмелли интереслӗ ӗҫсем хушмалла. 
Ҫ ак тӗллевпе писательсен Союзӗ ирттерекен семинарсен, 
конференцисен, конкурссен идейӑпа политикӑлла шайне ӳс- 
термелле, ҫамрӑксен пултарулӑхне тӗплӗн, пур енлӗн тиш- 
кермелле, хак  пам алла ,  хам ӑр хушӑри наставничествӑна, 
производствӑри пекех, аталантарса  пымалла. Пуринчен 
ы тла ҫам рӑк  авторсемпе уйрӑммӑн ӗҫлесси ҫине тимлӗн 
пӑхмалла».

Мӗнле лайӑх, тӗрӗс шухӑшсемпе сӗнӳсем! Вӗсем паян 
каланӑ  пекех илтӗнеҫҫӗ.

Хушнӑ ӗҫе М ихаил Данилович пӗтӗм вӑйне хурса тӗплӗ 
тума тӑрӑш атчӗ. Писательсен Союзӗн планӗсене хатӗрленӗ 
чух е районсенче, кӳршӗ республикӑсенче литература кунӗ- 
сем ирттерме пуҫтарӑннӑ вӑхӑтра  правлени членӗсемпе те, 
творчество секцийӗсен пуҫлӑхӗсемпе те, хаҫат-журналсенче 
ёҫлекен юлташсемпе те канаш латчӗ, вёсен сӗнӗвӗсене шута 
илме тӑрӑш атчӗ. Л итература  организацийӗн мероприяти-



йёсене йӗркелесе пынӑ чух сам антлӑха  та  ӗҫ дисциплина 
ҫинчен манмастчӗ. Хӑй те йӗркеллӗ, сӑпайлӑ, ӗҫчен ҫынччӗ 
вӑл. Уйӑп ҫавӑн  пекех юлташӗсенчен те пурнӑҫра яланах 
тӗрӗс чунлӑ та ҫирӗп пулма ыйтатчӗ. Хӑш чухне хытах та 
калатчӗ, анчах ҫакӑнш ӑн ӑна ватӑ писательсем те, ҫам- 
рӑккисем те кӳренме пӗлместчӗҫ.

П оэт х ал ӑх  хушшинче тӑтӑш ах  пулатчӗ, обществӑлла 
ӗҫе хастарлӑ  хутшӑнатчӗ. Ф абрикӑсемпе заводсене, кол- 
хозсемпе совхозсене, шкулсене час-часах тухса ҫӳретчӗ, 
тӗнчери лару-тӑру, тӑван республика пурнӑҫӗпе чӑваш  ли- 
тературин ҫитӗнӗвӗсем ҫинчен вулакансене каласа  пама 
юрататчӗ. Ун пек чух йӗпе-сапана та, ҫил-тӑманлӑ сивӗ кун- 
сене те пӑхса тӑмастчӗ вӑл. М анас ҫук 1968 ҫулхи август 
уйӑхӗнче, пӗр тӑтӑш  ҫумӑр ҫунӑ вӑхӑтра , вӑл П. Хусан- 
кайпа, А. К ӑлканпа,  А. Воробьевпа, В. Грибановпа пӗрле 
У латӑр  районне литература  кунӗсем ирттерме кайнине. 
Хальхи пекех астӑватӑп , пёр эрне хушшинче вӑл  юлташӗ- 
семпе пӗрле 8 колхоза ҫитнӗ, сӑвӑсем вуланӑ, докладсем 
туса панӑ. 1969 ҫулхи март уйӑхӗнче Елчӗк районӗнче пул
чё. Ун чух унпа пӗрле А. Кӑлкан, И лпек М икулайӗ, Н. Е в 
стафьев, В. Эльби писательсемпе М. Денисов, Л . Ром анен
ко, Е. Белова т. ыт. артистсем те ку тӑрӑхри  ялсенче ҫӳре- 
рӗҫ. Сывлӑхӗ начарланса  ҫитнӗ пулин те, Уйӑп Мишши кун 
ҫинчен никама та  ш арлам ан , коллективпа пӗрле ялтан яла 
ҫӳренӗ, ҫамрӑксен  сӑввисемпе паллаш нӑ, вӗсемпе заняти- 
сем ирттернӗ.

1970 ҫулхи март уйӑхӗн 24— 27 кунӗсенче Раҫҫейри пи- 
сательсен Союзӗн III съезчӗ пулса иртрӗ. Унта Уйӑп М иш 
шин те кайм аллаччӗ. Анчах сывлӑхӗ хавш аса  ҫитнипе вӑл 
ҫав съездра пулаймарӗ, Мускаври врачсем патне ҫӳрерӗ. 
Кашни каҫ эпӗ ун патне хваттерне телефонпа ш ӑнкӑрав- 
латтӑмччӗ. Ун сӑмахӗсенче вӑл пурнӑҫа чун-чӗререн юрат- 
ни, пурӑнас, ӗҫлес кӑм ӑл  ҫирӗп пулни сисӗнетчӗ. Шел, пӗр 
ӳпкине касса кӑлар нӑ  хыҫҫӑн чаплӑ ӗмӗр юрӑҫи нумай 
пурӑнаймарӗ: 1970 ҫулхи октябрӗн 23-мӗшӗнче вилсе кай-
Рӗ- Ч ӑваш  ҫӗршывӗн талантлӑ  поэчӗ, тӑван  культурӑн тава 
тивӗҫлӗ работникӗ Уйӑп Мишши халӑх  хушшинче пысӑк 
хисепреччӗ. И кӗ хутчен вӑл Ш упаш кар  хула Совечӗн де- 
путачӗ пулчё. Ана К П С С  Ш упаш кар хула комитечӗн член- 
не, КП С С  Ч ӑваш  обкомӗн членён кандидатне тата  1967 
ҫулта Ч ӑваш  А С С Р  Верховнӑй Совечӗн депутатне суйла- 
нӑччӗ. Тӑван  литературӑра  ӑнӑҫлӑ та пултаруллӑ ӗҫленӗшӗн 
Чӑваш  А С С Р Верховнӑй Совет Президиумӗ Уйӑп Миш- 
шине икӗ хутчен Хисеп грамоти панӑ.



Ҫакӑн пек, кӗскен илсен, пултаруллӑ поэт-граждани- 
нӑн асран кайми сӑнарӗ. Ана, чаплӑ ӗмӗр ҫинчен чаплӑ 
сӑвӑ-юрӑсем ҫырнӑ поэта, тӑван  халӑх  нихҫан та манас 
ҫук.

1981

ЧАПУ САН СӲНЕС ҪУК

П аллӑ писатель-коммунист, паттӑр салтак-патриот М ак 
сим Николаевич Д анилов-Ч алдун  ҫуралнӑранпа 90 ҫул 
ҫитнине палӑртнӑ кунсенче эпир унӑн ӗҫне-хӗлне сума су- 
са, хисеплесе аса илетпӗр.

Писателӗн кунҫулӗпе литературӑри пултарулӑхӗ ҫин- 
чен ҫырнӑ статьясем, асаилӳсем чылаях. Анчах хӑшпӗр 
авторсем писателӗн пурнӑҫ ҫулне пӑтраш тарса  ҫырнине те, 
пёр факта темиҫе тӗрлӗ ӑнлантарса е илемлетсе каланине 
те курма пулать. Хӑш чухне М. Н. Д анилов-Ч алдун хӑй хӑ- 
ҫан ҫуралнине, ӑҫта ҫӳренине е ӗҫленине хӑех пӑтраш тар- 
ни те пулнӑ иккен. Уйрӑмах писатель кунҫулӗ 1920 ҫулч- 
чен уҫӑмлӑ мар тесе ҫырать истори наукисен кандидачӗ 
А. Изоркин «Чалдун кунҫулӗн Ҫӗпӗрти тапхӑрӗ» статьяра 
(«Ялав» журнал, 1984 ҫ., 1-мӗш № ). Вӑл унта Томскри 
парти архивӗнче упранакан  документсем тӑрӑх  М. Н. Д а- 
нилов-Чалдун биографийӗнчи хӑшпӗр фактсене тӗрӗс 
мар ҫырса кӑтартнисене тӳрлетнӗ. Тӗпчевҫӗ пысӑк ӗҫ тунӑ, 
ҫавӑнпа та унӑн статйине кӑм ӑлласа  асӑнас килет.

М. И. Д анилов-Ч алдун  1894 ҫулхи январӗн 6-мӗшӗнче 
(ҫӗнё стильпе— январӗн 18-мӗшӗнче) Ёпхӳ кӗпӗрнинчи 

С терлитамак уесне кӗнӗ Усӑлӑ ялӗнче чухӑн хресчен ҫем- 
йинче ҫуралнӑ (халӗ ку ял П уш кӑрт республикинчи Стер
литам ак  районне кӗрет).

Вӑл пурӑнса ирттернӗ__слц). ёмӗр ҫӑм ӑл  пулман. Ҫӗпӗре 
куҫса к аАгзтГДамрӑк л а х ялти пуянсем патёнче те, ш ахтӑра 
та ёҫленӗ, 1914— 1917 ҫулсенче патша ҫарӗнче пулнӑ, импе
риализм варҫине хутшӑннӑ. Ч ирленӗ пирки ҫартан Ҫӗпёре 
т а в р ӑ нать те каллех ш ахтӑра ӗҫлеме пуҫлать. Офицеров 
полковник бӑндине тӗп тунӑ ҫӗрте ҫапӑҫать. Ҫавӑн чухне 
ӗнтё, 1920 ҫулхи сентябрӗн 1-мёшӗнче, вӑл Коммунистсен 
партине кӗрет. Кайран Максим Николаевич кӗпӗрнери сов- 
нартшкулта ултӑ уйӑх вӗренет унтан вара ялти кооператив- 
ра счетоводра ёҫлет, профсоюз тата  парти организацийӗ- 
сенче ӗҫлет. 1925— 1926 ҫулсенче М ускавра партии Тӗп ко-



митечӗ ҫумӗнчи уессенчи парти работникӗсен курсӗнче вӗ- 
ренет. Унтан таврӑнсан, вӑл партии Усинск (халӗ К расно
ярск крайӗ) райкомӗн секретарёнче ӗҫлет, 1933— 1934 ҫул- 
сенче кӗпӗрнери совпартшкулти чӑвашсемпе тутар ҫамрӑкӗ- 
сем вӗренекен уйрӑма ертсе пырать. «Л итература ӗҫне эпӗ 
20— 21-мӗш ҫулсенче тытӑнтӑм», — тесе ҫырнӑ вӑл хӑйӗн 
автобиографийӗнче.

1934 ҫулта М. Д анилов-Ч алдун  ҫемйипех Ш упаш кара  
куҫса килнӗ. Ҫав ҫулах ӑна С С С Р писателӗсен Союзӗн 
членне илеҫҫӗ, Ч ӑваш  писателӗсен Союзӗн правленийӗн 
членне суйлаҫҫӗ, Пӗтӗм Союзри писательсен 1-мӗш съезд 
ив яраҫҫӗ. 1937— 1938 ҫулсенче вӑл Ч ӑваш  пнсателӗсен 
Союзӗн правленийӗн председателён заместителӗнче ёҫлет, 
Союз ҫумӗнчи парторганизацие ертсе пырать, 1939— 1941 
ҫулсенче «Ч ӑваш  коммуни» (халӗ «Коммунизм ялавӗ») 
хаҫат  редакцийӗнче, Ч ӑваш ради о  комитетӗнче ӗҫлет.

1937 ҫулхи сентябрь уйӑхёнче эпир— Ч ӑваш  педагогика 
институтӗнче вӗренекен студентсем: Александр Алга, Кӑт- 
ра М иш ш а тата  эпӗ-—М аксим Николаевич патӗнче пултӑ- 
мӑр. Ун чухне вӑл  пире пӗрремӗш тӗнче вӑрҫипе г р а ж 
дан вӑрҫи ҫулӗсем ҫинчен, хӑй тӳссе ирттернӗ кунсем ҫин- 
чен, калавсемпе пӗчӗк очерксем мӗнле ҫырма тытӑнни ҫин- 
чен нумай каласа  пачӗ.

— Эх, телейлӗ ҫам р ӑк  юлташсем, лайӑх, мирлӗ вӑхӑт- 
ра пурӑнатӑр , вӗренетӗр эсир. Эпё, акӑ, аран-аран  пуҫла- 
мӑш ш култа, тӗрлӗрен курссенче ҫеҫ вӗренсе пӑхрӑм, вӑтам  
е аслӑ шкулсене пырса та  кӗреймерӗм. К алавсем  ҫырма та 
хам тӗллӗн кӑна вӗрентӗм. Ҫырмалли, ай, нумай. Эпӗ чӑ- 
ваш  чӗлхин грамм атикине нихҫан та вӗренмен. Ҫ авӑнпа 
та тӗрӗс, яка ҫырма питӗ йывӑр. Кашни к ал ава  е очерка 
пичете париччен эпӗ чи малтан  А лакӗр Ваҫлейне е М итта 
Петӗрне вулаттаратӑп . Вӗсем чӑваш ҫырулӑхне лайӑх  пӗ- 
леҫҫӗ,— тетчӗ.

Чӑнах  та, эпӗ А лакёр Ваҫлейӗпе пӗрле М. Н. Д а н и 
лов патёнче ӗҫре те, унӑн килӗнче те темиҫе хут та пул- 
нӑ, унӑн калавӗсем  ҫинчен статьясем те ҫырнӑччӗ. Вӑл 
пире час-часах «Я ланах халӑх  хушшинче пулма тӑрӑш ӑр , 
общество пурнӑҫне активлӑн хутшӑнӑр, Тӑван  ҫӗршыва 
усӑ кӳме тӑрйш ӑр»,— тесе каланӑ  сӑмахсене нихҫан та 
манас ҫук.

М. Д анилов-Ч алдун  литературӑра  профессионал пулса 
пёр кун та ёҫлемен. «Вал яланах  халӑх  хушшинче пулнӑ, 
партипе совет ёҫёйчгг-и е Ытти ёҫре-и— яланах  малта пы- 
нӑ»,— тесе ҫырнӑ ун ҫинчен чӑваш  халӑх  поэчӗ Ҫемен 
Элкер*



Ш упаш карта ӗҫленӗ чух вӑл сӗтел хушшинче сахал  
ларнӑ, час-часах ялсемпе хуласене тухса ҫӳренӗ, республи- 
кӑри ялхуҫалӑхӗпе промышленноҫра малта пыракан ҫынсем 
ҫинчен очерксемпе калавсем  ҫырнӑ. П аллах , ҫав вӑхӑт- 
рах пултаруллӑ писатель Ҫӗпӗр партизанёсем Совет вла- 
ҫӗшӗн паттӑр ҫапӑҫни ҫинчен те нумай ҫырать. Вулакансем 
унӑн «Икӗ вӑй», «Партизансем», «Ункӑран», «Ҫ улӑ^  витӗр», 
«Хӗрлӗ ҫӑлтӑр», «Тайга паттӑрӗсем» произведенийӗсене 
лайӑх  пӗлеҫҫӗ. Вӗсенче автор ӗҫҫыннисен революцилле па- 
триотизмӗ ҫирӗп пулнине, ирӗклӗхшӗн пыракан  кӗрешӗве 
тӗрлӗ халӑх  ӗҫҫыннийӗсем, чухӑнсемпе вӑтам  хресченсем, 
ӗҫхӗрарӑмӗсем, ҫам рӑк  ачасем активлӑ хутшӑннине ви- 
тӗмлӗ кӑтартса  панӑ. Акӑ, «Икӗ вӑй» повеҫре эпир тӗп 
геройсенчен пӗрне Яланпи ятлӑ чӑваш хӗрарӑмне куратпӑр, 
«Ш ахтӑра»  калавра  — ҫам рӑк  ачана Длеш кӑна, «Левен- 
тей масарӗ» калавр а  — ватӑ ҫынна Левентее, «Ункӑран» 
калавр а  — М акар  разведчика, «Ҫулӑм витӗр» калавр а  — 
К арачӑм  шахтера тата  ыттисене те. Колчак ҫарне хирӗҫ 
паттӑр кӗрешекен ҫынсем хушшинче вырӑссем те, чӑваш- 
сем те, тутарсем те, мӑкшӑсем те пулнӑ. Вёсен ҫапӑҫури 
туслӑхне писатель питӗ уҫҫӑн, ӗненмелле ҫырса панӑ.

Колхоз тунӑ вӑхӑтра  чӑваш ялӗсенче класс кӗрешӗвӗ 
пынине, хресченсем колхозлӑ пурнӑҫ туса телейлӗ те куль- 
турӑллӑ пурӑнма тытӑннине М. Д анилов-Ч алдун  «Якур 
ҫулӗ», «Тӑшман — куҫ умӗнче», «Бригадир калавӗ» тата  
ытти калавсемпе очерксенче уҫӑмлӑ кӑтартнӑ. Вӗсене пур- 
не те 1936 ҫулта тухнӑ «Колхоз калавӗсем» кӗнекене кӗртнӗ.

Ҫав вӑхӑтрах  вӑл «Вӑрҫӑ» тата  «Климка» ятлӑ повеҫ- 
сем ҫырма тытӑннӑ. Анчах 1941 ҫулхи июнӗн 22-мӗшӗнче 
фаш истла Германи Совет Союзне вӑрӑ-хурахла килсе та- 
пӑнчӗ, совет халӑхӗн мирлӗ пурнӑҫӗ татӑлчӗ. Тӑван  ҫӗр- 
шывшӑн чи йывӑр та хӑруш ӑ вӑхӑтра  ватӑ коммунист 
М. Д анилов-Чалдун, хулари ҫар комиссариатне кайса, хӑй- 
не хӑвӑртрах  фронта ям а ыйтнӑ. «Ҫийӗнчех ҫара илесшӗн 
пулмарӗҫ ӑна, фронта ям а пирӗн ҫамрӑксем  те -ҫителӗклӗ 
тесе, ӳкӗте кӗртме хӑтланса  пӑхрӗҫ. Хӑйӗн ирӗкӗпе ф рон
та кайм а ҫирӗп шухӑш тытнӑ ватӑ  салтака  ӑҫтан ӳкӗте 
кӗртӗн? Ҫук. 1941 ҫулхи декабрӗн 2-мӗшӗнче М аксим Н и 
колаевич фронта тухса каять»,— тесе ҫырать А лакӗр Ваҫ- 
лейӗ хӑйӗн асаилӗвӗнче.

Хӑй ирӗкӗпе вӑрҫа кайни ҫинчен писатель-фронтовик 
1943 ҫулхи май уйӑхӗнче «34-мӗш атака  умён» ятлӑ ҫыру- 
ра ҫапла ҫырать: «Виҫҫӗмӗш хут вӑрҫӑра  пуласси ҫинчен 
эпӗ мирлӗ вӑхӑтра  ш утламан та темелле. Аллӑ ҫула ҫит- 
нӗскер, хам ирӗкпе вӑрҫӑ ҫынни пулса тӑтӑм.



...Икӗ хутчен вӑрҫӑра пулнӑ. Анчах халӗ, ҫӗршывш ӑн пи- 
тех те хӑруш ӑ кунсем килсе тухнӑ вӑхӑтра , мёнле килте 
ларас-ха? Ҫук, эпӗ ун пек ҫын мар. М анш ӑн Тӑван ҫӗршыв 
хаклӑ . Эпӗ ӑна вӗҫӗмсӗр юрататӑп... Тӑван  ҫӗршыва мӑш- 
кӑллас, ӑна чуралӑха кӗртес шутпа килнӗ ирсӗр тӑш м ана 
ҫивӗч шӑлсемпе туртса ҫурас килет.

...Паян акӑ эпӗ фронта ҫитсе фашистсене хирӗҫ ҫапӑҫ- 
ма пуҫлани 14 уйӑх тулчӗ. Ҫ ак вӑхӑтра  33 хутчен наступ- 
ленире пултӑм. Икӗ хутчен ҫӑмӑл  суранлантӑм . Анчах су- 
ранлансан  та, стройран тухман. С урана туртса ҫыхнӑ та 
м алал лах  кайнӑ. М ёнле те пулин нимӗҫ салтакӗсене ну- 
майрах  пӗтерме тӑрӑш атӑп .

...Фашистсем манӑн пӗртен-пӗр юратнӑ ы вӑлӑм а  вӗлер- 
чӗҫ. Ун вырӑнне эпӗ вӗсене ҫӗр хут тавӑрӑп . Эпӗ — ашшӗ. 
М анӑн ватӑ алӑ чӗтресе тӑмӗ...»

Ҫ ак ҫырура писатель хӑй тӑш м ан а  епле курайманни- 
не, ҫапӑҫура  унӑн паттӑрлӑхӗ ӑҫтан вӑй илнине пӗлтерет. 
Фронтра вӑл хӑй валли пӗртен-пӗр тӗрӗс ҫул ҫеҫ курать: 
вӑл — тавӑру  ҫулӗ, ҫӗнтерӳ ҫулӗ.

М. Д анилов-Ч алдун  алли тӑш манпа ҫапӑҫнӑ чухне чӗт- 
ресе тӑман. Вӑтӑр  тӑваттӑм ӗш  атакӑн а  кӗме приказ кӗтсе 
тӑнӑ чух ҫырнӑ вӗт вӑл ҫак чӗре патне пырса тивекен ҫы- 
рӑва! П ӗрре мар, иккӗ мар — 34 атакӑр а  пулнӑ ҫулӑм 
чӗреллӗ писатель. Анчах вӑрҫӑран  таврӑн ай м арӗ  вӑл. 1944 
ҫулхи январӗн 25-мӗшӗнче хаяр  ҫапӑҫура йывӑр аманать, 
ӑна вара  Калинин облаҫӗнчи Кувшиновка хулинчи ҫар гос- 
питальне илсе каяҫҫӗ. М артӑн  2-мӗшӗнче паттӑр салтакӑн, 
548-мӗш миномет полкӗн 2 -м ӗш дивизион парторгӗн пур- 
нӑҫӗ операци сӗтелӗ ҫинчех татӑлать .  Унӑн вӑрҫӑри пат- 
тӑрлӑхӗ  ҫинчен 1945 ҫулта С. Ш авли «Ватӑ салтак»  ятлӑ 
поэма ҫырчӗ. «Чул ту пулса, чул ту пек тӑтӑн  хӑруш  кун
сем ш авланӑ  чух»,— тет поэт. П оэма ҫак  сӑмахсемпе вӗҫле- 
нет:

Эс ху ятна ху юнупа хӗретрӗн
Ҫӗршывшӑн йывӑр килнӗ чух.
Ҫавӑнпала чапна вилӗмсӗрлетрӗн,, Ҫ авӑнпала чапу сан сӳнес ҫук.

Гитлер вӑрӑ-хурахӗсене хирӗҫ ватӑ писатель-воин пӑ- 
ш алпа та, перопа та паттӑррӑн  ҫапӑҫрӗ, ҫирӗплёх, хӑю- 
лӑх кӑтартрӗ. Унӑн ятне писательсен Союзӗн ҫуртӗнче мра- 
мортан тунӑ асӑну хӑми ҫине ылтӑн саспаллисемпе ӗмӗр 
асӑнм алӑх  ҫырса хунӑ. х

Хёрӳ ҫапӑҫуллӑ куйсенче илемлӗ литература произве- 
денийӗсем ҫырма унӑн вӑхӑт  пулман пулин те, вӑл кӑш т



каннӑ е оборонӑра тӑнӑ чух хӑй мён-мӗн курнине, тӳссе 
ирттернине ҫырса пӗлтерме тӑрӑш нӑ. Ҫ апла унӑн пысӑках 
мар калавсемпе новеллӑсем ҫуралаҫҫӗ: «Кам айӑплӑ?»,
«Красноармеец Самсонов», «Фельдшер Кочетков», «П о
литрук», «Вӑрманта», «Л изавета Егоровна», «Антун ҫемйи» 
тата  ыттисем. 1944 ҫулта Чӑваш  кёнеке издательстви, ҫав 
произведенисене пухса, «Фронтра» ятлӑ кёнеке кӑларнӑ. 

-f 'M. Д анилов-Чалдун геройёсем — таса чунлӑ, Тӑван  ҫӗр- 
шыва чун-чӗререн ю ратакан  ҫынсем. Акӑ, «Красноармеец 
Самсонов» калавр а  вӑл вӑрҫӑччен автан пусма та хйраса 
тӑнӑ ҫын фронтра тӑш ман  танкӗсене хирӗҫ паттӑррӑн ҫа- 
пӑҫнине, вӑл чунӗпе ҫирӗпленсе пынине кӑтартать . « Л и за 
вета Егоровна» к ал авр а  совет халӑхӗ тӑш м ан а  пурпӗрех 
ҫӗнтерессе ҫирӗп ӗненекен колхоз председателӗ пулнӑ чӑн- 
чӑн патриоткӑн ӗҫӗ-хӗлӗпе паллаш тарать . «Антун ҫемйи» 
калавр а  совет партизанӗсем фашистсене хирӗҫ вирлӗн кӗ- 
решнине, вёсен ҫапӑҫури хастарлӑхӗпе ӑсталӑхӗ куллен- 
кун ӳссе, ҫирӗпленсе пынине куратпӑр.

М. Д анилов-Ч алдун  калавӗсемпе новеллисем нумайлӑ- 
ха асра юлаҫҫӗ. Вӗсенче автор вӑрҫӑри событисене ҫӑм ӑл  
чӗлхепе, ӑн л ан м ал л а  ҫырса кӑтартнӑ, унӑн геройӗсем вула- 
кансене ҫирӗп кӑм ӑллӑ  пулнипе савӑнтараҫҫӗ, ҫам рӑк  ӑрӑ- 
ва Тӑван  ҫӗршывӑн хӑю ллӑ та хастар патриочӗсем пулма 
чӗнеҫҫӗ.

1984

П А Р Х А Т А Р Л А  КУНҪУЛ

(Т ихӑн  Петӗркки ҫуралнӑранпа 80 ҫул  ҫитнӗ м ай)

Тихӑн Петӗрккипе эпӗ Аслӑ Отечественнӑй вӑрҫӑ пуҫ- 
ланичченех паллашнӑччӗ. Вӑрҫӑ хыҫҫӑн вара, уйрӑмах 
юлашки вунӑ ҫул хушшинче, час-часах тӗл пулса калаҫнӑ. 
Анчах хӑйӗн пурнӑҫӗ, литературӑри ӗҫӗ-хӗлӗ ҫинчен калаҫ- 
ма юратмастчӗ вӑл. Хӑш чух мёнле произведена ҫырни 
ҫинчен ҫырупа пӗлтеретчӗ е вулама тесе алҫырӑвне ярса 
паратчӗ. Халӗ, вӑл ҫуралнӑранпа 80 ҫул тултарнӑ май, 
хӑшпӗр тӗлпулусенче мӗн ҫинчен калаҫнисем, ҫырусенче 
мёнле ыйту тапратнисем аса килчӗҫ.

Акӑ, 1968 ҫулхи июнь уйӑхӗнчи асран кайми кунсем. 
Ун чухне чӑваш  халӑхӗн  аслӑ ы вӑлӗ И ван Яковлевич 
Яковлев ҫуралнӑранпа 120 ҫул ҫитнине, Чӗмпӗрти вӑл уҫнӑ



чӑваш  шкулӗ 100 ҫул тултарнине пирён республикӑра та, 
республика тулашӗнче те анлӑн палйртрӗҫ. Ку ятпа Мускав- 
ра та  чаплӑ лару  пулчӗ, хаҫат-журналсенче статьясем, 
асаилӳсем пичетленчӗҫ. И. Яковлев юбилейне ирттернӗ чух 
чӑваш ҫыравҫисемпе артисчӗсен пӗр пысӑк уш кӑнӗ вӑл 
ҫуралнӑ ҫӗршыва, хам ӑрп а  кӳрш ӗллӗ Тутар республикине 
кайрӗ. Вӑл уш кӑнра Тихӑн Петӗркки те (Петр Тихонович 
Петров) пулчё. Чи м алтанах  эпир Теччё хулинче, педучи- 
лищ ёре литература  каҫӗ ирттертӗмӗр. Ш ӑпах ҫавӑн чух 
Петр Тихоновичпа ҫывӑх паллаш са  кайрймйр.

— Учитель пуласси — манйн чёре патёнчи тёп ёмёт- 
чё,— терё вйл ун чух.— Ҫавӑнпа та эпӗ П йва уесӗнчи Кӳ- 
рень ялёнчи иккёмёш сыпйклй шкулта вӗреннӗ ҫӗртен 1918 
ҫул вӗҫӗнче Теччё хулине килтём те малтан  учительсем 
хатёрлекен курсйн аслй подгруппинче вёрентём. Курсран 
(унччен вйл учительсен семинарийёччё) педтехникум ту- 
сан, эпё унйн пӗрремӗш кйларймёнче, 1924 ҫулта, учитель 
ятне илтӗм. Ҫ апла пуҫланчӗ манйн хал ӑх а  вӗрентес ӗҫри 
кунҫулӑм, урйхла каласан  — ӗҫ биографийё. 40 ҫул хуш 
ши тӗрлӗ ҫёрте пӗтӗм вйя, чун-чӗрене шкул ёҫӗпе ҫыхйн- 
тартӑм . Халӗ эпё — пенсионер.

Теччӗре вӗреннӗ чух Тихӑн Петӗркки Ҫеҫпӗл Мишшипе 
паллаш нӑ, унйн ӗҫне-хӗлне л ай ӑх  пӗлнӗ.

С ӑм ах  ҫине сймах, ыйту ҫине ыйту. Хйшё-пёрнсем Ҫеҫ- 
пӗл Мишши ҫинчен нумайрах пӗлесшӗн пулчӗҫ.

— Эпӗ вӗреннӗ вйхӑтра М ихаил Кузьмин вӗренме 
пӑрахнӑччӗ, ёҫлеме тытйнчӗ вал, анчах шкулпа ҫыхйну тат- 
ман, яланах  кӗркелесе тухнӑ, пирӗнпе, чйваш ачисемпе, ну
май калаҫнй. Тёп ыйту комсомол ҫинчен пыратчӗ, эпир 
мӗнле кӗнекесем вулани ҫинчен ыйтса пӗлетчӗ. Астӑватйп: 
пӗрре «Нарспи» поэма ҫинчен сймха пынйччӗ. Ана чӑваш 
ачисенчен пӗлмен ҫын пулман пулӗ ун чух. Пирӗн ялта, 
Куш кӑра, йна ваттисем те иӗлетчӗҫ, сцена ҫинче те лартнй, 
эпё те Сентти рольне вылянй,— терё Петр Тихонович.

Тепӗр кунне, июнӗн 18-мӗшӗнче, эпир И. Я. Яковлев ҫу- 
ралнӑ яла, К знн а  Кушкине, ҫитрӗмӗр. Ҫ ак ялтах И. М ак- 
симов-Кошкинский, А. Алга, Тихйн Петӗркки ҫуралса ӳс- 
нӗ. Вӗсем халӗ пурте пирӗнпе пӗрле. Ял ҫыннисем Шу- 
паш картан  килнӗ хӑнасене ҫӑкӑр-тӑварпа кӗтсе илчӗҫ, шкул 
умӗнчи л ап тӑкр а  ҫам рӑксем  вййӑ каларӗҫ...

Тихӑн Петӗркки К ӑнна Кушкинче чухйн хресчен^ ҫем- 
йинче 1903 ҫулхи ноябрӗн 29-мӗшӗнче ҫуралнӑ. Ҫакйнтах 
вал пуҫламӑш  шкултан вӗренсе тухнӑ.

  Ку ш кула И ван Яковлевич Яковлевпа И лья Н ико
лаевич Ульянов 1871 ҫулта уҫнӑ. Ун чухне Иван Яковлевич



Хусанти университетра вёренне, ҫав вӑхӑтрах  чйваш ҫы- 
рулӑхне пуҫарҫа янӑ. Тӗленмелле ӑслӑ, хастар ҫын пулнӑ. 
Унӑн кунҫулӗ ҫинчен ҫӗнӗ документсем нумай тупрӑм эпӗ, 
халӗ повесть ҫыратӑп,— терӗ Тихӑн Петӗркки ял историйӗ- 
пе И. Я. Яковлев пурнӑҫӗ ҫинчен каланӑ май.

— Теччӗри педтехникумран вӗренсе тухсан, чи малта- 
нах Чсмпӗрти педтехникум ҫумӗнчи кӑтартуллӑ шкулта 
ӗҫлерӗм. Асран кайми кунсем пулчӗҫ: И. Я. Яковлев уче- 
никӗсемпе пӗрле савӑнса пурӑнтӑм. Унтан 1926— 1930 ҫул- 
сенче Ульяновск облаҫӗнчи Пухтел районне кӗрекен К.и- 
вӗ Улхашри колхоз ҫамрӑкӗсен шкулӗнче вӗрентрӗм. 
1930— 1935 ҫулсенче Синкӗл районӗнчи тулли мар шкул 
учителе, дйректорӗ, 1935— 194! ҫулсенче районти ҫутӗҫ па- 
йӗн заведующийё пултӑм. Аслӑ Отечественнӑй вӑрҫӑ ҫу- 
лӗсенче нимӗҫ фашисчӗсене хирӗҫ ҫапӑҫрӑм: ахаль  салтак  
та, политрук та, рота командире те пултӑм. М ана Хёрлё 
Ҫ ӑлтӑр  орденӗпе тӑватӑ  медаль пачӗҫ.

Хастар учитель, паттйр салтак, вӑрҫӑран  таврӑнсан, 
каллех  хӑй ҫам рӑклах  юратнӑ ӗҫре пулать. «Синкёл пе
дагогика училищинче тӑватӑ  ҫул, каярах  Хусанти хула 
районёсенчен пӗринче ҫутӗҫ пайён заведующийёнче ултй 
ҫул, вӑтам  шкул директорӗнче сакӑр ҫул ӗҫлерӗм. 1964 
ҫулта пенсие тухрӑм. 1930 ҫултанпа эпё — КП СС членӗ, 
1965 ҫултанпа — С СС Р писателӗсен Союзӗн членӗ. Вӑт 
ҫапла манӑн кунҫул уттийӗ»,—тесе вӗҫлерӗ Петр Тихонович 
калаҫӑва.

Пёр эрне хушши ҫӳрерӗмӗр ун чухне эпир Теччӗпе Пӑ- 
ва районӗсенчи чӑваш ялӗсенче. Вулакансене вӑл И. Я. Я ков
лев пурнӑҫӗпе ӗҫӗ-хӗлӗ ҫинчен питё нумай каласа  пачӗ, пу
лас кӗнекин сыпӑкӗсене вуларӗ. Иртнӗ вӑрҫӑри ҫапӑҫусене 
асӑнтӑмӑр, тӑван  чӗлхепе литература ьтйтӑвӗсем ҫинчен 
калаҫрӑм ӑр .

Тихӑн Петӗрккин малтанхи сӑввисем, очеркӗсемпе ка- 
лавӗсем «Чӑваш  хресченӗ», «Колхозник» хаҫатсенче, «Пи- 
рӗн ҫул», «Вӑтам Атӑл», «Сунтал» альманахсемпе ж у р 
налсенче пичетленнӗ. Вӗсенче ҫам рӑк  писатель пуринчен 
ытла колхозсем тума пуҫланӑ вӑхӑтри ял пурнӑҫӗпе, чй
ваш хресченӗсен шухйш-туйӑмне сӑнарлам а  тйрйшнӑ. Ҫав 
темапах ҫырнӑ вйл М ускавра 1930 ҫулта «Пирӗн вӑй» 
альм анахра  пичетленӗ «Трактор» ятлй пирвайхи поэмине 
те. Унта чйваш ялне пёрремёш трактор илсе килнине, вйл 
коллективлй пурнӑҫ тума пулйшнине кйтартса панй. «Хум» 
ятлй романра та автор ҫав вйхйтри пурнӑҫа ейнлама тй- 
рйшнй, анчах йна ҫырса пӗтереймен, уйрйм сыпйксем ҫеҫ 
1933 ҫулта «Ватам Атйл» альманахра пичетленнёччё.



В ӑтӑрмёш  ҫулсенчех Тихӑн Петӗрккин умлӑн-хыҫлӑн 
пьесӑсем пичетленме пуҫларӗҫ. Вӗсене пуринчен ытла я л 
ти драм круж оксем  валли ҫырнӑ («Ёмӗт», «Тӗлӗк», «Укҫа» 
т. ыт. те).  1938 ҫулта Чӑваш  республикинче ирттернӗ кон- 
курсра унӑн «Ёмӗт» пьеси иккӗмӗш вырӑн йышӑнать. Кая- 
рахпа драм атург  «Ҫӗрлехи ҫиҫӗм», «Халӑхра — вӑй», 
«Юнлӑ кунсем», «Тапрану», «Ничава Хветӗрӗ» пьесӑсем 
ҫырать. Вӗсене вӑрҫӑччен ялти пултарулӑх кружокӗсем, 
колхоз театрӗсем сахал  мар лартнӑ. Чӑваш  государство 
академи театрӗ унӑн «Укҫа» драмине чылай вӑхӑт  хушши 
кӑтартрӗ.

Тихӑн П етӗркки— нумай енлӗ пултаруллӑ писатель. Хӑ- 
йӗн произведенийӗсенче вӑл  чӑваш  халӑхӗн  пурнӑҫне тӗр- 
лӗ енчен кӑтартса  пачӗ. Учительте нумай ӗҫленӗскер, вӑл 
«Тимӗре туптама пӗлмелле» повеҫре хальхи вӑхӑтра  учи- 
тельсем ш култа ҫамрӑксене Тӑван ҫӗршыва юрӑхлӑ ҫынсем 
пулма мӗнле вӗрентнине л ай ӑх  кӑтартса  панӑ. «Ҫил-тӑвӑл» 
т ата  «Атлан» повеҫсенче наука ыйтӑвӗсем, ф антастикӑпа 
приключени ж анрӗпе ҫыхӑннӑ ӗҫсем тӗп вырӑн йышӑнаҫ- 
ҫӗ. Вӗсем паянхи пурнӑҫ проблемисемпе тӗвӗленнӗ про- 
изведенисем. Ҫав вӑхӑтрах  ун творчествинче истори тем и
пе ҫырнӑ повеҫсемпе пьесӑсем те пысӑк вырӑн йышӑнаҫ- 
ҫӗ. Вӗсенчен уйрӑмах «Юнлӑ кунсем» пьесӑпа «Кушкӑ 
ачи» повеҫе п алӑртса  хӑварас  килет.

«Юнлӑ кунсем» трагедире XIII ӗмӗрте тутар-монголсем 
Атӑлҫи П ӑлх ар  патш алӑхне аркатнӑ тапхӑрти  кӗрешӗве 
кӑтартса панӑ. 1971 ҫулта пьеса уйрӑм кӗнекен пичетленсе 
тухрӗ.

Тихӑн Петӗрккин чи лайӑх  произведенийӗ вӑл — «Куш- 
кӑ ачи» ятлӑ повесть. Унта чӑваш  халӑхне ҫутта кӑлара- 
кан паттӑр  ҫыннӑн — И ван Яковлевич Яковлевӑн пурнӑҫ- 
не, п архатарлӑ  ӗҫне-хӗлне ӗненмелле ҫырса кӑтартнӑ. П ал- 
лах, ун пек историллӗ произведени ҫырма ҫӑм ӑл  пулман. 
Ун ҫинчен вӑл архивсенче ӗҫленӗ чух историксемпе, 
И. Я. Яковлев ученикӗсемпе калаҫнӑ хыҫҫӑн час-часах ман 
пата ҫырусем ҫыратчӗ. Акӑ, сӑмахран, 1970 ҫулхи ҫыруран 
илнӗ йӗркесем: «М анӑн Кушкӑ ҫинчен, И ван Яковлевичӑн 
ача чухнехи пурнӑҫӗ ҫинчен, вӑл мӗнле йывӑрлӑхсене 
ҫӗнтерсе чӑваш  халӑхӗ  валли Чӗмпӗрте учительсем хатӗр- 
лекен шкул уҫни, И лья Николаевич Ульяновпа туслӑ пу- 
рӑнни, пӗрле ӗҫлени ҫинчен хам мӗн пӗлнине каласа  хӑ- 
варм аллах . Эпӗ — Кӑнна Кушки ҫынни, И ван Яковлеви- 
чӑн тантӑш ӗсем, тӑванӗсем, тусӗсем хушшинче ӳснӗ-ҫке! 
Чи пирвайхи хут эпё И ван Яковлевича вунӑ ҫула ҫитсен, 
1913 ҫулта, курнӑччӗ. А чаранпах эпё ӑна чӗререн хисепле-



нӗ... Повеҫре чӑн пулса иртнё ӗҫсем ҫинчен ҫырса кӑтарт- 
ма тӑрӑш рӑм . М ана хам курни-илтни, Кушкӑ ҫыннисемпе 
ҫӗршывне лайӑх  пӗлни питӗ пулӑшрӗ, тата  архив докумен- 
чӗсем усӑллӑ пулчӗҫ».

«Кушкӑ ачи» повесть икӗ кӗнекерен тӑрать: пӗрремӗш 
пайӗ 1971 ҫулта, иккӗмӗш пайӗ 1976 ҫулта пичетленсе 
тухрӗ. Повеҫе вулакансем те, критиксем те ырларӗҫ, писа
тель пысӑк, усӑллӑ ӗҫ тунине палӑртрӗҫ. 1976 ҫулта по
весть М ускавра вырӑсла пичетленчӗ, кӑҫал  вӑл иккӗмӗш 
хут вырӑсла Ш упаш карта тухрӗ. Ана вырӑссен паллӑ поэ- 
чӗ Виктор Кочетков куҫарнӑ. «Ку повеҫе питӗ савӑнса, хав- 
халанса куҫартӑм»,— тесе ҫырнӑччӗ вӑл май пата кӗнеке 
М ускавра тухсан.

Тихӑн Петӗркки пысӑк ӗмӗтпе пурӑнатчӗ, хавхаланса 
ӗҫлетчӗ. Вӑл хӑйӗн талантне парти ӗҫне, совет халӑхне, 
тӑван литературӑпа искусствӑна аталан тарм а  пачӗ. Чӑваш  
писателӗсен пухӑвӗсемпе съезчӗсенче тухса сӑмах каланӑ 
чух пысӑк ыйтусем тапрататчӗ. Я ланах вӑл  писательсене 
литературӑра социализмла реализм ҫулӗпе пыма, партилӗх- 
пе халӑхлӑх  принципӗсене пурнӑҫа кӗртсе, пысӑкран пысӑк 
ҫитӗнӳсем тума чӗнетчӗ.

Ҫырмаллисем унӑн татах  та нумай пулнӑ. «Пулни-ирт- 
ни» ятлӑ автобиографиллӗ повесть ҫырса пӗтернӗччӗ вӑл. 
Аслӑ Отечественнӑй вӑрҫӑра  чӑваш ывӑл-хӗрӗсем паттӑр- 
рӑн ҫапӑҫни ҫинчен повесть ҫырас ӗмӗтпе пурӑнатчӗ.

Чылай хушӑ йывӑр чирлесе пурӑннӑ хыҫҫӑн Тихӑн 
Петӗркки 1976 ҫулхи мартӑн 26-мӗшӗнче Хусанта вилсе 
кайрӗ. Унӑн пысӑк ӗҫӗ х алӑхӑм ӑрта  упранӗ.

1983

П А Л Л А  Д Р А М А Т У Р Г ,  САВАҪ

Хӑйӗн пӗтӗм кунҫулне юратнӑ Тӑван ҫӗршывпа ҫыхӑн- 
тарса, «Тӑван ҫӗршыва» сӑввинче Александр К ӑлкан  ҫап- 
ла  калать:

Пилле мана, тӑван чӗлхеҫӗм,
Хӗвел хӗлхемлӗ ӑш сӑмах:
П улам ҫурхи кунсен чӗкеҫӗ,
Савса юрлам Ҫӗршывӑма.
Вӑл панӑ тивлетпе ҫын пултӑм,
Эп ӗмӗр парӑмлӑ ӑна;
Нимле хӑват та, нимле мул та 
Унтан сивтеймӗ ман чуна.
Вӑл ман телейём, ман вӑй-халӑм!
Чи пысӑк шанчӑк — вӑл пурри.



Унӑн сӑвви-юррисемпе юптарӑвӗсене, калавёсемпе по- 
веҫӗсене тата  пьесисене вулакансем лайӑх  пӗлеҫҫӗ, вӗсене 
юратса вулаҫҫӗ. А. К ӑлканӑн  тӑван  литературӑри ӗҫӗ-хӗлӗ 
нумай енлӗ, вӑл  ҫырнӑ произведенисен вӑй-хӑвачӗпе пӗл- 
терӗшӗ те пысӑк. Ы рми-канми ӗҫлесе, Александр Д м итрие
вич тӗрлӗ ж анрп а  хӗрӗхе яхӑн кӗнеке кӑларчӗ, тӗрлӗ чӗл- 
херен ч ӑваш ла  вӑтӑр  пьеса куҫарчӗ. Вӗсем совет ҫыннисе- 
не хулара  та, ялта  та ырӑ пуласлӑхш ӑн кӗрешме хавха- 
лантараҫҫӗ .

Эпӗ ӑна нумайранпа пӗлетӗп. Вӑл Тутар республикинчи 
П ӑва  районӗнчи Ҫӗнӗ М ертлӗ ялӗнче ҫуралнӑ. Унти чӑваш- 
сен ӗлӗкхи йӑли-йӗркисем ҫинчен иртнӗ ӗмӗр вӗҫӗнче 
Г. Т. Тимофеев учитель «Т ӑхӑръял» ятлӑ кӗнекере тӗплӗ 
ҫырса кӑтартнӑ. Ку енчи чӑвашсен юрри-сӑмахӗсене, сӑвӑ- 
такмакӗсене А. К ӑл кан  та ҫам рӑклах  тӗпчеме тытӑннӑ, ну
май ҫыра-ҫыра илнӗ.

Ялти ш култан  вӗренсе тухсан, пулас писатель Упири 
икӗ сыпӑклӑ ш култа икӗ ҫул вӗреннӗ, унтан Хусанти чӑ- 
ваш педтехникумне вӗренме куҫнӑ. Ҫ акӑнта  ӗнтӗ вӑл хӑй 
те сӑвӑсем ҫырма тытӑннӑ. Чи малтанах  унӑн сӑввисем 
Хусанта тухса тӑнӑ «Утӑм» альм анахра  1928 ҫулта пичет- 
леннӗ.

Астӑватӑп-ха: ун чухне эпир, кӗҫӗн группӑсенче вӗрене- 
кенсем, клубра е техникум садӗнче ҫам рӑк  поэтсен сӑвви- 
сене итлеме пухӑнаттӑм ӑр. Унта А. К ӑлкан , Алга тата  ы т
ти студентсем час-часах хӑйсен сӑввисене вулатчӗҫ, тӗрлӗ- 
рен халап-ю махсем каласа  паратчӗҫ, пӗр-пӗринпе л итер а
тура ыйтӑвӗсем пирки тавлаш атчӗҫ, чӑваш  халӑх  юррисене 
уш кӑнпа юрлатчӗҫ. А. К ӑлкан  Т ӑхӑръял  ҫамрӑкӗсен вӑйӑ 
юррисене ю рлама тата  сӗрме купӑс к а л а м а  юрататчӗ. Вӑл 
халӗ те сӗрме купӑса алӑран  ямасть, час-часах ҫамрӑксен 
юррисене ш ӑрантарать .

А. К ӑл кан  вӗреннӗ чух педтехникумра паллӑ  ученӑй- 
сем В. Г. Егоров, Г. И. Комиссаров, Д . Д . Д анилов  ӗҫленӗ, 
вӗсем ҫам р ӑк  авторсене тӑван  чӗлхене юратма, унӑн пуян- 
лӑхӗпе пӗлсе усӑ курма вӗрентнӗ. Л и тературӑна  ю ратакан  
студентсем час-часах Н. Шелепи, П. Хусанкай, В. Рзай  
поэтсемпе тӗлпулусем ирттернӗ. Ку ӗнтӗ, паллах, ҫамрӑк- 
сене сӑвӑ-ю рӑсем ҫырма хавхалантарнӑ . Ҫав вӑхӑтсене аса 
илсе, А лександр Дмитриевич «Х авхаланса аса илетёп» 
сӑвӑра: «Ват Ш елепин асран кайми сӑнарӗ ман чёрере 
ҫур ӗмӗр пурӑнать»,— терё.

П едтехникумран вӗренсе тухнӑ хыҫҫӑн, А. К ӑлкан  учи- 
тельте ӗҫлет, Хусанти педагогика институчён чёлхепе л и 
тература уйрӑмӗнче икӗ ҫул вёренет. 1935 ҫулта вал  Шу-



паш кара  куҫса килет. Кунта малтан Ч ӑваш  А С С Р писа- 
тельсен Союзӗн правленийӗн ответлӑ секретарӗ пулнй, 
«Пионер сасси» хаҫат  редакцийӗнче ӗҫленӗ. «Хатёр пул» 
ж урн ала  редакциленӗ. Аслӑ Отечественнӑй вӑрҫӑ ҫулӗсен- 
че Александр Дмитриевич Чӑваш  А С С Р Х алӑх Комиссарӗ- 
сен Совечӗ ҫумӗнчи искусство ӗҫӗсен управленийӗн началь- 
никӗ пулнӑ, каярахп а чылай вӑхӑт  хушши «Тӑван Атӑл» 
альманаха редакциленӗ. 1956— 1958 ҫулсенче М аксим Горь
кий ячӗпе хисепленекен литература институчӗ ҫумӗнчи Л и 
тература аслӑ курсӗнче вӗреннӗ.

Партипе правительство унӑн литературӑпа искусствӑ- 
ра тунӑ ӗҫӗсене пысӑка хурса хакларӗҫ: ӑна  «Хисеп пал- 
ли» орденпа, медальсемпе наградӑланӑ, Ч ӑваш  А С С Р ис- 
кусствисен тава  тивӗҫлӗ деятелӗн хисеплӗ ятне панӑ. Халь- 
хи вӑхӑтра  вӑл  — писатель-профессионал, тӑван  литерату- 
рӑна илемлӗ произведенисемпе пуянлатас тӗлӗшпе хастар 
ӗҫлекенсенчен пӗри.

А. К ӑлкан  чӑваш литературинче чи м алтанах  сӑвӑ-юрӑ- 
па палӑрчӗ. Ҫ ам рӑк  чухнех вӑл Тӑван  ҫӗрш ывӑмӑра, тӑван 
тавралӑха ,  хресченӗн ирӗклӗ ӗҫне мухтаса пысӑках мар 
лирикӑллӑ сӑвӑсем ҫырчӗ. К аярах  та вӑл сӑвӑсем ҫырма 
пӑрахмарӗ, халӗ те ҫепӗҫ те янӑравлӑ , вулаканӑн  чун-чӗ- 
рине ҫунатлантаракан  сӑвӑсемпе юрӑсем пӗрмаях ҫырать.

Поэт пултарулӑхӗнче лирикӑллӑ сӑвӑсемпе юптарусем 
уйрӑмах пысӑк вырӑн йышӑнаҫҫӗ. Вӗсенче вӑл тӳрӗ, таса  
чунлӑ ҫынсене, юратушӑн ҫирӗп тӑракансене мухтать. Ю ра- 
ту ҫукран юратупа вылякансене, чееленсе ҫам рӑк  яш-кӗ- 
рӗме у л тал аса  пурӑнакан  икӗ питсене вӑл вар а  чӑтма пул- 
тараймасть, тарӑхса ҫивӗччӗн питлет, ятлать.

Юрату, туслӑх, мораль ыйтӑвӗсене поэт сатирӑллӑ сӑ- 
вӑсемпе юптарусенче те, фельетонсенче те час-часах тап- 
ратать. Унӑн сатирӑллӑ сӑввисем пӗтӗмпех пурнӑҫпа ды
ханий. Вӗсенче автор ӗҫкӗпе иртӗхекенсене, пуш параппан 
ҫаптаракан  мухтанчӑксене, харам  пырсене, йӑпӑлти, суя 
туссене, ӗҫе ҫиелтен ҫеҫ тӑвакансене тата  пирӗн хушӑра 
тӗл пулакан ытти ҫитменлӗхсене питӗ витӗмлӗ критиклет, 
вӗсемпе куллен-кун кӗрешме чӗнет.

«Сӳнми хӗвел ҫӗршывӑм ман» тесе ят панӑ вӑл пысӑк 
туйӑмлӑ пёр сӑввине. Кунта мӗнпур совет халӑхӗ тӑванлӑ 
пулнине, заводсемпе колхозсенче пуласлӑхш ӑн хастар ӗҫ- 
ленине куратпӑр  эпир. «Тӑван ҫӗршыва» ятлӑ сӑввӑн тӗп 
ш ухӑшӗ те ҫавӑн  пекех. Ю ратнӑ ҫӗршыва, ҫуратса ӳстернӗ 
тӑван  кӗтесе тӗнчери тискер тӑшмансенчен, мул хуҫисен 
кирсвсӗр ӗмӗчёсенчен пӗтӗм вӑйпа сы хлам алла  тет поэт.

А. Кйлкан ача-пӑча валли те сӑвӑсемпе юрӑсем, халап-



юмахсем, калавсемпе повеҫсем нумай ҫырать. Вӗсем ҫам- 
р ӑк  ӑр ӑ ва  ҫӗр ҫинче телейлӗ пурнӑҫ тума, ӗҫре паттӑр пул- 
ма, ҫутҫанталӑкӑн  пуянлӑхне ю ратм а вӗрентеҫҫӗ.

А. К ӑлканӑн  творчествинче драматурги  те паллӑ вы- 
рӑнта тӑрать. Унӑн ячӗ «Анисса» пьеса тухнӑ хыҫҫӑн па- 
лӑрчӗ. Ҫав пьесӑшӑн драм атург  Чӑваш  автономине туса 
хунӑранпа 15 ҫул тултарнӑ»ятпа ирттернӗ конкурсра преми 
илме тивӗҫлӗ пулнӑ. П ьесӑра чӑваш ялӗнчи пуянсемпе 
чухӑнсен хушшинчи класс кӗрешӗвне кӑтартса панӑ. Тӗп 
геройсем — Аниссапа Кирук — патш а саманинчи пусмӑр- 
лӑхпа тан м ар лӑх а  хирӗҫ, ирӗклӗ пурнӑҫшӑн, телейлӗ юра- 
тушӑн кӗрешеҫҫӗ. Ялта Сатай, Пикментей йышши пуян- 
сем чухӑнсене пусм ӑрласа  пурӑнаҫҫӗ. Вӗсем хӗсӗрлени- 
не парӑнман Анисса, хӑйӗн савнине Кирука хӳтӗлесе, вӑ- 
хӑтсӑр вилет. Д р ам а т у р г  Кирук характерӗ, тавракурӑм ӗ 
мӗнле ҫирӗпленсе пынине, ялти пуянсене хирӗҫ чухӑнсемпе 
пӗрле мӗнле кӗрешме тытӑннине лайӑх  кӑтартнӑ.

Ку пьеса хыҫҫӑн А. К ӑлкан  драм атургире активлӑ ӗҫ- 
леме пуҫларӗ. А ча-пӑча валли «Алим» пьеса ҫырчӗ. Унта 
вӑл гр аж дан  вӑрҫи вӑхӑтӗнче ачасем пысӑккисемпе пӗрле 
ҫам рӑк  Совет республикин тӑшманӗсене хирӗҫ паттӑр кӗ- 
решни ҫинчен калать.

Вӑрҫӑ вӑхӑтӗнче, 1942 ҫулта, Ч ӑваш  академи драм а  теат 
ре А. К ӑлканӑн  «Иван Кадыков» пьеси тӑрӑх  спектакль 
лартса  пачӗ. Ку вӑл — чӑваш литературинчи пысӑк фор- 
мӑллӑ, сӑвӑл аса  ҫырнӑ пӗрремӗш историллӗ д р ам а  пулчё. 
Конкретлӑ историллӗ материала, фактсене тата  пурнӑҫра 
чӑн пулнӑ геройсен паттӑрла ӗҫне тёпе хурса, А. К ӑлкан  
большевкисем ертсе пынипе ӗҫҫыннисем Совет влаҫӗшӗн 
хастаррӑн  кӗрешнине ӗненмелле кӑтартать.

И ван Кадыков — историре чӑн пулнӑ герой, паллӑ ре
волюционер. Тӑш мансем Ш упаш карта  Совет влаҫне пӗтерсе 
лар тм а  хатӗрленнӗ вӑхӑтра  вӑл хула Совечӗн членӗсемпе 
пӗрле хулари ӗҫҫыннисене хӑйӗн тӗрӗс те ҫулӑм лӑ сӑмахӗ- 
пе, хӑю ллӑ ӗҫӗсемпе кӗрешӳре хавхалантарса  пырать. 
Анчах тӑш м ан  хаяр , хӗрхенӳсӗр. Эсерсемпе бурж уалла  на- 
ционалистсем К ады кова тискеррӗн вӗлереҫҫӗ. Д р а м а  хур- 
лӑхлӑ  вӗҫленет, анчах вӑл  пурнӑҫ ҫине ҫутӑ ӗмӗтпе пӑхма, 
ҫӗнӗ сам ана ҫӗнтерессе ҫирӗп ш анса тӑм а чӗнет.

1957 ҫулта А. К ӑлкан  пьесӑна тепӗр хут пӑхса тухрӗ те 
«Октябрь хумӗ» ятпа уйрӑм кёнеке туса кӑларчӗ. Аслӑ 
О ктябрь революцийӗ 40 ҫул тултарнине уявланӑ чух ӑна 
Чӑваш  академи театрӗнче лартрӗҫ.

Вӑрҫӑ хыҫҫӑн А. К ӑлканӑн  «Савӑнӑҫ», «Авлантарчӗҫ», 
«М аргарита тавӑрать» , «Ҫывӑх ҫӑлтӑрсем», «В ӑрман  юр-



ри» тата  ытти пьесисем пичетлёнсе тухрӗҫ, вӗсене вулакан- 
сем те, спектакль куракансем те хапӑл  туса йышӑнчӗҫ.

Ю лаш ки ҫулсенче вӑл чӑвашсен кӑвар  чӗреллӗ поэчӗн — 
Ҫеҫпӗл Мишшин пурнӑҫӗпе ӗҫӗ-хӗлӗ ҫинчен материалсем 
нумай пухрӗ, мухтавлӑ поэт сӑнарне литература произве- 
денийӗсенче кӑтартса пама тӑрӑшрӗ. Акӑ унӑн «Чи пысӑк 
телей» ятлӑ драми пичетленсе тухрӗ. Д р ам ӑр и  ӗҫсем 1919 
ҫулхи январь— май уйӑхӗсенче пулса иртеҫҫӗ. Пурте вӗ- 
сем Ҫеҫпӗл Мишшин пурнӑҫӗпе ҫыхӑннӑ. Эпир поэта сл е
дователь ӗҫӗнче те, библиотекӑра та, халӑх  йышлӑ пухӑн- 
нӑ митингра та, Мускаври В Ц И К  курсӗнче вӗренекенсем 
хушшинче те куратпӑр. Ҫеҫпӗл чӑн-чӑн коммунист, таса 
чунлӑ, ҫулӑм чӗреллӗ кӗрешӳҫӗ, ырӑ кӑм ӑллӑ  юлташ пул
нине драматург  тӗрлӗрен картинӑсем, эпизодсем урлӑ ви- 
тӗмлӗ сӑнласа кӑтартать.

Д р а м ӑ р а  Ҫеҫпӗлсӗр пуҫне хӑйсен чӑн хушаманӗпех хӑ- 
варнӑ ҫынсем те пур: Я. Андреев — парти укомён секре- 
тарӗ, П. Бекшанскипе П. Слесарев — Ҫеҫпӗлӗн ҫывӑх юл- 
ташёсем, Анастасия Петровна — библиотека заведующийё.

К ал ас  пулать: А. К ӑлкан  пурнӑҫ чӑнлӑхӗнчен пӑрӑн- 
масть, историлле тапхӑра  тӗрӗс ҫутатса парать. Д р ам ӑн  тёп 
геройӗ Ҫеҫпӗл Мишши вулакансем умне хӗвеллӗ пурнӑҫ- 
шӑн хӗрӳллӗ кӗрешекен паттӑр пек тухса тӑрать. «Пулас- 
лӑхшӑн, ҫутӑ коммунизмшӑн кӗрешни— чи пысӑк телей»,— 
тет вӑл. Поэтӑн чун-чӗререн тухакан  ҫак сӑмахӗсемпе вӗҫ- 
ленет драма.

«Чи пысӑк телей» пьесӑпа А. К ӑлканӑн  «Ҫеҫпӗл Ленина 
итлет» сӑвви те ҫыхӑннӑ. С ӑвӑра  Ҫеҫпӗл М ускавра вӗрен- 
нӗ чухне В. И. Ленина курни ҫинчен чуна хумхантарм алла  
ҫырса кӑтартнӑ. Чухӑн чӑваш ачи Ҫеҫпӗл Мишши аслӑ 
ҫулпуҫӑн сӑмахӗсене итлет, хавхаланса «Сыв пултӑр Л е 
нин!», «Мухтав О ктябрь ҫулпуҫне!» тесе «урра!» кӑш кӑ- 
рать, «Ун ҫӗнтерӳллӗ ялавне нихӑҫан ӳкермӗпӗр ҫӗре!» тесе 
тупа тӑвать.

А. К ӑлкан  ӑста драматург кӑна мар, ӑста тӑлмачӑ та. 
Вӑл В. Шекспирӑн, А. Островскин, Н. Гоголӗн, Н. Пого- 
динӑн, К. Симоновӑн, И. Стаднюкӑн, X. Вахитӑн, А. Вол- 
ковӑн тата  ытти драматургсен пьесисене, С. М ихалковӑн, 
М. Дудинӑн тата  ытти вырӑс писателӗсен произведенийӗ- 
сене чӑваш ла нумай куҫарчӗ. Ку таранччен унӑн хӑйӗн те 
сакӑр  кӗнеки вырӑсла пичетленсе тухнӑ, ытти чӗлхесене 
нумай-нумай сӑвӑ-юрӑсем, халап-юмахсем куҫарнӑ.

Александр Дмитриевич мӗн-мӗн ҫырни ҫинчен, вйл х а 
лйх хушшинче пӗрмаях пулни ҫинчен, ҫам рӑк  авторсене ӑс 
парса, вӗрентсе вӑхӑтне те, сывлӑхне те шеллемесӗр ӗҫле-



нине тэтах  та нумай тёслёхсем илсе кӑтартм а пулать. Ёҫ- 
чен ҫыравҫй литературӑра  халиччен мӗн тунипе лйплан- 
масть, вӑл  малаш нехи ӗмӗтсемпе пурӑнать.

Пирӗн юратнӑ писатель халӗ ҫитмӗлте ёнтё. Анчах: «Ва- 
тӑлм асть  поэтӑн чунӗ. Вӑл ҫап-ҫамрӑк ӗмӗрех»,— тет вӑл 
хӑйӗн пӗр сӑввинче.

1981

П О Э Т — В О И Н — КО ММ УН ИС Т

Владимир Васильевич Бараев-С ӗрккене эпё малтанхи 
хут 1937 ҫулта, ҫуркунне, наука тёпчев институчён библио- 
текинче тӗл пултӑм. Унта эпё Г. Т. Тимофеевӑн «Тӑхӑръял» 
ятлӑ этнографилле очерксн алҫырӑвӗпе паллаш ас  шутпа 
пынӑччӗ. Б ар аев  ӑна м алар ах ах  вуласа тухнӑ-мӗн. Эпё хам 
ҫав «Т ӑхӑръяла»  кӗрекен Элшел ялӗнче ҫуралса ӳснине 
пӗлсен, вӑл  тӳрех хӗпӗртесе кайрӗ, тем-тем ҫинчен те ыйт
са пӗлме пуҫларӗ.

— Хӑҫан каятӑн  унта? Ял ячӗсем халӗ те улшйнман-и- 
ха? «Т ӑхӑръял» авторне пӗлекенсем Элшелӗнче пур-и? Эх, 
ҫитсе курасчӗ-ҫке, пӗр-ик эрне те пулин унта пурӑнасчӗ, 
ваттисем калаҫнине итлесчӗ,— терӗ вӑл хавасланса.

Тепрехинче эпир унпа радиокомитетра тӗл пултӑмӑр. 
В. Б ар аев  мана хӑй ӑҫта  ҫуралса ӳсни ҫинчен, вӗренни, 
ӗҫлени ҫинчен, чӑваш  писателӗсемпе туслӑ пурӑнни ҫин- 
чен кал а са  пачӗ. «Эпӗ Т ӑх ӑр ъ ял  ачисемпе вӗреннӗ-ҫке, ун
та ман ю лташсем нумай, вӗсем патёнче ман пулм аллах ,— 
терӗ вӑл ҫул ҫине тухас ӗмӗтне пӗлтерсе.— М ан тепӗр 
«Али-паттӑр» пек поэма ҫырас шухӑш пур-ха. Ҫ авӑнпа чй
ваш х алӑх  пултарулӑхне пикенсех пухас, тӗпчес пулать. 
Ку вӑл  — п архатарлӑ  та кирлӗ ӗҫ, ӑна Ш упаш карта  пу- 
рӑнса тума ҫук. Час-часах пирӗн чӑваш ялӗсенче пулмал- 
ла, ватӑ ҫынсемпе те, ҫамрӑккисемпе те куҫа-куҫӑн тӗл пул
са калаҫм алл а .  Анчах Т ӑх ӑр ъ ял а  ҫитиччен м ӑлтан  эп ӗ х а -  
мӑн тйван яла  кайса килесшӗн-ха»,— тесе пӗлтерчӗ вӑл.

П оэтӑн  тӑван  ялӗ — Ч ӑваш  АССРӗнчи Ш ӑм ӑрш ӑ район- 
не кӗрекен Виҫпӳрт Ш ӑм ӑрш ӑ. Кунта вӑл чухӑн хресчен 
килйышӗнче 1910 ҫулхи ноябрӗн 18-мӗшӗнче ҫуралнӑ. («Чй
ваш  писателӗсем» кӗнекере В. Б араев  ноябрӗн 24-мӗшӗнче 
ҫуралнӑ тесе каланй. Ку тӗрӗс мар, поэт хӑй ноябрӗн 18- 
мӗшӗнче тесе ҫырнй. Ҫар докуменчӗсенче те ҫаплах  кй- 
тартнй.) М алтан  вӑл ялти пуҫламйш шкулта, унтан Тутар 
республикинчи Хурйнвар ялёнчи вйтам шкулта вӗреннӗ;



Ульяновскри ялхуҫалӑх техникумёнче, С ам ар  (хальхи 
Куйбышев) хулинчи планпа экономика институтӗнче вӗ- 
реннӗ. 1934 ҫулта Бараев  Ш упаш кара пурӑнма куҫнӑ. К ун
та вӑл халӑх пултарулӑх ҫуртӗнче, радиокомитетра, кӗнеке 
палатинче, хаҫат  редакцийӗсенче ӗҫленӗ.

Чӑваш  литературинче Владимир Бараев  10 ҫула яхӑн 
ҫеҫ ӗҫлерӗ. Унӑн малтанхи произведенийӗсем Куйбышевра 
тухса тӑнӑ «Колхозник» хаҫатпа «Вӑтам Атӑл» альманах- 
ра пичетленнӗччӗ. Кайран, Ш упаш кара килсен, ун ятне 
час-часах кунти хаҫат-журналсенче курма пулатчӗ, радио
ла та хӑйӗн сӑввисене вулатчӗ.

В. Б араевӑн  сӑвви-юррисенче, калавӗсемпе очеркӗсенче 
ҫёнӗ пурнӑҫшӑн кӗрешекен халӑхӑн  ӗҫӗ-хӗлӗ яр-уҫҫӑн ку- 
рӑнса тӑрать. Поэт ҫул ҫӳреме юратнӑ. Вӑл Вӑтам Азире 
те, К ав казр а  та пулнӑ, Атӑл ҫинчи пысӑк хуласенче пу- 
рӑннӑ, Чӑваш  республики тӑрӑх нумай ҫӳренӗ, час-часах 
вулакансемпе тӗл пулнӑ. Ҫ апла ҫӳрени, ырми-канми ӗҫле- 
ни поэта очерксем валли материалсем тупма пулӑшнӑ, 
рабочисемпе колхозниксен ёҫне-хӗлне тӗрӗс кӑтартса  пама 
май панӑ. Ахальтен мар ӗнтӗ вӑл хӑйӗн пӗр сӑввинче Тӑ- 
ван ҫӗршыв калам а  ҫук пысӑк та пуяннине, совет халӑ- 
хӗ пӗр кӑмӑлпа, пёр шухӑшпа ӗҫлесе пурӑннине ҫапла 
ҫырса кӑтартнӑ:

Географ, сана кӑшт задани парсассӑн,
Миҫе хут Союзӑмӑр — шитле.
Эп Магнитогорскинчен кӑшкӑрсассӑн,
Эс Совет-форд заводӗнчен итле.

Акӑ тата пилӗкҫуллӑхӑн хӑватне кӑтартакан  хӗрӳллӗ 
сӑмахсем:

Ыран ирпе
518 гудок пӗр харӑс юрлёҫ 
Тата татти-сыпписӗр 
Хурҫӑ урхамахсем кӗҫенӗҫ,
Пин те хӗрӗх витерен тухса.

Вӑрҫӑччен ҫырнӑ сӑвӑсенче, калавсемпе очерксенче со
вет индустрии гиганчӗсене, ҫӗнӗрен ҫӗкленекен хуласемпе 
ялсене В. Б араев  хӑйне майлӑ, куҫ умӗнчи япаласене кур- 
нӑ пек сӑнласа кӑтартать. Кунта эпӗ поэтӑн «К авказ хӑ- 
нисем» ятлӑ пысӑк очеркне уйрӑмах палӑртса хӑварас- 
шӑн. Ку очерк — Атӑл тӑрӑхӗнчи, К авказри  халӑхсен со
вет саманинчи ҫитӗнӗвӗсене тӗрӗс ҫутатса паракан  произ- 
ведени.

В. Б араев  пултарулӑхӗнче «Таврӑнсан» калавп а  «Сӳнми 
хӗлхем» повеҫӗ, «Али-паттӑрпа» «Вилӗме ҫӗнтерекен» поэ-



ма-юмахсем пысӑк вырӑн йышӑнаҫҫӗ. Вӗсене вӑл  вӑрҫӑ 
пуҫланиччен ҫырнӑ. Ҫавӑн пек произведенисем татах  та ҫы- 
рас ӗмӗтпе пурӑнатчӗ вӑл. Ҫав ӗмӗтпех поэт Т ӑхӑръял  тав- 
рашӗнче те пуласшӑнччӗ. Анчах ӗмӗтленнӗ ӗмӗтне фашиз- 
мӑн хура вӑйӗсем татрӗҫ.

Совет Союзне ф аш истла Германи вӑрӑ-хурахла  килсе 
тапӑнсан, ик эрнеренех Владимир Б араев  салтак  шинелӗ 
тӑхӑнать. М алтан  вӑл И ваново хулинчи ҫар училищинче 
виҫӗ уйӑх вӗренет, унтан вара, нимӗҫ оккупанчӗсем Муска- 
ва тапӑнса  пынӑ вӑхӑтра , М алоярославец  патёнче пӗрре- 
мӗш хут ҫапӑҫӑва  кӗрет. Ҫав ҫапӑҫура чӑваш  курсанчӗсем 
те йышлӑн пулнӑ, вӗсем паттӑррӑн  ҫапӑҫса хӑйсен пултл- 
рулӑхне кӑтартнӑ. Вӗсене сума суса поэт-воин «Тупа тунӑ 
чухне» ятлӑ сӑвӑ ҫырать.

Ҫ апӑҫӑва  кӗрес умён курсантсем присяга параҫҫӗ. Вӗсем 
комиссарӑн хӗрӳллӗ, чӗре патне ҫитекен сӑмахне итлеҫҫӗ. 
Б ар аев  вара  Гитлер салтакӗсене ылханса ҫапла ҫырать:

Куҫ умне килсе тухаҫ 
Автоматлӑ нимӗҫсем,
Усӗр куҫпа ҫуйӑхса 
Хӗрсен ятне ҫӗртнисем,
Чӗчӗ ачи аллинчен 
Сахӑр туртса илнисем,
В атӑ старик аллинчен 
Ҫ ӑмат хывса илнисем...
Ашкӑнаймӑр нумайччен,
Хуҫӑк ш ӑллӑ йытӑсем!

В. Б араев , мӗнпур совет ҫыннисем пекех, тӑш м ан а ҫӗн- 
терессе ш анса пурӑннӑ, ҫав ш анчӑк ӑна ф аш истла пусмӑр- 
ҫӑсене хирӗҫ пынӑ хаяр кӗрешӳре вӑй-хӑват  парса тӑнӑ. 
Темле йывӑр пулсан та, «Ҫӗнтерӳ пиртех вӑл пулӗ!..»— тет 
поэт «Ю лташ а» ятлӑ сӑввинче.

Виҫпӳртре кӗтет аннеҫӗм,
Ы вӑлӑм кӗтет.
Нӳрленет шур пурҫӑн тутӑр—
М ӑш ӑрӑм йӗрет.
Анчах ан хурлан, юлташӑм,
М аншӑн ан кулян.
Эпир тухрӑмӑр ҫӗршывшӑн,—
Тӗп пулӗ тӑшман.

Кам унта хӑравҫӑ чунлӑ,
П ӑрӑн ҫул ҫинчен!
— Кил, Суворовла ҫапар-ха 
Вилӗм ҫамкинчен!

Ку сӑвва В. Б ар аев  1941 ҫулхи ноябрӗн 24-мӗшӗнче



ҫырнӑ. Вӑл пирӗн талантлӑ  поэт аслӑ Совет ҫӗршывӗн 
патриочӗ, тӑван  халӑхӑн ш анчӑклӑ ывӑлӗ, паттӑр салтакӗ 
пулнине питӗ лайӑх  кӑтартса парать.

Акӑ тата поэт ҫапӑҫӑва кӗрес умён хӑйӗн ывӑлӗ патне 
ҫырса янӑ сӑвва илсе пӑхар. Ана та вӑл Тӑван  ҫӗршыва 
ҫав тери йывӑр килнӗ вӑхӑтра  ҫырнӑ. Урса кайнӑ тӑш ман 
пирӗн ытарайми хуласемпе ялсене, чечекленекен вӗҫӗ-хӗр- 
рисӗр уй-хирсемпе ешӗл вӑрмансене вӑрҫӑ вучӗпе ҫунта- 
рать, анчах паттӑр совет воинӗ хӑраса  ӳкмест, чунпа ху- 
ҫӑлса пуҫне усмасть, вӑл Гитлер вӑрӑ-хурахӗсене аркат- 
сан каллех ирӗклӗ те телейлӗ пурнӑҫ пуҫланасса шанать, 
уншӑн хӑйӗн вӑй-халӗпе пурнӑҫне хӗрхенмесӗр кӗрешме сӑ- 
мах парать.

Савнӑ чунӑм, ҫитӗн эсӗ,
Аҫуна ан ман,
Вӑл путман шыва кӗрсен те,
Вутра та ҫунман.

В ӑхӑт ҫитӗ, мирлӗх ҫитӗ,
Каймӗ ҫын килтен,
Садри кайӑк пек телейлӗ 
Пурӑнӗ этем.

1942 ҫулхи октябрь уйӑхӗнче В. Бараев  лейтенант хӑ- 
йӗн миномет взвочӗпе Сталинград  фронтӗнче ҫапӑҫать. 
«Аслӑ Октябрь уявне пирӗн зем лянкӑра  кӗтсе илмелле 
пулчё,— тесе ҫырать вӑл «Чӑваш  коммуни» хаҫат редакци- 
не янӑ ҫырура.— Ирхине, тул ҫутӑлас умён, эпир пурте 
х ам ӑра  палӑртнӑ высота ҫинче пултӑмӑр... Ҫ ак  йӗркесене 
эпӗ вӑрҫӑ кӑш т лӑпланнӑ вӑхӑтра , ҫӳлтен бомбӑсем тӑкӑн- 
ма, ҫӗртен вилӗм ҫави — пулемет-минометсем—этеме ҫул- 
ма чарӑннӑ вӑхӑтра, зем лянкӑра, хытхура «вутти» ҫутипе 
ҫыратӑп. Ҫав тискер каш лав-кӗрлев пиртен хӑшпӗр ҫӗрте 
виҫӗ, хӑшпӗр ҫӗрте тӑватӑ ҫухрӑмра паян... Умӑнта арман 
ҫӳллӗш тӑпра ҫӗкленет, сывлӑш таҫта сирпӗтет сана, тӑн- 
на ҫухатан, анчах ҫав самант хушшинче тӑпра пуснӑ пит- 
куҫа ш ӑлса пӑхатӑн  та, хӑвӑн тӑван ывӑлу,— тӑван  ывӑ- 
лӑм  Лев-Арӑслан, тухса тӑрать. Пӗтӗм Ш упаш кар килет 
куҫ умне. Чӑваш  хорӗ юрлани илтӗнсе каять, Академи теат- 
рӗнче вилекен Ч аккан  юлашки саманчӗ курӑнать... Умра 
Пичет ҫурчӗ кӗрлесе ларать, куҫа тепре хупса иличчен ҫак 
картинӑсем каллех юнпа пӑтранса каяҫҫӗ».

«Эпё кунта хӑруш ӑ кӗрлев ҫинчен ҫыртӑм ,— тет В. Б а р а 
ев.—Тӑш ман Сталинград  патне ҫитнӗ, каял л а  чакасш ӑн мар, 
пур тӗлте те хӑйӗн оборонине ҫирӗплетнӗ. Эпир ҫёмӗретпӗр 
вӗсене! Эпир ҫӗмӗрсе ун ҫулне татм а тухнӑ, тататпӑрах



ана! Эпир ӑна ним хӗрхенми пётерме тухнӑ,— пӗтеретпё- 
рех!»— тет С талинград  Али-паттӑрӗ В. Б ар аев  лейтенант.

М ал ал л а  ҫак  ҫырура Владимир Б араев  хӑй ҫар шкул- 
не вӗренсе пӗтерсе лейтенант ятне илни, унтан вара мин- 
взвод командирӗ пулни ҫинчен пӗлтерет. Пур тӗлте те, 
пур участокра та  вӑл  хӑйӗн паттӑрлӑхне кӑтартнӑ, кашни 
ӗҫе чун-чӗререн туса пынӑ. Ҫ авӑнпа та  ӑна командирсем те, 
боецсем те юратнӑ, ҫавӑнпах вӑл  ҫапӑҫу хирӗнче Ленин 
партийӗн ретне кӗме тивӗҫлӗ пулнӑ. «Эпё парти билетне 
ҫӑм ӑл л ӑн  мар, тивӗҫсӗр хы паланчӑкпа мар, юнпа илесшӗн 
пулнӑ,— тет вӑл ҫав ҫырурах.— Мӗншӗн тесен парти биле- 
чӗ, Ленин партийӗн билечӗ — сӑмахпа каласа  пӗтерме ҫук, 
хут ҫине ҫырса кӑтар тм а  ҫук хӑватлӑ , пӗтӗм чун-чӗрене 
вӑй-хӑват  паракан  документ, ӑна пӗтӗм чун-чӗререн парти 
ӗҫӗн тӗрӗслӗхне парӑннӑ ҫын ҫех тивӗҫлӗ, ҫӑм ӑллӑн  илнӗ 
билет пит йӳн пулӗ, эпё парти билетне юнпа илетӗп!..»

«Эпӗ чӑнах та  вӑрҫӑ умне тухрӑм. Сывӑ пултӑр аслӑ 
Тӑван ҫӗршывӑм!.. Эпӗ Тӑван  ҫӗршывшӑн ҫапӑҫнӑ вӑхӑтра 
чи м алтанах , ы вӑлӑм  телейӗшӗн, ы вӑлӑм  пек пӗтӗм ҫӗршы- 
вӑмри ачасемшӗн, тӑван  атте-аннешӗн, тӑван  атте-анне пек 
ват ҫынсен хисеплӗ патш алӑхӗш ӗн, пӗтӗм ҫывӑх туссемпе 
тантӑш семшӗн ҫапӑҫатӑп, тыткӑнри халӑхсене ирӗке кӑ- 
ларассиш ӗн юн тӑкатӑп» ,— тесе вӗҫлет вӑл  хӑй паттӑррӑн  
вилес умён ҫырнӑ ҫырӑвӗнче.

Тӗрӗс, чӗререн килекен сӑмахсем! Вӑрҫӑ вӑл  ҫынна пур 
енчен те тӗрӗслет. Б араев  фаш изм ӑн  хура вӑйӗсене хи- 
рӗҫ ҫапӑҫнӑ чух чӑтӑм лӑхпа хӑюлӑх, ҫӗнтерӳ тӑвас ӗҫре 
ҫирӗп кӑм ӑл  кӑтартрӗ. Ы вӑлӗпе, юлташӗсемпе пӗрле пӗтӗм 
чӑваш  халӑхӗ  те унӑн ятне нихҫан та  асран кӑлармӗ.

Поэт-коммунист ӗмӗтленнӗ ӗмӗт ҫитрӗ. Хӗрӗх ҫул каял- 
ла  совет халӑхӗпе унӑн мухтавлӑ ҫарӗ Тӑван  ҫӗршывӑн 
аслӑ вӑрҫинче фаш истла Германие тӗппипех ҫапса аркат- 
рӗҫ, пӗтӗм тӗнче халӑхне тискер те хаяр тӑш м анран  хӑтар- 
чӗҫ. С ахал  мар хура-шур курма тиврӗ ун чухне совет ха- 
лӑхне, пайтах ҫухату чӑтса ирттермелле пулчӗ унӑн пур- 
нӑҫпа вилӗм хушшинчи кӗрешӳре. Анчах, калам а  ҫук йы- 
вӑр пулсан та, совет халӑхӗ  х ӑраса  ӳкмерӗ, нимӗнле хӗн- 
асап умӗнче те чунпа хуҫӑлса пуҫ усмарӗ, Гитлер вӑрӑ- 
хурахӗсене ҫӗмӗрсе тӑкса аслӑ Ҫӗнтерӳ турӗ.

Пирӗн юратнӑ поэт-воин ҫак  чаплӑ куна кӗтсе илей- 
мерӗ. Ун ҫам рӑк  ӗмӗрне Сталинградш ӑн пыракан  хаяр ҫа- 
пӑҫу 1942 ҫулхи ноябрей 19-мӗшӗнче татрё. «Б араев  арӑс- 
лан пек ҫапӑҫса вилчӗ... Б ар а ев а  тӑш м ан  пули тиврӗ, ан 
чах вӑл  вилес умён: «Б араев  нихҫан та  вилмӗ!..»— тесе ик- 
виҫ сӑм ах  каласа  хӑварчӗ. Эпир, Б ар аев  взводӗнчи боец-



сем, хам ӑр командира вёлерекенсене тарӑхса, тӑш ман ҫи- 
не умлӑн-хыҫлӑн минӑсем пӑрахрӑмӑр, тӑш м ан а  Ж и рко  
текен ялтан хӑваласа  кӑларса  ятӑмӑр»,— тесе ҫырса пӗл- 
тернӗ Б араев  ҫинчен унпа пӗрле ҫапӑҫнӑ чӑваш  салтакӗ  
Н. Семенов.

Хастар чӗреллӗ поэта ырӑ кӑм ӑлп а асӑнса, ун ҫинчен 
хӑйӗн сӑмахӗсемпе ҫапла калас  килет:

Хӑй пулмин те, ячӗ пур ун,
Ячӗ пирӗнпе.
Ырӑ ят вӑл, чаплӑ ят вӑл,
Юлӗ ӗмӗре!

Кашни кун тенӗ пекех малти линире, вут-ҫулӑмра пул
сан та, вӑл чӗрене пырса тивекен, пӗтӗм кӑмӑл-туйӑм а хус- 
катакан  произведенисем ҫырас ӗмӗтпе пурӑннӑ. Ю лташ ӗ- 
сем патне янӑ ҫырӑвӗсенче вӑл чӑваш писателӗсен ӗҫӗсем- 
пе, пичетленсе тухнӑ ҫӗнӗ произведенийӗсемпе интереслен- 
нӗ. «Эхер те ҫак  вӑрҫӑран  сывах юлсан, эпӗ те пӗтӗм пул- 
тарулӑхӑм а  парса ӗмӗрлӗхе асра ю лмалли сӑвӑ кӗвӗлӗт- 
тӗм, тӗлӗнмелле калавсемпе повеҫсем ҫырса тӑван  халӑ- 
хӑм а савӑнтарӑттӑм » ,— тет Бараев  пӗр ҫырӑвӗнче.

Вӑл пирӗн хӑватлӑ сӑвӑҫчӗ, прозаикчӗ, сатирикчӗ, тй 
ван халӑхӑн  юмах-халапӗсене, юрри-такмакӗсене пухма, 
тӗпчеме ю ратакан  ҫынччӗ. К алас  сӑмахне хаяр вӑрҫа  пу
ла поэт пӗтӗмпех калам а  ӗлкӗреймерӗ. Анчах унӑн ырӑ 
сйнарӗ, ӗҫӗ-хӗлӗ, хӗрӳ патриотизмла поэзийӗ ӗмӗр-ӗмӗр чй
ваш халӑх  асӗнче пулӗ.

1970

ПУ РНА ҪА ЮРАТСА,  ПУРН АҪА МУХТАСА

(В. Урдаш ҫуралнӑранпа 50 ҫул  ҫитнӗ май)

Ҫук халь пирӗн хушйра чйвашсен паллй поэчӗ, чйваш 
халйхӗн юрйҫи Валентин Урдаш: вӑл, нумай хушй йывйр 
чирленӗ хыҫҫӑн, хӗрӗх тйхӑр ҫула ҫитеймесӗр, 1973 ҫулхи 
апрелӗн 18-мёшӗнче пирӗнтен ӗмӗрлӗхе уйрйлса кайрӗ. 
Чӗри вйхйтсйр тапма чарйнчӗ пулин те, хастар чунлӑ по
эт хййӗн чӗрӗ ҫӑлкуҫ пек тапса тйракан  илемлӗ пултару- 
лӑхӗпе, ы тарма ҫук хӳхӗм сйвви-юррисемпе яланах  пурй- 
нӗ, мӗншӗн тесен вӗсене пӗтӗм халйх пӗлет, юратса-кӑ- 
мйлласа вулать, савӑнса-хӗпӗртесе юрлать.

Валентин Андреевич Урдаш (чӑн хушамачӗ Яковлев) 
1924 ҫулхи декабрӗн 20-мӗшӗнче Тутар республикине кӗ-



рекен П ӑва  районӗнчи Раккасси  ялӗнче чухан хресчен 
килйышӗнче ҫуралнӑ. П улас поэт ялти пуҫламӑш  шкулта, 
ун хыҫҫӑн кӳрш ӗллӗ Элшелӗнчи вӑтам  ш култа вӗреннӗ, 
фаш истла Германи пирӗн Тӑван  ҫӗршыв ҫине вӑрҫӑпа  та- 
пӑнсан вара, 1941 ҫулхи декабрь уйӑхӗнче хӑй ирӗкӗпе 
фронта тухса кайнӑ. П урнӑҫпа вилӗм хушшинче хаяр кӗ- 
решӳ пынӑ ҫулсенче вӑл чылай ҫапӑҫусене хутшӑннӑ, тӑш- 
ман тылне разведкӑна  ҫӳренӗ, ҫапӑҫусенче паттӑрлӑх  кӑ- 
тартнӑш ӑн  Аслӑ Отечественнӑй вӑрҫӑн пӗрремӗш степень 
орденӗпе виҫӗ медаль илме тивӗҫлӗ пулнӑ. 1943 ҫул пуҫла- 
мӑшӗнче вӑл питӗ йывӑр аманнӑ, вӑрах  вӑхӑт  госпитальте 
выртнӑ хыҫҫӑн, пӗрремӗш группа инваличӗ пулса, тӑван  
килне таврӑннӑ. Анчах чунӗпе хуҫӑлмасть. Хусанта тухса 
тӑнӑ «Хӗрлӗ ялав»  хаҫат  редакцине ӗҫлеме вырнаҫать, 
пӗр вӑхӑт  Ч ӑваш ради о  корреспонденчӗ пулать. 1946 ҫул- 
танпа вӑл  поэт-профессионалччӗ.

Валентин Урдаш Элшелӗнчи вӑтам  шкулта вӗреннӗ 
вӑхӑтрах  сӑвӑсем ҫырнӑ, чӑваш  хаҫачӗсенче ял пурнӑҫӗ 
ҫинчен очерксемпе тӗрленчӗксем пичетленӗ, литература 
кружокне тимлӗ хутшӑннӑ, халӑх  сӑвви-юррисемпе юмахӗ- 
сене нумай пухнӑ. Вӑрҫӑ хыҫҫӑн вара  унӑн пултарулӑхӗ 
ҫултан-ҫул ҫӗкленсе пычӗ, х алӑх  ш ухӑш -кӑмӑлне тӗрлӗ ен
чен п ал ӑр такан  чӑн-чӑн илемлӗ произведенисемпе пуян- 
ланчӗ.

Вӑрҫӑ асапне, пурнӑҫри йывӑрлӑхсене пайтах чӑтса- 
тӳссе ирттернӗ поэт чун-чӗрипе ялан  ҫирӗп, хӑю ллӑ, хар- 
сӑрччӗ. Унӑн произведенийӗсенче эпир пурнӑҫ ҫине ҫутӑ 
куҫпа, ҫутӑ ш анчӑкпа пӑхнине куратпӑр. Вӗсенче вӑл 
асран кайми Тӑван  ҫӗрш ы вӑм ӑра , Коммунистсен партийӗ- 
пе хам ӑрӑн  чаплӑ сам ан ан а  ӗмӗр парӑнса пурӑнма хӗрӳл- 
лӗн чӗнчӗ, вӗсене мухтав юрри юрларӗ. А хальтен /м ар  вӑл 
хӑйӗн «Сана юратрӑм...» сӑввинче те ҫапла ҫырнӑ:

— Тӑван ҫӗршыв, сана юратрӑм 
Мӗн пӗчӗкрен, мӗн ачаран.
Пӗр саншӑн ҫеҫ юрра ш ӑратрӑм 
Чун савнӑран, чун туртнӑран.
Тӑван ҫӗршыв, сана юратрӑм 
Уссе ҫитсен, салтак пулсан.
Пӗр саншӑн ҫеҫ савса усрарӑм 
Хам ятӑма та хам чыса.

Урдаш ҫырнӑ сӑвӑсемпе поэмӑсен, очерксемпе калав- 
сен кӗнекисем ку таранччен вуннӑ ытла тухрӗҫ.

1974 ҫулта В. У рдаш ӑн Ч ӑваш  кӗнеке издательствин- 
че «Араскал» ятлӑ суйласа илнӗ сӑвӑсемпе поэмӑсен кӗне- 
ки пичетленсе тухрӗ. Ана поэт вилеё умён, хӑй йывӑр чир-



лесе выртнӑ вӑхӑтра  хатӗрлесе пачӗ. Кӗнекере аслӑ В. И. Ле- 
нинӑн вилӗмсӗр сӑнарӗпе ҫыхӑннӑ, Коммунистсен партийӗ- 
пе Тӑван ҫӗршыва мухтакан тата  фаш истла Германие хи- 
рӗҫ пынӑ вӑрҫӑ ҫинчен калакан  ҫулӑмлӑ сӑвӑсем, юрату 
юррисем пысӑк вырӑн йышӑнаҫҫӗ.

Кёнеке «Ленин ҫинчен хунӑ юрӑпа» уҫӑлать. Унта вӑл 
совет халӑхӗ хӑйӗн телейлӗ те савӑнӑҫлӑ пурнӑҫӗшӗн ас- 
лӑ Ленина вӗҫӗмсӗр тав туни ҫинчен хумханса калать:

Сан яту, аттемӗр Ленин,
Пӗтӗм халӑх чӗринче.
Тав сана, аттемӗр Ленин,
Тет паян пӗтӗм тӗнче.
Халӑха пиллерӗ Ленин 
Хӑй ӑсне, хӑй хӑватне;
Партне пнллерӗ Ленин 
Чӗринчи сӳнми вутне.
Ы рлӑх ҫунӑ, ҫӗр ҫӗнелнӗ,
Юрӑ юхнӑ кунсенче
Сам сӑнна куратпӑр, Ленин,
Халӑх кӑкӑрӗ ҫинче.

«Ильич парни», «Аслӑ Ленин», «Ильич ҫулӗпе» сӑвӑсене 
те чун-чӗрепе киленмесӗр вулама ҫук. Вӗсенче пирӗн ума пат- 
тар та ӗҫчен совет халӑхӗ Ленин ячӗпе, парти ертсе пынипе 
тунӑ чаплӑ ҫитӗнӳсем уҫҫӑн тухса тӑраҫҫӗ. Поэт ҫав ҫитӗнӳ- 
сем ҫинчен илемлӗ сӑмах хӑвачӗпе кӑм ӑл а  хускатм алла 
каласа  naivia пӗлнӗ.

Коммунистсен партийӗ коммунизм патне ҫул кӑтартса 
тата  ертсе пынипе Ч ӑваш  ҫӗршывӗ те совет самани ҫулӗ- 
сенче тӗпрен улш ӑнса ҫӗнелчӗ. Ҫак улшӑнусене сӑнлас 
шухӑшпа поэт пире колхозлӑ ял ӗҫченӗсем патне — Шур- 
шӑла, Раккассине, колхоз садне илсе ҫӳретет, анлӑ Атӑл 
хёрринчи шурӑ Ш упаш карӑн илемлӗ урамӗсемпе, унти 
чӑннипех те хастар, ӗҫчен те ырӑ кӑм ӑл л ӑ  ҫынсемпе пал- 
лаш тарать . («Хӑнасем пухать хуламӑр», «Ш уршӑл йӑмри- 
сем», «Пирӗн ял садӗнче», «Мухтар мучи ачисем», «Ма чи- 
пер-ши ферма хӗрӗ?», «Ш упаш карӑн лӑпкӑ каҫӗсем» т. ыт. 
те.) Вёсен п архатарлӑ  ӗҫӗсене, ытарайми сӑнӗсене курса, 
поэт чӗринчен вӗҫӗ-хӗррисӗр савса ю ратм а чӗнекен, шу- 
хӑш -кӑм ӑла  ҫӗклентерекен, чӑн-чӑн гр аж данл а  лирика тап- 
са тӑракан  манӑҫми сӑвӑ-юрӑсем шӑранса тухаҫҫӗ:

Ҫунат хушассӑм кнлет,
Ш ӑпчӑк пулассӑм килет,
Садран сада ҫӳре-ҫӳре,
Ю рӑ юрлассӑм килет.
Атӑл пулассӑм килет,
Тинӗс пулассӑм кнлет,
Хам чӗреме, хам хӑвата 
Ҫӗршыва парас килет.



Ҫунат хушассӑм килет,
Вӗҫсе каяссӑм килет.
Уйӑх ҫине, ҫӑлтӑр ҫине 
Ҫитсе курассӑм килет.

Тӑван  ҫӗршывӑн аслӑ вӑрҫи вут-ҫулӑмӗ витӗр паттӑр- 
рӑн утса тухнӑ поэт, ҫав вӑхӑта аса илсе миршӗн кӗрешме 
чӗнекен хӗрӳллӗ сӑвӑсем те нумай ҫырчӗ. Акӑ мёнле к а 
лать  вӑл хӑй ҫинчен «Ю рӑпа» сӑвӑра:

Ю рӑпа вута-шыва эп кӗтӗм,
Ю рӑпа ҫӗнтертӗм вилӗме.
Ю рӑпа атте килне эп килтӗм,
Ю рӑпа ҫӗклерӗм килӗме.

В. У рдаш ӑн лирикӑллӑ геройӗ — Совет ҫӗршывӗн таса 
та  ҫутӑ чунлӑ гражданинӗ, тӑван  халӑхӑн  ш анчӑклӑ ывӑлӗ, 
харсӑр  салтакӗ. Аҫта кӑна ҫитмен, мӗн кӑна курман ҫав 
алла пӑш ал тытса ҫапӑҫнӑ чӑваш ҫамрӑкӗ! Ҫапӑҫу хирне 
тухса кайнӑ чух вӑл  пӗтӗм ялйышпа аш ш ӗ-амӑш ӗ умӗнче 
Тӑван  ҫӗрш ы вӑмӑра паттӑррӑн  хӳтӗлеме тупа тӑвать. Вӑр- 
ҫӑн вӑрӑм  та  тертлӗ ҫулӗ ҫинче вӑл темӗн те тӳсет, теми- 
ҫе хут аманать , ҫапах та тӑш м ана пурпӗр аркатса тӑкас 
ш анчӑка ҫухатмасть, куллен-кун чун хавалӗпе ҫирӗплен- 
се, вӑй илсе пырать.

«Ҫ улӑмлӑ ҫулсем» ярӑмри сӑвӑсенче поэтӑн вӑрҫӑ вӑ- 
хӑтӗнче паттӑр  кунҫулӗ, халӑхӑн  фронтпа тылри мухтавлӑ 
ӗҫӗ-хӗлӗ туллин палӑрса  тӑрать. «Вӑрсӑ мённе туссем-йыш- 
сем, ан манӑр... Миршӗн мирпе тухмаш кӑн алӑ парӑр»,— 
тет вӑл  «Ан манӑр!» сӑвӑра.

«П урнӑҫа юратса эпӗ кайрӑм  вӑрҫа...» Ҫак сӑмахсемпе 
пуҫлать поэт хӑйӗн «П урӑнас килет» поэмине. Вӑрҫӑ ҫу- 
лӗсем вӑрӑм  та тертлӗ пулчӗҫ. Анчах совет салтакӗ  рейх
стаг ҫине ҫӗнтерӳ ялавӗ  ҫакичченех урса кайнӑ тӑш м анпа 
хаяррӑн  ҫапӑҫрӗ, ҫёнтерӳ ш анчӑкӗ ӑна нумай-нумай ҫапӑ- 
ҫусенче иксӗлми хӑват  парса тӑчӗ:

Эп ҫӳрерӗм вутра,
Эп ҫӳрерӗм ютра,
Тӑшмансем умӗнче,

Тӑшмансем хыҫӗнче...
Эп юрларӑм юрра,
Пурнӑҫ патӑм юрра 
Сӗм вӑрман варринче,

Ҫапӑҫу хирӗнче,—

тет Валентин Урдаш, вӑрҫӑ ҫулӗсенче хӑй тӳсни-курнисе- 
не аса илсе. П оэм ӑра , поэтӑн чылай сӑввисенчи пекех, них- 
ҫан сӳнми патриотизм туйӑмӗ, пурнӑҫа ытарайми юратни 
тӗп вырӑн йыш ӑнать.



« й ӑх р ан  йӑха» поэмӑри геройсем — сӑпайлӑ, ырӑ кӑ- 
мӑллӑ, ӗҫе ю ратакан  ял ҫыннисем. Вӗсем вӑрҫӑ ҫулӗсенчи 
йывӑрлӑхсене чӑтӑмлӑн тӳссе ирттереҫҫӗ, аслӑ ҫӗнтерӳ 
ячӗпе ҫӗрне-кунне пӗлмесӗр ӗҫлеҫҫӗ, кӗрешеҫҫӗ. Аҫусен пат- 
тӑрлӑхӗ, аннӳсен ҫирӗплӗхӗ йӑхран йӑха куҫтӑр, анчах аҫу- 
па вӗлернӗ вӑрҫӑ, аннӳне ҫунтарнӑ хурлӑх тек нихҫан та 
ан килтӗр. Акӑ мӗнле шухӑш витӗмлӗн тапса тӑрать  ҫак 
пысӑках мар поэмӑра.

Валентин Урдаш пултарулӑхӗнче, ҫавӑн пекех «Арас- 
кал» кӗнекере те, юрату лирики паллӑ вырӑн йышӑнать. 
Кам пӗлмест пулӗ унӑн «К алаймарӑм», «Ма чипер-ши ф ер
ма хӗрӗ?», «Ю ратмасӑр ан уҫ кантӑкна», «Эп ирхи куна 
каҫ турӑм...», «Ш упаш кар саламӗ», «Укӑлча умӗнче», «Ту- 
хӑҫран  хӑпарсан  шурӑмпуҫ», «Кам-ши, кам-ши?», «Тӗнче- 
ре пӗр эсӗ пулнӑран» т. ыт. нумай-нумай сӑвви-юррисене! 
Вӗсенче паянхи пурнӑҫ илемӗ, ку чухнехи ҫамрӑксен таса 
та ҫутӑ ӗмӗт-шухӑшӗ, туслӑхӗпе ю ратӑвӗ чуна тытса ил- 
мелле ш ӑранса тӑрать.

Тӑван литературӑпа искусствӑна халӑх  хушшинче про- 
пагандӑлас тӗлӗшпе те Валентин Урдаш пайтах вӑй хурса 
ӗҫлетчӗ. Чӑнах  та, ӑҫта кӑна ҫитмерӗ-ши вӑл! Час-часах 
чӑваш писателӗсемпе пӗрле е пӗчченех колхозсемпе сов- 
хозсене, шефа илнӗ хуҫалӑхсене тухса ҫӳретчӗ, вулакансен 
конференцийӗсемпе литература каҫӗсем ирттеретчӗ, хӑйӗн 
сӑввисене х алӑх  умӗнче ҫӗкленсе, хавхаланса вуласа па- 
ратчӗ. Ҫавна шута илсе, 1970 ҫулта ӑна С С С Р культура 
министерствипе культура работникӗсен, профсоюзӑн Ыен- 
тральнӑй Комитечӗ «Отличник культурного шефства над 
селом» значокпа та наградӑланӑччӗ.

Тӑван  ҫӗршывпа пирӗн вӑхӑтри хӗвеллӗ самана ҫинчен 
пайтах сӑвӑ-юрӑ, поэмӑсем, калавсемпе очерксем ҫырчӗ 
кирек хӑҫан та ҫутӑ ёмӗт-шухӑшпа хавхаланса пурӑннӑ 
Валентин Урдаш.

Х алӑхран эп илтӗм вӑйӑма,
Х алӑхран вӗрентӗм пурӑнма,
Халӑх пек илемлӗ пурӑнма 
Ёҫӗмре паратӑп чунӑма,—

тенӗ вӑл «Пурнӑҫран ы тла саватӑп» сӑввинче. Ҫ апла поэт 
чӑнахах  та чӑваш  литературинче пӗтӗм чунне, пӗтӗм пул- 
тарулӑхне парса ӗҫлерӗ, тӑван х алӑхӑм ӑрӑн  кӑмӑлне ҫӗк- 
лентерекен, пурнӑҫа хӗрӳллӗн ю ратма чӗнекен илемлӗ про- 
изведенисем сахал  мар парнелесе хӑварчӗ.



ПИ САТ ЕЛ Ь,  Х У Д О Ж Н И К

(Г. Д .  Х арлам пьев  ҫуралнӑранпа 70 ҫул  ҫитнӗ май)

Герасим Дмитриевич Харлампьев художник вулакан- 
сем. умне чи малтанах  хӑйӗн хаҫат-журналсенче пичетлен- 
нӗ ӳкерчӗкӗсемпе, нумай тӗслӗ сӑрсемпе илемлетсе кӑлар- 
нӑ чӑваш  писателӗсен кӗнекисемпе тухрӗ. М ускаври ху
дожество техникумӗнчен вӗренсе тухсан, вӑл  чылай вӑхӑт 
Ч ӑваш  кӗнеке издательствинче художникра ӗҫлерӗ. Ҫав 
вӑх ӑтр ах  чӑваш  художникӗсен произведенийӗсем ҫинчен 
статьясем ҫырчӗ, илемлӗ ӳкерчӗксем тума вӗренекенсем 
валли  «Ҫ ам рӑк  художник» ятлӑ кӗнеке ҫырса кӑларчӗ. 
Ку кӗнеке пӗрремӗш хут 1939 ҫулта тухрӗ, каярахпа, ҫам- 
рӑк  художниксем ыйтнипе, 1948 ҫулта ӑна тепӗр хут пичет- 
лесе к ӑ л а р м ал л а  пулчӗ.

1942— 1945 ҫулсенче Г. Харлампьев Тӑван  ҫӗршывӑн 
аслӑ вӑрҫинче пулчӗ. Вӑрҫӑ хыҫҫӑнхи ҫулсенче вӑл «Ҫам- 
рӑк  коммунист» хаҫат редакцийӗнче, Ч ӑваш  художникӗсен 
Союзӗн правлени председателӗнче, художество галерейин 
директорӗнче ӗҫлерӗ.

Пуринчен ытла Герасим Дмитриевич художник хӑйӗн 
пултарулӑхне Ч ӑваш  кёнеке издательстви кӑлар акан  кӗне- 
кесене илемлетес ӗҫре палӑртрӗ. Куҫ умӗнчех, акӑ, вӑл 
илемлетнӗ К- И вановӑн  «Нарспи» поэмийӗ, И ван Ивникӗн 
«Телей ҫулӗ» юмахӗ, В. Алентейӗн «Пирӗн кил» кӗнеки, е 
т ата  Харлампьев хӑй ҫырнӑ «Тӑрна ташши», «Пӗчӗкҫеҫ 
юмахсем», «Илемлӗ ир», «Ю рату вилӗмсӗр» кӗнекесем. Ку 
кӗнекесене Г. Х арлампьев нумай тӗслӗ сӑрсемпе илемлетрӗ.

Г. Х арлампьев кӗнекесем валли кӑна мар, хамӑр Чӑ- 
ваш  ҫӗршывӗн илемӗпе пуянлӑхне кӑтар такан  уйрӑм ӳкер- 
чӗксем те чылай турӗ, вӗсене те выставкӑсенче кӑтартрӗ. 
Акӑ, сӑмахран: «Ҫуркунне», «Ешӗл вӑрман», «Кӳлӗ хёр- 
рпнче», «Анлӑ Атӑл», «Пӑшисем», «Ш ӑпчӑксем» тата  ытти те.

1940 ҫултанпа Харлампьев С СС Р художникӗсен Союзӗн 
членӗ. Халӗ 70 ҫула ҫитрӗ пулсан та, ҫам рӑк  хастарлӑхпа 
ӗҫлет-ха, хӑйӗн ӑсталӑхне ӳстерсех пырать, тӑван  халӑхӑн  
ӗҫне-хӗлне, пурнӑҫне тӗрӗс кӑтартса  панӑ ӳкерчӗксем тума 
тӑрӑш ать . Ҫав вӑхӑтрах  фабрик-заводсенче, колхозсенче, 
шкулсенче пулать, унта тӗлпулусем ирттерет, ҫапла вара 
тӑван  литературӑпа  искусствӑна пропагандӑлас  ӗҫе ак- 
тивлӑ хутшӑнать.

С ӑм ах  май эпё кунта вӑл тунӑ пӗр ӗҫ ҫинчен кӑна к а л а 
са паратӑп. Г. Харлампьев, Аслӑ Отечественнӑй вӑрҫӑра



хӑй те пулнӑскер, нумай ҫул хушши чӑваш писателӗсем 
иртнӗ вӑрҫӑра  тӑш манпа мӗнле ҫапӑҫни ҫинчен тӗрлӗрен 
материалсем, документсем пухрӗ. Ҫав материалсем вара  
ӑна «Аслӑ Отечественнӑй вӑрҫӑ вӑхӑтӗнчи чӑваш л и тер а
туры» ятлӑ пысӑк выставка тума май пачӗ. Чы лай ҫӗрте 
кӑтартрӗ Харлампьев ку выставкӑна. Унта фронтра. пул- 
нӑ писательсем те ҫӳрерӗҫ, выставка курма пынӑ ҫын- 
семпе тӗлпулусем ирттерчӗҫ.

Герасим Харлампьев халь художник кӑна мар, вал 
пултаруллӑ писатель те. Л итература ӗҫне вӑл Аслӑ Оте- 
чественнӑй вӑрҫӑ хыҫҫӑн тытӑнчӗ. Унӑн чи малтанхи про- 
изведенийӗ,— «М арфа» ятлӑ пӗр пайлӑ пьеса,— 1946 ҫулта 
«Ялав» ж урналта  пичетленсе тухнӑччӗ вӑл, Х арлампьева 
драматургие ҫул кӑтартрӗ темелле. Кӗҫех вӑл ҫырнӑ «Ҫур- 
хи кӗвӗсем» ятлӑ комедие Чӑваш  государство академи 
театрӗ лартрӗ. Анӑҫлӑ пулнӑ спектакль Х арлампьева пьеса- 
сем тата  ҫырма хавхалантарчӗ, вӑл вара  ытти ҫулсенче 
«Пӗр колхозра», «Ю рату вилӗмсӗр», «Ю лашки тӗлпулу», 
«К ӑмӑл  уҫӑлсан» пьесӑсем ҫырчӗ. «Пёр колхозра» пьеса 
республикӑри конкурсра 1-мӗш преми илме тивӗҫлӗ пулчӗ, 
ыттисене Ч ӑваш  академи театрӗ спектакльсем лартса  
кӑтартрӗ.

«Ҫурхи кӗвӗсем» спектакле те куракансем ю ратсах 
пӑхрӗҫ. Кун ҫинчен драматургсемпе писательсем хамӑр 
республика хаҫачӗсемпе журналӗсенче ҫырчӗҫ. Ҫак хыпар 
кӳршӗри республикӑсене те ҫитрӗ. Вӑхӑт нумай та ирт- 
мерӗ, «Ҫурхи кӗвӗсем» комедие Тутар республикинче ту
тар л а  куҫарса Альметьевскри театрта лартрӗҫ.

«Ю рату вилӗмсӗр» д р ам а  тата  инҫетерех кайрӗ: ӑна
У краинӑра Владимир-Волынск театрӗ лартрӗ. Кунтан 
Харлампьева ҫапла пӗлтерчӗҫ: «Сирӗн «Вилӗмсӗр юратӑ- 
ва» Украина ҫыннисем чун-чӗререн юратса пӑхаҫҫӗ. Ҫа-' 
вӑн пек пьесӑсем пирӗн пата тата  ярса парӑр».

Тӗлӗнмелли ҫук. Мӗншӗн тесен «Ю рату вилӗмсӗр» пье- 
сӑра Герасим Харлампьев сӑнарсене питӗ витӗмлӗ кӑтарт- 
са пачӗ.

Пьесӑри событисем Аслӑ Отечественнӑй вӑрҫӑ вӑхӑтӗн- 
че пулса иртеҫҫӗ. Кунта таса чун-чӗреллӗ ҫынсемпе су- 
тӑнчӑксем хушшинче мёнле тытӑҫу пулнине кӑтартса  п а 
на.. П аллах , кун пек ты тӑҫӑва спектакле куракан  лӑпкӑн  
пӑхса лараймасть , ҫавӑнпа театртан вӑл тарӑн  шухӑшпа 
тухса каять. Д рам атургӑн , театрӑн тӗллевӗ — ҫавӑ. Куна 
Герасим Харлампьев пысӑк ӑсталӑхпа пурнӑҫларӗ.

Герасим Харлампьев пьесӑсем кӑна мар, калавсем  те, 
повеҫсем те нумай ҫырчӗ. Вӗсене Чӑваш  кӗнеке издатель-



стви кӗнекесем туса пичетлесе кӑларчё. Ҫ ак кӗнекесенчен 
уйрӑм ах «Тӑрна ташши», «Илемлӗ ир», «П алю к мучи кӗ- 
неки», «Утарта», «Й ӑлтӑр  ҫӑлкуҫ» ятлисем вулакансемшӗн 
чи юратнӑ кӗнекесем пулчӗҫ. Ахальтен мар ку кӗнекесене 
вы рӑсла  куҫарса М ускавра, украинла куҫарса Киевра, 
туркменла куҫарса А ш хабадра  тата  ытти республикӑсенче 
те пичетлесе кӑларчӗҫ.

Герасим Х арлампьев иртнӗ ҫулсенче ҫутҫанталӑк ҫин- 
чен калавсем  нумай ҫырчӗ. Вулакансем ку калавсене те 
юратрӗҫ, критиксем те ырларӗҫ. Астӑватӑп, 1972 ҫул Ху- 
санта Р С Ф С Р  писателӗсен Союзӗн правленийӗ пысӑк лару 
ирттерчӗ. Ҫ ак л арура  вырӑссен паллӑ писательници М ария 
П ри леж аева  Х арлампьевӑн ҫутҫанталӑк ҫинчен ҫырнӑ кала- 
вӗсене пысӑк хак  парса ырларӗ.

Герасим Х арлампьевӑн пултарулӑхӗнче «Илемлӗ ир» 
повесть сам аях  пысӑк вырӑн йышӑнчӗ. 1969 ҫулта М ус
кавра  ку повесть те пичетленсе тухрӗ. Анчах вӑл ҫутҫан- 
т ал ӑ к  ҫинчен мар, историпе революци ҫинчен, ҫавӑнпа^ ку 
повеҫе «Л итературная газета» Ленин ҫинчен ҫырнӑ кӗне- 
кесем шутне кӗртсе мухтарӗ.

Революци, Ленин ҫинчен ҫырасси писательшӗн пачах 
та  ҫӑм ӑл  ӗҫ мар. Нумай вулам алла ,  архиври материалсем- 
пе тӗплӗн п ал л аш м ал ла .  Ҫ апла ӗҫлерӗ ку повеҫе ҫырнӑ чух 
Х арлампьев та.

Эпӗ вӑл вӑхӑтра  Л енинградра  пурӑнаттӑхк Герасим 
Х арлампьев ман пата Октябрь революцийӗ вӑхӑтӗнче Пи- 
тёр мёнлерех пулни ҫинчен архиври документсене тупса 
ҫырса пӗлтерме ы йтрӗ .Т усӑм а п у л ӑ ш а с тесе, эпё, чӑнах та, 
архивра нумай ӗҫлерӗм, вӑл мён ыитнине пётӗмпех ҫырса 
пёлтертём. «И лем лё ир» паха кёнеке пулнӑшӑн халь ту- 
сӑм па пёрле эпё те савӑнатӑп . u

Герасим Х арлампьевӑн  кунҫул утти ҫӑм ӑл  пулман. Элек 
ранонёнчи Мӑн Тукташ ялёнче 1913 ҫулхи февралей 25- 
мӗшӗнче чухӑн хресчен килиышӗнче ҫуралнӑ вӑл. С акӑр 
ҫулта чухнех аш ш ӗ-амӑш ӗ вилсен, хӑр-тӑлӑха  юлнӑ, ҫа- 
вӑнпа кӗтӳҫ те пулма тивнӗ ун, ӳсерехпе столярта та, ти-
мӗрҫре те ӗҫленӗ... „

Герасим Дмитриевич Х арлампьев 70 ҫул тултарче. Халь 
вӑл ӑста художник, пал.лӑ писатель. Ҫулӗпе ҫам р ӑк  мар пу- 
лнн т с — ялан стройра. Ҫӗнӗрен ҫӗнӗ картинӑсем ӳкерес, 
калавсем, повеҫсем, гтьссӑсем ҫырас ӗмӗт иысӑк ун.

1983



Х И С Е П Л Ӗ  У Ч И Т Е Л Е  АСАНСА

(М. Я. Сироткин ҫуралнӑранпа 70 ҫул  тултарнӑ май)

П аллӑ ученӑй, педагог тата  литературовед М ихаил 
Яковлевич Сироткин 1908 ҫулхи ноябрӗн 8-мӗшӗнче Сӗн- 
тёрвӑрри районёнчи А наткас ялӗнче чухӑн хресчен ҫем- 
йинче ҫуралнӑ. Халь ку ял ҫук ӗнтӗ, Ҫӗнӗ Ш упаш кар вар- 
рине кӗрсе юлса хулана куҫрӗ.

«Пирӗн ҫемьере сакӑр  ача пулнӑ, вӗсенчен тӑваттӑш ӗ, 
ҫав шутрах эпё те, учителе тухрӑм ӑр»,— тетчӗ вӑл. Ялти 
пуҫламӑш шкулпа Сӗнтӗрвӑрринче иккӗмӗш сыпӑклӑ шкул- 
тан тата педагогика курсӗнчен вӗренсе тухнӑ хыҫҫӑн М и
хаил Яковлевич пӗр вӑхӑт  Ш упашкар районӗнчи М ӑн Чӑ- 
кӑрти пуҫламӑш  ш култа ӗҫленӗ, 1930— 1934 ҫулсенче Ш у
пашкарти педагогика институтӗнче вӗреннӗ. Унтан вӗрен- 
се тухнӑ чухне вӑл «К. В. Иванов пултарулӑхӗ» темӑпа 
диплом ӗҫӗ ҫырать, ӑна п ахаласа  йышӑннӑ май патш алӑх 
комиссийӗ уйрӑм кӗнекепе пичетлесе к ӑлар м а  сӗнет. 1937 
ҫулччен М. Я. Сироткин Ч ӑваш  А ССР Ҫутӗҫ комиссариа- 
чӗн инспектор-методисчӗ пулнӑ.

Унпа хӑйӗнпе эпӗ Тӑван ҫӗршывӑн аслӑ вӑрҫи умӗнхи 
ҫулсенче паллашнӑччӗ. Ун чухне вӑл Ш упаш карти педагоги
ка училищинче вырӑс чӗлхипе литературине вӗренетчӗ, ҫав 
вӑхӑтрах  вӗренӳ пай пуҫлӑхӗччӗ, Чӑваш  А С С Р Министр- 
сен Совечӗ ҫумӗнчи наука тӗпчев институчӗн ученӑй секре- 
тарӗпе наука сотрудникӗн ӗҫӗсене те туса пыратчӗ. Ҫав 
ҫулсенче вӑл чӑваш  шкулӗсем валли тӑван  литературӑпа 
темиҫе учебник, вулав урокӗсем ирттермелли кӗнеке, мето- 
дикӑлла  кӑтартусем ҫырса кӑларчӗ. Вӗсене кӗнеке изда- 
тельствине тӑратиччен пединститутра чӑваш  чӗлхипе л и 
тература уйрӑмӗсенче вӗренекен студентсене е вӑтам  шкул- 
сенче ӗҫлекен учительсене вулама паратчӗ, кайран вара 
вёсен канашӗсене шута илсе, ҫӗнӗрен тӗплӗ пӑхса тухатчӗ. 

М. Я. Сироткин вӗсене вӑрҫӑччен те, вӑрҫӑ хыҫҫӑн та час-ча
сах юсаса-ҫӗнетсе тӑчӗ. Ч ӑваш  шкулӗсенче ҫав кӗнекесемпе 
нумай ҫул хушши усӑ курчӗҫ. У йрӑмах вӑл чӑваш  шку- 
лӗнче вырӑс чӗлхине вӗрентмелли методикӑна лайӑхлатса  
ҫитерес тӗлӗшпе нумай ӗҫлерӗ. Ку ыйтупа вӑл вӑрҫӑ хыҫ- 
ҫӑн «Вырӑс чӗлхине чӑваш  шкулӗнче вӗрентмелли меслет- 
сем» ятлӑ наука ӗҫӗ те ҫырса кӑларчӗ. Уншӑн ӑна 1950 
ҫулта педагогика наукисен кандидачё ятне пачёҫ.

Тӑван ҫӗршывӑн аслӑ вӑрҫи ҫулӗсенче М. Я. Сироткин 
фаш истла вӑрӑ-хурахсене хирӗҫ алла хӗҫпӑшал тытса ҫа- 
пӑҫнӑ, салтаксене политикӑлла воспитани парас тӗлӗшпе



пайтах вӑй хурса тӑраш нӑ. Вӑл 1942 ҫул Кӑнтӑр-Хӗвел- 
анӑҫпа С талинград  фрончӗсенче, 1943— 1944 ҫулсенче— 
Л енинград  фронтӗнче, унтан — 3-мӗш П рибалтика фрон- 
тӗнче политработник пулса ҫапӑҫнӑ, икӗ хут аманнӑ пу- 
лин те, стройрах юлнӑ. Нимӗҫ фашисчӗсене хирӗҫ ҫапӑҫнӑ 
ҫулсенче паттӑрлӑх  кӑтартнӑш ӑн  ӑна Хӗрлӗ Ҫ ӑлтӑр  орденӗ- 
пе, тӑватӑ  медальпе наградӑланӑ .

Фронтран таврӑнсан, М. Я. Сироткин каллех  пединсти- 
тутра ӗҫлет: малтан  — аслӑ преподаватель, унтан доцент, 
профессор, каф едра  пуҫлӑхӗ пулать, 1967 ҫултан пуҫласа 
мӗн виличченех И. Н. Ульянов ячӗпе хисепленекен Чӑваш  
патш алӑх  университетӗнче чӑваш  чӗлхипе литература ка- 
федрин пуҫлӑхӗнче ӗҫлет.

В ӑрҫӑ хыҫҫӑнхи ҫулсенче М. Я. Сироткин чӑваш  лите- 
ратурин историне тата  халӑх  сӑмахлӑхне тӗпчес енӗпе, 
учебниксемпе хрестоматисем ҫырса кӑлар ас  ӗҫре к алам а  
ҫук пысӑк ҫитӗнӳсем турӗ. 1948 ҫулта вӑл  «Очерки дорево
люционной чувашской литературы» ятлӑ пысӑк монографи 
пичетлесе кӑларчӗ . Кунта вӑл халӑхӑн  ҫырулӑхӗпе илем- 
лӗ литератури мӗнле пуҫланса кайнине тата  чӑвашсен 
малтанхи писателӗсен пултарулӑхне тӗплӗн тишкерет. Уй- 
рӑм ах  М. Федоров, И. Яковлев, Тайӑр  Тимккп, К. Иванов 
произведенийӗсене пӗрремӗш хут тӗрӗс хакланине кӑтартса 
хӑварас  килет. 1951 ҫулта вӑл «Революцичченхи чӑваш 
литературин хрестоматийӗ» ятлӑ кӗнекене хатӗрлесе кӑла- 
рать. Ҫ ак кӗнекесем пирӗн учительсемпе студентсемшӗн, 
ҫавӑн  пекех тӑван  литературӑна ю ратакансемш ӗн те, пи
тё кирлӗ те усӑллӑ пулчӗҫ.

1952— 1954 ҫулсенче М. Я- Сироткин С С С Р Наукӑсен 
академийӗн тӗнче литератури институчӗн докторантуринче 
вӗренчӗ. Ҫав вӑхӑтра  вӑл  филологи наукисен докторӗ ятне 
илме «Очерки истории чувашской советской литературы» 
тем ӑпа диссертаци ҫырчӗ, ӑна 1955 ҫулта ӑнӑҫлӑ  хӳтӗле- 
рӗ. Ку пысӑк ӗҫ 1956 ҫулта уйрӑм кӗнекепе ҫапӑнса тух- 
сан, пирӗн кӳршӗ халӑхсен литература тӗпчевҫисем 
Н. И. Черапкин, В. К- Ким т. ыт. те ӑна пысӑк хак  парса 
ырларӗҫ.

Асӑннӑ ӗҫре паллӑ ученӑй чйваш совет литератури ата- 
ланӑвӗн тапхӑрӗсене тӗплӗ тишкернӗ. Ҫеҫпӗл Мишшин, 
Николай Шелепин, Ҫемен Элкерӗн, Петӗр Хусанкайӑн, 
Ухсай Яккӑвӗн пултарулӑхне лайӑх  кӑтартса  панӑ. Вёсен 
произведенийӗсем ҫинчен вӑл уйрӑм статьясем те чылай 
ҫырчӗ. Хӑйӗн кашни статйинчех ученӑй литературӑна х а 
лах  пурнӑҫӗпе ҫы хӑнтарм а тӑрӑш атчӗ, критикӑра наукӑл- 
лӑ принципа ҫирӗп тытса пыратчӗ. Ҫ авӑнпа та  унӑн чӑваш



писателӗсен пултарулӑхне тишкернё тёпчев ӗҫёсем яланах 
вулакансене хавхалантараҫҫӗ, халӑхӑн ӑс-хакӑл культу
рны пуянлӑхне ӳстерме пулӑшаҫҫӗ.

Революцичченхи тата  совет тапхӑрӗнчи чӑваш литера- 
турин ыйтӑвӗсем тӑрӑх  вӑл пӗтӗмпе утм ӑла яхӑн наука 
ӗҫӗ ҫырнӑ. Ҫ ам рӑк  авторсен алҫырӑвӗсене тишкерсе хак 
панӑ рецензисем тата  та  нумай. Вӗсем пурте чӑваш лите- 
ратуроведенийӗпе критикин жанрне аталан тарас  ӗҫре пал- 
лӑ вырӑн йышӑнаҫҫӗ.

М. я. Сироткин чӑваш литературные тӗпченӗ хуш ӑрах 
вулакансене вырӑс литератури классикӗсен, ытти ҫӗршыв- 
сенчи писательсен произведенийӗсемпе ҫывӑххӑн паллаш - 
тарас  енӗпе те пайтах тӑрӑшрӗ. Вӑл чӑваш ла та, вырӑсла 
та А. Чехов, М. Салтыков-Щ едрин, М. Горький, В. М а я 
ковский, А. Барбюс, Р. Роллан, В. Белинский, Н. Д о б р о 
любов т. ыт. писательсен пултарулӑхӗ ҫинчен, «Н. А. Н е
красов тата  чӑваш поэзийё», «А. С. Пушкин тата  чӑваш 
литератури», «М. Горький тата  чӑваш писателӗсем» ятлӑ 
пысӑк статьясем ҫырчӗ.

Ҫав вӑхӑтрах  паллӑ ученӑй вырӑс классикӗсен произ- 
веденийӗсене чӑваш ла, чӑваш писателӗсен произведенийӗ- 
сене вы рӑсла куҫарас тӗлӗшпе те нумай ӗҫлерӗ. Н. Ваҫанк- 
капа пӗрле вӑл А. Пушкинӑн «Капитан хӗрӗ» повеҫне чӑ- 
ваш ла куҫарчӗ, М. Федоровӑн «Арҫури» балладине, И. Тӑх- 
тин «Ыт-тӗкел» калавне, М. Акимовӑн «Шӳт туни» тата  
«Тӗлӗнмелле» памфлечӗсене, И. Яковлевӑн ача-пӑча в а л 
ли ҫырнӑ калавӗсене вырӑсла куҫарчӗ.

М ихаил Яковлевич халӑх  сӑмахлӑхне пухас тата  ӑна 
тӗпчес ӗҫсене чылай ҫул ӑнӑҫлӑ туса пычӗ. В ы рӑсла ҫыр- 
нӑ «Чувашский фольклор» кӗнекинче, сӑмахран, вӑл  чӑ- 
ваш  халӑх  сӑмахлӑхӗнчи тӗп темӑсене ҫутатса парать, 
чӑвашсен йӑла-йӗркепе ҫыхӑннӑ поэзине пӑхса тухать, ӗҫ 
юррисемпе ваттисен сӑмахӗсене, сутмалли юмахсене, исто- 
риллӗ халапсемпе юрӑсене, совет саманинчи халӑх  поэзи- 
йӗн уйрӑмлӑхӗсене анлӑн  тӗпчет. Кунпа пӗрлех, унӑн «Чй
ваш  халап-юмахӗсем», «Ленин ҫинчен хунӑ чӑваш  халӑхӗн 
юррисемпе калавӗсем» статйисем те хам ӑр  фольклора тиш- 
керес ӗҫре паллӑ вырӑн йышӑнса тӑраҫҫӗ.

1970 ҫулхи декабрӗн 20-мӗшӗнче чӑваш халӑхӗн паллӑ 
ученӑйӗ, пирӗн юратнӑ вӗрентекенӗмӗр вӑрах  хушӑ йывӑр 
чирленӗ хыҫҫӑн, пирӗнтен яланлӑхах  уйрӑлса кайрӗ. Ун 
вилёмӗ чӑваш халӑхӗшӗн пысӑк ҫухату пулчӗ.

— М ихаил Яковлевич Сироткин чӑваш наци наукин 
никӗсне хывнӑ ҫынсенчен пӗри пулнӑ,— терё С. Ф. Сайкин 
профессор хурлӑхлӑ митингра.— Унӑн пурнӑҫӗпе ӗҫӗсем



пирёншӗн яланах  паха тӗслӗх пулӗҫ, унӑн сӑнарӗ пире 
наука ӗҫӗсенче х авхалантарса  пырӗ. Тӑван  халӑх  ӗҫӗшӗн, 
унӑн наукине атал ан тар ас  тесе, вӑл  пурнӑҫне, вӑйне шел- 
лемерӗ. Хӑйӗн пултарулӑхӗпе тата  таланчӗпе вӑл -чан- 
чан х алӑх  ученӑйӗ мӗнле пулмаллине лайӑх  кӑтарт- 
са пачӗ.

Ҫ ак хурлӑхлӑ митинграх И. Н. Ульянов ячӗпе хисепле- 
некен Чӑваш  патш алӑх университетӗнчи мӗнпур студент- 
сен ячӗпе О льга Васильева студентка ҫапла каларӗ:

— Ю ратнӑ аттемӗр-учителӗмӗр, сирӗн ятӑр а  — ватти- 
сем те, ҫамрӑккисем  те — преподаватель-и, ученӑй-и вӑл 
е студент, учитель-и е шкул ачи — пурте ырӑпа, ӑш ш ӑн 
асӑнаҫҫӗ. Эсир вуланӑ лекцисене эпир яланах  хумханса, 
Сирӗн кашни сӑм ах ӑр а  сы влам а чарӑнса итленӗ... Эсир 
пире кирек хӑҫан та  тӑван  халӑх  ырлӑхӗшӗн вӑя хӗрхен- 
месӗр кӗрешме, халӑха  хисеплеме, унӑн культурине атал ан 
тарас ӗҫе хастар хутш ӑнма, унӑн литературипе чӗлхине 
ю ратма тата  упрама вӗрентрӗр...

М. Я. Сироткинӑн наукӑри ырми-канми ӗҫне унӑн вӗ- 
ренекенӗсем лайӑх  пӗлеҫҫӗ. Вӗсем ученӑй недагогикӑпа 
наука кадрӗсем вӗрентсе хатӗрлес тӗлӗшпе калам а  ҫук пы
сйк вӑй хуни ҫинчен ӑш ш ӑн аса илсе каласа  параҫҫӗ. 
Чӑнах  та, пирӗн республикӑри аслӑ тата  пӗтӗмӗшле пӗлӳ 
паракан  вӑтам  шкулсенче, наукӑпа тӗпчев учрежденийӗ- 
сенче вӑл вӗрентсе хатӗрленӗ ҫынсем ҫӗршерӗн ӗҫлеҫҫӗ, 
вӗсенчен чылайӑш ӗ халӗ хӑйсем те пысӑк тавракурӑм лӑ 
тӗпчевҫӗсем пулса тӑчӗҫ.

М ихаил Яковлевичӑн вӗренекенӗ, филологи наукисен 
кандидачӗ В. Я. Канюков критик-литературовед хӑйӗн учи- 
телӗ ҫинчен ҫырнӑ «Ялти ватӑ» статьяра ҫапла  аса илни 
пур: « К аф едрӑра  ӗҫлекенсене, пире, ҫам р ӑк ла  пурнӑҫа 
хӑнӑхтарса  ҫын турӗ. Темӗнле, чӑваш ла, ялтилле ӑса  вӗ- 
рентсе калаҫатчӗ. Ятлассине те йӑпатса тенё пек ятлатчӗ... 
Вӗрентекенӗмӗр пиртен уйрӑлса кайман пекех туйӑнать. 
Унйн кӗнекисем пирӗнпе, унӑн ӗҫӗ-хӗлӗ, статйисенче юлнӑ 
ӑсӗ-шухӑшӗ, вӑл институтпа университетран вӗрентсе кӑ- 
ларнӑ яш-кӗрӗм, ялти ватйлла  вӗрентсе хӑварнисем — пи- 
рӗнпе».

М ихаил Яковлевич яланах  тйван халйх пурнйҫӗпе, 
унйн шухйш-туйймӗпе, ҫутй ӗмӗчӗсемпе хавхаланса  пурйн- 
нй. П аллй  ученйййн тава  тивӗҫлӗ ӗҫӗсене пысйка хурса 
хакласа, унйн ятне Чйваш АССРӗн Ёҫ М ухтавёпе Пат- 
тйрлйхйн Хисеп Кӗнекине кёртнё, йна Р С Ф С Р  тата  Чйваш 
А С С Р наукйсен тава  тивӗҫлӗ деятелён ятне панй, виҫӗ 
орденпа тата  нумай медальпе наградйланй.



Хисеплӗ ученӑй, педагог тата  литературовед хӑйӗн пӗ- 
тӗм вӑй-халне халӑха  вӗрентес, социализмла чӑваш куль
турные чечеклентерес ӗҫе хыврӗ. Ы рӑ чунлӑ, сӑпайлӑ та 
уҫӑ кӑм ӑл л ӑ  ҫынччӗ вӑл, партипе халӑх  ӗҫне чун-чӗререн 
парӑнса туса пынӑ хастар коммунисчӗ. Нихҫан та манас 
ҫук вӑл темиҫе ҫул хушши «Тӑван Атӑл» журнал  редкол- 
легийӗн членӗ, Чӑваш  писателӗсен Союзӗн правлени чле- 
нӗ пулса кирек хӑҫан та тимлӗ ӗҫленине. Ҫ ам рӑк  авторсем- 
пе, студентсемпе, аспирантсемпе ырми-канми ӗҫлетчӗ вӑл, 
вёсен алҫырӑвӗсемпе паллашатчӗ, ырӑ канашсемпе пулӑ- 
шатчӗ, редакцилетчӗ те.

Ҫав хушӑрах вӑл общество ӗҫне те актнвлӑ хутшӑнни- 
не палӑртас  килет. Ана темнее хутчен те Ч ӑваш  А С С Р Вер- 
ховнӑй Совечӗн депутатне, КПСС обкомӗн членне суйла- 
рӗҫ, вӑл К П С С  XXII съезчӗн делегачӗ пулчё, нумай ҫул 
хушши Азипе Африкӑри ҫӗршывсен пӗрлӗх организацийӗн 
Совет Комитечӗн членён ӗҫӗсене туса пычӗ. Ч ӑваш  халӑх  
поэчӗ П. Хусанкай ахальтен мар ӑна пысӑк шыв ҫинчи 
бакенпа танлаш тарса , ун ҫинчен хӑй пурӑннӑ чухнех « Б а 
кен» ятлӑ сонет ҫырнӑччӗ. Акӑ вӑл:

Эс курнӑ-и?—ҫӗрле Атӑлпала 
П ӑрахутпа е кимӗпе каюҫӑн 
Пӗр хупланать, пӗр ялтӑрать каллех 
Й ӑваш  та лӑпкӑ ҫутӑ чӗрӗ куҫӑн;

Пӗр хум ҫннче вӑл авӑсӑнкалать,
Пӗр чӑмнӑ евӗр... Руль тытса пыруҫӑ 
Ана аякранах курса паллать,
Вӑл сӳнмесессӗн—малалла ҫул уҫӑ.

Ҫак пурнӑҫра ҫын ҫутӑрах ҫунасшӑн,
Вал тинӗсри маяк пек курӑнасшӑн,
Кам тиркӗ пархатарлӑ ӗмӗте?
Анчах ман асӑмра кирек хӑҫан та 
Ҫав пӗчӗк пӑнчӑ: тӗксӗм ҫутатсан та—
Вӑл ҫул уҫать, вӑл вырӑнлӑ ҫӗрте.

Чӑнах та, М. Я. Сироткин хӑйӗн ӗҫӗ-хӗлӗпе, таса чун- 
лӑ кӑмӑлӗпе, пурнӑҫри хастарлӑхӗпе ҫамрӑксене тинӗсри 
маяк пек аслӑ ҫул кӑтартса тӑчӗ. Чӑваш  халӑхӗ хӑйӗн чап- 
лӑ ывӑлён ӗҫӗсене манас ҫук, вӗсем пирӗн наци наукипе 
культурные ӗмӗрлӗхех кӗрсе юлёҫ.

1978



КАЛАВҪА, САВАҪ, ТИ Ш КЕРӲ ҪЕ..

(В. А . Д о л го е  ҫуралнӑранпа  75 ҫул  тултарнӑ м ай)

Ч ӑваш  халӑх  поэчӗ Петӗр Хусанкай хӑйӗн «Кунҫул тӳ- 
пинчен» сӑввинче В. Д олгова  х ал ал л аса  ҫапла каланӑччӗ:

Хутар Эрхипӗн ывӑлӗ Ваҫлей,
Калавҫӑ, сӑвӑҫ, тишкерӳҫӗ... ҫын!
Тус-йышупа эп те сунам телей.
Ҫулсем иртеҫҫӗ тетӗн? Иртӗҫин!

Вӑл чӑваш  литературинче нумайранпа ӗҫлекен писа- 
тельсенчен пӗри. Унӑн малтанхи сӑввисем, очеркӗсем, тӗр- 
ленчӗкӗсем ҫирӗммӗш ҫулсенчех пичетленсе пынӑ. Унтан- 
па вӑхӑт  нумай иртрӗ. Анчах кунҫулӑн тӳпинчен пӑхатпӑр 
та — саях  яман пек ҫам рӑк  ӗмӗре»,— тенӗ П. Хусанкай ҫав 
сӑвӑрах .

Унӑн малтанхи сӑввисен кӗнеки «Хура тар» ятпа 1929 
ҫулта М ускавра тухнӑ. К аяр ах п а  «Турӑсӑрсем», «Калман- 
тайсем», «Мирун ҫилли», «Тӑван вӗлле», «Йӗрсем», «Мӗс- 
кӗн старик» тата  ытти калавсем  пичетленҫҫӗ, хаҫат-жур- 
налсенче те ҫине-ҫинех статьясем, рецензисем тухаҫҫӗ.

Аслӑ Отечественнӑй вӑрҫӑ пынӑ ҫулсенче вӑл Л енин
град  патӗнчен пуҫласа П рагӑна  ҫитиччен вӑрҫӑ ҫулӗпе пӑшал- 
па та, перопа та  ҫапӑҫса утнӑ. Польш а, Австри, Венгри, Ру- 
мыни ҫӗрӗсене ирӗке кӑларассиш ӗн паттӑр  кӗрешнӗ. Вӑрҫӑ 
вӑхӑтӗнче писатель-воин миномет батарейин комиссарӗ, 
дивизире тухса тӑнӑ «Путь к победе» хаҫатӑн  литсотруд- 
никӗ, унтан редактор заместителӗ пулнӑ. Ф аш истла вӑрӑ- 
хурахсене хирӗҫ пынӑ ҫапӑҫусенче хӑю ллӑ та  паттӑр пул- 
нӑш ӑн ӑна пӗрремӗш тата  иккӗмӗш степень Отечественнӑй 
вӑрҫӑ орденӗсемпе, «Ҫапӑҫури тава тивӗҫлӗ ӗҫсемшӗн», 
«Л енинграда хӳтӗленӗшӗн», «П рагӑна  ирӗке кӑларнӑш ӑн», 
«1941 — 1945 ҫулсенчи Аслӑ Отечественнӑй вӑрҫӑра  Герм а
нне ҫӗнтернӗшӗн» медальсемпе наградӑланӑ.

В ӑрҫӑра  вӑл  ж урналист ӗҫне те чун-чӗререн туса пы- 
нӑ: калавсем , очерксем, листовкӑсем, публицистикӑлла 
статьясем нумай ҫырнӑ. Вӗсенче эпир разведчиксен, снай- 
персен, пулеметчиксен, танкистсен, радистсен фронтри пат- 
тӑрлӑхне лай ӑх  куратпӑр. П исатель очеркёсенче вӑрҫӑри 
ӗҫсем пысӑк вырӑн йышӑнаҫҫӗ. Вӗсем пурнӑҫри чӑн геро- 
йӑн— совет ҫыннин пуян чун-чӗрине туллин уҫса параҫҫӗ. 
Очерксенчи кашни геройӑн хӑйӗн сӑн-сӑпачӗ, хӑйӗн ха- 
рактерӗ пур. В. Д олгов пуринчен ытла хастар, вилӗмрсн 
хӑрам ан , Тӑван  ҫӗршыва чунтан-вартан ю ратакан  ҫынсем



ҫинчен ҫырать. Вӗсем, мирлӗ ӗҫпе пурӑннӑ ҫынсем, вӑрҫӑра  
хӑю ллӑ та ӑста салтак  пулса тӑраҫҫӗ, мораль тӗлӗшӗнчен 
ҫӳлти пусӑма ҫӗкленеҫҫӗ.

Ф ронтра унӑн ҫӗнӗ ж анр — прозӑллӑ сӑвӑсем ҫуралаҫ- 
ҫӗ. У йрӑмах кунта «Тӑван ҫӗршыв» ятлӑ лирикӑллӑ моно
лога кӑтартса хӑварм алла .  Унта писатель ҫапӑҫури чӑваш  
салтакӗ Тӑван  ҫёршывшӑн юлашки юн тумламӗ юлмиччен 
ҫапӑҫма хатӗррине, ӑна вӑл нихҫан та манма пултараяс 
ҫуккине сӑнарласа  парать. Писателӗн «Ёмӗт» ятлӑ прозӑл- 
лӑ  сӑввине те хумханмасӑр вулама ҫук. Унти лирикӑллӑ 
герой ҫапӑҫури хӑйӗн тусне каланӑ кашни сӑмах чуна 
пырса тивет, ҫутӑ ӗмӗт — ҫӗнтерӳ ӗмӗчӗ ҫуратать: «Тӑван 
ҫӗршывшӑн кӗрешӗпӗр, вилес пек ҫапӑҫӑпӑр. Анчах, тусӑм, 
вилмӗпӗр. Тӑван ҫӗршывӑн чечекӗсем хушшинче вӑтӑр  ҫул, 
хӗрӗх ҫул пурӑнӑпӑр. Ҫавӑн пек ман ӗмӗт». Ҫавӑн пек пул- 
нӑ совет халӑхӗн ывӑл-хӗрӗсем. Вёсен вӑрҫӑ вӑхӑтӗнчи 
патриотла ӗҫӗ-хӗлӗсем ҫинчен ҫулӑм лӑ произведенисем 
ҫырса, В. Долгов чӑваш  литературине пуянлатрӗ.

Вӑрҫӑ хыҫҫӑн, фронтран таврӑнсан, В. Долгов критика, 
литературоведени тата  публицистика ыйтӑвӗсемпе ы тл а
рах ӗҫлет, чӑваш ҫырулӑх историйӗн тӗрлӗ тапхӑрӗсене 
тӗпчесе, тӗрӗс хакласа  нумай-нумай статьясем ҫырчӗ. Вӗ- 
сенчен уйрӑмах паллӑраххисем — К- В. Иванов, Тайӑр 
Тимкки, Ҫеҫпӗл Мишши, Петӗр Хусанкай, Ухсай Яккӑвӗ, 
Стихван Ш авли, Исаев Мӗтри пултарулӑхӗпе ҫыхӑннӑ. Ҫав 
вӑхӑтрах  вӑл хальхи ҫыравҫӑсен ӗҫӗсене те е вёсен пӗр- 
пӗр ҫӗнӗ произведенине те тӗпчесе тӗрӗс х ак лам а  тӑрӑш ать.

Хӗрӗх ҫул ытла вӑл К. В. Иванов пултарулӑхне тӗпчет: 
«Чӑваш  халӑх  поэчӗ» ятлӑ кӗнеке кӑларчӗ. Унта К. В. И в а 
нов пурнӑҫӗпе творчестви ҫинчен питё тӗплӗн к а л а н ӑ : унӑн 
сӑввисемпе юмахӗсене, «Нарспи» поэмине пӑхса тухнӑ хыҫ- 
ҫӑн пӗтӗмлетсе ҫапла каланӑ: «Константин Иванов — поэт- 
демократ, унӑн поэзийӗ — пӗтӗмпех гр аж данл а  ПДЭЗИ> 
унӑн сасси — самана сасси. Иванов произведенийӗсен 
никӗсӗсенче выртакан эстетикӑлла тӗп принципсем халӑх 
тунӑ ӗҫсен илемлӗхӗнчен, унӑн кӗрешӗвӗнчен тухса тӑ- 
раҫҫӗ».

К. В. Иванов пултарулӑхӗ ҫинчен ҫырнӑ статьясем хуш 
шинче «Константин Иванов — куҫару ӑсти» ятлӑ статья та 
пысӑк вырӑн йышӑнать. Унта поэт, хӑй чаплӑ произведени
сем ҫырнӑ вӑхӑтрах, М. Лермонтовӑн, А. Кольцовӑн, Н. Не- 
красовӑн, Н. Огаревӑн, А. М айковӑн произведенийӗсене 
вы рӑсларан  чӑваш ла мӗнле ӑсталӑхпа куҫарнине сӑнаса, 
ман шухӑшпа, В. Д олгов питӗ тӗрӗс хаклать. «Иванов,— 
тет вӑл,— сӑмахсене ш утласа мар, сӑмахсен, йӗркесен,



строфасен тупсӑмне, тӗп шухӑшне ӑса  илсе куҫарать, ҫав 
вӑхӑтрах  вёсен илемлӗхне те, худож ествӑлла пахалӑхне 
те упраса хӑварать»,

В. Д олгов  Ҫеҫпӗл Мишшин кунҫулӗпе ӗҫне-хӗлне нумай 
ҫул хушши тӗпчерӗ, кӑвар  чӗреллӗ поэтӑн сӑвви-юррисе- 
не ш ухӑш-туйӑм енчен те илемлӗх енчен пӑхса тухса, пы- 
сӑк ӗҫ турӗ. Вӑл чи м алтанах  ҫакна палӑртрӗ: поэт-комму
нист хӑйӗн произведенийӗсенче яланах  халӑх  пурнӑҫӗпе 
ҫыхӑнса тӑр акан  пысӑк ыйтусене хускатнӑ, халӑхсене ҫӗн- 
нишӗн кӗрешме чӗннӗ, м а л а л л а  ҫирӗппӗн утма йыхӑрнӑ. 
Ҫеҫпӗлӗн пурнӑҫӗ темле йывӑр пулсан та, вӑл ырӑ пулас- 
л ӑха  ӗненме пӑрахм ан: ӑна  ҫутӑ ир хӗвелне кӗтнӗ пек кӗтнӗ.

Ч ӑваш  литературин ҫул-йӗрӗпе п аллаш м а В. Долговӑн 
«Ч ӑваш  литературин сӑн-сӑпачӗ» тата  «Ленин сӑнарӗ — 
халӑх  чӗринче» ятлӑ кӗнекисем нумай пулӑшаҫҫӗ. Вӗсен- 
че литературӑн  хӑшпӗр ыйтӑвӗсем ҫинчен ҫырнӑ статья- 
сем, чылай гшсательсен пултарулӑхне пӑхса тухакан  тӗп- 
чев ӗҫӗсем вулакансемш ӗн уйрӑмах усӑллӑ . Вӗсене эпир 
ы рӑпа ҫеҫ асӑнатпӑр . Критик хӑйӗн нумай-нумай статйи- 
сенче литература ӗҫне партипе халӑх  интересӗсемпе тачӑ 
ҫыхӑнтарм алли  ҫинчен калать, халӑх  пурнӑҫне, ӗҫне-хӗлне 
тӗрӗс сӑнласа  кӑтартм аллине лайӑх  тӗслӗхсемпе асӑрхат- 
тарать.

В. Д олговӑн  тепӗр паха ёҫӗ — вйл И. Я. Яковлевпа 
И. Н. Ульянов хушшинчи туслӑх ҫинчен ҫырнӑ «Ёмӗрех 
п архатарлӑ  туслӑх» ятлӑ кёнеке. Вёсен туслӑхӗ ӗҫре, кӗ- 
решӳре мӗнле ҫуралнине, тӗрекленнӗ туслӑх яланах  ҫирӗп 
пулнине куратпӑр  эпир. «Иккӗшӗ те халӑхш ӑн, ӑна ҫутта 
кӑларассиш ӗн, унӑн ӑстӑнне аталантарассиш ӗн чунтан тӑ- 
рӑш нӑ»,— тет тӗпчевҫӗ.

Ч ӑваш  литература  критикине аталантарас ,  марксизм-ле
нинизм классикӗсен произведенийӗсене ч ӑваш ла куҫарас 
тӗлӗшпе нумай ӗҫленине кӑтартса хӑварас  килет. Вӑл 
В. И. Ленинӑн «С чего начать?», «Что делать?», «К дере
венской бедноте», «Две тактики социал-демократии в демо
кратической революции», «П артийная организация и п ар 
тийная литература» , «Три источника и три составные части 
марксизма», «Апрельские тезисы», «Задачи  союзов молоде
жи» тата  ытти произведенийӗсене куҫарнӑ.

Кирек мёнле ӗҫре те— пултаруллӑ писатель, критик, 
историк, редактор, куҫаруҫӑ... Хӑй умне лартнӑ задачӑсе- 
не халё те хавхаланса, иксӗлми хастарлӑхпа, тирпейлё, 
тёплё туса пырать. Вӑл ҫырнӑ калавсем, очерксем, статья- 
сем, тёпчевсем кашни вулаканш ӑн  интереслӗ, усӑллӑ.



П У Л Т А Р УЛ Л Ӑ  К Р И Т И К -Л И Т Е Р А Т У Р О В Е Д

Вӑтӑр ҫул хушши вӑл чӑваш литературинче ырми- 
канми ӗҫлерӗ, статьясемпе кӗнекесем чӑваш ла та, вырӑсла 
та чылай кӑларчӗ. К ӑҫал  хӑйӗн 60 ҫулне наукӑпа твор- 
чествӑри ӗҫре вӑл пысӑк ҫитӗнӳсемпе кӗтсе илмеллеччӗ. 
Анчах пурӑнса ҫитеймерӗ, 1983 ҫулхи май уйӑхӗн 17-мӗ- 
шӗнче пултаруллӑ критик-литературовед пирӗнтен вӑхӑт- 
сӑр уйрӑлса кайрӗ.

Тӗпчевҫе хӑйне куриччен чи малтан эпӗ унӑн «Д. В .И са
ев (Авраль) произведенийӗсенчи проблемӑсем» ятлӑ стат- 
йипе паллашнӑччӗ. Вӑл 1952 ҫулта «Тӑван Атӑл» журнал- 
та пичетленнӗччӗ. «Исаев Мӗтри пекех тимлӗ, паллӑ пулӗ 
ҫак автор,— терё ун чухне чӑваш халӑх  поэчӗ Петӗр Ху
санкай.— Ку пӗрремӗш статйи мар, унӑн ҫам рӑк  писатель- 
сен пултарулӑхӗпе А. Артемьевӑн «Ан авӑн, шӗшкӗ» кала- 
вӗ ҫинчен ҫырнӑ тӗпчев ӗҫӗсем те пур».

Ҫ ак калаҫу  хыҫҫӑн икӗ ҫул иртсен, 1954 ҫулта, Исаев 
Мӗтри ҫинчен ҫырнӑ статья авторӗпе— Владимир Каню- 
ковпа хӑйпе те паллаш рӑм  вара. Ун чух ӑна «Основные 
этапы развития чувашской детской литературы» ятлӑ тёп- 
чев ӗҫӗшӗн филологи наукисен кандидачён ятне панӑччӗ.

Владимир Яковлевич 1926 ҫулхи январён 8-мёшёнче 
Элӗк районӗнчи Ҫӗнкас Ю нтапа ялӗнче, хресчен килйы- 
шӗнче ҫуралнӑ. М алтан  вӑл ялти тулли мар вӑтам  шкул- 
тан, унтан, 1943 ҫулта, Калининӑри педагогика училищин- 
чен вӗренсе тухнӑ, ҫав ҫулах ӑна Совет Ҫарне илнӗ. Инҫет 
Хӗвелтухӑҫӗнче вӑл япон самурайӗсемпе понтонер-радист 
пулса ҫапӑҫнӑ.

1950 ҫулта И. Я. Яковлев ячӗпе хисепленекен Ч ӑваш  пе
дагогика институтӗнчен вӗренсе тухнӑ хыҫҫӑн В. Канюков 
темиҫе ҫул Ч ӑваш  А С С Р Министрсен Совечӗ ҫумӗнчи нау- 
кӑпа тӗпчев институтӗнче литературӑпа искусство секторӗн 
сотрудникӗнче тата  сектор заведующийӗнче ӗҫлет. Ш ӑпах 
ҫак вӑхӑтра  вӑл литература критикипе наука ӗҫне хастар- 
лӑн хутш ӑнма тытӑнать, чӑваш писателӗсемпе ҫам рӑк  ав- 
торсен произведенийӗсене тишкерсе статья хыҫҫӑн статья 
ҫырать, ҫапла вара  талантлӑ критикӑн тата  литература 
тӗпчевҫин ячӗ ӳссе те ҫӗкленсе пырать.

В. Канюков наука ӗҫне пуҫӑннӑранпа пуринчен ытла 
ача-пӑча сӑмахлӑхне, вӗсем валли ҫыракан  писательсен 
пултарулӑхне тишкерес тӗлӗшпе чӑннипех те пысӑк ӗҫ тӑ- 
вать. Вӑл ҫырнисенчен уйрӑмах ҫаксене асӑнса хӑварас 
килет: «Чӑвашсен ача-пӑча литератури аталанӑвён паллӑ 
тапхӑрӗсем» (1954), «Дореволюционная чувашская детская



литература»  (1954), «Трубина М архви» (писательница пур- 
нӑҫӗпе пултарулӑхӗ ҫинчен ҫырнӑ критикӑпа библиографи 
очеркӗ, 1959), «Ача-пӑча сӑмахлӑхӗ» (сӑвӑ-юрӑсемпе юмах- 
халапсем, 1964), «К асрӑм-касрӑм  пӗрене» (ачасем валли 
пухса хатӗрленӗ юрӑ-сӑвӑ кӗнеки, 1967), «И. Я. Яковлев 
и чуваш ская детская литература»  (1969) т. ыт. те.

В. Канюков чӑваш ача-пӑча литератури мёнле аталан- 
са пынине нумай тӗпчерӗ. Акӑ, «Ача-пӑча сӑмахлӑхӗ» кӗ- 
некенех илер-ха. Унта автор чӑваш  халӑхӗн ачасем валли 
хывнӑ сӑвви-юррисемпе юмах-халапӗсене тата  ҫам рӑк  ву- 
лакансен  пултарулӑхне питӗ тӗплӗн пӑхса тухнӑ, паха тӗс- 
лӗхсем чылай илсе кӑтартнӑ.

Кӗнеке икӗ пайран тӑрать. Пӗринче — кӗнекене хатӗрле- 
кенӗ ҫырнӑ статьясем, тепринче — халӑх  сӑмахлӑхӗн  тӗс- 
лӗхӗсем. Статьясенче автор чӑваш  ача-пӑча поэзине пӗтӗ- 
мӗшле тата  кашни ж анрӑн  историне, содержанипе илемлӗх 
уйрӑмлӑхне, пурнӑҫри пӗлтерӗшне палӑртнӑ. Текстсен- 
чен кунта сӑпка юррисем, пӗчӗк ачасене йӑпатмалли  так- 
максем, шӳтсем, юмах-халап, вӑйӑ юррисем, юптарусем, 
ачасене вӗрентсе каланӑ  ваттисен сӑмахӗсем т. ыт. те 
пысӑк вырӑн йышӑнаҫҫӗ.

А ча-пӑча литературине юратса тӗпчениех В. Канюкова 
Трубина М архви пултарулӑхӗпе те ҫирӗп ҫыхӑнтарчӗ. Ҫам- 
р ӑк  вулакансен юратнӑ писателӗ ҫинчен, унӑн калавӗсем, 
повеҫӗсем, пьесисем ҫинчен нумай ҫырчӗ вӑл. 1959 ҫулта 
в ара  Владимир Яковлевич «Трубина М архви» ятлӑ кри- 
тикӑпа библиографи очеркне уйрӑм кӗнекепе кӑларчӗ. Ана 
вуласан, куҫ умне Трубина М архвин литературӑри пулта- 
рулӑхӗпе пӗрлех хал ӑх а  вӗрентес тӗлӗшпе нумай ҫул хуш
ши хастарлӑ  ӗҫленӗ кунҫулӗ те анлӑн тухса тӑрать. Тӗп- 
чевҫӗ ача-пӑча литературин никӗсне хывас тата  ӑна ата- 
л ан тар ас  тӗлӗшпе паллӑ  писательница ырми-канмц ӗҫле- 
нине, вӑл ачасем валли ҫырнӑ чылай сӑвӑсене, юмахсене, 
калавсемпе повеҫсене тимлӗн пӑхса тухать. П алл ӑ  ӗнтӗ, 
Трубина М архви пултарулӑхӗнче чӑваш  хӗрарӑмӗн  патша 
саманинчи тата  совет самани тапхӑрӗнчи пурнӑҫӗ ҫинчен 
к алакан  произведенисем паллӑ вырӑн йышӑнаҫҫӗ. Вӗсене 
критик тулли кӑм ӑлп а  тишкерет, кунпа пӗрлех писатель
ница чӑваш литературинче драматурги  жанрне аталанта- 
рас тӗлӗшпе те нумай вӑй хунине палӑртать, ҫавна май 
унӑн «Ҫӗр чӗлхи», «Ҫӗнтерчӗ», «Килет», «Телейсёр хӗр» 
пьесисене пӑхса тухса тивӗҫлӗ хак парать.

Владимир Каню ков чӑваш  поэзийӗн классикӗсем К. И в а 
нов, Ҫеҫпӗл Мишши, Н. Шупуҫҫынни тата  Ф. П авлов  ҫыр- 
нисене пухса кӑл а р ас  енӗпе те сахал  мар тӑрӑш рӗ. Анлан-



малла, ку ӗҫе ҫӑмӑл  темелли ҫук: текстсене тӗрӗслемелле, 
асӑрхаттарусемпе ӑнлантарусем кӗртмелле, писательсем 
ҫырнисене хӑш хаҫат-ж урналтан  е кёнекерен илнине кй- 
тартм алла ,  умсӑмах хатӗрлемелле... П ултаруллӑ л и т ер а
туровед ҫакна ҫине тӑрса тата тӗплӗ туса пычӗ.

Ч ӑваш  литературин тӗрлӗ тапхӑрти уйрӑмлӑхӗсене тӗп- 
чес енӗпе В. Канюков пайтах тӑрӑшнине унӑн ҫак ӗҫӗсем 
лайӑх  кӑтартса параҫҫӗ: «Литературные связи чувашского 
и украинского народов» (1955), «Развитие дореволюцион
ной культуры чувашского народа и ее взаимосвязи с рус
ской культурой» (1957), «Заметки о сюжетах в произведе
ниях чувашской художественной литературы тридцатых 
годов», «Поэзи в ал —сам ана сасси», «К аш лать  Иванов вйр- 
манӗ», «Тӑвӑр калӑп  урана хӗсет», «Семерччен кӗслеҫӗпе
С. Ш авли поэт», «Мӗнпур писателӗн ӗҫӗ», «Тӗпчевҫӗ, писа
тель» (С. М ихайлов ҫинчен). Пурне те каласа  пӗтерме ҫук, 
ҫапах та вӑл  чӑваш писателӗсем В. Митта, М. Сироткин,
В. Долгов, А. К ӑлкан  ҫинчен ҫырнисене уйрӑммӑн асӑнса 
хӑварас килет. Вӗсенче автор паллӑ  писательсен пултару- 
лӑхӗнчи уйрӑмлӑхсене шырать, вӗсене тӗрӗс кӑтартса  п а 
рать.

В. Канюковӑн тӗпчев ӗҫӗсенчен пысӑкраххи— 1971 ҫул- 
та вырӑсла пичетленсе тухнӑ «От фольклора к письмен
ности» ятлӑ кёнеке. Унта вӑл чӑваш фольклорӗпе илемлӗ 
литератури хушшинчи ҫыхӑнӑва тишкерет. К унаш кал пы 
сйк ёҫ пирӗн халиччен пулманччӗ-ха. Ҫавӑнпа та ӑна тӗп- 
чевҫӗсем хапӑл  туса йышӑнчӗҫ. М ускавра тухса тӑракан  
журналсенче те («Д руж ба народов», 2 №, 1973; «Совет
ская тюркология», 4 №, 1972) ы рласа  ҫырчӗҫ. Ҫ авӑн пекех 
унйн «Развитие литературы и народные художественные 
традиции» кёнеки те чйваш литератури тӗпчевӗнче паллй 
вырйн йышйнагь.

Владимир Яковлевич Тйван ҫӗршывшӑн пынй аслй вйр- 
ҫй вйхйтёнчи чйваш литературине тёпчес енёпе те пайтах 
тйрйшрё. Чи малтанах  вйл ку чухнехи литературйра писа
тельсен пултарулйхӗ ш алтан, йшран ҫирӗпленсе улшӑннине, 
ҫӗнӗ пахалйх туяннине кӑтартрӗ. Акӑ, «Ҫирӗммӗш уяв» 
(«Ялав», 5 №, 1965) ятлӑ статьяра  вӑл вйрҫй вйхйтёнчи 
литературйн вййлй енӗсене ҫапла палйртать: «Литературй
ра ҫӗнӗ герой ҫуралать. Кӗрешӳҫӗ паттӑр, тӗнче цивили- 
зацие хӳтӗлекен воин. Совет ҫыннине пирӗн писательсем 
ҫӗнӗ енчен, унйн моральпе политика пахалйхӗ, социализм- 
ла-интернационалла патриотлӑхӗ капитализм ҫыннин йш- 
чик пахалӑхӗнчен мӗн тери урйхла пулни енчен пйхса 
ӳкерме тытӑнаҫҫӗ».



Ку вӑхӑтри литературӑра ҫёнӗ жанрсем аталаннине те 
курм асӑр  иртмест тӗпчевҫӗ. «Фронтран килекен очерксенче 
литературӑлла  портрет йӗркелене пуҫлать... И. Тукташпа
С. Элкер уйрӑмш ар кӑларнӑ очерксем биографилле повесть 
капаш не туртӑиаҫҫӗ»,— тет вӑл. Вӑрҫӑ ҫулӗсенче фронт
ран килекен сӑнарлӑ сӑмах меслечӗпе хывнӑ ҫырусем 
(М. Д анилов-Ч алдун— «34-мӗш атака  умён», Я. Ухсай— 
«Н-ски дивизири чӑваш  боецӗсемпе командирӗсен чӑваш 
халӑхне янӑ ҫырӑвӗ» т. ыт. те) пысӑк вырӑн йышӑнма ты- 
тӑннине те асӑрхать  вӑл.

Хӑшпӗр тӗпчевҫӗсем «вӑрҫӑ вӑхӑтӗнчи литературӑн  хӑ- 
йӗн тематикине юриех ансӑрлатма тивнӗ, пурнӑҫа нумай 
енчен ҫавӑрса  илме пултарайман  вӑл» тесе каланӑ  тӗрӗс 
мар шухӑшесемпе килӗшмест тимлӗ литературовед. «Писа- 
тельсен сӗтел хушшийёсем пушанса юлнӑ пулин те,— тет 
вӑл, хӑйӗн шухӑшне ҫирӗплетсе,— вӑрҫӑ тапхӑрӗнче пирӗн 
литература  аталан м а  пӑрахмасть. П ачах  урӑхла, ҫав 
ҫулсенче вйл м а л а л л а  утӑм тӑвать». Питӗ тӗрӗс, татӑклӑ 
хурав парать тӗпчевҫӗ.

В. Канюков хӑйӗн наука ӗҫне ҫам рӑк  ӑр ӑ ва  коммунизм- 
л а  воспитани парас ыйтупа тачӑ ҫы хӑнтарса пычӗ. Нумай 
ҫул хушши вӑл И. Н. Ульянов ячӗпе хисепленекен Чӑваш  
патш алӑх  университетӗнче чӑваш литература кафедрин за- 
ведующийӗнче ӗҫлерӗ, Ч ӑв аш  писателӗсен Союзӗн правле
ни членён тата  «Ялав» ж урнал  редколлегийён членён ӗҫӗ- 
сене хастарлйн туса пычё. Вйл час-часах ялти шкулсенче 
пулатчӗ, ҫамрйк учительсемпе канаш лусем ирттеретчё. 
Кунпа пёрлех вйл ҫиччӗмӗшпе саккйрмёш классем валли 
тйван литературйпа хрестомати кёнеки хатёрлесе кйларчё.

Владимир Яковлевич 1950 ҫултанпа — К П С С  членё, 
1964 ҫултанпа С С С Р  писателёсен Союзён членё пулнй.

Нумай пулмасть Чйваш  кёнеке издательствинче В. Ка- 
нюковйн тйван литература утймӗсемпе ҫыхйннй статьясен 
кёнеки пичетленсе тухрё. Вёсене вйл тӗрлӗ вйхйтра ҫырнй. 
Хйшпӗр статйинче писательсен пултарулйхне пётёмёшлетсе 
тишкернё е вёсен уйрйм произведенийёсене, ж анрпа стиль 
ыйтйвёсене пйхса тухнй.

Ҫ ак кёнекере вулакан  чйваш литератури мёнле аталан- 
са, ӳссе, ҫирӗпленсе пынине, писательсем Ленин партийё 
лартнй задачйсене тёрёс те йнйҫлй татса пама тйрйшнине 
лаййх курма пулать.

1986



ПЕ ДАГО Г,  П ИС АТЕЛ Ь

Прохор Емельянов писателен произведенийёсене юратса 
вулакансем — чи малтанах  ҫамрӑксем, шкул ачисем. Вйл— 
педагог, писатель. Чйваш республикинчи Элёк районён- 
че, Ураскилт ялёнче 1913 ҫулхи июлён 25-мёшёнче хресчен 
килйышӗнче ҫуралнӑ. Чӑвашсен паллӑ поэчё Никифор Ва- 
ҫанКка та ҫак  ялтанах. Вӗсем пӗр-пӗринпе туслӑ пурӑннӑ. 
Н. В аҫанкка хӑйӗн ентешне шкулта еҫленӗшӗн, ҫав вӑ- 
хӑтрах ачасем валли калавсем, повеҫсем ҫырнӑшӑн тивӗҫ- 
липе мухтатчӗ. Халӗ те астӑватӑп-ха унӑн ырӑ сӑмахӗсе- 
не. Вӑл час-часах тӗлпулусенче ҫапла калатчӗ: «Кашни
ҫыннӑн пурнӑҫра хӑйӗн вырӑнӗ, хӑйӗн ӗҫӗ пур. Эсӗ, П ро
хор Кононович, хисеплӗ учитель, ҫамрӑксене тӗрӗс пурӑн- 
ма вӗрентетӗн, хӗрӳллӗн те тимлӗн тӑрӑш са, питӗ усӑллӑ 
ӗҫ тӑватӑн: ҫам рӑк  ӑру валли илемлӗ произведенисем ҫы- 
ратӑн. М ухтав сана!»

Чӑнах та, Прохор Емельянов хӑйӗн пурнӑҫ уттине пӗ- 
тӗмпех шкул ачисене коммунизмла воспитани парас ӗҫпе 
ҫыхӑнтарнӑ. Хӗрӗх ҫул ытла вӑл тӗрлӗ ҫӗрте ачасене вы- 
рӑс чӗлхипе литературине вӗрентсе пурӑнчӗ. Халӗ те, тивӗҫ- 
лӗ канӑва тухнӑ пулин те, канасси ҫинчен ш ухӑшламасть, 
хӑй пурӑнакан Сӗнтӗрвӑрри хулинчи тата  ялсенчи шкул- 
семпе тачӑ ҫыхӑну тытать.

— П урнӑҫӑм манӑн ҫӑм ӑлах  пулмарӗ,— тет Прохор 
Кононович.— Элӗкри иккӗмӗш сыпӑклӑ шкултан вӗренсе 
тухсанах Чулхулари (халӗ Горький хули) автомобиль за- 
водне тунӑ ҫӗре комсомол путевкипе кайрӑм. Унтан юхан- 
шыв техникумӗнче, ялхуҫалӑх институтӗнче вёрентӗм, Ҫё- 
мӗрлери рабф акра ,  Канашри чугун ҫул шкулӗнче ӗҫлерӗм^. 
Совет Ҫарӗнче те служ бӑра  пултӑм. Аслӑ Отечественнӑй 
вӑрҫӑ пуҫлансан, фронта кайрӑм. Вӑрҫӑ хыҫҫӑн каллех 
шкулта ӗҫлерӗм.

Л итература  ӗҫне П. Емельянов 1930 ҫулта тытӑннӑ. Ун 
чухне унӑн «Сунтал» (халӗ «Ялав») ж урналта  пӗр пӗчӗк 
сӑвӑ пичетленет. К аяр ах  вара «Канаш», «Ҫ амрӑк колхоз
ник» хаҫатсенче калавсемпе фельетонсем те пичетленеҫҫӗ. 
Вёсенне ҫам рӑк  автор Чӑваш  ҫӗршывӗнче Октябрь револю- 
цийӗ хыҫҫӑн ҫӗнӗ пурнӑҫ мӗнле аталанса, ҫирӗпленсе пыни
не кӑтартм а тӑрӑш нӑ. Анчах вӑл литературӑра активлӑ ӗҫ- 
леме вӑрҫӑ хыҫҫӑн ҫеҫ тытӑнать. Пуринчен ытла шкул ачи- 
сен ӗҫӗ-хӗлӗ, вӗренӗвӗ, вӑййи-кулли, ӗмӗчӗ-шухӑшӗ ҫинчен 
ҫырать. Вӗсенчен паллӑраххисем уйрӑм кӗнекесемпе^ те 
пичетленсе тухрӗҫ. Акӑ вӗсем: «Ҫумӑр тумламӗ», «Кёма- 
ша вӑрманӗнче», «Эпӗ сукмакпа пыратӑп», «Ю ратнӑ тусӑм-



сем». Ку кӗнекесенчи калавсен геройӗсем — шкул ачисем. 
П исатель вӗсене тӗрлӗ ҫӗрте, тёрлӗ ӗҫре сӑнласа  кӑтартать. 

Ачасен пурнӑҫӗ пуринчен ытла колхоз хирёнчи, шкул пахчин- 
чи ӗҫсемпе ҫыхӑннӑ. Ёҫре вӗсем ӳсеҫҫӗ, Тӑван  ҫӗршывӑн 
пуянлӑхне сы хлама вӗренеҫҫӗ.

Ача-пӑча валли  ҫырнӑ произведенисенче писателӗн ӑс- 
талӑхӗ  лайӑх  курӑнать. Вӑл вӑтам  ҫулсенчи шкул ачисене 
те, кёҫӗн классенче вӗренекенсене те тӑван  тавралӑх ,  выль- 
ӑх-чӗрлӗх, ӳсентӑран ҫинчен хӑйсене калаҫтарать ,  вӗсем 
халӑх  хушшинче мӗнле ҫитӗнсе пынине кӑтартать . П и са 
тель хам ӑр  таврари  ҫутҫанталӑка илемлӗ, чун-чӗререн юрат- 
м алла  ҫырса кӑтартать . У йрӑмах «Ю ратнӑ тусӑмсем» кӗ- 
некери повеҫпе калавсене кӑтартса  хӑварас  килет. Вӗсем 
шкул ачисене ҫӗр ӗҫне юратма, пӗр-пӗринпе туслӑ пурӑн- 
ма вӗрентеҫҫӗ.

П. Емельяновӑн  повеҫӗсемпе калавӗсенчи ачасемпе пер
ле ял анах  аслӑ юлташӗсем, аш шӗ-амӑш ӗсем, колхоз пред- 
седателӗ е бригадир, агроном е учитель. Вӗсем пуян чун- 
чӗреллӗ, к ӑм ӑл л ӑ  ҫынсем, кашни ачана вӑхӑтра  тӗрӗс ҫул 
кӑтартса  пам а пултаракансем .

Хӑйӗн хӑшпӗр калавӗсенче писатель ачасене ҫамрӑк 
Совет республики граж дан  вӑрҫи хыҫҫӑн мӗнле йывӑрлӑх- 
сене ҫӗнтернине, арканнӑ хуҫалӑха Ленин пулӑшнипе епле 
ҫӗкленине, чӑваш  ачисене вилӗмрен ҫӑлса хӑварнине лайӑх  
кӑтартса  парать. Вӑл енчӗн унӑн «Сиплӗ ҫӑкӑр»  калавӗ 
пысӑк пӗлтерӗшлӗ пулни ҫинчен калас  пулать.

П исатель  пултарулӑхӗнч^ Аслӑ Отечественнӑй вӑрҫӑ 
ҫинчен ҫырнӑ произведенисем те пысӑк вырӑн йышӑнаҫҫӗ. 
1978 ҫулта унӑн вы рӑсла  «Вдали от Отчизны» повеҫӗ пи
четленсе тухрӗ, 1980 ҫулта «Икӗ тӗлпулу» тата  «Марине» 
повеҫсем уйрӑм кӗнекепе тухрӗҫ. Нумай пулмасть вӑл «За- 
пасри полкра» повесть ҫырса пӗтерчӗ.

Аслӑ Отечественнӑй вӑрҫӑ тапхӑрӗнчи халӑх  пурнӑҫӗ 
ҫинчен, вӑл фаш истла Германие хирӗҫ паттӑррӑн  кӗреш- 
ни ҫинчен ҫырасси ҫӑм ӑл  мар. П. Емельянов вӑрҫӑ хӑруш- 
лӑхне хӑй тӳссе ирттернӗ, ҫавӑнпа та унӑн повеҫӗсенче 
ҫырса кӑтартнине ӗненетӗн, ӑна вуланӑ чух хумханмасӑр 
чӑтса тӑрайм астӑн . Илсе пӑхар-ха, акӑ, «Маринепе» «Икӗ 
тӗлпулу» повеҫсене.

«Икӗ тӗлпулу» повеҫре автор фронтовиксен шухӑш-кӑ- 
мӑлне, вёсен мӑшӑрӗсен тылри пурнӑҫне, мораль енчен ҫи- 
рӗп те таса  туйӑмлӑ пулнине уҫса парать. Повеҫри тёп ге
рой — в ӑр ҫӑр а  темиҫе хутчен те аманнӑ аслӑ лейтенант, 
халӗ вӑл  учительте ӗҫлет. Вӑрҫӑ ҫулӗсенче тыла коман- 
дировкӑна кайсан, Нина ятлӑ хӗрпе паллаш нӑ пулнӑ. Вӗсем



пёр-пёрне килёштереҫҫӗ, юратаҫҫӗ. Анчах аслӑ лейте
нант тепӗр хут фронта каять, фашистсене хирӗҫ паттӑррӑн  
ҫапӑҫать. Рейхстага штурмланӑ чухне каллех йывйр ама- 
нать. Х аҫатра ӑна вилнӗ хыҫҫӑн Ленин орденёпе наградй- 
ланй тесе пӗлтереҫҫӗ. Ҫ апла вара  Нина юратнӑ ҫынна ҫу- 
хатать. Анчах аслй лейтенант вилмен иккен. Нумай ҫул 
иртсен, вёсем тепёр хут тӗл пулаҫҫӗ. Темле йывӑр вйхйт- 
ра та таса  чунлӑ ҫынсем хӑйсен юратӑвне манман, манма 
та  пултарайман, пёр-пёрне аса илсех пурӑннӑ, шыранӑ. 
Ку ӗнтӗ чӑн-чӑн юрату, тӑш мана ҫӗнтерме, пурнӑҫри йы- 
вӑр кунсене ҫирӗппӗн тӳссе ирттерме пулӑш акан юрату. 
Автор йна пысӑк ӑсталӑхпа ҫырса кӑтартнӑ. Повеҫӗн чӗлхи 
лайӑх, вӑл ҫӑмӑллӑн  вуланать.

Ҫавӑн пекех «Марине» повеҫе те килӗштермесӗр вула- 
ма ҫук. Пӗр-пӗрне чунтан юратса мӑш ӑрланнӑ Маринепе 
И ван пӗрле телейлӗ пурнӑҫ тума тытӑнсан, вӑрҫӑ пуҫла- 
нать. И ван фронта тухса каять, фашистсене хирӗҫ ҫапйҫ- 
са вилет. Тем тери пысйк хуйхй килсе тиенсен те, Марине 
аллине усмасть, чунӗпе хуҫӑлмасть, хӑйӗн хуйхине ялйыш- 
па пӗрле ырми-канми ӗҫлесе пусарать. Автор ун сйнарё 
урла чйваш хӗрарймӗн вйрҫй ҫулӗсенчи чӑннипех те х ас
тар  ӗҫне-хӗлне, вйл Ҫӗнтерӳ кунне ҫывхартас тесе пётём 
вйй-халне парса тйрйшнине питё витӗмлӗ кйтартнй. Ҫавйн 
пекех М аринен кӳршӗ-арши те, ачисем те. Вёсем пирён 
литературйри ырй, пархатарлй сйнарсем.

П. Емельянов чйваш драматургийёнче те пысйк утйм 
турё. Вйл пёр пайлй пьесйсем чылай ҫырчӗ. Вёсенчен пал- 
лйраххисем: «Софрон Иванч кин кёртет», «Хаклй тёлпу- 
лу», «Тётре хупласа илсен», «Куккаллй чечек» тата  ытти 
те. «Яланах пёрле» пьеса тйрйх К- В. Иванов ячёпе хисеп- 
ленекен Чйваш государство академи драм а  театрё спек
такль  лартрё. «Тйван Атйл» журналйн 1983 ҫулхи 4-мёш 
номерӗнче «Савйнаҫҫӗ кумасем» ятлй икё пайлй комеди 
пичетленчё. Унта вйл хальхи вйхйтра ӗҫрен пйрйнса ҫӳре- 
кенсене, эрех ӗҫсе ҫапкаланса пурйнакансене сатира вучё- 
пе ҫунтарать, нӑянсемпе харам  пырсене хирӗҫ кёрешме чё- 
нет.

Прохор Кононович васкамасйр, ӗҫе тёплён тума юра- 
такан  писатель, ҫамрйксемшӗн вйл— чйн-чйн педагог.

1983



ҪА МРА К  САВАҪ СЕН Е ПУЛ АШМА

Ч ӑваш  сӑвви ҫинчен калаҫнӑ е ҫырнӑ чух эпир час- 
часах Ҫеҫпӗл Мишшин «Сӑвӑ ҫырассипе ударени прави- 
лисем» ятлӑ статйине асӑнатпӑр . Ҫулӑм чӗреллӗ поэт тй
ван поэзи пуласлӑхӗ ҫинчен ш ухӑш ланӑ, унӑн аталанӑвне 
вӑй л ӑл атм а  тӑрӑш нӑ. «Атӑл хӗрри тӑрӑх  тӗнче кӗсле сассипе 
янраса тӑрӗ — ҫакӑ чӑваш  юрри пулӗ, чӑваш  сӑмахӗ, чй
ваш  чӗлхи пулӗ. Чйваш чӗлхи кйвар пулӗ, хӗрнӗ хурҫй 
пулӗ»,— тенӗ вӑл. Савй ӗҫне вӗренме, ҫӗклесе яма, ҫирӗп- 
летме чӗннӗ Ҫеҫпӗл. Вйл пуҫарнй пархатарлй  ӗҫе пирӗн 
поэтсем ш авах м а л а л л а  аталантарса , пуянлатса пыраҫҫӗ.

Ҫамрйксем хушшинче сйвй ҫырас, поэт пулас текенсем 
сахал мар. Вёсен сӑввисем хаҫат-ж урналсен редакцийӗсе- 
не килсех тйраҫҫӗ, анчах нумаййшӗ пичете юрӑхлй мар. 
Мӗншӗн-ха? Мӗншӗн тесен вёсенчен чылайӑш ӗ е сйвӑ ҫыр- 
малли правилӑсене, е тйван чӗлхе сйнарлйхне япйх пӗлеҫ- 
ҫӗ, хӑш  чухне т ата  хййсен шухйш-туйӑмне те уҫса пама 
пултараймаҫҫӗ. Поэзи ҫулӗпе утма шухӑш тытнӑ ҫамрйк- 
сене, паллах, аслйрах юлташсем пулйш малла, хавхалантар- 
малла , вӗрентмелле. Ку енӗпе вӗсене чйваш халйх поэчӗн Пе- 
тӗр Хусанкаййн 1964 ҫулта пичетленсе тухнӑ «Асталӑхпа 
чӑнлйх» кёнеки те чылай пулйшма пултарать. Ҫ амрӑк 
авторсене чйваш сйввин историйӗпе теорийӗн ыйтйвӗсем, 
виҫе тытймӗсем ҫинчен Н. Иванов тӗпчевҫӗн 1977 ҫулта 
тухнӑ «Чйваш сӑвви» кӗнекипе те п аллаш м а сӗнес килет. 
Сйвй ҫыракансене пулйшас тӗллевпе 1980 ҫулта ҫырнй
В. Тимаков поэтйн «С ӑмах илемне туйсан...» ятлй кӗнеки 
вулакансем  патне ҫитрӗ.

Вӑл сӑвӑ ҫы рма тытӑнакансемш ӗн кйна мар, шкулсен- 
че чйваш литературине вӗрентекенсемшӗн те лаййх пособи 
пулнине кйтартса хйварас килет. Унпа литература урокӗ- 
сенче те, круж ок занятийӗсенче те тата  кашни шкул ачи- 
пе студент та хйй тӗллӗн ӗҫленӗ чухне уса курма пултарать.

Кёнеке тйватй пайран тйрать. Кашнинчех автор теори 
ыйтӑвӗсене ҫирӗплетме вырйс тата  чйваш поэчёсен произ- 
веденийёсенчен тёслёхсем илсе кйтартать, вёсене йнлан- 
тарса парать.

Пёрремёш  пайёнче вулакансем  сйвй ҫырмалли правилӑ- 
семпе паллаш аҫҫӗ . «Чи лаййх йста та пуртӑсйр пӳрт тй- 
ваймасть, чаплй тӗрӗҫӗ йӗпсӗр, тӗрлӗ тӗслӗ ҫипсӗр хййён 
пултарулйхне кйтартаймасть. Поэта хййён пултарулйхне 
кйтартм а сйвй техникине, поэзи хййевёрлёхне лаййх пёл- 
ни кирлё»,— тет кёнеке авторё. Унтан вара  вйл сйвй ҫырас 
ӗҫри ӗлӗкрен атал ан са  ҫирӗпленнӗ йӗркесене (системйсе-



не) пӑхса тухать. Вӗсем ҫаксем: силлабо-тоника, тоника, 
силлабика, ирӗклӗ сӑвӑ. Хальхи вӑхӑтри чи сарӑлнӑ сӑвӑ 
системи вӑл — силлабо-тоника, ҫавӑнпа та ун ҫинчен кӗ- 
некере тӗплӗрех каланӑ . Кунта кашни сӑвӑ виҫин уйрӑм- 
лӑхӗпе пӗлтерӗшне ӑнлантарнӑ. Сӑвӑ ҫырма вӗренекенсем 
ямб, хорей, дактиль, амфибрахий, анапест виҫисемпе пал- 
лашаҫҫӗ. Пирӗн поэзире силлабо-тоникӑри пур виҫепе те 
ирӗклӗн усӑ курма май пуррине В. Тимаков нумай тӗслӗх- 
семпе ҫирӗплетсе панӑ.

М ал ал л а  вӑл  тӗрлӗ йышши ритмпа рифмӑсем ҫинчен 
ӑнлантарать, хальхи чӑваш поэзийӗнче хӗреслӗ, юнашар 
тата ҫавра рифмӑсем ытларах тӗл пулнине палӑртать. Вё
сем валли те вӑл вырӑнлӑ тӗслӗхсем тупать.

Кӗнекере чӑвашсен ҫыруллӑ поэзийӗнче, уйрӑмах рево- 
люцичченхи тапхӑрта ҫичӗ сыпӑклӑ сӑвӑ виҫи чылай пы- 
сӑк вырӑн йышӑнни ҫинчен каланӑ . Вӑл халӑх  юррисен- 
че те час-часах тӗл пулакан виҫе. «Пирӗн паллӑ поэтсем 
П. Хусанкай, В. Митта, Я. Ухсай, И. Тукташ тата ыттисем, 
ҫӗнӗ виҫене савӑнса йышӑннӑ пулин те, халӑх  юррисен ви- 
ҫине сивлемен, унпа усӑ курса илемлӗх енчен палӑрм алла  
произведенисем ҫырнӑ»,— тет автор.

Кӗнекен иккӗмӗш пайӗнче сӑвӑ сӑнарлӑхӗпе витӗмлӗх- 
не тума пулӑш акан  тропсемпе («танлаштару, эпитет, ме
тафора, аллегори, сӑпатлантару, гипербола т. ыт. те) пирӗн 
поэтсем мӗнле усӑ курнине пӑхса тухнӑ. Ҫ авӑнтах  сӑвӑри е 
ытти йышши произведенисенчи калас шухӑшӑн сӑнарлӑх- 
не, чӗлхен витӗмлӗхне ӳстерме поэзи синтаксисе пысӑк вы- 
рӑн йышӑннине асӑрхаттарнӑ. Ҫавна май автор К- И в а 
нов, Ҫеҫпӗл Мишши, П. Хусанкай, С. Ш авли, А. Алга, Г. О р 
лов сӑввисенчи ӑнӑҫлӑ тёслёхсене илсе кӑтартнӑ. Вӑл тӗ- 
рёс калать: «Поэзи синтаксисе — сӑвӑ тытӑмӗпе кӗввине 
йӗркелемелли вӑйлӑ меслетсенчен пёри».

Пурнӑҫри ӗҫсем, пулӑмсем, ҫынсен шухӑш-кӑмӑлӗпе сӑ- 
мах вӑйӗ. ҫинчен кӗнекере нитӗ кирлӗ шухӑшсем каланӑ , 
кашни ҫы раканӑн хӑйӗн чӗлхине ялан пуянлатса пымалли- 
не астутарнӑ. П ултарулӑх  ӗҫӗнче ӑна халӑх  сӑмахлӑхне 
тӗпчесе вӗренни, тӗрлӗ словарьсемпе усӑ курни нумай пу- 
лӑш м а пултарать. В. Тимаков сӑвӑ чӗлхине пуянлатас ҫӗр- 
те неологизмсем, архаизмсем, диалектизмсем,синонимсем 
паллӑ вырӑн йышӑннине, вӗсемпе мӗнле пӗлсе усӑ курни
не уйрӑм поэтсен ӑсталӑхӗпе ҫыхӑнтарать. «Писательшӗн 
Н. И. Ашмарин профессорӑн 17 томлӑ словарӗ чаплӑ эн- 
циклопеди пулса тӑм алла» ,— тет автор.

Поэзи пайӗсемпе вёсен формисем ҫинчен кӗнекен виҫҫё- 
мӗш пайӗнче вуласа пӗлетпӗр. Кунта чӑваш  литературинче



эпикӑллӑ поэмӑпа лирикӑллӑ  поэмӑн содержанийӗпе фор- 
ми ҫинчен сӑмах хускатнӑ. Ҫавна май автор G. Элкерӗн 
«Хӗн-хур айӗнче», П. Хусанкайӑн «Аптраман тавраш», 
Я. Ухсайӑн «Ту урлӑ ҫул» эпикӑллӑ поэмисенче чӑваш  ха- 
лӑхӗн пурнӑҫне анлӑн, ҫынсен шухӑш-туйӑмне тӗрлӗ енлӗн 
сӑнласа ҫырнин поэтикӑлла уйрӑмлӑхӗсене кӑтартса  п а 
рать. П а л л а х  ӗнтӗ, кун пек пысӑк произведенисем ҫырма 
ҫӑм ӑл  мар, ҫакӑ пӗтёмпех поэт пултарулӑхӗнчен, вӑл пур- 
нӑҫа тӗпчеме пӗлнинчен, тӑрӑш са  ӗҫленинчен килет.

Поэзире лирика паллӑ вырӑн йышӑнать. Хальхи вӑхӑт- 
ра философиллӗ лирика, интимлӑ лирика мӗнле аталанса 
пынине тата  вёсен уйрӑмлӑхӗсене ӑн лантарса  пама автор 
каллех чӑваш поэчӗсен произведенийӗсемпе усӑ курать. 
Кунтах вӑл форми, тытӑмӗ, калӑпӑш ӗ тӗлӗшӗнчен сӑвӑсем 
нумай енлӗ пулнине те палӑртать  (ода, баллада ,  сонет, 
рондо, романс, серенада, экспромт, эпиграм м а т. ыт. те).

Кӗнекен тӑваттӑм ӗш  пайӗнче поэтӑн обществӑри вырӑ- 
нӗпе гр аж данл ӑх ӗ  ҫинчен те лайӑх  каланӑ .  «Сӑвӑҫ патриот 
кӑна  мар, вӑл ытти ҫынсене ҫӗршыва чунтан-чӗререн юрат- 
ма, уншӑн яланах  тӑрӑш м а хавхалантаракан , мала чӗне- 
кен ҫын»,— тет автор. Поэтӑн обществӑри ӗҫӗ-хӗлӗ унӑн 
сӑвви-юррисенче те яр-уҫҫӑн курӑнать. Кашни совет граж- 
данинӗ пекех, чӑваш  х алӑх  поэчӗ Петёр Хусанкай каланӑ 
сӑмахсене аса илтерени те кӗнекере вырӑнлӑ:

М анӑн чыс та мухтав 
М алтан вӑл ак ҫак:
Эп—Советлӑ Союз гражданине!

«Л ай ӑх  сӑвӑ е поэма ҫынсен чун-чӗрине пырса тивет, 
пысӑк шухӑш-туйӑм, хавхалану  ҫуратать. Ҫ авӑн  пек про
изведенисем ҫы рм аш кӑн  сӑвӑ техникине пӗлни пулӑ- 
шать»,— тенӗ кӗнекере. П аллах , нимӗнле кёнеке те сӑвӑ 
ҫы рма вӗренекене тӳрех поэт туса хураймасть. Кун ҫинчен
В. Тимаков питё тӗрӗс каланӑ .

«Сӑмах илемне туйсан...» кёнеке пирки кӗске калаҫу  
хускатнӑ май хам ӑн  шухйшсене те автор сӑмахӗсемпех вӗҫ- 
лес килет. Вӑл сӑвӑ тытӑмӗпе кӗввине, унӑн сӑнарлӑх  ме- 
лӗсене пӑхса тухсан, ҫапла пӗтӗҫтерсе ҫырнӑ:

— Хӑйӗн пӗтӗм ӗҫӗ-хӗлӗнче поэт яланах  тӗпчет, вӗренет, 
ҫӗннине ҫине тӑрса  шырать, хӑйӗн шухӑш-туйӑмӗсене ви- 
тӗмлӗ, сӑнарлӑ  к а л а м а  тӑрӑш ать .  С ӑввӑн  тытӑмӗпе кӗвви- 
не л ай ӑх р ан  л ай ӑх  вӗренсе пырасси те, пурнӑҫри шухӑш- 
туйӑма пӗтӗмлетесси те, хӑйӗн идейипе тематикине анлӑ-



латасси^ те унан пултарулӑхӗнчи пӗр-пӗринчен уйрӑлми 
пер петӗмёшле ӗҫ пулса тӑрать».

Ҫак тӗллеве мӗнле пурнӑҫламалли ҫинчен ҫӑмӑл, пурте 
ан лан м алла  чӗлхепе ҫырнӑ та эпир пӑхса тухнӑ кӗнекене.

1982

ПА ЛХА РСЕН  ПАЛЛӐ П И С А ТЕЛ Е

(А н гел  Тодоров 80 ҫул тултарнӑ май)

Болгари культурин тава тивӗҫлӗ деятелӗ, Г. Димитров 
ячӗпе хисепленекен преми лауреачӗ, Болгари Халӑх Рес- 
пуоликин Ёҫ Геройӗ—Ангел Тодоров 1906 ҫулхи октябрӗн 
20-мӗшӗнче Видин хулинче учитель килйышӗнче ҫуралнӑ. 
Ҫамрӑклах , Болгарире монархилле йӗрке чухнех, хӑйӗн 
кунҫулне вӑл тӑван ҫӗршыва ирӗке кӑларассиш ӗн кӗреше- 
кен вӑйсемпе ҫыхӑнтарать. 1923 ҫулта Коммунистсен пар- 
тине кӗнӗ, Софийӑри университетран вӗренсе тухнӑ хыҫҫӑн 
нумай ҫул юрист-адвокат пулса ӗҫленӗ, пӑлхар рабочийӗ- 
сен кружокӗсенче марксизм-ленинизм вӗрентӗвӗ ҫинчен, 
Совет ҫӗршывӗнчи халӑхсен пурнӑҫӗ ҫинчен докладсем 
тунӑ, ӗҫҫыннисем хушшинче Коммунистсен партийӗ кӑла- 
ракан  листовкӑсемпе прокламацисене сарнӑ. Болгарири 
патша правительствине нимӗҫ фашисчӗсем пӑхӑнтарсан, 
А. Тодорова тӗрмене тытса хупаҫҫӗ, унтан вара  темиҫе 
ҫул хушши ӑна лагерьте асаплантараҫҫӗ. Нумай нуша ку 
рать хастар коммунист, ҫапах та  вилӗмрен х ӑтӑлса  юлать.

1944 ҫулхи сентябрьте, Совет Ҫарӗ Болгарие ҫитсе кӗ- 
нӗ чух, пӑлхар  халӑхӗ хӗҫпӑшал тытса восстани ҫӗклет. 
Ҫавӑн чухне А. Тодоров Халӑх Ҫарӗн ретне тӑрать, хаяр 
тӑш м ана хирӗҫ пӑш алпа та, перопа та паттӑррӑн  ҫапӑ- 
ҫать.

Вӑрҫӑ хыҫҫӑн А. Тодоров пӗтӗм вӑй-халӗпе тӑван Бол- 
гаринче социализм тӑвассишӗн ырми-канми тӑрӑш са ӗҫлет. 
В ӑл— талантлӑ  поэт тата  прозаик, паллӑ критик, публи
цист, литературӑпа истори тӗпчевҫи, тӗнчери миршӗн кӗ- 
решекенсен хӗрӳллӗ активисчӗ пулса тӑрать. «Болгарире 
халӑх  революцийӗ ҫӗнтернӗ хыҫҫӑн ӑна «Отечественнен 
фронт» хаҫат  редакторӗн заместителӗ тӑваҫҫӗ, унтан вӑл 
«Вечерни новинки» хаҫатӑн  главнӑй редакторӗ, П ӑлхар  
писателӗсен Союзӗн секретарӗ пулса ӗҫлет. 1961 ҫултанпа 
«Больгаро-Советская друж ба» ж урнала  редакцилерӗ, х ал ь 
хи вӑхӑтра  вӑл П ӑлхар  пнсателӗсен Союзё ҫумӗнчи куҫа- 
ру ӗҫӗсен комиссине ертсе пырать.



Эпё А. Тодоровпа Болгарире те, Совет Союзӗнче те те- 
миҫе хутчен тёл пулса калаҫнӑ, унпа пёрле нумай ҫӳренӗ, 
халё те пирӗн хуш ӑра ҫыхӑну татӑлман , пёр-пёрин патне 
ҫырусем ҫӳретсех тӑратпӑр .

Иксӗмӗре паллаш тараканӗ  Чӑваш  халӑх  поэчӗ П. Ху
санкай пулчӗ. Вӑл Болгарире темиҫе хутчен те пулнӑ, 
пӑлхар литературине питӗ лайӑх  пӗлетчӗ. П. Хусанкайпа 
А. Тодоров туслӑ пулни чӑваш литературипе пӑлхар л и 
тератури хушшинчи ҫыхӑнӑва уйрӑмах в ӑй лӑлатм а  пулӑшрӗ. 
Акӑ, А. Тодоров тӑрӑш нипе К- И вановӑн  «Нарспи» поэми
не, И лпек М икулайӗн «Хура ҫӑкӑр» романне, А. Талвирӗн 
«П ӑва  ҫулӗ ҫинче» ровеҫне, П. Хусанкайӑн суйласа илнӗ 
сӑввисен кӗнекине, Ҫеҫпӗл Мишши, С. Элкер, А. Алка, 
Я. Ухсай, С. Ш авли, Г. Ефимов, П. Афанасьев, Ю. Семен- 
тер тата  ытти поэтсен сӑввисене, Л. Агаков, М. Илпек, 
А. Артемьев, А. Эсхель, Ю хма Мишши тата  ытти прозиак- 
сен калавӗсене п ӑлхарла  куҫарса кӑларнӑ .

А. Тодоров чӑваш  литературипе культурин ҫитӗнӗвӗсе- 
не Болгарире пропагандӑлас пирки нумай тимлет. Ку ен
чен илсен, унӑн Болгарире тухса тӑракан  хаҫат-журналсен- 
че пичетленнӗ хӑшпӗр статйисене кӑтартса  хӑварас  килет. 
Пуринчен ытла «Константин Иванов Болгарире», «Ирёклё 
Атӑл хӗрринче», «Чӑваш  халӑхӗн пурнӑҫне кӑтартакан  
поэма-роман» (П. Хусанкайӑн «Аптраман тавраш ё» пир
ки), «Н. Илпекӑн  «Хура ҫӑкӑр» романё болгарла», «Алек
сандр А лка пултарулӑхӗ» ятлӑ статйисем паллӑ вырӑн 
йышӑнаҫҫӗ.

Ҫывӑх тусӑм ӑр Чӑваш  ҫӗршывӗпе, унӑн историйӗпе 
нумайранпа интересленет. 1957 ҫулта, сӑмахран, вӑл «Ли- 
тературен фронт» х аҫатра  «Авалтан килекен тӑванлӑх» 
ятлӑ статья пичетлерӗ. Ҫ авӑн  хыҫҫӑн пӑлхар  писателӗсем- 
пе чӑваш  ученӑйӗсем, литературӑпа  искусство деятелӗсем 
хушшинче ҫыхӑну пушшех те ҫӗкленсе кайрӗ. Пирӗн рес- 
публикӑна А. Тодоровсӑр пуҫне чӑваш  чӗлхипе, литерату
рипе, искусствипе тата  чӑваш  халӑхӗн  историйӗпе интерес- 
ленекенсем Л ам ар ,  Веселии Иосифов, Стефан М арков, 
Филипп Панайотов, Красин Химирски, Николай Хирсто- 
зов тата  ытти писательсем, П. К ауфман, Стоян Петров, 
Иван Коев ученӑйсем тата  артистсем, художниксем, кино- 
работниксем киле-киле кайрӗҫ. Вёсем Чӑваш  ҫӗршывӗ ҫин- 
чен, унӑн экономикипе культури ҫултан-ҫул ҫӗкленсе пы- 
ни ҫинчен статьясемпе очсрксем ҫырчӗҫ. Поликсена Н ай 
денова режиссер ак «Ч ӑваш  ҫӗршывӗпе тёл пулни» ятлӑ 
кинофильм та кӑларчӗ. « К ал ам а  ҫук хаклӑ фильм»,— тесе 
хакланӑччӗ ӑна А. Тодоров.



Л итература ӗҫне вӑл 20-мӗш ҫулсенче тытӑннӑ. Унӑн 
малтанхи сӑввисемпе калавӗсем пуҫласа 1925 ҫулта пичет- 
леннӗ. 30-мӗш ҫулсенче писатель критикӑлла статьясемпе 
тӗпчев ӗҫӗсем те ҫырса кӑларать . Вӗсенче пӑлхар халӑхӗн 
йывӑр пурнӑҫӗ ҫинчен, хӑйӗн ирӗклӗхӗшӗн нумай ӗмӗр хуш
ши паттӑррӑн  кӗрешни ҫинчен пӗтӗм чун-чӗрипе хумханса 
каланӑ («Суясӑр поэмӑсем»— 1936, «Усӑллӑ поэмӑсем»— 
1938). Иртнӗ вӑрҫӑ ҫулӗсенче А. Тодоров Совет Союзне 
хӳтӗлесе, фаш изм а питлесе статьясем, листовкӑсем ҫы- 
рать, пӑлхар халӑхне Гитлер вӑрӑ-хурахӗсене хирӗҫ хӑюл- 
лӑн кӗрешме чӗнет.

Вӑрҫӑ хыҫҫӑн поэтӑн «Хӗрлӗ ялав» (1949), «Ту ҫинчи 
юман» (1959), «Халӑхпа пӗрле» (1966), «Пирӗн хӗвел, пи- 
рӗн сывлӑш» (1971) тата  ытти сӑвӑсемпе поэмӑсен, калав- 
семпе фельетонсен кӗнекисем тухаҫҫӗ. Патриотизмпа интер
национализм туйӑмӗ хӑватлӑн  тапса тӑрать  ҫав кӗнекесен- 

че, вёсен авторӗ вулакансен умне мирпе социализмӑн, халӑх- 
сем хушшинчи туслӑхпа тӑванлӑхӑн  хастар йыхравҫи пек 
тухса тӑрать.

А. Тодоров сӑввисемпе калавӗсене чӑваш вулаканӗсем 
аван пӗлеҫҫӗ. Унӑн «Чун сӑмахӗ» ятлӑ сӑвӑ кӗнеки 1958 
ҫулта чӑваш ла пичетленсе тухнӑччӗ. Ку сборнике талант- 
лӑ поэтӑн тӗрлӗ вӑхӑтра ҫырнӑ сӑввисем тата  «Даринка» 
поэми кӗнӗ. Вӗсене пирӗн паллӑ поэтсем П. Хусанкай, 
А. Алга, А. Воробьев, Н. Евстафьев, Г. Ефимов куҫарнӑ.

А. Тодоров хӑй те чйваш поэчёсен сйввисене пйлхарла 
куҫарас ӗҫе тимлӗ хутшӑнать. «Ҫеҫпӗл Мишшин «Ҫӗн Кун 
аки» сӑввине эпё питё юратса куҫартӑм»,— тесе ҫырнӑччӗ 
вйл ман пата 1968 ҫулта. «Эпё унйн пурнйҫне те, сйввисе
не те лаййх пӗлетӗп. Сирӗн Ҫеҫпӗл пирён Христо Смирнен- 
ский поэт пекех. Иккёшё те вёсем пёр вйхйтра пурйннй, 
иккёшё те чйн-чӑн коммунистсем пулнй»,— тенё ҫав ҫыру- 
рах.

1959,ҫулта, Украинӑра пӑлхар литературипе культури 
кунӗсем пынй чухне, А. Тодоров, П. Тычина, Ю. З б а н а ц 
кий Остера ҫитсе курнӑ, вара Чйваш писателӗсен Союзне 
ҫакӑн пек телеграмма янй: «Сирӗн тӗлӗнмелле ырй халй- 
хйрпа унӑн хӳхӗм культурине тӑванла  юратннне палӑртса, 
эпир паян Чйваш ҫӗршывӗн ҫулӑмлй поэчӗ Ҫеҫпӗл Мишши 
тӑпри ҫинче пултӑмйр, унйн палӑкӗ умне чечек ҫыххи- 
сем хутӑмӑр... Эпир сирӗн аслӑ поэтӑра чун-чӗререн юра- 
татпӑр, унйн чаплй пурнйҫӗпе тата  ӗҫӗ-хӗлӗпе хамйр ха- 
лӑхсене май килнӗ таран  тӗплӗнрех паллаш тарассиш ӗн тӑ- 
рйшатпӑр. Ҫсҫпсл вы.рӑнӗсенче пёрле ҫӳрсни Чйваш, Пйл- 
хар, Украина ҫӗршывӗсенчи тйванла халӑхсем хушшинчи



туслӑха м алал ла  ҫирёплетес ӗҫре пысӑк пӗлтерӗшлӗ пул
са тӑрать».

Ангел Тодоров пирӗн Ҫеҫпӗле, унӑн вилӗмсӗр поэзине 
чӗререн юратни ҫинчен Киевра пурӑнакан  чӑваш писате- 
лӗ-художникӗ Петӗр Чичканов ак тата  мӗн каласа  парать: 
«Пӗррехинче ман пата телефонпа ш ӑнкӑравларӗҫ . К алаҫа- 
канӗ Украина писателӗсен Союзне килнӗ чаплӑ хӑна Ангел 
Тодоров пулчё иккен. «Эпё сире миҫе ҫул ш ы ратӑп ӗн- 
тӗ,— терӗ салам ланӑ хыҫҫӑнах.— Петӗр Хусанкай та, Ук- 
раинӑри тусӑмсем те сирӗн ҫинчен питё нумай каласа  па- 
чӗҫ, Ҫеҫпӗл Мишши пурнӑҫӗпе ӗҫ-хӗлне лайӑх  пӗлекен 
ҫын терӗҫ...» Тёл пулсан вара, пӗтӗм сӑмах-ю мах чӑваш- 
сем ҫинчен, Ҫеҫпӗл ҫинчен пулчӗ. Х ӑнапа поэтӑмӑр вӗ- 
реннӗ, Хӗрлӗ Ҫарта чух пурӑннӑ ҫуртсем патне ҫитсе кур- 
тӑмӑр. Ҫеҫпӗл Мишши пулнӑ нумай-нумай вырӑнсемпе 
п аллаш рӑм ӑр . Ангел Тодоров кашни ҫӗртех ыйту хыҫҫӑн 
ыйту пачӗ. Каҫпа вӑл хӑй мӑшӑрӗпе ман п атӑм а хӑнана 
та пырса ларчӗ. Кунӗпе пынӑ калаҫу  м а л а л л а  тӑсӑлчӗ. 
Ҫур ҫӗрчченех лартӑм ӑр . Ун чухне «пирӗн Бай-Ангел»— 
Хусанкай пӑлхарсем евӗр ҫапла чӗнетчӗ ӑна («Ангел» пич- 
че тени пулать вӑл, вӗсем ҫавӑн пек пит хисеплӗ ҫынна кӑ- 
на чӗнеҫҫӗ)— хӑй Ш упаш карта  пулни ҫинчен ырӑ кӑм ӑлпа 
асӑнчӗ. «Х амӑрӑн авалхи тӑвансем патёнче пулнине ӗмӗр- 
те манас ҫук»,— терӗ.

Эпӗ ӑна Остерти музейре кӑвар  чӗреллӗ поэтӑмӑра пы- 
сӑк  сума суса хӗрӳллӗ сӑмахсем ҫырса х ӑварнӑш ӑн  тав 
турӑм. Унта вӑл ҫапла ҫырнӑччӗ: «Ч ӑваш  халӑхӗн аслӑ 
поэчӗ Ҫеҫпӗл М ишши пурӑннӑ, ӗҫленӗ вырӑна ҫитсе кур
ма тӗл килнине манӑн пысӑк телейӗм тесе ш утлатӑп. Со
вет влаҫӗшӗн, ирӗклӗхшӗн кӗрешнӗ х алӑх  юрӑҫине мух- 
тав! Ҫеҫпӗлӗн паттӑр  ӗҫӗпе ҫӗкленӳллӗ пултарулӑхӗ умӗн- 
че пӑлхар  халӑхӗ пуҫ таять».

Каш ни ҫырӑвӗнчех, кашни тёл пулмассеренех А. Тодо
ров П. Хусанкая асӑнать, пӗр-пӗринпе ҫав тери туслӑ пу- 
рӑнни ҫинчен калать. Вӑл П. Хусанкайӑн сӑввисене пӑл- 
харла  куҫарса кёнеке кӑ л а р ас  тесе нумай вӑй хучӗ. Уйрӑ- 
мах ӑна чӑваш  поэчӗн «Вазов чӗри», «Атӑл хӗрринчи 
юман», «М авзолей умӗнче» сӑввисем, «Аптраман тавраш » 
сӑвӑл ла  романӗ, «Таня» поэми кӑм ӑл а  кайнӑ иккен.

А. Тодоров Ч ӑваш  республикине 1964ҫулта мӑш ӑрӗпе 
пӗрле килсе кайнӑччӗ. Унпа 1973 ҫулта С офийӑра тёл пул
са калаҫнисем те асрах. Ун чухне С офийӑра совет писате- 
лӗсемпе пӑлхар писателӗсен симпозиумӗ (канаш лӑвӗ) пул- 
нӑччӗ. Кун йӗркинче «Совет тата  п ӑлхар  литературинчи 
хальхи вӑхӑтри ял ӗҫченӗсен сӑнарӗ» ятлӑ ыйту тӑратчӗ.



К анаш лу умён пире социализмла Болгарин ялхуҫалахӗнчи 
паха улшйнусемпе паллаштарчӗҫ. А. Тодоров хулара та, 
ялсенче те яланах  пирӗнпе пӗрле ҫӳрерӗ, Ш упаш карта пул- 
нй пйлхар писателёсене шыраса тупса калаҫу ирттерчӗ.

Ы тла та уҫӑ кймйллй, хастар та ҫирӗп чунлй ҫын вйл. 
Унпа калаҫм а тытйнсан, яланах  хавхаланса, ҫӗкленсе кая- 
тйн. Чйн-чйнах та вйл пысйк культурйллй, анлй тавраку- 
рймлй писатель-патриот. Унйн библиотекинче чйваш писа- 
телёсемпе ученййсен кёнекисем, чйвашла-вырйсла, вырйс- 
ла-чйваш ла словарьсем, Чйваш ҫӗршывӗпе ҫыхйннй тӗр- 
лӗрен альбомсем пур. Вйл французла, нимӗҫле, вырйсла 
вулать те, ҫырать те, калаҫать  те.

П аллӑ  интернационалист тата  общество деятелӗ А. То
доров Совет Союзёпе Болгари халйхёсем хушшинчи тй- 
ванла туслӑх куллен-кун ҫирӗпленсе-ҫӗкленсе пынйшйн са- 
вйнса ҫапла ҫырать:

Совет ҫӗршывӗ—пирӗн аслӑ туе,
Ҫав туслӑхра пирӗн телей паян.
Хӗвеллӗ кун е тӗттӗм каҫ—ан ус,
Ю лташӑм, туслӑх ялавне нихҫан!

Пирӗн хаклй тусӑмӑр Ангел Тодоров утса тухнӑ кун- 
дул— мухтавлй ҫул, хӗрӳллӗ ӗҫпе кӗрешӳ ҫулс. М алаш не 
те, хисеплӗ Бай-Ангел, санӑн творчествӑлла вйй-хйвату ҫи- 
рӗп, ӗмёрӳ вйрйм пултӑр!

1986

У И АН ЯЧЁ ЁМЁРЕ

(Г а б д улла  Тукай ҫуралнӑранпа 100 ҫул  ҫитнӗ май)

«Вал пирӗн поэзире — ҫутӑ ҫӑлтӑр, кӑвар череллӗ по
эт» _  тет Габдулла Тукай ҫинчен пушкйрт халахен палла 
поэ’чё Мустай Карим. «Эпё вырйс хёвелёсенчен — Пушкин- 
па Лермонтовран — ҫутй илтём, тутар уййхе пултам»,— 
тенӗ хйй ҫинчен тутар литературин классике хукаи.

” Хйй вйл Хусан кёпёрнинчи Кушлавйш яленче мулла 
семнинче 1886 ҫулхи апрелӗн 26-мӗшӗнче ҫурална П улас 
поэт мен пёчёкренех хӗн-хур тӳссе ӳснӗ: пилек уиах тул- 
тарсан ашшё вилет, виҫӗ ҫула ҫитсен a “ am ® ^ ePea^ ! Pce»- 
Тйлӑха юлнӑ Габдулла аларан  алла  куҫна, ялтан яла ҫу-
ренӗ.



Хӑйӗн «Ш урале» ятлӑ юмахӗнче ача чухнехи пурнаҫне 
аса илсе вӑл ҫапла ҫырать:

Хусан хули таврашӗнче 
Кӑрлай текен ял пурччӗ.
Унта чӑхсем те ир ҫинче 
Какалани маттурччӗ.

Унта ӳсмен те ӳсессе,
Анчах унта пӑртакҫӑ 
Суха туса, ҫӗре чӗрсе 
Ҫӳрене эп, сухаҫӑ.

М ал ал л а  вӑл мӗн ачаран хӑй ҫуралса ӳснӗ тавралӑхри  
ҫутҫанталӑка юратни, тӑван  чӗлхен пуянлӑхне ӑш а хывни 
ҫинчен хавхаланса  каласа  парать.

Тӑхӑр ҫула ҫитсен, Тукай Уральск хулинчи тутар шку- 
лӗнче — медресра вӗренме тытӑнать. Ҫ акӑнта  паллаш ать  
те вӑл Пушкин, Лермонтов, Кольцов, Некрасов сӑввисем- 
пе. 1905— 1907 ҫулсенче Уральскри «Уралец» хаҫатра кор- 
ректорта, наборщикра ӗҫлет, сӑвӑсемпе юмахсем ҫырма 
пуҫлать, вӗсенче патш а тытӑмӗн йӗркисене, капитализм 
тискерлӗхне, бур ж у ал л а  националистсен сутӑнчӑк ӗҫӗсене 
питлесе тӑрӑ шыв ҫине кӑларагь .

Чӑваш  халӑх  поэчӗ П. Хусанкай Габдулла Тукайпа 
Константин Иванов пултарулйхне тишкернё май «Пёр чун- 
лӑ, туслй тантйшсем» статйинче ҫапла каланӑ : «Габдулла 
Тукай тутарпа Константин И ванов 'чйваш  Раҫҫейри малтан- 
хи революци хумӗ ҫинче, халӑхймйрсем наци ирӗкӗшӗн 
ҫёкленнӗ вйхйтра ӳссе аталаннӑ...  Вёсем пирӗн халйхсем 
ҫӗнӗрен чӗрӗлсе, наци тӗлӗшӗнчен ҫӗкленсе каяссине ш ан 
са ӗҫленӗ. Ҫав чӗрӗлӳпе ҫӗкленӗвӗн тёп никӗсне тйван 
чӗлхере курса, вӗсем йна хййсен пӗтӗм пултарулйхӗпе ҫи- 
рӗплетсе ӗнентернӗ».

1907 ҫулхи кӗркунне Г. Тукай Уральск хулинчен Хуса- 
на тухса каять. Кунта вӑл  Хусаин Я маш ев большевикпа, 
тутарсен паллй писателӗсемпе паллаш ать, вӗсемпе пӗрле 
ӗҫлеме тытйнать. Анчах Хусан хулинче те унйн пурнӑҫӗ 
ҫӑм ӑл  пулман, выҫйллй-тутйллй пурйнакан талантлй поэ- 
тйн сывлйхӗ начарланса ҫитет, 1913 ҫулхи апрелӗн 15-мӗ- 
шӗнче вара  вӑхйтсйр вилсе каять.

Г. Тукай литературӑра  пӗтӗмпе те сакйр ҫул ҫеҫ ӗҫле- 
нӗ. "Апла пулин те, вйл сйвйсемпе юмахсем, калавсемпе 
очерксем, фельетонсемпе памфлетсем, критикйпа йслйлӑх 
статйисем чылай ҫырнӑ, шкулта вӗренмелли кӗнекесем те 
кйларнй. Унйн творчествинче тӗп вырйнта тӑван  халйха



ирӗке тата ҫутта кӑларасси  пулнӑ, вырӑс тата  ытти халйх- 
семпе туслӑ пурӑнма чӗнни пысӑк вырӑн йышӑннӑ.

Акӑ унӑн «Каймастпӑр» сӑввинех илсе пӑхар. Раҫҫей- 
ри пӗрремӗш революци вӑхӑтӗнче революцирен хӑраса  ӳк- 
нӗ тутар националисчӗсем халӑха Турцие куҫса кайма 
чӗннӗ. Вёсене хирӗҫ ҫам рӑк  поэт 1907 ҫулта ҫулӑмлӑ сӑвӑ 
ҫырать, унта ҫапла ответ парать:

Россия пирӗншӗн анне вӑл, вӑл атте.
Эсир татаймӑр пирӗн ҫутӑ ӗмӗте!
Каяс килет-и сирӗн Турцие! Унта 
Вёҫтерӗр хӑвӑр ҫеҫ,
Туда пожалте, господа,—

тесе сӑввине юриех вырӑс сӑмахӗсемпе пӗтерет. Поэт-пат
риот тутар халӑхӗ вырӑс халӑхӗпе пӗрле малашне те туслӑ- 
тйванлй пурӑнса хӑйӗн телейне, савӑнӑҫлӑ пурнӑҫне ту- 
пасса шанать.

1908 ҫулта Г. Тукай «Утӑ пасарӗ е ҫӗнӗ Касӑкпуҫ» я т 
лй сатирӑллӑ  поэма-памфлет ҫырать. Унта вӑл революцич- 
ченхи вӑхӑтра Хусанти «Утӑ пасарӗ» текен вырӑн тутар 
муллисене, сутуҫисене, националистсене пӗрлештерекен вы- 
рӑн пулнине кӑтартать, вёсен йӑли-йӗркине ҫунтара-ҫун- 
тара  илет. Ҫав ҫулах К. Иванов та «Хальхи самана» ятлӑ 
пысйк сйвй ҫырать, Г. Тукай пекех чйваш буржуазийёпе 
кулаксене, тёрлёрен чиновниксене питё вирлён критиклесе 
илет.

Г. Тукайпа К. И ванова танлаш тарса  калана май, акй т а 
та мён палйртса хйварас килет. Икё поэт пёр вйхйтра пу- 
рйннй, пёр ӗҫ туса пынй, анчах пёр-пёринпе курса калаҫай- 
ман пулин те, пёр чунлй, туслй тантйшсем пулни питё лаййх 
курйнать. 1911 ҫулта вёсем иккёшё те вырйсларан «Ҫулта- 
лйк хушши» сйвва куҫарса пичетленӗ: К. Иванов йна —
1912 ҫулшйн тухнй букварьте, Г. Г у к ай — «Кунел жимеш- 
лэрӗ» (Кймйл ҫимӗҫӗсем) ятлй кёнекере.

И ккёшё те вёсем Пушкина, Лермонтова, Кольцова, Н е
красова юратнй, вёсенчен вёренсе пынй, сйввисене тйван 
чӗлхепе куҫарма тйрйшнй. Г. Тукай та, К. Иванов та  х а 
лйх халап-юмахёсене, сйвви-юррисене нумай пухнй, тёпче- 
нё, вёсемпе хййсен творчествинче усй курнй. Тутар поэчён 
«Ш урале», «Шыв амйшё», «Яппун юмахё», «К ачакапа суха 
юмахё», «Вата ҫерҫипе пуян хуҫа» юмахёсене, «Ы лтйна 
хирӗҫ», «Харам пырсене» сйввисене; чйваш поэчён «Шуй- 
ттан чури» трагедийёпе, «Икё хёр», «Тимёр тыла», «Тйлйх 
арйм» юмахёсемпе танлаш тарсан, вёсен пултарулйх мес- 
лечё пёр пек пулни яр-уҫҫйн курйнать. К. Иванов геройс-



сен ӗҫӗ-хӗлӗ, ш ухӑш -кӑмӑлӗпе пурнӑҫ шӑпи Г. Тукай геройӗ- 
семпе ҫывӑх тӑраҫҫӗ те, вёсен авторӗсем те пӗр-пӗринпе 
туслӑ пурӑннӑ пекех туйӑнса каять.

Г. Тукай хӑй вӑхӑтӗнче тутар халӑхне вырӑс халӑхӗпе 
пёрле пулма чӗннӗ терӗмӗр, вӑл ҫамрӑксене вырӑс куль- 
турине, литературипе искусствине тимлесе вӗренме пилле- 
нӗ. Халӑхсен хушшинчи туслӑх пирки акӑ мӗн каланӑ  вӑл 
«Вырӑс ҫӗрӗнче» ятлӑ сӑввинче:

Эпир те вырӑс ҫӗрӗнче хӑварнӑ йӗр,
Кунҫулӗнче эпир — таса тӗкӗр...
Я лан-яланлӑхах ҫулла-и е хӗлле 
Эпир ӗҫлетпӗр аслӑ вырӑспа пӗрле.
Хаваслӑх куҫҫуль те пирӗн пёр пекех,
Ҫапла вӑл пулиӑ, пулӗ ӗмӗр-ӗмӗрех...

Г. Тукай тутар литературинче пуринчен малтан  Хуса
ин Ямашев большевик сӑнарне лайӑх  кӑтартса  панӑ. Яма- 
шевпа чӑваш поэчӗ-революционерӗ Тайӑр  Тимкки туслӑ 
пулнӑ. Аила пулсан, вӑл Г. Тукая та пӗлме пултарнӑ. Унӑн 
Раҫҫейри пӗрремӗш революци вӑхӑтӗнче ҫырнӑ сӑввисем 
(«Чаплӑ вилӗм юрри», «Ш ухӑш», «Ҫӗнӗ ҫул», «Ҫӑлӑнӑҫ» 
т. ыт. те) «Хыпар» х аҫатра  пичетленнӗ. Анчах ҫулӑм чӗ- 
реллӗ поэтсем ун чухне пӗр-пӗринпе тёл пулайман: «Хы
пар» хаҫата хупсан, Тайӑр  Тимккине Н ары м крайне ссыл- 
кӑна янӑ.

Тукай произведенийӗсене иирӗн ҫӗршывра хӑйӗн тӑван 
чӗлхипе вуламан халӑх  ҫук та темелле. Вӗсене чӑвашсем ге 
ҫав тери килӗштереҫҫӗ. Тутар поэчён «Поэт» тата  
«Ф абрикӑра»  сйввисене Хумма Ҫеменӗ 1923 ҫултах куҫар- 
са пичетленӗ, ҫав ҫулах унӑн пурнйҫӗпе пултарулӑхӗ ҫин- 
чен «К анаш » х аҫатра  статья та  ҫапса кӑларнӑ .

«Поэт» ятлӑ сӑввинче Г. Тукай хӑй этемлӗхе чун-чӗре- 
рен юратни ҫинчен калать, «пурнӑҫра мӗнле йывӑрлӑхсем 
пулсан та, эпӗ парӑнас ҫук вӗсене, чӗрӗлӗх, вут-ҫулӑмлӑ 
сӑвӑсем в атӑл ӑх а  ҫёнтерӗҫ» тенӗ. Ҫак сӑвӑпа паллашни 
ҫинчен Чйваш халйх поэчӗ П. Хусанкай ҫапла аса илсе ка- 
ланӑ: «П ултарулӑх  тени — ӗмӗр тӑрш шӗпе тӳлесе пымал- 
ли парӑм, уншӑн хам а пӗтӗмпех пама та шел мар тесе 
ӑнлантӑм  эпё». («Пин-пин чёре», 1977, 196 с.)

Г. Тукай сйввисене чйваш поэчёсем С. Ш авли, И. Ив- 
ник, А. Эсхель вйрҫй умӗнхи ҫулсенче чылай куҫарчӗҫ. Ух
сай Яккйвё 1947 ҫулта унйн илемлё юмахёсене уйрйм кё- 
некепе кйларчӗ. 1961-мӗшпе 1985-мӗш ҫулсенче «Ш урале» 
ятлй юмахсен кёнеки тухрё. Унта ултй юмах кёртнё. Вёсе- 
не те Я. Ухсай куҫарнй. Г. Тукай пултарулйхӗ ҫинчен пи- 
рён критикссмпс литературовсдсем те сахал  мар ҫырчёҫ.



Чаплӑ поэтӑн ячё — вилёмсӗр. Тутар республикинче 
кӑна мар, ытти республикӑсемпе облаҫсенче те ун ячӗпе 
хиеепленекен колхозсем, совхозсем, клубсем, шкулсем, 
театрсем пур. Хусанта тата  поэт ҫуралнӑ ялта унӑн палӑ- 
кӗсене лартнӑ.

Чӑваш  халӑхӗ Г. Тукая мёнле сума суса асӑнни, хи- 
сеплени ҫинчен П. Хусанкай пӗр тӗслӗх илсе кӑтартнӑччӗ. 
«Автанран автанччен» тенӗ лирикӑлла поэминче акӑ мён
ле ҫырнӑ вӑл:

Унта, ҫак Ёнчӗ хӗрринче,
Арча пек чыслӑ ҫӗн ҫуртра 
Эртеллӗ ӗҫӗн штабӗнче 
Эп пултӑм ҫакӑ вӑхӑтра.
П ӑхатӑп пӗр стени ҫине —
Куратӑп Иванов сӑнне.
П ӑхатӑп эпӗ теприне —
Тукай тухатчӗ куҫ умне.
Пӗр чунлӑ, туслӑ тантӑшсем 
Хальхи ял пуҫӗсемпеле,
Авалхине ҫӗре чиксе,
Канаш тӑваҫҫӗ-мӗн пӗрле.

Тутарсен ХХ-мӗш ӗмӗр пуҫламӑшӗнчи литературин об- 
ществӑпа политика пурнӑҫӗнче Г. Тукай чи паллӑ ҫынсен- 
чен пӗри пулнӑ. Вӑл хӑйӗн пурнӑҫӗ тӑршшӗпех халӑхсен 
хушшинчи туслӑхшӑн кӗрешнӗ, чӑн-чӑн патриот, интерна- 
ционалист пулнӑ. Вилӗмсӗрлӗхе кӗрсе юлнӑ унӑн ячӗ.

1986

